
FORMÁLI 

Greining Almannavarna í Noregi (Direktoratet for samfunnssikkerhet og 
beredskap, DSB) á hættusviðsmyndum (Analyser av Krisescenarioer, AKS)1 er ein 
af fjórum greiningum á ógnum og áhættum sem gefnar eru út árlega en hinar 
þrjár eru gefnar út af Politiets sikkerhetstjeneste (PST), Etterretningstjenesten (E–
tjenesten) og Nasjonal sikkerhetsmyndighet (NSM). 

Aðalábyrgð PST er að fyrirbyggja og rannsaka glæpsamlegar athafnir gegn þjóðar-
öryggi. Árlegt ógnarmat PST fjallar um aðstæður, þá fyrst og fremst aðstæður í 
Noregi, sem geta haft áhrif á öryggi landsins og skaðað þjóðarhagsmuni þess á 
komandi ári. Ógnir frá stjórnvöldum í formi erlendra leyniþjónustna eru þ.á m. 
sem og þau viðföng sem sú starfsemi beinist að og hegðunarmynstur starfsem-
innar í Noregi. Matið fjallar einnig um ógnir frá öðrum aðilum en ríkjum og þá 
sérstaklega hótanir um hryðjuverk af pólitískum toga frá öfgahópum eða einstak-
lingum. Greiningin horfir yfir tímaramma innan eins árs og er birt á fyrsta árs-
fjórðungi. 

Helsta verkefni E–tjenesten er að vara við ytri ógnum og styðja mótun norskrar 
öryggis-, utanríkis- og varnarmálastefnu. E–tjenesten birtir árlega úttekt á að-
stæðum erlendis og erlendum ógnum sem eru mikilvægar fyrir Noreg og norska 
hagsmuni. Mat ársins 2018, Focus 2018, lýsir á almennan hátt þeim aðstæðum 
sem áttu við á þeim tíma og öryggisógnum ýmissa landa, svæða og umfjöllunar-
efna. Greiningin horfir yfir tímaramma innan eins árs og er birt á fyrsta ársfjórð-
ungi. 

Þjóðaröryggisstofnun Noregs (Nasjonal sikkerhetsmyndighet, NSM) er sérfræði-
stofnun Noregs um öryggi einstaklinga, upplýsinga og innviða sem og fagum-
hverfi Noregs er varðar upplýsingaöryggi. NSM útbýr árlega skýrslu um ástand 
öryggismála innan gildissviðs norsku öryggislaganna. Í skýrslunni metur NSM 
hættuna á því að samfélagslega mikilvæg verkefni og innviðir, upplýsingar sem 

 

1 Áhættuskoðun DSB hét t.o.m. 2016 Áhættumynd á landsvísu. F.o.m. 2016 hefur skoðunin gengið undir heitinu 
Greining hættusviðsmynda (ártal) – greining á alvarlegum atvikum sem geta gerst í Noregi. 

eru verndaðar og einstaklingar verði fyrir njósnum, skemmdarverkum, hryðju-
verkum og öðrum alvarlegum atvikum. Greiningin horfir yfir tímaramma innan 
eins árs. 

Almannavarnir í Noregi (Direktoratet for samfunnssikkerhet og beredskap, DSB) 
þarf að hafa yfirsýn yfir áhættu og viðkvæmni í samfélaginu. DSB hefur birt 
áhættugreiningar á sviðsmyndum frá 2011 en þær greiningar fjalla um áhættu 
sem tengist hörmulegum atburðum sem geta haft áhrif á norskt samfélag og 
þeim sem samfélagið þarf að vera reiðubúið að takast á við. Greiningarnar fela í 
sér náttúruváratvik, stórslys og hryðjuverk. Tímarammi greininganna er lengri en 
árlegt mat hinna þriggja stofnanna. 

HUGLEIÐINGAR FORSTJÓRA DSB  

Í Greiningu hættusviðsmynda 2019 (GHS 2019) eru 16 áhættusvið sett fram sem 
eiga það sameiginlegt að fela í sér hættur eða ógnir sem geta þróast í alvarleg 
atvik fyrir norskt samfélag. Áhættugreiningarnar í GHS 2019 eru settar fram þvert 
á málefnasvið og stjórnsýslustig en það er gert til að fá fram þekkingu og skapa 
meðvitund um hversu breitt svið afleiðingar og afleidd atvik geta fangað. 

Undir hverri þeirra 25 áhættugreininga sem stillt er upp, eru mögulegar áhættu-
minnkandi úrbætur kynntar. Sumar þeirra krefjast vinnu til langs tíma og þeim er 
erfitt að ná fram en fyrir aðrar eru ferlar og úrbætur til að ná árangri nú þegar í 
gangi. Eftirfarandi ábendingar byggja á greiningunum í skýrslunni:  

Þróun í áhættumyndinni 

Áhættumyndin er síbreytileg en það stafar bæði af þróun samfélagsins í landinu 
og þróun í ytri aðstæðum sem hafa áhrif á það.  

Loftslagsbreytingar eru mikilvægur þáttur í þróuninni og Í Noregi er náttúruvá 
verulegur hluti af áhættumyndinni. Flóð og skriður eru nú þegar tíð atvik; í fram-
tíðinni má búast við að þau eigi sér bæði oftar stað og með meiri krafti en í dag. 
Loftslagsbreytingar geta einnig haft margar aðrar afleiðingar sem eru að ein-
hverju leyti minna fyrirsjáanlegar, t.d. á sviðum eins og afhendingaröryggi og 
fólksflutninga. 

Noregur er eitt af þeim löndum sem komið er lengst í rafrænni stjórnsýslu og 
stafrænni starfsemi samfélagsins. Sú þróun heldur stöðugt áfram en þetta hefur 
í för með sér nýja viðkvæmni sem varla er fullur skilningur á ennþá; þ.e. hversu 
djúpstæð og umfangsmikil er sú þróun er. Mikil hætta er á að upplifa óvænt atvik 
vegna skilningsleysis og blindni á þær ógnir og hættur sem samfélagið stendur 
frammi fyrir, eða vegna skorts á yfirsýn yfir hvað er háð hverju og hvaða hugsan-
legu afleidd atvik geta gerst. 

Frá síðustu útgáfu þessarar skýrslu 2014 hafa stærstu breytingarnar orðið á al-
þjóðavettvangi. Til að skoða öryggisstefnu þarf þó að fara aftur til ársins 1990 til 
að finna meiri átakaaðstæður en þær sem hafa komið upp í þessum heimshluta 
á undanförnum árum. Á sama tíma má sjá hvernig alþjóðleg viðskiptatengsl og 
samvinna eru veikari en á öðrum vettvangi. Fólksflutningar – og þá sérstaklega 
þeir sem urðu árið 2015 – sýna skýrt hverning ójöfnuður í lífskjörum á milli Vest-

ur–Evrópu, Afríku og Asíu hafa í för með sér möguleika á verulegum fólksflutn-
ingum ásamt pólitískum og félagslegum óróa sem slíkar aðstæður geta leitt af 
sér. 

Þær þrjár lýsingar á þróun sem hér eru settar fram eru einnig tengdar hver ann-
arri og samtvinnaðar.  

 

Noregur er yfirleitt öruggt land til að búa í en þó ekki alltaf. Bæði stór og lítil 
slys, krísur og önnur óæskileg atvik gerast. Það getur reynst mikil áskorun að 
sjá og takast á við heildarmynd áskorana en mögulega þarf að takast á við mjög 
ólík atvik á stuttum tíma, s.s. þurrka og skógarelda og jafnvel flóð í kjölfarið. Oft 
eru einnig tengsl á milli áskorana sem hafa áhrif hver á aðra og sum óæskileg 
atvik hafa víðtækar afleiðingar sem spanna stór landsvæði, fleiri en eitt 
stjórnsýslustig og málefnasvið í samfélaginu. 

Loftslagsáskoranir 

Loftslagsbreytingar og afleiðingar öfgafulls veðurfars eru áskorun fyrir öryggi 
samfélagsins og borgaranna á mörgum sviðum. Öfgar í veðurfari verða algengari 
og öflugri en gera verður ráð fyrir að þessi þróun haldi áfram. Loftslagsbreytingar 
stuðla einnig að meiri óútreiknanleika að því leyti, að erfiðara verður en áður að 
segja til um staðsetningu atvika. 

Þurrkar, flóð og hækkun sjávarstöðu gætu valdið því að milljónir manna yfirgefi 
heimili sín í leit að betri framtíð í öðrum heimshluta. Loftslagsbreytingar geta 
einnig leitt til alvarlegs framleiðslubrests í matvælaframleiðslu og truflana í 
heimsviðskiptum. Slíkar breytingar eru sérstaklega miklar á norðurslóðum en það 
opnar tækifæri til aukinna umsvifa á þessum svæðum. Margir hafa bent á að 
umferð skemmtiferðaskipa og olíuflutningaskipa á norðurslóðum hafi í för með 
sér ýmsar áskoranir þegar kemur að öryggis- og viðbúnaðarmálum. Um þetta er 
nánar fjallað í áhættugreiningunni á hættusviðsmyndinni Sjóslys. 

Bráðasta áskorunin í Noregi er aukin úrkoma og ákefð hennar með tilheyrandi 
hættu á flóðum og skriðum. Mörg byggðarlög hafa á undanförnum árum orðið 
fyrir verulegu tjóni vegna skriðufalla. Áhættugreiningin Flóð í þéttbýli vegna regn-
vatns sýnir hversu mikið tjón getur fylgt úrhellisrigningu í þéttbýli. Bæir og þéttbýl 
svæði eru útsett vegna þess að lækir hafa verið lagðir í ræsi og stór hluti svæðisins 
er þakinn malbiki og steypu. Á sama tíma sýnir sumarið 2018 í Noregi einnig aðrar 
mögulegar hliðar loftslagsbreytinga, með þurrkum í Suður–Noregi og afleiðing-
um eins og skógareldum og minni uppskeru.  

Almannavarnir í Noregi (Direktoratet for samfunnssikkerhet og beredskap, DSB) 
mælir með því að sveitarfélög taki meira tillit til aukinnar úrkomu með tilheyrandi 
aukinni hættu á flóðum og skriðum í skipulagi viðeigandi sveitarfélagsins. Þetta 

varðar bæði aðgát að byggja ekki á flóða- og skriðusvæðum og einnig þróun 
viðbúnaðar til að eiga við yfirborðsvatn þegar mikil úrkoma fellur. 

UT–öryggi 

Samfélagið er orðið háð UT–öryggi (þ.e. upplýsingatækniöryggi), þ.m.t. rafræn 
samskipti (ECOM2) sem hefur áhrif á allt samfélagið í heild. Áhættugreiningar á 
stafrænum árásum á samskipta- og fjármálainnviði sýnir greinilega hversu um-
fangsmikið þetta samspil er og hversu alvarlegar afleiðingar af brestum í þessari 
starfsemi eru. Ákveðin viðkvæmni liggur í því að nánast öll rafræn samskipti eru 
háð dreifikerfi norska fjarskiptafyrirtækisins Telenor. Ríkisstjórn Noregs hefur því 
hafið tilraunaverkefni með það að markrmiði að koma á fót viðbótarneti 
fjölþættrar fjarskiptaþjónustu um allt land.  

Noregur er eitt þeirra landa í heiminum þar sem útbreiðsla rafrænna greiðslu-
miðla er hvað mest. Magn reiðufjár verður stöðugt minni hluti hagkerfisins en 
þetta þykir æskileg þróun sem gefur augljósan ávinning á mörgum sviðum. Hún 
hefur þó líka í för með sér aukna viðkvæmni og ný löggjöf í Noregi skyldar banka 
til að hafa þann viðbúnað að geta dreift reiðufé. Hins vegar er lítill vafi á því að 
það verður mjög krefjandi að dreifa miklu fé til fyrirtækja og íbúa í krísuástandi, 
enda er erfitt að æfa þessa aðgerð í fullum skala.  

Erfitt getur verið að fá yfirsýn yfir stafræna viðkvæmni og á sú áskorun við um öll 
málefnasvið. Virðiskeðjan er oft löng og flókin og brestir í einum hluta 
virðiskeðjunnar geta haft tafarlausar afleiðingar fyrir endanotendur. Stafræni 
markaðurinn er hverfull; þjónustu er útvistað, undirverktökum skipt út, fyrirtæki 
eru seld eða sameinuð. Tækniþróun gerist hratt og breytingar verða stundum án 
þess að yfirsýn sé yfir allar afleiðingar. Á sama tíma eru sum vensl alltaf til staðar, 
t.d. að slík starfsemi er háð rafmagni. Öryggi og umfremd í rafmagnsdreifingu er 
einnig mikilvæg fyrir UT–öryggi. 

Tilhneiging hefur verið til að líta á UT–öryggi sem eigið fagsvið sem hægt sé að 
taka fyrir sem sérstakt verkefni. Greiningarnar í þessari skýrslu sýna auðsæilega 
að öryggi í upplýsinga- og samskiptakerfum eru lykilatriði í öryggi samfélagsins 
og borgaranna. Að tryggja að viðkvæmar upplýsingar lendi ekki á röngum stað er 
bara ein hlið UT–öryggis, en jafnmikilvægt er að tryggja að UT–kerfin og 
samfélagslegu verkefnin sem þau eru hluti af séu alltaf virk.  

Almannavarnir í Noregi (Direktoratet for samfunnssikkerhet og beredskap, DSB) 
mælir með að vinnan við að draga úr viðkvæmni í stafrænum virðiskeðjum og 
draga úr viðkvæmni samfélagsins vegna brottfalls stafrænna kerfa verði aukin á 
öllum málefnasviðum samfélagsins. 

 

2 ECOM er rafræn samskiptaþjónusta/fjarskiptaþjónusta (e. electronic commerce, E-commerce). 

Afhendingaröryggi 

Afhendingaröryggi er nýtt áhættusvið frá síðustu útgáfu þessarar skýrslu. Áskor-
ununum er lýst í þremur áhættugreiningum sem tengjast matarkorns-, lyfja- og 
rafmagnsafhendingu. Full ástæða er til að hafa áhyggjur af framboði lyfja þar sem 
framleiðslu- og birgðalínur margra lyfja eru langar og óskýrar. Virk innihaldsefni 
eru að mestu framleidd í Kína og á Indlandi. Í Noregi er nánast engin eigin fram-
leiðsla lyfja í landinu og því er lyfjaskortur tíður. Áhættugreiningin Lyfjaskortur 
sýnir að brestir í framboði mikilvægra lyfja geta haft mjög alvarlegar afleiðingar  

Til skemmri tíma litið er minni ástæða til að hafa áhyggjur af framboði matarkorns 
en loftslagsbreytingar geta þó smám saman leitt til meiri líkinda á bresti í heims-
viðskiptum stöku ár.  

Almanna¬varnir í Noregi (Direktoratet for samfunnssikkerhet og beredskap, DSB) 
mæla með því að heilbrigðisgeirinn meti kröfur til að geyma lyf hjá heildsölum, í 
apótekum og á sjúkrahúsum. Eins mælir DSB með að komið verði á fót aðferðum 
til að takast á við skort og hugsanlega hömstrun á lyfjum. Eins mælir DSB með 
efldu eftirliti stjórnvalda með líkum á framboðsbresti á matarkorni á heims-
markaði. 

Árásir á samfélagið 

Undir áhættusviðsmyndinni Krísa vegna öryggisstefnu er því lýst hvernig erlent 
vald getur sett þrýsting á yfirvöld, t.d. með því að nýta stafræna viðkvæmni og 
dreifa falsfréttum á samfélagsmiðlum og öðrum miðlum. Slík atvik eiga heima á 
mörkum stríðs og friðar, þar sem herafl getur ógnað en er ekki notað. Árásum 
sem beint er að borgaralegu samfélagi þarf að sinna af borgaralegum viðbragðs-
aðilum en árásirnar geta verið fjölþátta og einkennst af skipulagðri beitingu ólíkra 
aðferða sem hefur víðtæk áhrif á mismunandi málefnasvið í samfélaginu án þess 
að samhengið sé augljóst eða án þess að sá sem stendur á bak við ógnina geri 
grein fyrir sér. Atvik af þessu tagi krefjast mikillar samræmingar á milli leyni- og 
öryggisþjónustu sem og þeirra borgaralegu aðila sem bera ábyrgð á tilheyrandi 
málefnasviði.  

DSB vill undirstrika mikilvægi þess að koma á sameiginlegum skilningi á áhætt-
unni og þverfaglegum viðbrögðum við krísum, vakni grunur um fjölþátta atvik.  

Aðrar áskoranir sem þarfnast sérstakrar athygli 

Hér að framan er bent á fjölda sviða þar sem að áhættumyndir eru líklegar til að 
breytast og mikilvægt er að vera meðvitaður um breytta hugsun er varðar 
forvarnir og viðbúnað. Á öðrum sviðum eru áhættumyndir stöðugri en það þýðir 
ekki endilega að þær áhættur eigi að fá minni athygli. Síðan 2010 hafa komið upp 
nokkur atvik sem tengjast olíuvinnslu á norskum svæðum með eiginleika sem 
hefðu getað þróast í stórslys. Petroleumstilsynet bendir á, að jafnvel þótt heildar-
fjölda óæskilegra atvika hafi verið fækkað, þá er ekki hægt að sjá samsvarandi 
jákvæða þróun fyrir alvarlegustu „næstum–slysin“. 

Á sama hátt hafa margir eldsvoðar átt sér stað í jarðgöngum á síðustu árum. 
Áhættugreiningin Eldsvoði í jarðgöngum slær því föstu að með núverandi 
áhættumynd verði að telja það næsta víst, að alvarlegur jarðgangabruni í Noregi 
verði innan nokkurra áratuga. Í Noregi eru mjög mörg veggöng og fá þeirra hafa 
verið byggð með þeim öryggiskröfum sem nú gilda um nýbyggingar.  

Kvikleir hefur í för með sér verulega hættu í stórum hlutum landsins en áhættu-
greiningin Kvikleirskriður í þéttbýli sýnir skýrt hversu hörmulegt slíkt atvik getur 
verið. Norska vatna- og orkumálastofnunin (Norges vassdrags og energidirektor-
at, NVE) hefur yfirsýn yfir níu önnur þéttbýl svæði þar sem kvikleir er svipuð 
áskorun. Að auki geta verið til svæði sem ekki hafa verið skráð en hægt er að 
draga úr þeirri hættu sem stafar af kvikleirskriðum með frekari kortlagningu út-
settra svæða og takmarkana á starfsemi þar sem mikil hætta er á alvarlegum at-
vikum. 

Flestar skotárásir í skólum hafa átt sér stað í Bandaríkjunum en einnig hafa komið 
upp tilfelli í Evrópu og ekki er óhugsandi að slík atvik geti hent hér á landi. Lang-
flestar skotárásir í skólum hafa átt sér stað á smærri stöðum og því er þetta ekki 
stórborgarfyrirbæri. Í Noregi þarf lögreglan í mörgum tilfellum langan tíma til að 
komast á vettvang sem gerir landið einmitt viðkvæmt fyrir slíku og mikilvægt er 
að skólar hafi viðbúnaðaráætlanir og virkar forvarnir til að koma í veg fyrir að-
gerðir af þessu tagi. 

DSB mælir með því að samfélagið sé meðvitað um áskoranir af þessum toga, ekki 
endilega vegna þess að þær séu alvarlegastar, heldur vegna þess að í þeim felst 
möguleiki á að draga enn meira úr áhættu. 

Samfélagið undirbýr sig í sameiningu 

Margar af þeim krísum sem upp hafa komið á síðustu árum og áratugum hafa 
komið flestum að óvörum, t.d. árásirnar 11. september 2001 í Bandaríkjunum, 
flóðbylgjuna sem reið yfir Suður–Asíu árið 2004, flugkrísuna sem fylgdi öskuský-
inu á Íslandi árið 2010 og atvikið í Útey í Noregi 22. júlí 2011.  

Þrátt fyrir að áhætta snúist alltaf um framtíðina, er skynjun fólks á áhættu lituð 
af þeirri reynslu sem það hefur og því sem sagan hefur kennt þeim. Athygli beinist 
að stórum, alvarlegum og einangruðum atvikum sem hafa átt sér stað áður, eins 
og endurtekning á fyrri atvikum sé líklegri til að gerast en eitthvað allt annað sem 
er a.m.k. jafnalvarlegt. Þrátt fyrir að vandamál sé vel þekkt, getur reynst erfitt að 
brjótast út úr þessum skilningi á raunveruleikanum.  

Áskorunin snýst ekki aðeins um eðli atburðarins, heldur einnig umfang hans og 
styrk. Margar af sviðsmyndum þessarar skýrslu eru byggðar á atburðum sem eru 
þekkt í sögunni. Atvikið Faraldur er í grófum dráttum byggður á versta inflúensu-
faraldri sem vitað er um; þ.e. spænsku veikinni 1918–1919. Þó er ekki horft fram 
hjá því að næsti faraldur geti orðið enn alvarlegri en sá faraldur var. Sterkasta 
sólgosið sem vitað um er Carrington–atvikið árið 1859 en sterkari sólstormar eru 
einnig hugsanlegir. Það sama gildir um eldgos, þó útgangspunkturinn í þessari 

skýrslu sé Skaftáreldar 1783–1784 sem höfðu skelfilegar afleiðingar á Íslandi og 
fyrir stóra hluta Evrópu. Þó er ekki víst að gos sem eru jafnvel öflugri en Skaftár-
eldar og þau sem þekkt eru úr sögulegum atvikum muni ekki eiga sér stað í fram-
tíðinni.  

Stór atvik leiða alltaf til mikilla áskorana fyrir þá aðila sem þurfa að takast á við 
þau. Þrátt fyrir ítarlegar greiningar á áhættu og áfallaþoli verður ætíð óvissa um 
hvað framtíðin ber í skauti sér og ýmis atvik geta komið upp sem koma á óvart.  

Er samt hægt að undirbúa sig? Með gerð greininga á áhættu og áfallaþoli, við-
bragðsáætlana og æfinga er mögulegt að styrkja forsendur til að vinna bug á 
krefjandi áskorunum, jafnvel þó þær séu aðrar en við var búist; þ.e. þær sem voru 
greindar og æfðar.  

Sama hversu mikið og vel unnið er að öryggi samfélagsins og borgaranna sem og 
að viðbúnaði, þá er aldrei hægt að útrýma allri áhættu. Því er mikilvægt að þessi 
afgangsáhætta sé almennt samþykkt á sama tíma og viðbragðsaðilar vinna 
saman að því að skapa öruggt og traust samfélag. 

Greining á hættusviðsmyndum er sameiginlegur útgangspunktur fyrir slíka 
starfsemi fyrir aðila í einkarekstri og opinbera starfsemi, þvert á málefnasvið og 
stjórnsýslustig.  

Skýrsluna er einnig hægt að nota sem útgangspunkt fyrir eigið mat á því hvernig 
hægt er að leggja sitt af mörkum. Saman getur samfélagið verið undirbúið. 

 

Cecilie Daae  
Forstjóri 

SAMANTEKT  

Frá árinu 2011 hefur DSB gert áhættugreiningar á alvarlegum atvikum sem geta 
haft áhrif á norskt samfélag. Fram til 2014 voru greiningarnar settar fram í árlegri 
skýrslu, Áhættumynd þjóðarinnar (Nasjonalt risikobilde, NRB) en síðan þá hafa 
nýjar áhættugreiningar verið birtar í aðskildum, og yfirgripsmeiri undirskýrslum. 
Árið 2016 breyttist nafn skýrslnanna í Greining hættusviðsmynda 20193 (GHS 
2019) en GHS 2019 er fyrsta yfirlitsskýrslan sem er birt frá því að NRB 2014 var 
birt. Grunnuppbygging GHS 2019 er skipting í áhættusvið en hvert áhættusvið-
anna 16  tengjast einni til þremur áhættugreiningum sem alls eru 25 og allar 
byggðar á sérstökum lýsingum á atburðarás. Sviðin ná yfir allt frá náttúruvá til 
öryggisstefnu. 

Nýtt í 2019 útgáfunni af GHS  

Greiningaraðferðin hefur verið í stöðugri þróun frá því að fyrsta skýrslan kom út 
árið 2011. Mat á viðkvæmni, óvissu og því hvort hægt sé að yfirfæra niðurstöður 
er nú hluti af greiningunum – auk þess sem líkur og afleiðingar eru metnar. Í 
áhættugreiningum á hryðjuverkum eru líkur ekki metnar.  

Auk þess að meta líkur á að tilteknar sviðsmyndir eigi sér stað á tilteknum stöðum 
og á sérstakan hátt, metur GHS 2019 hversu líklegt er að alvarlegt atvik af sömu 
gerð komi fyrir annars staðar á landinu. Þetta kallast yfirfærðar líkur. Frá síðustu 
yfirlitsskýrslu árið 2014 hafa átta nýjar áhættugreiningar verið unnar. Áhættu-
greiningar úr fyrri útgáfu skýrslunnar hafa verið yfirfarnar og endurskoðaðar, þar 
sem ný þekking hefur bæst við. Mati á nokkrum líkum og afleiðingum hefur einnig 
verið breytt eftir gagnrýna endurskoðun.  

  

 

3 Direktoratet for samfunnssikkerhet og beredskap (DSB) (2019) 

Heildaráhættumynd  

Mynd 1 sýnir niðurstöður 21 áhættugreiningar á óviljandi atburðum með tilliti til 
líkinda og afleiðinga. Matið er sértækt fyrir hverja sviðsmynd sem þýðir að líkur 
á viðkomandi sviðsmynd eru lagðar til grundvallar.  

 

Mynd 1 Áhættufylki með 21 óviljandi atvik í GHS 2019. Vísvitandi atvikum er 
sleppt í fylkinu. Áhætta atvika í sama reit er u.þ.b. jafnmikil. 

 
 
Fylkið sýnir að Faraldur og Lyfjaskortur eru þau atvik sem hafa mesta áhættu. Þar 
á eftir fylgja hættusviðsmyndirnar Jarðskjálfti í þéttbýli, Kvikleirskriða í þéttbýli, 
Kjarnorkuslys, Sjóslys við strendur Vestur –Noregs, Stormur innst í Óslóarfirði, Sól-
gos og Flóð í þéttbýli vegna regnvatns. Þessi atvik liggja á ská eftir miðju fylkinu 
og eru metin þannig að þau hafi u.þ.b. sömu – og í meðallagi mikla – áhættu. 
Minnst áhætta er vegna atviksins Alþjóðlegur brestur í kornuppskeru.  

Yfirfærðar líkur á landsvísu  

Yfirfærðar líkur á hinum ýmsu atburðum í Greiningu hættusviðsmynda 2019 
(GHS 2019) eru sýndar á Mynd 2 hér að neðan. 

Eldsvoði í jarðgöngum, Flóð í þéttbýli vegna regnvatns og Lyfjaskortur eru þau 
atvik sem hafa mestar yfirfærðar líkur. Önnur atvik sem geta komið upp á 
nokkrum stöðum eða birst með öðrum hætti fá meiri líkur á landsvísu, t.d. Kjarn-
orkuslys, Stórar skriður og Flóð í stórum vatnsföllum.  

Atvik sem valda mestri áhættu  

Hættusviðsmyndirnar Faraldur og Lyfjaskortur skora hátt, bæði m.t.t. yfirfærðra 
líkinda og afleiðinga. Að auki er mikil áhætta tengd alvarlegu kjarnorkuslysi og 
stórum skriðum.  

Faraldur 

Líkur á alvarlegum heimsfaraldri eru sagðar vera 75% á 100 árum í greiningunni. 
Afleiðingar heimsfaraldurs, eins og honum er lýst í atburðarásinni, eru mjög mikl-
ar með um 8.000 dauðsföllum, 35.000–40.000 sjúkrahúsinnlögnum, mjög miklu 
fjárhagstjóni sem og félagslegum og sálrænum áhrifum meðal íbúa. Faraldrar 
eiga sér stað reglulega; á 20. öld gerðust þrjú slík atvik. 

 

Mynd 2: Líkur á ýmsum tegundum atvika á landsvísu í Noregi – Nýjustu 
greiningarnar eru merktar með dekkri lit. 

Lyfjaskortur 

Hættusviðsmyndin Lyfjaskortur lýsir atviki með bráðum skorti á insúlíni og sýkla-
lyfjum. Líkurnar eru áætlaðar 75% á 100 árum. Þar sem skortur á öðrum lyfjum 
getur einnig haft alvarlegar afleiðingar er áætlað að yfirfærðar líkur séu um 90% 
á 100 árum. Áætlað er að slík atburðarás leiði til 2.500 dauðsfalla og að veikindi 
8.000 manns munu versna. Skortur á mikilvægum lyfjum skapar einnig mikla ólgu 
meðal íbúa.  

Kjarnorkuslys 

Í skýrslunni er greint frá kjarnorkuslysi sem varð í verksmiðju í Sellafield í Bret-
landi 10.  október 1957. Hættusviðsmyndin hefur mjög litlar líkur (2% á 100 ár-
um) en heildarlíkur á alvarlegu kjarnorkuslysi með mikla losun sem hefur áhrif á 
Noreg er metnar á 65% á 100 árum. Með tímanum leiðir slys í Sellafield til nokk-
urra hundraða dauðsfalla og nokkrar þúsundir manna veikjast vegna atviksins. 
Efnahagslegar, félagslegar og sálrænar afleiðingar verða einnig miklar.  

Stórar skriður  

Stöðugt eftirlit er með hættu á skriðuföllum á Åknesi og því er hægt að tilkynna 
um skriðu þar áður en hún gerist. Talið er að líkur á skriðuföllum á Åknesi með 
flóðbylgju í kjölfarið séu 2% á 100 árum en líkur á skriðu á einu af þeim 26 
svæðum þar sem mikil hætta er á stórum skriðum eru 40% á 100 árum. Gert er 
ráð fyrir að skriða í Åknes, sem varað hefur verið við, leiði til þess að 26 friðlýstar 
menningarminjar verði fyrir skemmdum og að efnislegar skemmdir nemi alls um 
10–15 milljarða norskra króna (NOK). Talið er að 10 manns látist og 100 slasist 
alvarlega.  

Atvik með litlar líkur en miklar afleiðingar 

Niðurstaða mats á afleiðingum fyrir hættusviðsmyndirnar eru sýndar á Mynd 3. 
Litakóðarnir á súlunum sýna hlutdeild mismunandi flokka afleiðinga í heildaraf-
leiðingum hættusviðsmyndarinnar. 

 

Mynd 3: Heildarafleiðingar eftir sviðsmyndum, deilt á mismunandi flokka 
afleiðinga 

Jarðskjálfti í þéttbýli 

Líkur á jarðskjálfta af stærðinni M6,5 á svæðinu umhverfis Björgvin (Bergen) eru 
áætlaðar 3% á 100 árum og líkur á slíkum skjálfta á landsvísu 10% á 100 árum. 
Bæði Óslóarborg (Oslo) og Björgvin (Bergen) eru á jarðskjálftasvæðum. Greining-
in sýnir að jarðskjálfti í Björgvin (Bergen) með þennan styrk getur haft mjög mikl-
ar afleiðingar. Talið er að 300 látist og 500 slasist alvarlega. Margar verndaðar 
menningarminjar munu glatast og beint fjárhagslegt tjón verður einnig mjög mik-
ið. Atvikið hefur miklar félagslegar og sálrænar afleiðingar. 

Kvikleirskriða í þéttbýli  

Hættusviðsmyndin Kvikleirskriða í þéttbýli er staðsett í hverfinu Øvre Bakklandet 
í Þrándheimi (Trondheim). Níu önnur svæði í þéttbýli með hættu vegna kvikleir-
skriðu eru skráð í Noregi. Líkur á þessari hættusviðsmynd eru áætlaðar 4% á 100 
árum og yfirfærðar líkur eru 35% á 100 árum. Afleiðingar skriðu í Øvre Bakklandet 
eru mjög miklar en talið er að 200 manns látist og 500 slasist alvarlega eða veikist. 
Óbætanlegar menningarminjar glatast og fjárhagslegt tjón verður einnig mjög 
mikið. 

Langvarandi skömmtun rafmagns 

Ef bilun verður í rafmagnsdreifingu verður hægt að skammta rafmagn inn á skil-
greind svæði. Hættusviðsmyndin sem hefur verið greind er staðsett í Mæri og 
Raumsdal (Møre og Romsdal) og Þrændalögum (Trøndelag). Talið er að líkurnar 
séu 2% yfir 100 ár og yfirfærðar líkur séu 10% á 100 árum. Atvikið veldur miklum 
truflunum á daglegu lífi íbúa og hefur miklar félagslegar og sálrænar afleiðingar. 
Mikilvæg þjónusta og afhendingar verða fyrir miklum áhrifum en að auki er gert 
ráð fyrir miklum heilsufarslegum afleiðingum og fjárhagslegu tjóni á bilinu  
10–20 milljarðar norskra króna. 

Olíu- og gaslosun 

Líkur á að atvik af þessum toga gerist á þeirri vinnslustöð sem borun var skoðuð 
hjá, eru mjög litlar; áætlaðar um 0,02% á 100 árum. Árlega eru hins vegar boraðar 
u.þ.b. 200 holur á norska landgrunninu en þetta þýðir að líkur á alvarlegum út-
blæstri á norska landgrunninu eru 4% á 100 árum. Talið er að 5–20 manns látist 
í atvikinu og 20–100 slasist eða veikist alvarlega. Langtímaskemmdir á náttúru-
legu umhverfi verða mjög miklar með olíumengun á allt að 3.000 km strand-
lengju. Efnahagslegt tjón verður einnig mikið og búast verður við miklum við-
brögðum frá íbúum. 

Sjóslys 

Í hættusviðsmyndinni Sjóslys rekst stórt skemmtiferðaskip á tankskip. Eldur kem-
ur upp á skemmtiferðaskipinu og 100.000 tonn af hráolíu leka út úr tankskipinu. 
Líkur á þessari hættusviðsmynd eru áætlaðar 10% innan 100 ára og yfirfærðar 
eru líkur 20% innan 100 ára. 

Atvikið hefur miklar afleiðingar fyrir ósnortna náttúru með olíumengun á 
1.000 km strandlengju og hefur í för með sér mikið efnahagslegt tjón og miklar 
félagslegar og sálrænar afleiðingar hjá íbúum. 

Gasleki frá iðnaðarstarfsemi  

Hættussviðsmyndin Gaslosun frá iðnaðarstarfsemi byggist á því að ammoníaks-
tankur hjá Yara á Heröya–iðnaðarsvæðinu í Porsgrunn gefi sig og rifni. Hættu-
sviðsmyndin hefur mjög litlar líkur (1% yfir 100 ár) en hefði miklar afleiðingar, ef 
hún ætti sér stað í raun og veru. Talið er að tæplega 100 manns gætu látist og 
500 manns gætu slasaðast alvarlega eða veikst. Að auki vægi mjög mikið, beint 
og óbeint, fjárhagstjón þyngst í heildarafleiðingum atviksins. 

Atvik með í meðallagi miklar líkur og í meðallagi miklar af-
leiðingar 

Atvik sem 40–69% líkur eru á að gerist innan 100 ára, er talið í meðallagi líklegt. 
Af þeim atvikum sem hér eru nefnd, hafa aðeins alvarlegt kjarnorkuslys og stór 
skriða miklar eða mjög miklar afleiðingar. Fleiri atvik hafa afleiðingar sem flokkast 
sem í meðallagi stórar: 

• Sólgos  
• Eldsvoði í olíubirgðastöð í þéttbýli  
• Flóð í stórum vatnsföllum  
• Óveður innst í Oslóarfirði  
• Eldgos á Íslandi  

Hryðjuverk  

Í þessari skýrslu hafa fjórar tegundir hryðjuverka verið nefndar, þ.e. netárás á 
samskiptainnviði, hryðjuverk í þéttbýli, stafræn árás á innviði og skotárás. Hér er 
þeim raðað eftir alvarleika afleiðinga þeirra – frá mestum til minnstu – en líkindi 
á að atvikin gerist, eru ekki metin. 

Netárás á samskiptainnviði 

Í atburðarásinni Netárás á samskiptainnviði, tekst útsjónarsömum erlendum að-
ila að taka niður flutningsnet norska fjarskiptafyrirtækisins Telenor fyrir rafræn 
samskipti í fimm daga. Árásin hefur áhrif á nánast alla tal- og gagnaumferð, auk 
útvarps- og sjónvarpsútsendinga á landsvísu. Atvikið hefur í för með sér 50 
dauðsföll og 200–300 alvarlega slasaða og veika, vegna þess að ekki er hægt að 
ná sambandi við neyðarþjónustur. Fjárhagslegt tjón verður einnig mikið. Það 
dregur úr starfsgetu og getu til neyðarstjórnunar hjá mikilvægum stofnunum og 
atvikið skapar mikla ólgu og óvissu meðal íbúa. 

Hryðjuverk í þéttbýli  

Hættusviðsmyndin Hryðjuverk í þéttbýli lýsir samræmdri árás frá hópi hryðju-
verkamanna gegn norska Stórþinginu (Stortinget), hóteli og verslunarmiðstöð í 
Ósló. Bæði sprengiefni og skotvopn eru notuð. Afleiðingar fyrir Líf og heilsu verða 
miklar, 100-150 látnir og 400–500 alvarlega slasaðir eða veikir. Að auki er búist 
við miklu óbeinu fjárhagstjóni vegna minni veltu, nýrra öryggiskrafna o.s.frv. At-
vikið skapar mikinn ótta og ólgu meðal íbúa. 

Stafræn árás á fjármálainnviði 

Umfangsmikil stafræn árás hefur áhrif á rafræna greiðslumiðla og netbanka. Allar 
greiðslur verða að fara fram með reiðufé en það tekur tíma að dreifa miklu fé til 
íbúa og fyrirtækja. Búist er við að félagsleg og sálræn viðbrögð hjá íbúum verði 
mjög mikil, ekki síst vegna þeirrar óvissu sem skapast með tilliti til stöðugleika og 
öryggis fjármálakerfisins. Atvikið hefur í för með sér mikið fjárhagslegt tjón fyrir 

viðskiptalífið og upplifunin veldur miklu álagi á daglegt líf íbúa. Í heildina eru 
afleiðingarnar þó taldar í meðallagi alvarlegar. 

Skólaskotárás 

Atburðarásin sem er greind gerist í framhaldsskóla á Norðurlandi Noregs (Nord-
landet). Nemandi ræðst á samnemendur sína og kennara með handvopni. Í sviðs-
myndinni eru 16 látnir og alls 50 alvarlega slasaðir eða veikir. Atvikið veldur mjög 
stórum félagslegum og sálrænum viðbrögðum í formi sorgar, reiði og áhyggja 
meðal íbúa. Í heildina eru afleiðingarnar þó taldar í meðallagi alvarlegar. 

Heildaráhætta og hugsanleg áhættuminnkun 

Þegar á að forgangsraða áhættuminnkandi aðgerðum fyrir samfélagið þarf einnig 
að taka tillit til þess hvaða aðferðir eru í boði, hver kostnaðar við aðgerðirnar er 
og hvaða áhrif þær hafa í för með sér. Þetta mætti kalla mögulega áhættuminnk-
un. 

Möguleg áhættuminnkun, ásamt þeirri áhættu sem stafar af atvikunum, veitir 
ábyrgum yfirvöldum betri grundvöll til að taka ákvörðun um hugsanlegar áhættu-
minnkandi aðgerðir. Almannavarnir í Noregi (Direktoratet for samfunnssikkerhet 
og beredskap, DSB) leggur til sjö mælikvarða eða vísa sem hægt er að nota til að 
leggja mat á mögulegar aðgerðir til að draga úr áhættu. 

1. TILGANGUR OG INNIHALD 

Í Greiningu hættusviðsmynda (hér eftir: GHS) er áhættusviðum lýst og settar eru 
fram áhættugreiningar fyrir valin óæskileg atvik sem geta haft alvarlegar afleið-
ingar fyrir samfélagið. Norskt samfélag þarf að vera meðvitað um þessi atvik til 
að geta komið fram með og metið áhættuminnkandi aðgerðir, ekki vegna þess 
að þau gerist endilega nákvæmlega eins og þeim er lýst í GHS 2019, heldur vegna 
þess að þau standa fyrir álag sem þrautseigt (e. robust) samfélag verður að vera 
tilbúið til að takast á við. 

Ef afleiðingar og meðhöndlun alvarlegra og óæskilegra atvika fer þvert á ábyrgð-
arsvið og stjórnsýslustig , er það mikil áskorun fyrir samfélagið. Tengingar í 
nútímasamfélagi eru svo miklar, að ef eitt mikilvægt hlutverk er sett úr leik, dreif-
ast vandamál oft einnig til annarra sviða. 

Í GHS 2019 er leitast við að sýna hversu flókin atburðarás alvarlegra óæskilegra 
atvika er og inniheldur afleidd atvik og marga flokka af afleiðingum. Markmiðið 
er að aðilar sem afleiðingarnar hafa áhrif á eða hafa hlutverk í að koma í veg fyrir 
og stjórna krísum, öðlist betri yfirsýn og innsýn í gegnum áhættugreiningarnar 
sem settar eru fram. 

Hægt er að nota upplýsingarnar úr GHS 2019 í greiningar á áhættu og áfallaþoli, 
skipulagsferla og æfingar á landsvísu og í héraði sem og nýta þær til að taka 
ákvarðanir um aðgerðir til að draga úr tjóni. Í Áhætta í öruggu samfélagi (Risiko i 
et trygt samfunn)4 er GHS 2019 dregið fram sem hluti af þeirri þekkingu sem 
nauðsynleg er fyrir starfið við að tryggja öryggi borgaranna og samfélagsins auk 
þess sem það –ásamt árlegu mati sem Politites sikkerhetstjeneste (PST), Etter-
retningstenesten (E–tjenesten) og Nasjonal sikkerhetsmyndighet (NSM) vinna – 
gegnir hlutverki í að mynda yfirsýn yfir ýmsa þætti sem geta ógnað norskum hags-
munum eða gildum sem vilji er til að vernda. Þetta mat getur gefið mikilvægar 
upplýsingar inn í áhættustýringu fyrir ráðuneyti, stofnanir og fyrirtæki, til að 
bæta skilning á áhættu. Í skýrslunni er einnig bent á að hættusviðsmyndir DSB 
séu góður útgangsspunktur fyrir vinnu sveitarfélaganna við greiningu á áhættu 
og viðkvæmni. 

 

4 Meld. St. 10 (2016 – 2017) 

1.1. Val á atvikum 
Þær 25 sviðsmyndir sem er að finna hér í Greiningu hættusviðsmynda 2019 inni-
halda ekki öll alvarleg óæskileg atvik sem geta gerst í norsku samfélagi, heldur 
eru þær aðeins dæmi. Næsta atvik getur verið atvik sem aldrei hefur gerst né 
verið greint áður og getur því komið algjörlega á óvart. Engu að síður telja 
Almannavarnir í Noregi (Direktoratet for samfunnssikkerhet og beredskap , DSB) 
að ef norskt samfélag er undir það búið að mæta þeim atvikum sem greind eru í 
GHS 2019, þá er það einnig reiðubúið að mæta mörgum öðrum atvikum. 

Greining hættusviðsmynda 2019 (GHS 2019) inniheldur margs konar atvik, s.s. 
náttúruvá, stórslys, bresti í afhendingum og atvik sem valdið er vísvitandi. 
Direktoratet for samfunnssikkerhet og beredskap (DSB) framkvæmir val á atvik-
um sem á að greina í samtali við ráðuneyti, stofnanir og aðra aðila. 

Atvikin eiga eftirfarandi atriði sameiginleg: 

• Afleiðingar þeirra hafa áhrif á mörg samfélagslega mikilvæg verðmæti. 
• Atvikin geta haft skelfilegar afleiðingar og krafist óvenjulegra aðgerða stjórn-

valda. 
• Afleiðingar og viðbrögð vegna tiltekins atviks fara þvert á málefnasvið og 

ábyrgðarsvið sem hvort tveggja kallar á samvinnu. 
• Öll skilyrði þurfa að vera til staðar og gera verður ráð fyrir að tiltekin atvik 

geti átt sér stað hvenær sem er. 

Með hugtakinu hættusviðsmynd er hér átt við óæskilegt atvik sem óvisst er um 
hvort samfélagið hafi stjórn á. Atvikið ögrar getu samfélagsins til áhættustjórn-
unar en þær sviðsmyndir sem eru greindar eru mjög alvarlegar en þó ekki óhugs-
andi eða óraunhæfar. Stormur eða skógareldur hefur t.d. alla jafna mun minni 
afleiðingar en þær sem lýst er í atburðarásinni í GHS 2019 og því er ekki hægt að 
nota GHS 2019 beint til að greina mannaafla- og búnaðarþörf viðbragðsaðila 
heldur sem einungis sem útgangspunkt til að leggja mat á getu viðbragðsaðila til 
að sinna daglegum viðbúnaði. 

Mynd 4: Sviðsmyndirnar sem greindar eru í GHS 2019 eru mjög alvarlegar 
atburðarásir ― hvorki dagleg verkefni viðbragðsaðila né öfgakenndustu atvik 
sem hægt er að hugsa sér. 

Greining hættusviðsmynda 2019 er samantekt þar sem allar 25 áhættugreining-
arnar sem gerðar hafa verið síðan 2010 hafa verið teknar saman. Slík samantekt 
veitir gagnlegt yfirlit yfir mjög mismunandi atvik sem hægt er að nýta í greiningar 
annarra aðila á áhættu og áfallaþoli. Um leið þarf umfjöllun um hverja áhættu-
greiningu þó að vera hnitmiðuð en fyrir ítarlegri lýsingar á áhættugreiningum 
sem gerðar voru frá og með 2014, er vísað í undirskýrslur fyrir hverja og eina 
þeirra. Undirskýrslurnar veita góða þekkingu til að skilja betur fyrirbærið sem er 
greint í hverri áhættugreiningu og þær eru gagnlegar fyrir aðila sem þurfa að 
dýpka skilning sinn á þeim óæskilegu atvikum sem greiningarnar fjalla um. 

Aukin áhættuvitund 

Í skýrslu nefndar5 um hryðjuverkin sem urðu í Noregi þann 22. júlí 2011, kemur 
fram að skilningur á áhættu sé grundvöllur undir það hvaða úrbætur eru gerðar 
og að slíkt móti hvernig samfélagið velur að ákvarða við hvaða borgara- og 

 

5 Nefndin kallast á norsku 22. juli kommmisjonen. 

 

 

Yfirlit 

 

 

Stjórnmálamenn og leiðtogar ráðuneyta, 
stofnana, sveitarfélaga og fyrirtækja þurfa 
heildstæða áhættumynd, þvert á málefna-
svið, án þess að þurfa að kafa dýpra í efnið. 

 

 

Innsýn og 
áhættustjórnun 

 

 

Sveitarfélög og yfirvöld á málefnasviðum geta 
notað GHS 2019 til að kortleggja hvaða atvik á 
landsvísu hafa áhrif á þau og hvaða atvik þau 
þurfa að hafa viðbúnað vegna. Einnig er hægt 
að nota þau sem innspil í minna alvarlegar 
atburðarásir sem þau geta greint sjálf. 

 

 

Viðbragðsáætlun og 
æfingar 

 

 

Hjá viðbragðsaðilum er hægt að nota sviðs-
myndirnar í GHS 2019 sem innspil í æfingar 
og viðbragðsáætlun. Hægt er að skala atvik 
með afleiðingar á landsvísu niður og aðlaga 
þau að staðbundnum aðstæðum. 

 

 

Mynd 5: Ýmsar þarfir sem GHS 2019 getur mætt 

samfélagslegt öryggi það vill búa við sem og umfang viðbúnaðar þess.6 Áhættu-
greiningar á landsvísu eins og GHS 2019 geta bæði skapað stuðning og andstöðu 
en í báðum tilfellum stuðla þær þó að aukinni meðvitund og umræðu um áhættu 
í samfélaginu. Þekking og skilningur á hættum, viðkvæmni og óvissu eykst þegar 
áhætta er greind og rætt er um hana. Með því að huga að mögulegum atvikum, 
skilja þróun alvarlegra og óæskilegra atvika og hvaða afleiðingar þau geta haft, 
verður sammfélagið betur í stakk búið til að horfast í augu við það sem getur 
gerst. 

Atriði eins og hvort rétt atvik hafi verið valið sem hættusviðsmynd, hvort mat á 
líkindum og sé nógu nákvæmt, hvort mat á afleiðingum sé nógu skýrt o.s.frv. er 
hægt að ræða fram og til baka en enginn getur sagt með vissu, hver áhættan af 
tilteknu atviki í framtíðinni er. Gagnsemi áhættugreininganna sem gerðar eru í 
GHS 2019 felst jafnmikið í lýsingu á áhættusviði, atburðarás og afleiðingum, eins 
og í stærð áhættu eða staðsetningu hennar í heildaráhættufylkinu. 

Uppbygging skýrslunnar 

Skýrslan er í þremur hlutum, þ.e. inngangshluta, greiningarhluta og samantektar-
hluta. Í fyrsta kafla skýrslunnar (Tilgangur og innihald) er fjallað um tilgang skýrsl-
unnar Greining hættusviðsmynda, innihald hennar, markhópa og notkun. Í öðr-
um kafla (Aðferðir við nálgun á áhættu) er útskýring á hvaða skilning Direktoratet 
for samfunnssikkerhet og beredskap (DSB) leggur í lykilhugtök sem notuð eru í 
skýrslunni og lýsing á þeirri aðferð og því ferli sem GHS 2019 byggir á. Í þriðja til 
átjánda kafla er greiningarhlutinn en honum er skipt eftir áhættusviðum með 
tilheyrandi óæskilegum atvikum. Ein eða fleiri alvarleg atburðarás hefur verið 
greind fyrir hvert áhættusvið og niðurstöður þeirra greininga eru kynntar hver 
fyrir sig. Alls er 16 áhættusviðum lýst og 25 áhættugreiningar settar fram í skýrsl-
unni. Í síðasta hluta skýrslunnar eru áhættugreiningarnar 25 bornar saman og 
skoðaðar sem heild. Fjallað er um líkindi þessara 25 áhættugreininga og hvernig 
þær skera sig frá hver annarri sem og hvaða mynstur má sjá í þeim. Greiningar-
niðurstöður fyrir óviljandi atvik eru sett fram í áhættufylki sem byggir á líkum og 
afleiðingum og í fylki fyrir heildaráhættu og hugsanlega áhættuminnkun. 

 

1.2. Notkun Greiningar hættusviðsmynda 2019 
Greining hættusviðsmynda 2019 skorar á aðila samfélagsins á öllum stigum að 
svara þremur mikilvægum spurningum: 

1. Hvernig snerta þau atvik sem eru greind mitt málefnasvið, 
sveitarfélag eða fyrirtæki og hvaða áhrifum verður það fyrir? Í 
flestum tilvikum er um að ræða sveitarfélag og almannavarna-
umdæmi sem verða að takast á við afleiðingar á staðnum en þó geta 

 

6 Departementenes servicesenter Informasjonsforvaltning Oslo (2012)  

ekki öll atvik gerst alls staðar. Hvar getur t.d. orðið sjóslys og hvar 
geta skriður fallið ? 

Atvik falla einnig undir verksvið einnar eða fleiri ríkisstofnana. Taka 
þarf afstöðu til þess hvaða atvik eiga við um viðeigandi starfsemi og 
hvort gera þurfi eigin áhættugreiningar og viðbúnaðaráætlun fyrir 
viðkomandi atvik? Á hvaða hátt hafa hinir ýmsu atburðir áhrif á raf-
magnsafhendingu, dreifingu rafmagns, framboð og aðgengi að 
neysluvatni og færð og ástand vega í vegakerfinu? Hvaða úrræði eru 
til staðar sem hægt er að nýta til að hafa áhrif á áhættuna? 

 
2. Hvert stóru atvikanna með áhrif á landsvísu þarf – út frá stað-

bundnum aðstæðum – að skala niður í minna alvarleg atvik sem 
engu að síður geta orðið stórslys fyrir nærsamfélagið? Minna óveð-
ur, minni eldsvoði eða minni skriður geta verið dæmi um slíkt. Hafa 
þarf í huga að fyrir öll þau atvik sem greind eru í GHS 2019 á lands-
vísu, verður að meta hvort þau eigi við í smækkaðri mynd í áhættu-
greiningum og viðbragðsáætlunum í héraði, í almannavarnaum-
dæmum eða fyrir málefnasvið. 
 

3. Velta þarf fyrir sér og hafa svör við hvernig viðkomandi ráðuneyti, 
stofnun, sveitarfélag eða fyrirtæki getur hjálpað til við að koma í veg 
fyrir atvik eða draga úr afleiðingum þess? Eins þarf að finna út hvaða 
úrræði væru til ráðstöfunar ef tiltekin atvik kæmu upp? 

 

Grundvöllur fyrir áhættustýringu þvert á málefna- og stjórnsýslustig 

Áhættugreiningarnar og lýsingar á atburðarásum geta gefið mikilvægar upplýs-
ingar inn í gerð greiningar á áhættu- og áfallaþoli hjá almannavarnaumdæmum 
og í sveitarfélögum sem og greiningar á áhættu- og áfallaþoli á málefnasviðum 
stofnana. 

Í Leiðbeiningum um störf ráðuneyta er varðar öryggi borgaranna og samfélagsins 
sem og viðbúnað (Veileder til samfunnssikkerhetsinstruksen)7 er fjallað um að 
ráðuneyti undirbúi og viðhaldi kerfisbundinni greiningu á áhættu og áfallaþoli 
sem byggist á mati á vísvitandi og óviljandi atvikum er geta ógnað ráðuneyti og 
starfsemi málefnasviðsins og stofnað lífi, heilsu og eignum og umhverfi í hættu. 
Það er enn fremur áréttað að þessar greiningar skuli byggja á landsskipulagstefnu 
og Greiningu hættusviðsmynda. Í norskum lögum um viðbúnaðarskyldu sveitar-
félaga, sem tóku gildi 1. janúar 2011, segir að sveitarfélagi sé skylt að kortleggja 
hvaða óæskilegu atvik geti komið upp í sveitarfélaginu, meta líkur þess að þau 
atvik eigi sér stað og hvernig þau geti haft áhrif á sveitarfélagið.8 Þá kemur einnig 

 

7 Justis- og beredskapsdepartementet (2017) 
8 Lov om kommunal beredskapsplikt, sivile beskyttelsestiltak og Sivilforsvaret (sivilbeskyttelsesloven) (2010) 

fram að niðurstöður þeirrar vinnu þurfi að meta í heildargreiningu á áhættu og 
áfallaþoli. 

Sum óæskileg atvik hafa svo víðtækar afleiðingar að fleiri en eitt stjórnsýslustig 
og málefnasvið í samfélaginu verða fyrir áhrifum. Ein áskorun felst því í að gæta 
þess að gera ekki of þröngar áhættugreiningar innan eigin ábyrgðarsviðs og passa 
að sjá allar tengingar og snertifleti við aðra aðila. Áhættugreiningarnar í GHS 
2019 eru þverfaglegar og geta tekið til allra stjórnsýslustiga til að ná fram 
þekkingu og skapa meðvitund um margvísleg afleidd atvik og afleiðingar. Svo 
víðtækt ferli er einnig mikilvægt í áhættugreiningum í héraði og á mismunandi 
málefnasviðum. Greining þvert á svið og stjórnsýslustig getur leitt í ljós afleið-
ingar afleiddra atvika á allt öðrum sviðum samfélagsins en þar sem upphafsatvik-
ið átti sér stað. 

Kröftugur stormur leiðir t.d. til beinna skemmda sem sveitarfélög þurfa að glíma 
við en stormur getur einnig leitt til afleiddra atvika eins og rafmagnsleysis, lok-
aðra vega, járnbrauta, hafna og flugvalla, brottfall fjarskipta- og gagnaflutninga 
og fleiri afleiddra atvika sem ríkisvaldið ber oft ábyrgð á að takast á við. Bæði 
beinar og óbeinar afleiðingar óæskilegs atviks þurfa að vera með í áhættugrein-
ingu til að fá heildstæða áhættumynd en þörf er á samvinnu þvert á ábyrgðarsvið 
innan forvarna, tilkynninga, aðgerða, björgunar og endurreisnar. 

Markhópar 

Helsti markhópur GHS 2019 samanstendur af þeim sem geta notið góðs af 
áhættugreiningum við skipulag viðbragðs, í gerð eigin greininga á áhættu og 
áfallaþoli og við æfingar. Á sama tíma er þörf fyrir þekkingu um áhættu á ýmsum 
stöðum í samfélaginu og GHS 2019 getur veitt mikilvægar upplýsingar í eigin 
vinnu við að koma í veg fyrir óæskileg atvik og draga úr afleiðingum þeirra á ýms-
um stigum. GHS 2019 getur einnig hjálpað til við að auka skilning á áhættu hjá 
almenningi. 

 

  



GREINING HÆTTUSVIÐSMYNDA 2019 

2. AÐFERÐIR VIÐ NÁLGUN Á 
ÁHÆ TTU 

Hægt er að gera áhættugreiningar á mismunandi vegu en aðferðafræðilegt val og 
skilningur á hugtökum skiptir sköpum fyrir það, hvernig áhætta er greind og sett 
fram. Í þessum kafla er mikilvægu aðferðarvali í GHS 2019 lýst, s.s. mismunandi 
þáttum áhættugreininga og skilningi á hugtökunum.9 

2.1. Val á aðferðum 
Tilgangur greininganna og fyrirliggjandi gögn ráða að miklu leyti vali á aðferðum. 

Félagsvísindaleg nálgun 

Áhættugreiningarnar í GHS 2019 eru gerðar með félagsvísindalegri nálgun með 
notkun eigindlegra gagna, mati sérfræðinga og víðtækri þátttöku í 
greiningarferlunum. Í sumum greiningum – þá sérstaklega á náttúrulegum 
atburðum – eru tæknilegar náttúruvísindalegar aðferðir og megindleg gögn 
einnig notuð og þá aðallega í útreikningum á líkum. Tveir þættir gefa til kynna 
víðtæka félagsvísindalega nálgun í GHS 2019:  

1) Sjaldgæf atvik eru greind, þar sem takmörkuð gögn liggja fyrir. 
2) Afleiðingarnar eru metnar sem tap á ýmsum samfélagslegum verð-

mætum en það verður að miklu leyti að vera eigindlegt mat. 

Greiningarniðurstöður í GHS 2019 eru huglægt mat, byggt á bakgrunnsþekkingu 
þeirra sem gera matið. Hver hin sanna „hlutlæga áhætta“ verður í framtíðinni 
veit enginn. Hins vegar er alls ekki sama hver metur áhættu. Notkun viðeigandi 
faglegrar hæfni í ferlinu skiptir sköpum fyrir gæði og trúverðugleika grein-
ingarinnar. Sannprófanleiki er önnur gæðakrafa fyrir greiningarnar. 

Fagmennska og sannprófanleiki eiga að einkenna greiningar á hættusviðs-
myndum. 

 

9 Greining hættusviðsmynda – aðferðarfræði (Almannavarnir 2021) lýsir aðferðinni nánar. 

Skjalfesta verður allar forsendur og rökstuðning en óvissu er m.a. lýst með mati 
á þeirri þekkingu sem liggur að baki. 

Notkun sviðsmynda 

Atvik sem eru greind í GHS 2019 eru þróuð í ítarlegar sviðsmyndir til að skýra og 
afmarka það sem verið er að greina. Atviki er lýst sem sérstakri atburðarás sem 
er staðsett í tíma og rúmi og með tilteknu umfangi (t.d. vindhraða, úrkomu og 
tímalengd sem atvikið varir). Í sumum tilfellum hentar að lýsa sviðsmyndum í 
formi stuttra frásagna, t.d. sem skólaskotárás eða flóð í þéttbýli vegna regnvatns, 
en tilgangurinn með því að nota sviðsmyndir er að ná fram nákvæmari vísbend-
ingum um líkur og afleiðingar en nást, ef almennari atvik eru greind. Áhættu-
greining verður t.d. nákvæmari þegar einn ákveðinn stormur á tilteknum stað er 
greindur en ef greiningin væri fyrir náttúrufyrirbærið almennt. 

Val á því hvað er greint er iðulega byggt á stærra áhættusviði (t.d. óveður) sem 
er þrengt að atviki og þróað í sértæka sviðsmynd, eins og sýnt er á Mynd 6. 

 

Mynd 6: Samhengi á milli áhættusviðs, óæskilegs atviks og sviðsmyndar 

Ókosturinn við að greina ákveðna atburðarás í stað almennari atvika er að niður-
stöður greiningar eiga strangt til tekið aðeins við um eitt af mörgum mögulegum 
afbrigðum atviksins. Hins vegar er fjallað um hversu mikið hægt er að alhæfa um 
sviðsmyndir með næmismati fyrir hverja greiningu. Einnig eru gefnar til kynna 
líkur, bæði fyrir tiltekna sviðsmynd og fyrir svipaðar aðstæður á landsvísu. 
 
Almannavarnir í Noregi (Direktoratet for samfunnssikkerhet og beredskap, DSB) 
hafa umsjón með vali á atvikum sem á að greina en það er gert í samráði við 
ráðuneyti, stofnanir og aðra aðila. Bæði innri og ytri tillögur eru metnar sam-
kvæmt settum viðmiðum sem nánar er lýst fyrsta. kafla. Þeir þættir sem gætu 
haft mjög alvarlegar afleiðingar fyrir íbúa eru mikilvægastir við val á atviki (en þá 
er eingöngu litið til þeirra skilgreininga sem notaðar eru fyrir samfélagsleg verð-
mæti í skýrslunni). Atvikin sem eru valin eru áskorun fyrir núverandi viðbúnað en 
eru þó ekki alveg óhugsandi. 

Greining á hryðjuverkum 
Greining hættusviðsmynda 2019 (GHS 2019) felur í sér margs konar atvik: nátt-
úruvá, stórslys, bresti í aðföngum og hryðjuverk. Greiningarnar eru gerðar eins 
fyrir alla atburði, að því undanskildu að líkur á þeim fjórum hryðjuverkaatvikum 
(þ.e. viljandi frömdum atvikum) sem eru í skýrslunni eru ekki metnar. Að baki 
hryðjuverkaatvikum eru útspekuleraðir einstaklingar sem reyna að sniðganga ör-
yggisráðstafanir til að valda sem mestum skaða. Erfitt getur verið að afhjúpa 
ásetning þeirra. Mat á líkindum á slíkum viljandi frömdum atvikum er því nátengt 
sérstökum ógnaraðilum þar sem mat verður að miklu leyti að byggja á upplýs-
ingaöflun sem stendur yfir vegna tiltekins atviks. Hins vegar er bent á aðstæður 
sem geta haft áhrif á líkurnar og vísað til viðeigandi ógnar- og áhættumats frá 
Politites sikkerhetstjeneste (PST), Etterretningstenesten (E–tjenesten) og Nasjon-
al sikkerhetsmyndighet (NSM). 
 
Greiningarlíkan 

Áhætta snýst um það sem getur gerst í framtíðinni og tengist þar með óvissu. 
Óvissan tengist því hvort tiltekið óæskilegt atvik eigi sér stað og hvaða afleiðingar 
það getur haft. Til að ná utan um aðferðir og geta átt samskipti um hvað áhættu-
mat snýst um, getur verið rétt að nota stílfært greiningarlíkan. 

Helstu þættir áhættugreininga í Greiningu hættusviðsmynda 2019 (GHS 2019) 
eru líkur, viðkvæmni, afleiðingar og óvissa. Greiningaraðferðin er byggð á NS 
5814: 2009 Risikovurderinger 10 en mati á viðkvæmni og óvissu hefur verið bætt 
við. 

Greiningarlíkani í GHS 2019 má lýsa með skýringarmynd sem sýnir atburðarás, 
bæði fyrir og eftir að atvik gerist ásamt því mati sem gert er í greiningunni en slíkt 
er oft nefnt slaufuskýringarmynd; sjá Mynd 7. 
 

 

10 Staðallinn hefur verið endurskoðaður og ný útgáfa tók gildi í maí 2021. 

Mynd 7: Slaufuskýringarmynd sem sýnir hvaða mat er gert í mismunandi hlut-
um við framvindu atviks 

 

Kostur við slaufuskýringarmynd er sá, að hún sýnir tímalínu í atburðarás og gefur 
möguleika á fjölda atvika, bæði fyrir og eftir að það óæskilega atvik sem er í fókus 
í greiningunni gerist. Bæði upphafsatvik og afleidd atvik eru hluti af viðkvæmni-
greiningunni af kerfinu í heild og geta varpað ljósi á þætti (og mögulegar úrbætur) 
sem hafa óbein áhrif, bæði á líkur á og afleiðingar af óæskilega atvikinu. Óvissa 
er metin bæði fyrir mat á líkum og fyrir afleiðingar. 

 

2.2. Skilningur á hugtökum  
Í þessum kafla eru helstu hugtök sem notuð eru í áhættugreiningum í GHS 2019 
útskýrð. Skilningur á hugtökunum er mikilvægur til að skilja niðurstöður áhættu-
greininganna. 

Líkur 
Líkur eða líkindi eru notuð sem mælikvarði á hversu líklegur tiltekinn atburður er 
til að eiga sér stað og innan hvaða tímabils hann gæti átt sér stað, miðað við þá 

LÍKUR Á AÐ ATVIKIÐ GERIST INNAN 100 ÁRA  

Mjög miklar 90–99% 

Miklar 70–89% 

Í meðallagi 40–69% 

Litlar 10–39% 

Mjög litlar 0–9% 

Tafla 1: Líkur sem stærðargráða sem notaðar eru í GHS 2019 

þekkingu sem til er. Í GHS 2019 eru prósentur notaðar til að gefa upp líkur á því 
að atvik eigi sér stað innan hundrað ára. Þar sem alvarleg og sjaldgæf atvik eru 
greind í GHS 2019, gefur hundrað ára sjónarhorn á líkur stærri og skiljanlegri 
fjölda en árlegar líkur gæfu. Í fyrri útgáfum af GHS 2019 var tíðni (þ.e. atvik/tíma-
bil) einnig notuð en í þessari skýrslu hefur því mati verið breytt í líkur. Líkum er 
skipt í fimm bil á mælikvarða sem nær frá mjög litlum til mjög miklla líkinda. 

Bilin eru valin til að draga fram dreifingu á líkindum innan hundrað ára. 

Hugsunin og líkindareikningurinn sem notast er við í GHS 2019 byggir að miklu 
leiti á Sannsynligheter og usikkerheter – Begrepsavklaring i forbindelse med ris-
ikovurderinger (FFI 2018).11 Tíðni sem samsvarar einu sinni á 100 árum samsvarar 
1% árlegum líkum eða u.þ.b. 65% líkur á hundrað árum. Það er því yfirgnæfandi 
líklegt að atvikið eigi sér stað, en ekki 100% víst. Líkindin verða ekki línuleg með 
tímanum, heldur minnka þau undir lok tímabilsins (þ.e. líkur aukast á því að 
atburðurinn gerist ekki). 

Þegar líkur eru gefnar fyrir 100 ára tímabil er mikilvægt að hafa í huga að það 
eru núverandi samfélagslegu og loftslagslegu aðstæður sem lagðar eru til 
grundvallar. Þegar tekið er tillit til loftslagsbreytinga, er það skýrt tekið fram 
(t.d. í greiningu á Flóði í þéttbýli vegna regnvatns). 

Í greiningunum eru gefnar upp tvenns konar líkur. Önnur gerðin segir til um líkur 
á að sú hættusviðsmynd sem greind er í greiningunni gerist en hin segir til um 
líkur á að sambærilegt atvik gerist á landsvísu. Ef hættusviðsmyndir eru mjög sér-
tækar (þ.e. fjalla um gefna atburðarás á tilteknum stað) verða líkurnar fyrir þeirri 
hættusviðsmynd alltaf frekar litlar. Það getur þó verið jafnáhugavert að skoða 
líkur á að sambærilegt atvik gerist á landsvísu en slíkt kallast yfirfærðar líkur. 

Viðkvæmni 

Skilgreining á viðkvæmni í tengslum við almannavarnir kemur úr NOU 2000: 2412 
en þar segir að hugtakið viðkvæmni sé notað um þann vanda sem kerfið verður 
fyrir þegar óæskileg atvik verða og gerir því erfitt fyrir um að starfa eðlilega sem 
og um vandamálin sem tengjast því að koma aftur á eðlilegri starfsemi eftir að 
atvikið hefur gerst. 

 

11 Busmundrud, Odd (2018) 
12 Norges offentlige utredninger (2000) 

Í þessu samhengi geta kerfi ýmist verið tæknileg undirkerfi (t.d. innviðir) eða 
stærri skipulagseiningar (t.d. sveitarfélag). Viðkvæmni kerfis hefur bæði áhrif á 
líkurnar á því að atvik gerist og afleiðingar atviksins. Tvær spurningar eru lagðar 
eru fram í viðkvæmnimatinu en þær eru: 

1) Hvaða getu hefur kerfið til að standast óæskileg atvik? 
2) Hvaða getu hefur kerfið til að þola atvikið án þess að það hafi alvarlegar 

afleiðingar í för með sér? 

Andstæðan við viðkvæmni er oft kölluð seigla eða traust og eins er lýsingarorðið 
harðger eða harðgerður skilgreint sem andstæða lýsingarorðsins viðkvæmur. Í 
fagbókmenntum hafa þessi orð (þ.e. seigla, traust og/eða harðger/harðgerður) 
oft aðeins mismunandi merkingu. Orðin harðger/harðgerður og/eða traust 
tengjast einhverju sem er kyrrstætt, sterkt og með mikið mótstöðuafl, s.s. efnis-
legar hindranir, stjórnun og undirbúinn viðbúnaður vegna þekktra atvika en hér 
á harðger/harðgerður við um mikla getu til að takast á við áföll. Seigla tengist 
aftur á móti almennari og þróttmeiri getu til að standast álag, t.d. með 
sveigjanlegu og aðlögunarhæfu skipulagi. 

Viðkvæmnimatið í GHS 2019 felur í sér mótstöðuafl kerfisins, getu þess til að þola 
álag og til að endurreisa starfsemi sína. Spurningin er þó fyrst og fremst að hve 
miklu leyti kerfi sem verður fyrir óæskilegum atburði getur haldið starfgetu sinni. 
Spurningin er sett fram með því að spyrja hverju starfsgetan er háð, áreiðanleika 
þessara aðfanga, hversu flókið kerfið er og hve mikil yfirsýn er yfir það, hvort 
áhrifaríkar hindranir og umfremd séu til staðar sem og hvort atvikið hafi í för með 
sér afleidd atvik eins og bilun í samfélagslega mikilvægum verkefnum. Í þessari 
skýrslu er að finna stutta útgáfu af mati á viðkvæmni. Í þeim tilfellum sem undir-
skýrslur eru til fyrir einstakar greiningar er viðkvæmninni lýst nánar. 

Afleiðingar 

Þær afleiðingar sem metnar eru í Greiningu hættusviðsmynda 2019 (GHS 2019) 
eru áhrif óæskilegra atvika á gefin samfélagsleg verðmæti. Samfélagsleg verð-
mæti eru skilgreind út frá sjónarhóli íbúa. Afleiðingar sem ekki hafa merkjanleg 
bein áhrif á íbúa eru ekki teknar með í GHS 2019, jafnvel þó þær geti haft í för 
með sér álag á fyrirtæki. Bilun í upplýsingatækni í ráðuneyti er t.d. ekki með, svo 
framarlega sem íbúar verða ekki fyrir áhrifum af biluninni eða afleiðingum 
hennar. 

Fimm samfélagsleg verðmæti voru skilgreind fyrstu útgáfu NRB 201113 og hafa 
verið notuð æ síðan. Hins vegar hafa þau verið aðlöguð og skýrð nánar í gegnum 
árin, út frá reynslu úr greiningum og atvikunum sem hafa átt sér stað. 

Afleiðingartegundinni Félagsleg ólga var skipt út fyrir Félagsleg og sálræn við-
brögð eftir 22. júlí 2011 til að ná betur utan um viðbrögð íbúa eftir hryðjuverk. 
Náttúran og umhverfið hefur verið breytt í Náttúra og menning. Fjárhagslegt tjón 

 

13 Direktoratet for samfunnssikkerhet og beredskap (DSB) (2011)  

heitir nú Efnahagur og hefur verið skipt í Beint efnahagslegt tjón og Óbeint efna-
hagslegt tjón. Vegna þessara breytinga hafa allar greiningar úr fyrri áhættugrein-
ingum verið endurskoðaðar í vinnunni að gerð GHS 2019 sem hefur leitt til smá-
vægilegra tilfæringa upp og niður á vægi, eins og það var metið í NRB 201414, 
þannig að greiningarnar eru nú samræmdari. 

Samfélagslegu verðmætin eru hver fyrir sig sett fram í tveimur flokkum afleiðinga 
og þau eru metin á eins markvissan hátt og hægt er:  

1. Líf og heilsa 
 Fjöldi látinna 
 Fjöldi alvarlega slasaðra eða veikra 

2. Náttúra og menning 
 Langtímaskemmdir í náttúrulegu umhverfi 
 Óbætanlegur skaði á menningarverðmætum, -starfsemi eða -minjum 

3. Efnahagur 
 Beint efnahagslegt tjón 
 Óbeint efnahagslegt tjón 

4. Stöðugleiki 
 Félagsleg og sálræn viðbrögð 
 Truflanir á daglegu lífi 

5. Lýðræðisleg gildi og stjórnunarhættir 
 Tap á lýðræðislegum gildum og þjóðstjórn 
 Tap yfirráða yfir landssvæði 

Mismunandi gerðir afleiðinga fá einkunn á skala sem er skipt í fimm hluta frá 
mjög litlum til mjög mikilla afleiðinga. Viðmiðunarmörk milli flokka eru tilgreind 
sem tiltekinn fjöldi, umfang o.s.frv. Heildarafleiðing fyrir hverja hættusviðsmynd 
er vegin summa einkunna fyrir alla tíu flokka afleiðinganna sem er skipt í eigin 
einkunnagjöf frá einum til fimm. 15 

Óvissa 

Óvissa tengist líkum og afleiðingum en hún er metin með því að meta þekkinguna 
á bak við greininguna og næmi niðurstaðnanna gagnvart breytingum í forsend-
um. Þekkingin felur í sér bæði skilning á því fyrirbæri sem er greint (þ.e. módel-
inu), tölfræði og gögn sem eru til sem og reynslu frá svipuðum atburðum. Þekk-
ingin getur bæði verið skjalfest og munnleg, megindleg og eigindleg. Í mati á 
óvissu er afstaða tekin til þess hve mikil þekking er til fyrir áhættugreiningu sem 
hefur áhrif á trúverðugleika greiningarniðurstaðnanna. 

Næmnin er metin út frá því hvort litlar breytingar á einhverjum forsendum grein-
ingarinnar leiði til verulegra breytinga á niðurstöðum. Þá eru forsendur fyrir at-

 

14 Direktoratet for samfunnssikkerhet og beredskap (DSB) (20141)  
15 Í Greiningu hættusviðsmynda – aðferðarfræði er að finna nánari skýringar. 

burðarásinni sjálfri sérstaklega skoðaðar en einnig grundvallarforsendur í rök-
stuðningi greiningarinnar. Næmismat bendir oft á viðkvæmni sem hefur mikla 
þýðingu, bæði fyrir líkur og afleiðingar. 

Í GHS 2019 er bæði horft til þekkingar og næmni fyrir heildarmat óvissu. Mikil 
óvissa þýðir að líkur og afleiðingar geta verið meiri eða minni en fram kemur sem 
getur haft áhrif á ákvarðanir í kjölfarið. T.d. getur verið þörf á meiri þekkingu og 
auknu öryggi áður en ákvarðanir um umfangsmiklar úrbætur eru teknar. 

Áskrifandi 

Hugtakið áskrifandi á við um fastan kaupanda að vöru eða þjónustu. 

Úrkomuákefð 

Með úrkomuákefð er átt við úrkomumagn á tímaeiningu. Langoftast er átt við 
tiltölulega stuttan tíma, allt niður í um 1 mínútu, en gjarnan 10 til 60 mínútur 
(þ.e. klukkustund). Hönnun fráveitu- og frárennsliskerfa verður að taka tillit til 
úrkomuákefðar og er hún oft bundin í staðla, sem miða t.d. við líkleg 5 til 50 ára 
hámarksgildi. Hafa verður í huga að slík gildi eru mjög staðbundin og gera jafnvel 
kröfur til sérfræðilegra úttekta eða mats þegar ný svæði eru skipulögð.16 

0,1 mm/klst Um er að ræða lítilsháttar súld og litla þörf á regnhlíf. Vegir 
og gangstígar blotna ekki, ökumenn kveikja endrum og sinn-
um á rúðuþurrkum; þær þurrka of oft, séu þær hafðar stöð-
ugt í gangi. 

0,2 mm/klst Um er að ræða súld eða slitrótta rigningu. Einn og einn ein-
staklingur spennir upp regnhlíf en flestir hraða sér heldur á 
milli húsa þótt þeir blotni ekki að ráði. Rakir fletir eru á vegum 
og stígum. Ökumenn láta rúðuþurrkur ekki iðja samfellt. 

0,5 mm/klst Um er að ræða ákveðna súld eða lítilsháttar rigningu. Flestir 
Bretar nota regnhlífar (varla landinn), skyrtur blotna en þó 
ekki skyndilega. Pollar byrja að myndast á vegum og stígum. 
Ökumenn vita varla hvaða stillingu á að hafa á rúðuþurrkum; 
samfellda eða ósamfellda iðju. 

1,0 mm/klst Um er að ræða rigningu og slagrigningu ef hvasst er. Frakka-
klæddir hraða sér en þeir á skyrtunni leita skjóls. Pollar eru á 
stígum og vegum og vatn rennur í niðurföll við götur og 
stæði. Rúðuþurrkur eru hafðar stöðugt í gangi. 

4 mm/klst Um er að ræða hellirigningu þar sem regn slettist af gangstíg-
um svo að þeir sem ekki eru í stígvélum blotna og frakka-
klæddir leita sér skjóls. Stórir pollar myndast. Rúðuþurrkur 
eru á fullu og ökumenn hægja (vonandi) á sér. 

10 mm/klst Um er að ræða úrfellisrigningu. Flestir leita skjóls, rúðuþurrk-
ur hafa varla við, ökumenn þurfa að hægja mjög mikið á sér 

 

16 Veðurstofa Íslands (e.d.) 

vegna slæmra bremsuskilyrða, illa hreinsuð niðurföll hafa 
ekki öll við og vatn safnast fyrir í dældum. 

25 mm/klst Um er að ræða meiriháttar úrfelli sem veldur staðbundnum 
flóðum, ef það stendur lengur en í 10 til 30 mínútur. Skyggni 
minnkar og umferð hægir á sér eða stöðvast tímabundið. 

100 mm/klst Hér á landi stendur úrkomuákefð af þessu tagi í mesta lagi í 
örfáar mínútur. Skyggni fer niður fyrir 50 metra, hallandi veg-
ir verða að fljótum og niðurföll hafa vart undan. 17 

 

  

 

17 Trausti Jónsson (2011, 11. maí) 

Mynd 8: Hættumyndir 

Flóð 

Flóð vegna regnvatns 

Óveður 

Skriður 

Snjóflóð 

Kvikleiðskriða í þéttbýli 

Faraldur  

Matarborið smit 

Faraldur af völdum 
sýklalyfjaónæmra baktería 

Skógareldur 

Eldgos 

Jarðskjálfti 

Eldur í olíubirgðastöð 

Gasleki 

Olíu og gaslosun 

Sjóslys  

Eldsvoði í jarðgöngum 

Langvarandi skömmtun rafmagns 

Alþjóðlegur brestur í 
kornuppskeru 

Lyfjaskortur 

Hryðjuverkaárás 

Skólaskotárás 

Netárás á fjármálakerfið 
Netárás á samskiptainnviði 

Sólgos 

Kjarnorkuslys 

2.3. Ferill 
Áhættugreiningarferlið í GHS 2019 hefur þrjá megin áfanga: 

 Undirbúningur / upplýsingaöflun: 
• Undirbúningur og/eða upplýsingaöflun felst í því að afla viðeigandi þekkingar og 
gagna um þau atvik og kerfi sem á að greina. Algengar heimildir eru opinber skjöl og 
skýrslur, rannsóknir og fundir með ábyrgum yfirvöldum og faghringum. 

 Greiningarvinna: 
• Greiningarvinna (t.d. hugarflugsfundur/málstofa um greininguna) felst í málstofum 
sérfræðinga með þátttöku frá yfirvöldum, fagaðilum og stjórnsýslustigi sem atvikið 
varðar. Hér eru líkur, óvissa og afleiðingar metnar út frá gögnum sem aflað var við 
undirbúningsvinnuna. 

 Úrvinnsla og trygging gæða: 
• Úrvinnsla og trygging gæða felur í sér samantekt og gerð skýrslu um þá þekkingu 
sem aflað var með undirbúningsvinnunni og í málstofunni. Drög að skýrslu eru send 
til samráðs við þátttakendur málstofunnar og hugsanlega til annarra aðila til að 
tryggja gæði, áður en skýrslan er gefin út. 

 

Mynd 9: Skref í framkvæmd greiningar hættusviðsmyndar eru í þremur fösum og 
iðulega tekur eitt ár að ljúka greiningunni. 

 

Mynd 10: Skrefin í áhættustjórnun;myndin er byggð á staðlinum ISO 31000:2018 Risk 
management – Guidelines. 



GREINING HÆTTUSVIÐSMYNDA 2019 

 45 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

Hugarflugsfundur sérfræðinga er mikilvægur þáttur í greiningarferlunum sem stafar af 
þörfinni á að draga út þá þekkingu sem getur verið „þögul“ og ekki til skjalfest. Í sameiningu 
eru dregin fram mismunandi sjónarmið sem hægt er að vega og meta hvert á móti öðru, á 
áhrifaríkan og uppbyggilegan hátt. Reynslan er ekki síst sú að slíkar málstofur þróa nýja 
þekkingu og sameiginlegan skilning á áhættu meðal þátttakenda. 

Áhættustjórnun 

Áhættustjórnun felur í sér allt stjórnunarferlið, þ.e. að skilgreina það kerfi sem á að greina, 
greina hættur og atvik, framkvæma áhættugreiningar og meta hvort áhættan sé ásættanleg 
til að taka ákvörðun um áhættuminnkandi aðgerðir. Áhættugreining er þannig aðeins einn 
af þáttum stjórnunar- og ákvarðanatökuferlisins sem hefur takmarkaða þýðingu ein og sér. 

Áhættugreiningarnar í GHS 2019 fjalla fyrst og fremst um fyrstu þrjú skrefin í 
áhættustjórnunarferlinu. Áhættan er ekki metin en mögulegar úrbætur eru ræddar og 
fjallað er um aðferðir við að meta áhættuminnkandi áhrif þeirra í 19. kafla. Yfirvöld á hinum 
ýmsu málefnasviðum og fagsviðum þurfa að leggja mat á þá áhættu sem snýr að þeirra 
fagsviði, ákveða hvaða áhættu hægt er að samþykkja, hvaða úrbætur þarf að framkvæma 
og leggja þær fram til pólitískrar umræðu eins og við á. 

 

Mynd 11: Flóð í þéttbýli, Siglufirði 2021 

3. Ó VEÐUR OG FLÓÐ 

Bakgrunnur  

Í óveðri getur falist mikill vindur, mikil rigning, mikil vatnshæð (þá hugsanlega með miklum 
öldum og áhlaðanda), þurrkar, mikil snjókoma eða samsetning veðurþátta sem saman valda 
hættu en hver og ein fyrir sig uppfyllir ekki skilyrði fyrir ofsaveður. Þegar norska veðurstofan 
(Meteorologisk institutt, MET) sendir frá sér viðvörun vegna veðurvár er líklegt að veðrið 
valdi miklum skemmdum eða hættu á lífi og eignum á stóru svæði eða landshluta.  

Á undanförnum árum hefur fjöldi landa í heiminum orðið fyrir barðinu á náttúruhamförum 
og fárviðri. Fjárhagslegt tjón sem tengdist náttúruhamförum á heimsvísu árið 2017 er með 
því mesta sem gerst hefur og er metið á 314 milljörðum Bandaríkjadala (USD). 18 Tapið tengist 
aðallega stormum, fellibyljum, skógareldum, flóðum og öðrum veðurtengdum atburðum í 
Norður–Ameríku, Karíbahafi og Evrópu. 

Á tímabilinu 1980–2017 stafaði 77% af öllu tjóni tengdu náttúruvá í Noregi af stormi og 
skemmdir vegna storms voru 56% af bótagreiðslum. Þá tengdust 15% alls þess tjóns, tengt 
náttúruvá, flóðum og námu þau 31% af greiðslunum. Á tímabilinu 1975–2011 voru veður-
tengdir atburðir 5 af 11 stærstu tjónsatburðum sem Viðlagatrygging Íslands bætti en þar af 
voru 2 sjávarflóð, 2 snjóflóð, og 1 krapaflóð.19 Gert er ráð fyrir að loftslagsbreytingar leiði 
til öfgakenndari veðurs á komandi árum. 

Stormar og fellibyljir  

Fellibylurinn á nýársdag 1992 í Norðurmæri (Nordmøre) kostaði eitt mannslíf og flokkast 
sem einar mestu náttúruhamfarir sem nokkurn tíma hafa orðið í Noregi þegar tjón er mælt 
í töpuðum verðmætum. Fellibylurinn skemmdi 50.000 til 60.000 byggingar og einnig urðu 
verulegar skemmdir á innviðum, menningarminjum, fiskeldi og ekki síst skógum. Rafmagns-
leysi leiddi til verulegs rekstrartaps fyrir atvinnulífið og krísulausnir voru notaðar sem 
tímabundnar orkulausnir, sums staðar í langan tíma. Fjárhagstjónið er metið á rúma tvo 
milljarða norskra króna (NOK), og þar eru tjón sem falla undir eigin ábyrgð og tjón vegna 
rekstrarvandamála ekki meðtalin. 20 

Talað er um að stormurinn Guðrún sem gekk yfir í janúar 2005 sé sá stormur á nútíma sem 
hefur haft mesta eyðileggingu í för með sér af stormum sem hafa skollið á Skandinavíu. 

 

18 Centre for Research on the Epidemiology of Disasters (CRED) (2018) 
19 Náttúruhamfaratrygging Íslands (e.d.) 
20 Meteorologisk Institutt (MET) (2016)  

Svíþjóð varð verst úti í þeim stormi en þar létust 18 manns og u.þ.b. 730.000 íbúar misstu 
rafmagn og stór skógarsvæði skemmdust. Kostnaður sem stormurinn olli viðskiptalífinu og 
hinu opinbera er áætlaður u.þ.b. 20 milljarðar sænskra króna (SEK).21 

Í desember 2011 skall stormurinn Dagmar á Noregi, Svíþjóð og Finnlandi en vindstyrkur hans 
mældist meira en í fellibyl. Styrkur Dagmarar mældist þó ekki eins mikill og vindstyrkur 
fellibylsins um áramótin 1992 en hjá Dagmar leiddi vindur ásamt hárri vatnsstöðu samt til 
mikils efnislegs tjóns. Áætlað er að bætur vegna náttúruhamfara séu nálægt 1,4 milljörðum 
norskra króna (NOK).22 Veðrið hafði mikil áhrif á rafmagnsdreifingu; alls misstu 570.000 
viðskiptavinir rafmagn og þar af voru 35.000 án rafmagns í meira en sólarhring.23 Netið lá 
auk þess niðri sem og fastlínu- og farsímakerfi mörg þúsund viðskiptavina.24 Í Akershúsum 
(Akershus) og Biskupsruð (Buskerud) lá neyðartalsambandskerfið25 niðri á hluta af svæðinu 
vegna rafmagnsleysis. 

Dagmar olli einnig miklum vandamálum á vegum og í almenningssamgöngum. Margir aðal-
vegir og aðrir minni vegir voru lokaðir, ferjur voru teknar úr notkun og járnbrautarleiðum 
var að hluta eða öllu leyti lokað. Þetta hafði í för með sér frekari áskoranir, bæði við hreins-
unarstarf og lagfæringar bilana fyrir ýmis orkufyrirtæki sem og fyrir viðbrögð sveitarfélag-
anna við atvikinu. 

Í janúar 2018 skall ofsaveðrið Cora á Mæri og Raumsdal (Møre og Romsdal), Þrændalögum 
(Trøndelag) og suðurhluta Norðurlands (Nordland). Bæði við ströndina og upp til fjalla fór 
meðalvindhraði upp í fellibylstyrk og sterkar vindhviður náðu einnig inn til landsins. Þrátt 
fyrir að Cora hafi ekki valdið eins miklu tjóni og fellibylurinn á nýársdag 1992 gerði eða 
stormurinn Dagmar olli árið 2011, er hann samt sem áður einn sterkasti stormur sem gengið 
hefur yfir á þessu svæði undanfarna áratugi.26 

Flóð og úrkoma 

Hugtakið flóð er notað til að lýsa miklu vatnsflæði í vatnsföllum sem tilkomið er vegna úr-
komu og snjóbráðar, þegar ár og lækir flæða yfir bakka sína. Flóð sem orsakast af veðri eru 
almennt greind í þrjá flokka, þ.e. regnflóð, leysingaflóð og svo sambland af því tvennu. 
Stærstu flóðin í Noregi orsakast af ólíkum veðuraðstæðum, allt eftir því hvar í landinu þau 
verða. Í Vestur– og Norður–Noregi eru flóð oftast annað hvort af völdum leifa suðrænna 
hvirfilbylja eða hæða yfir Stóra–Bretlandi og meginlandinu með hvössum vestlægum vind-
um norðan við hæðina. Á Suðurlandi (Sørlandet) og nálægt strönd Óslóarfjarðar (Oslofjord) 
verða mikil rigningarflóð þegar lægðir eru nálægt Stóra–Bretlandi. Á Austurlandi (Østlandet) 
verða hættulegustu flóðin þegar lægðir koma úr suðri eða suðaustri. 

Flóð í þéttbýli vegna regnvatns eiga sér stað þegar mikil úrkoma verður á stuttu tímabili og 
leiðir til flóða á þéttbýlu svæði, þar sem byggingar, malbikaðar götur og bílastæði koma í 

 

21 Myndigheten för samhällsskydd och beredskap (MSB) (2005) 
22 Finans Norge (2016) 
23 Norges vassdrags- og energidirektorat (NVE) (2012) 
24 Post- og teletilsynet (2012) 
25 Sambærilegt kerfi við Tetra-kerfið á Íslandi 
26 Meteorologisk Institutt (MET) (20181) 

veg fyrir að vatnið eigi greiða leið niður í jarðveginn. Úrhellisúrkoma sem varir frá tíu 
mínútum upp í nokkrar klukkustundir veldur mestum skemmdum af völdum flóða í þéttbýli. 

Í lok október 2014 leiddi mikil úrkoma til mikilla flóða í vatnsföllum á nokkrum stöðum í 
Vestur–Noregi en hún féll einnig sem rigning í fjöllum. Innri byggðir í Hörðalands (Horda-
land), Sogns og Firðafylkis (Sogn og Fjordane) urðu harðast úti en þar mældist mesta vatns-
rennsli í ánum Flåmselva í sveitarfélaginu Aurland, Vosso í sveitarfélaginu Voss og Opo í 
sveitarfélaginu Odda sem mælst hefur í þeim. Evrópuveginum E16 og járnbrautinni á milli 
Ósló (Oslo) og Björgvin (Bergen) var lokað í nokkra daga. Flóðin hrifu með sér nokkrar brýr 
auk þess sem fjölda vegakafla og mörgum göngum var lokað vegna flóða, skriðufalla og 
skriðuhættu. Vatnsflaumurinn hreif með sér mörg hús og alls þurfti að rýma um 500 manns. 

Í maí 2013 varð mikið flóð í Guðbrandsdal (Gudbrandsdalen) vegna snjóbráðar og mikillar 
úrkomu sem stóð yfir þrjá daga. Flóð, skriður og rof leiddu til þess að loka þurfti Evrópuveg-
inum E6 og járnbrautinni um Guðbrandsdal (Gudbrandsdalen). Á sumum svæðum eyði-
lögðust nánast allir vegir og eitt þéttbýli og fjöldi bændabýla einangruðust. Alls þurfti að 
rýma 220 einstaklinga. Flóðin leiddu til langvarandi lokana og umfangsmikilla viðgerða. 
Kostnaður samfélagsins af hamförunum var í kjölfarið áætlaður a.m.k. 1,1 milljarður norskra 
króna (NOK) og felur í sér endurbyggingarkostnað sem tengist innviðum sveitarfélaga, járn-
brautakerfinu og vegakerfi, bæði á þjóðvegum og sveitarfélagavegum, sem og greiðslur frá 
tryggingafélögum. 27 

Í júlí 2011 leiddi úrhellisrigning í Kaupmannahöfn til mikilla flóða og tjóns af stærðargráðunni 
6 milljarðar norskra króna (NOK). Ofsaveðrið Frida gekk yfir Nedre Eiker í Biskupsruð 
(Buskerud) árið 2012 með óopinberu úrkomumeti: 150 mm á nokkrum klukkustundum. 

Stærsta flóð sem vitað er um í sögu Noregs átti sér stað árið 1789 en það er jafnan kallað 
Stóri ofsinn (Storofsen). Opinber tölfræði sýnir að 72 manns hafi farist í flóðinu og að yfir 
1.500 bæir hafi orðið fyrir tjóni. Árið 1995 urðu uppsveitir Austurlands (Østlandet) fyrir 
næstum jafn miklu flóði þegar Litli ofsinn (Vesleofsen) svokallaði. Um 7.000 manns voru 
fluttir á brott og einn lést. Alls voru u.þ.b. 6.900 tjón tilkynnt en talið er að flóðið hafi valdið 
tjóni sem nemur um 1,8 milljörðum norskra króna (NOK). 

Mikil snjókoma getur einnig skapað vandamál. Á fjórum vikum í janúar og febrúar árið 2018 
voru stórir hlutar uppsveita Agða (indre Agder) rafmagnslausir í styttri eða lengri tíma vegna 
þess að mikil snjókoma leiddi til þess að tré lögðust yfir raflínur. 

Á tímabili voru 24.000 viðskiptavinir án rafmagns og meira en 6.000 áskrifendur að raforku 
sóttu um bætur vegna þess að rafmagnsleysið varði í meira en 12 klukkustundir.28 29 

Sumarið 2018 var mjög heitt og þurrt sem sýndi glögglega að skortur á úrkomu er einnig 
hætta sem samfélag verður að vera viðbúið fyrir. Maí 2018 var hlýjasti maímánuður í Nor-
egi nokkru sinni og júlí sá næstþurrasti frá árinu 1900. Þurrkarnir leiddu til mikils skorts á 

 

27 Siedler, Christoph E. (2015) 
28 Í Noregi eiga rafmagnsnotendur kröfu á ákveðin afhendingargæði þegar þeir kaupa rafmagn sbr. Norges vassdrags- og 
energidirektorat (NVE) (2015) 
29 Fædrelandsvennen 8. mai 2018. 

dýrafóðri í landbúnaði og sömuleiðis til hækkunar á raforkuverði vegna lítils vatns í 
uppistöðulónum.30 
 

Áhætta 
 

Stormar og fellibyljir  

Sterkur vindur sem nær rok- eða fárviðrisstyrk með tilheyrandi vindhviðum (þ.e. með hviðu-
stuðul 1,2–1,5)31 32 er það fárviðri sem oftast veldur miklu tjóni í Noregi, sérstaklega í 
tengslum við áhlaðanda, vegna þess að öldurnar hrannast upp fyrir venjulega sjávarhæð við 
lágan loftþrýsting og valda sjávarflóðum. 

Loftslagslíkön sýna litlar sem engar breytingar á meðalvindskilyrðum í Noregi fram til ársins 
2100.33 Á sama tíma virðist þó þróunin á næstu áratugum vera sú að nokkuð auknar líkur séu 
á miklum stormi og fellibyljum, jafnvel á svæðum sem ekki hafa áður orðið fyrir áhrifum af 
óveðri, t.d. svæðinu við Óslóarfjörð (Oslofjord) og eins geta óveður komið úr vindáttum sem 
ekki hafa áður tengst óveðrum. 34 

Tjón á byggingum vegna vinds og fljúgandi hluta eru dæmigerðar afleiðingar hvassviðris. 
Rafmagnsdreifing er einnig viðkvæm fyrir hvassviðri en þá eru það sérstaklega tré sem falla 
yfir raflínur sem valda vanda. Fjöldi innviða og samfélagslegra verkefna eru háð stöðugu 
framboði á raforku og rafmagnsleysi eitt og sér hefur mjög miklar áskoranir í för með sér 
fyrir samfélagið. Í tilfellum þar sem stormar og fellibylir bera með sér mikið magn af úrkomu, 
getur það einnig valdið áskorunum fyrir vatns- og fráveitukerfi. 

 
Flóð og úrkoma 

Með því að fara yfir atvik síðastliðið tvö hundruð ár í Noregi sést að 40–60 stór flóð hafa 
orðið á því tímabili sem þýðir að flóð með miklum afleiðingum verður tiltölulega oft einhvers 
staðar í Noregi. 

Gert er ráð fyrir að fram til ársins 2100 muni loftslagsbreytingar leiða til færri og minni flóða 
vegna snjóbráðar en að stærri og tíðari rigningaflóð verði í Noregi. Frá 1900 til dagsins í dag 
hefur meðalúrkoma aukist um u.þ.b. 18% um allt land í Noregi (meðalársúrkoma mm/ár), 
og mest hefur aukningin verið eftir 1980. Fyrir úrhelli á stuttum tíma (þ.e. innan við 12 klst.) 
hefur bæði ákefð og tíðni aukist á undanförnum árum sem þýðir að búist er við fleiri 
tímabilum með staðbundinni úrkomuákefð í framtíðinni.35 

 

30 Norges vassdrags- og energidirektorat (NVE) (2018) 
31 Hálfdán Ágústsson og Haraldur Ólafsson (2002) 
32 Við gefinn meðalvindstyrk er vindstuðull venjulega 1,2–1,5; þ.e.a.s. að við 25 m/s rok má búast við vindhviðum 30-37,5 m/s við 

venjulegar aðstæður. Í einstaka aðstæðum getur hviðustuðullinn verið hærri. Fárviðri (þ.e. fellibyljum) fylgir óvenjumikil eyðilegging. 
Það á ekki við um rok með hviður sem fara yfir 32,7 m/s. (Sjá t.d.: Meteorologisk institutt). 

33 Norsk klimaservicesenter (2015) 
34 Haugen, J.E. og Iversen,T. (2008) 
35 Norsk klimaservicesenter (2015) 

Komi til mikillar úrkomu munu lagnakerfi til ofanvatnssöfnunar á þéttbýlum svæðum ekki 
anna vatnsmagningu og því verða mikil flóð þegar vatnið þarf að finna nýjar leiðir ofanjarð-
ar. Hærri tíðni tímabila með mikilli úrkomuákefð mun einnig auka líkur á skriðuföllum, líka 
á svæðum þar sem ekki hefur áður verið hætta á slíkum atburðum. 

Tjón á munum og mannvirkjum vegna flóða getur verið mjög mikið. Vatnsflaumur sem rífur 
með sér allt lauslegt og flæðir yfir byggingar, brýr, vegi og landbúnaðarland getur valdið 
miklu efnahagslegu tjóni. Innviðir fyrir vatn og fráveitu eru einnig viðkvæmir fyrir flóðum. 
Auk þess geta flóð leitt til þess að rýma þurfi hús, að aðgengi fyrir vöru- og fólksflutninga 
skerðist vegna skemmdra innviða og að framboð á þjónustu skerðist. 

Sagan geymir fjölda frásagna um manntjón í flóðum og öðrum slysum tengdum vatnsföllum. 
Í seinni tíð hafa dauðsföll af völdum flóða þó verið fátíð en betri viðvaranir og bætt samskipti 
eru mikilvæg ástæða fyrir því. Hins vegar er meiri áskorun að vara við og búa sig undir 
rigningarflóð vegna úrhellis, þar sem erfiðara er að reikna nákvæmlega út hvar skúrin fari 
yfir. Hætta á manntjóni er því meiri í slíkum atvikum. 

Forvarnir og viðbúnaður 
Hversu miklar afleiðingar mismunandi gerðir öfga í loftslagi verða, fer algjörlega eftir því 
hvernig samfélagið undirbýr sig. Uppsetning kerfa fyrir snemmbúna viðvörun og öflugri 
innviðir eru mikilvægar aðgerðir til að aðlagast breyttum aðstæðum. 
 
Hvert málefnasvið og stjórnsýslustig ber sjálfstæða ábyrgð á því að draga úr afleiðingum 
loftslagsbreytinga innan eigin ábyrgðarsviðs. Ábyrgð á loftslagsaðlögun er hjá hinu opinbera, 
atvinnulífi og einstaklingum. Til að draga úr afleiðingum er mikilvægt að sinna bæði for-
vörnum (t.d. með svæðisskipulagi) og viðbúnaði til að takast á við aðstæður þegar þær koma 
upp. 
 
Skipulags- og mannvirkjalög með tilheyrandi reglugerðum og lög um almannavarnir, eru lyk-
ilatriði til að tryggja nauðsynlega aðlögun vegna loftslags. Í skipulags- og mannvirkjalögum 
eru m.a. gerðar kröfur um mat á umhverfisáhrifum í öllum skipulagsáætlunum og fyrir allar 
framkvæmdir sem geta eða eru líklegar til að hafa umtalsverð umhverfisáhrif. 
 

Olíu- og orkumálaráðuneytið ber ábyrgð í Noregi á málaflokknum sem snýr að því að koma 
í veg fyrir tjón af völdum flóða í vatnsföllum og af skriðuföllum en ábyrgð á daglegri umsýslu 
málaflokksins er falin norsku vatna- og orkumálastofnuninni (Norges vassdrags- og energi-
direktorat, NVE). Sú ábyrgð felst m.a. í aðstoð með sérfræðiþekkingu og öðrum úrræðum 
við kortlagningu, svæðisskipulag, að tryggja öryggi, vöktun og tilkynningar auk aðstoðar við 
atvik. Norska vatna- og orkumálastofnunin (Norges vassdrags- og energidirektorat, NVE) ber 
ábyrgð á viðvörunarþjónustu vegna flóða og er með neyðarlínu sem er opin allan 
sólarhringinn. 

Eftir fellibylinn á nýársdag 1992 í Mæri og Raumsdal (Møre og Romsdal) var landsáætlun 
sett á til að vara við aftakaveðri. Norska veðurstofan (Meteorologisk institutt, MET) ber 
ábyrgð á viðbragðsáætluninni sem á að tryggja að ýmsar stofnanir séu undirbúnar og geti í 
sem mestum mæli sinnt samfélagslega mikilvægum verkefnum. Tilkynningar eru sendar til 
norsku vatna- og orkumálastofnunarinnar (Norges vassdrags- og energidirektorat, NVE), 

björgunarmiðstöðvar á viðkomandi svæði, sýslumanns á viðkomandi svæði (sýslumanns á 
Svalbarða, ef það á við) og síðan til annarra viðbúnaðaraðila á landsvísu, á viðkomandi lands-
svæði og í héraði. 

Frá og með maí 2018 hefur norska veðurstofan (Meteorologisk institutt, MET) flokkað 
viðvaranir sínar eftir litum; gul viðvörun fyrir áskoranir, appelsínugul viðvörun fyrir alvar-
legar aðstæður og rauð viðvörun þegar búist er við aftakaveðri. Hættuviðvaranir eru gerðar 
í samræmi við alþjóðlega staðalinn Common Alerting Protocol (CAP) en í CAP–skilaboðum 
eru – til viðbótar við ofsaveðurspá – upplýsingar um hættustig og líkur á að spá rætist. Í 
CAP–skilaboðum eru einnig mögulegar afleiðingar af veðrinu sem búist er við og lýsing á því 
svæði sem viðvörunin nær til, í þeim tilgangi að auka enn frekar skilning á hættuviðvörunum. 

Viðvaranir frá norsku veðurstofunni (Meteorologisk institutt, MET) gera einnig greinarmun 
á úrhelli og rigningu, þar sem sá munur hefur mikið að segja fyrir óvissu í spánum og tilheyr-
andi áskoranir af völdum tjóns.36 Í hættuástandi sem tengjast flóðum eru nokkur yfirvöld 
þátttakendur með viðbúnað og bera ábyrgð, þ.á m. sveitarfélög, lögregla, sýslumaður, sam-
hæfingar- og stjórnstöð (Hovedredningssentralen), Almannavarnir (Sivilforsvaret), 
vegagerðin (Statens vegvesen) og Bane NOR sem eru norsku járnbrautirnar. 

 

 Litur Viðbrögð Aðstæður Orðanotkun 

 Gulur Verið meðvituð Áskoranir Gul viðvörun 

 Appelsínugulur Verið viðbúin Alvarlegar Appelsínugul viðvörun 

 Rauður Tryggið öryggi/ 
vermæti 

Öfgakenndar Rauð viðvörun 

Tafla 2: Hættuviðvarnanir norsku veðurstofunnar (Meteorologisk institutt, MET)37 

 

 

36 Meteorologisk institutt (MET) (20211) 
37 Meteorologisk institutt (MET) (20182)  

Mynd 12: Vatn flæðir um götur Siglufjarðar 2021.  

3.1. Stormur innst í Óslóarfirði 

Stormar með vindhviðum sem slá upp í styrk fellibyls geta valdið miklu tjóni í byggð. Mikill 
vindhraði veldur meiri skaða á Austurlandi (Østlandet) en annars staðar í landinu, m.a. 
vegna þess að þar er meiri byggð, víðtækari innviðir og skógar sem þola minni vindstyrk. Til 
að varpa ljósi á afleiðingar storms á Austurlandi (Østlandsområdet) var áhættugreining á 
alvarlegri hættusviðsmynd 2010 gerð. Áhættugreiningin var uppfærð árið 2018. 

 

 

 
 
 
 
 
 
 
 
 

Mat á viðkvæmni 
 

Rafmagnsdreifikerfið sem liggur til Óslóar einkennist af mikilli umfremd og öflugum innvið-
um. Rafmagnið kemur úr mismunandi áttum og er flutt í dreifikerfi sem er hannað til að þola 
óveður. Í miðbæ Óslóar eru stórir hlutar dreifikerfisins niðurgrafnir og er það því mjög vel 
varið fyrir veðri og vindum. Borgin Ósló er einnig tiltölulega vel varin fyrir stormi; betur en 
þeir hlutar Svíþjóðar sem urðu fyrir storminum Guðrúnu árið 2005. 

Dreifikerfið utan höfuðborgarinnar samanstendur þó í minna mæli af niðurgröfnum raf-
strengjum og er því viðkvæmara fyrir óveðri. Mikið óveður gæti því valdið samfélaginu 
miklum skaða, þó svo að erfitt sé að ímynda sér að dreifikerfið til Óslóar yrði fyrir langvar-
andi og umfangsmiklum bresti. 

Ef rafmagnsleysi verður, brestur rafræn þjónusta (t.d. internet og farsímakerfi) tiltölulega 
hratt, þó svo að það sé háð rafhlöðugetu og hugsanlegum varaaflslausnum. Vatnsveiturnar 
eru líka háðar varaafli til að geta hreinsað neysluvatn, komi til rafmagnsleysis. 

Lýsing 

Um miðja nótt innst í Óslóarfirði (Oslofjorden) eykst vindhraði upp í storm með vindhviðum yfir 34 m/s. Mikið hefur rignt síðasta 
sólarhringinn (30–60 mm) og þegar er nokkurt flóð í fjölda minni vatnsfalla. Hitinn er 5°C og fer lækkandi. Það er stórstreymt og 
vindurinn veldur áhlaðanda í Óslóarfirði (Oslofjorden) sem leiðir til 250 cm sjávarflóðs innst í Óslóarfirðinum. Stormurinn leiðir til 
mikilla skemmda á rafmagnsdreifikerfinu og staðbundinnar mengunar á neysluvatni, af völdum yfirborðsvatns samhliða skorti á 
hreinsibúnaði fyrir neysluvatnið. 
 
Staðsetning: Innst og við norðanverðan Óslóarfjörð; breidd svæðisins sem verður fyrir sjávarflóði er 20–30 km. 

 

Tími Umfang Sambærileg atvik 

16 tímar; einn dagur í október (hefst um 
klukkan 3 eftir miðnætti). 

Meðalvindur er 19 m/s með vindhviðum 
allt að 34 m/s. Á meðan á óveðrinu stend-
ur er hiti 5 °C og kuldatímabil fylgir í kjöl-
farið. 

Stormurinn Guðrún árið 2005 en þá létust 
18 manns í Svíþjóð. 

Björgunarstarf er krefjandi á meðan á óveðri stendur og eftir það, vegna skorts á aðgengi að 
svæðinu. Mikið af föllnum trjám loka vegum sem gera neyðarbifreiðum erfitt fyrir að komast 
að. Hreinsunarstarf eftir óveður er líka erfitt og krefst góðrar samvinnu yfirvalda og 
viðbragðsaðila, auk þess sem skortur getur verið á fólki með sérstaka hæfni til hreinsunar 
eftir tjón vegna storms. 

Mildara loftslag með meiri úrkomu og án frosts í jörðu dregur úr getu trjáa til að standast 
storm. 

Mat á líkum 

Gert er ráð fyrir að hættusviðsmyndin í heild, þ.e. að bæði sé mikil úrkoma og stór-
streymt, gerist einu sinni innan 100 ára tímabils sem gefur árlega líkur upp á 1% og u.þ.b. 
65% líkur á að atvikið gerist innan 100 ára. Í Greiningu hættusviðsmynda fellur sú 
hættusviðsmynd því undir flokkinn líkur í meðallagi. Árlegar líkur á þessum vindstyrk eru 
2% sem þýðir að innan 100 ára eru miklar líkur (85%) á að atvikið eigi sér stað. Þetta er 
oft kallað 50 ára endurkoma; þ.e. mikill vindstyrkur samtímis mikilli úrkomu gerist oft en 
sjaldan er einnig mjög stórstreymt. 

Veðurgögn fyrir langan tíma gefa góða þekkingu til að meta líkur. Hins vegar er lítil reynsla 
af svo hvössum vindum á þessum stað, þar sem umræddur stormur fellur saman við stór-
streymi og lendir á svæði sem sjaldan verður fyrir stormi. Þekking til að gefa upp líkur fyrir 
þessa tilteknu atburðarás er því metin í meðallagi. Mat á því hversu miklar líkur eru á hættu-
sviðsmyndinni er viðkvæmt gagnvart forsendunni stórstraumsflóði. Byggt á þekkingu og 
næmi er óvissa fyrir líkur, vegna matsins á þessari tilteknu hættusviðsmynd talin vera í 
meðallagi. 

Aðrir landshlutar eru mun útsettari fyrir hvössum vindi sem þýðir að stormur með 50 ára 
endurkomutíðni annars staðar á landinu er mun öflugri. Stormur með 50 ára endurkomu er 
t.d. 19 m/s innst í Óslóarfirði (Oslofjord) en 26 m/s á Flesland í Björgvin (Bergen). Líkur á því 
að öll hættusviðsmyndin með vindi, úrkomu og stórstraumsflóði gerist annars staðar í 
landinu hefur ekki verið metin. 

 

Mat á afleiðingum 
 

Afleiðingar þessarar tilteknu sviðsmyndar eru almennt taldar í meðallagi. Hættusviðsmyndin 
ógnar fyrst og fremst samfélagslegu verðmætunum Líf og heilsa og Efnahag. Að auki leiðir 
sviðsmyndin til félagslegra og sálrænna viðbragða sem og langtímaskemmda á náttúrulegu 
umhverfi sem verður fyrir áhrifum. 
 

Líf og heilsa 
 

Gert er ráð fyrir að fjöldi látinna af völdum óveðursins sé u.þ.b. 15–20. 

Þessi tala er á pari við þann fjölda sem fórst af völdum stormsins Guðrúnar í Svíþjóð árið 
2005. Þá fórust sjö manns um óveðursnóttina og ellefu manns við áhættusamt og krefjandi 

hreinsunarstarf.38 Komi til óveðurs í innanverðum Óslóarfirði (Oslofjord) gætu fleiri farist 
sem bein afleiðing af hvassviðri, þar sem þéttari byggð er á svæðinu. Hins vegar munu færri 
látast við hreinsunarstarf, vegna þess að skógarsvæðin sem verða fyrir áhrifum eru minni. 
Líklega verður óbein afleiðing af óveðrinu einnig dauðsföll, meiðsli og veikindi, allt vegna 
samgönguslysa (skemmdum innviðum), ófullnægjandi bráðaþjónustu fyrir sjúka og aldraða 
vegna skerts aðgengis og bilunar í samskiptakerfum, staðbundinnar mengunar neysluvatns 
o.fl. Gert er ráð fyrir að bein eða óbein afleiðing af óveðrinu valdi því að fjöldi alvarlega 
slasaðra eða veikra nemi um 75–150 manns. 

Afleiðingar fyrir samfélagslega verðmætið Líf og heilsu eru metnar litlar eða í meðallagi.  

 

Náttúra og menning 
 

Talið er að á hluta svæðisins sem verður fyrir óveðrinu veri tjón á skóginum mikið en þó 
ekki óbætanlegt. Áætlað er að um 1.000 km² af skógi muni eyðileggjast eða skemmast 
alveg og hreinsunarstarf muni taka þrjú til tíu ár. Fjölgun skordýra sem valda skaða á 
skóginum er dæmi um afleitt tjón eftir óveðrið; þ.e. fjölgun skaðlegra skordýra getur orðið 
svo mikil að þau drepi heilbrigðan skóg . 

Afleiðingar fyrir náttúruna eru taldar í meðallagi. Ekki hefur verið lagt mat á afleiðingar 
fyrir menningu. 

 

Efnahagur 
 

Beint fjárhagslegt tjón er talið vera mikið og nema 2–10 milljörðum norskra króna (NOK). 
Tjónið felst fyrst og fremst í viðgerðar- og endurbyggingarkostnaði sem tengist skemmdum 
byggingum og innviðum eins og vegum, rafmagnsdreifingu og vatns- og fráveitukerfi. Þar að 
auki verður umtalsvert óbeint framleiðslutap vegna tjóns á byggingum í iðnaði og 
atvinnurekstri og tafakostnaðar í tengslum við skemmdir á vegakerfi auk tilfallandi raf-
magnsleysis, brottfalls samskipta o.fl. 

Skógræktendur verða fyrir beinu tjóni vegna skemmda á skógi sem ekki er tímabært að 
stunda skógarhögg í, verðmætarýrnunar39 og aukakostnaðar við að hreinsa skóga með trjám 
sem hafa fallið í vindi á svæðum sem geta verið hættuleg og erfið. Brottflutningur timburs 
veldur auknu álagi á skógarvegi og aðra sveitavegi. Auk þess verður óbeint fjárhagslegt tjón 
á komandi árum í formi breytts rekstrarforms í skóginum með hreinsun og útplöntun í stað 
skógarhöggs og hugsanlegrar meðhöndlunar á meindýrum. Óbeint fjárhagstjón er áætlað 
nema um 2–10 milljörðum norskra króna (NOK). 

 

38 T.o.m. janúar 2006 (ári eftir atvikið) voru ellefu skráðir látnir í tengslum við hreinsunarstarf eftir storminn Guðrúnu. Árið 2005 voru að 
auki 141 vinnuslys skráð í tengslum við hreinsunarstarfið. Sjá t.d.: Myndigheten för samhällsskydd och beredskap (MSB) (2015) 
39 Rýrnun verðmæta landeigenda tengist því að skemmdir af völdum vindsins gera það að verkum að ekki er hægt að höggva timbrið í 

hagkvæmustu lengdir, að gæðarýrnun geti orðið af því að timbrið liggi í skóginum og að það sé aukin vinna fólgin í að sækja timbrið í 
skóginn. Sjá t.d.: Teigland, J. (2002) 

Bæði beint og óbeint fjárhagstjón verður mikið. 

 

Stöðugleiki 
 

Stormur í þessum landshluta er óvæntur atburður og því eru fáir viðbúnir alvarlegum afleið-
ingum atviksins. Hins vegar er ekki búist við að hættusviðsmyndin stormur skapi nein veru-
leg félagsleg eða sálræn viðbrögð hjá íbúum utan þess svæðis sem verður fyrir veður-
ofsanum. Hins vegar getur það skapað óþægindi og vanmáttarkennd að geta ekki sloppið 
við storminn á einfaldan hátt, sérstaklega fyrir þá sem verða fyrir miklu tjóni. 

Mikilvægar innviðir eins og raflínur, vegakerfi, vatnsveitur og fráveitur verða fyrir umfangs-
miklu staðbundnu tjóni sem hefur afleiðingar fyrir marga einstaklinga í stuttan tíma. Gert er 
ráð fyrir að tjónið sé minnst í sjálfri Óslóarborg (Oslo), m.a. vegna öflugra innviða með 
niðurgröfnum rafstrengjum. 

Vegna skemmda á raflínum er áætlað að um 300.000 heimili verði fyrir áhrifum af 
rafmagnsleysi og missi fjarskipti og netsamskipti í 1–7 daga. Þrátt fyrir að rafmagnsdreifing 
til Oslóar (Oslo) sé talin vera hönnuð til að þola storm af þessum styrk, þá samanstendur 
dreifikerfið utan höfuðborgarinnar að minna leyti af niðurgröfnum strengjum og er því 
viðkvæmara fyrir stormi af þessu tagi. Rafmagnsleysið hefur í för með sér áskoranir fyrir 
heilbrigðis- og umönnunarþjónustu, vandamál við hitun húsa og bygginga auk mengunar 
neysluvatns. Á milli 1.000 og 10.000 manns búa við skert vatnsgæði í u.þ.b. eina viku af 
völdum yfirborðsvatns og skorts á hreinsun neysluvatns vegna rafmagnsleysis. Ekki er gert 
ráð fyrir að þörf verði á rýmingu. 

Afleiðingar í formi félagslegra og sálrænna viðbragða eru litlar. Álag á daglegt líf er mikið. 

 

Mat á óvissu 
 

Til að gefa til kynna líkur á þessari tilteknu atburðarás þarf vissa þekkingu en hér er hún talin 
í meðallagi góð. Mat á líkum á stórstreymi er viðkvæmt fyrir breytingum vegna forsendu 
slíks atburðar en miðað við þekkingu og næmi er óvissa í mati á líkum talin í meðallagi. 

Óvissa sem tengist mismunandi tegundum afleiðinga er mismunandi, allt frá því að vera lítil 
í að vera mikil. Óvissa er varðar fjölda dauðsfalla er einnig mikil þar sem um er að ræða 
afleiðingar nokkurra atburða sem gerast samtímis svo og afleiðingar atvika sem eru afleidd 
af þeim. Fjöldi slasaðra og veikra ræðst fyrst og fremst af því hve lengi rafmagnsleysi varir 
og að hve miklu leyti neysluvatn mengast vegna áhlaðanda. Óvissan sem tengist 
samfélagslega verðmætinu Lífi og heilsu er því talin í meðallagi. Sú þekking sem tengist 
afleiðingum fyrir náttúruna byggir á reynslu af sambærilegum stormum og þykir góð og því 
er óvissan þar talin lítil. Óvissa sem fylgir afleiðingum fyrir efnahagslífið og félagslegan 
stöðugleika er talin í meðallagi. 

Þegar á heildina er litið, er óvissa sem tengist líkum og afleiðingum hættusviðsmyndarinnar 
vegna storms talin í meðallagi. 

Hugsanlegar úrbætur 

 Mat á auknu samstarfi norsku veðurstofunnar (Meteorologisk institutt, MET) og 
neyðarviðbúnaðaraðila í tengslum við hættustjórnun 

 Frekari þróun viðvarana, byggðra á afleiðingum, sem hafa verið innleiddar sem hluti 
af nýju ferli við viðvaranir 

 Aukin þekking á forvörnum gegn tjóni í skógrækt af völdum hvassviðris 
 Trygging á því að við byggingu nýrra innviða eða endurnýjun í núverandi rafmagns-

dreifikerfi komi jarðstrengir í stað loftlína, ef aðstæður benda til þess að umhverfis-
áhrif og viðbótarkostnaður séu í hófstillt40 

 
  

 

40 Sbr. staðlaða skilmála norsku vatna- og orkumálastofnunarinnar (Norges vassdrags- og energidirektorat, NVE) fyrir svæðis-
bundin leyfi 

Tafla 3: Yfirlit yfir niðurstöður áhættugreiningarinnar Hættusviðsmynd 3.1 – Stormur 
innst í Oslóarfirði  

Mat á líkum     Skýring 

LÍKUR Á AÐ ATVIKIÐ GERIST INNAN 100 
ÁRA  

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       65% líkur á að atvikið 
gerist innan 100 ára 

Líkur á að sambærilegt atvik eigi sér stað 
annars staðar í Noregi 

     
Ekki metið 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna 

 

 

   15–20 manns 
látnir við atvikið 
eða í tengslum 
við hreinsunar-
vinnuna eftir það 

Fjöldi alvarlega slasaðra 
og veikra 

     75–150 alvarlega 
slasaðir eða veikir 

Náttúra og 
menning 

Langtímaskemmdir í 
náttúrulegu umhverfi 

     1 000 km2 skógur 
eyðileggst; 3–10 ára 
hreinsunarstarf 

Óbætanlegur skaði á 
menningarverðmætum, 
-starfsemi eða -minjum 

     
Ekki metið 

Efnahagur 

Beint efnahagslegt tjón 

     2–10 milljarða  
norskra króna (NOK), 
vegna viðgerðar- og 
endurbyggingar-
kostnaðar 

Óbeint efnahagslegt 
tjón 

   

 

 2–10 milljarða NOK, 
vegna framleiðslu-
taps, kostnaðar 
vegna tafa og 
endurskipulagningar 
skógræktar 

Stöðugleiki 

Félagsleg og sálræn 
viðbrögð 

     Þekkt fyrirbæri, en 
erfitt að flýja 

Truflanir á daglegu lífi  

   

 

 Hundruð þúsunda 
verða fyrir áhrifum 
af rafmagnsleysi og 
skorti á hreinu 
vatni í nokkra daga. 
Samgöngu-
erfiðleikar fyrir  
alla ferðamáta 

Lýðræðisleg gildi 
og stórnunar-
hættir 

Tap á lýðræðislegum 
gildum og þjóðstjórn 

     Á ekki við 

Tap yfirráða yfir 
landsvæði 

     Á ekki við 

Heildarmat á 
afleiðingum 

   
 

  Þegar á heildina er 
litið, eru afleiðingar 
metnar í meðallagi. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

   
 

  Óvissa um líkur og 
afleiðingar er metin í 
meðallagi. 

3.2. Flóð í Lågen og Glámu (Glomma) 

Stórflóð í vatnsföllum í þéttbýli getur haft alvarlegar afleiðingar fyrir líf og heilsu sem og 
efnisleg verðmæti. Hættusviðsmyndin sem hér hefur verið greind, endurspeglar aðstæður 
þar sem bráðnun snjós og mikil úrkoma leiða til mjög mikils vatnsrennslis og flóða í stærstu 
ám Austurlands (Østlandet). Áhættugreiningin var gerð veturinn 2011–2012 og uppfærð 
árið 2018. 

Lýsing 

Eftir snjóþungan vetur á Austurlandi (Østlandet) kemur svalt vor sem veldur því að snjóbráð fer seint af stað. Í lok maí koma hitaskil 
úr suðaustri inn á Austurland (Østlandet ) sem leiðir til mikillar snjóbráðnunar í fjöllum um allt svæðið. Heita loftið ber einnig mikið 
magn af úrkomu með staðbundinni og afar mikilli úrkomuákefð í þrjá daga. Saman leiða bræðsluvatnið og mikil úrkoma til flóða, 
bæði í Guðbrandsdal (Gudbrandsdal) og Austurdal (Østerdalen) sem aftur leiðir til stórra flóða í Mjøsa–vatni og Øyeren. Að auki 
flæða þverár yfir bakka sína og lækir myndast þar sem vatn rennur venjulega ekki. Hundruð skriða falla í dölunum og ein skriðan 
fellur á þéttbýlt svæði. 
 
Staðsetning: Austurland (Østlandet) 

Tími Umfang Sambærileg atvik 

Þrír sólarhringar í maí með óvenju mikilli 
rigningu; óvenjulega mikið vatnsflæði í 
fjórar vikur. 

• 150–200 mm úrkoma á þremur 
sólarhringum. 

 
Vatnsrennsli:  
• 3 000–5 000 m3 á sekúndu. 

• Stóri ofsinn (Storofsen) árið 1789 
Litli ofsinn (Vesleofsen) árið 1995 

 
 
 
 
 
 
 
 
 
 

Mat á viðkvæmni 
 

Nokkrar leiðir eru til að draga úr viðkvæmni við flóð. Norska vatna- og orkumálastofnunin 
(Norges vassdrags og energidirektorat, NVE) útbýr flóðasvæðiskort og aðstoðar og leiðbeinir 
sveitarfélögum um hvernig þau eigi að kortleggja og taka tillit til flóða- og skriðuhættu í 
skipulagsáætlunum sínum. Þá veitir norska vatna- og orkumálastofnunin (Norges vassdrags- 
og energidirektorat, NVE) aðstoð við öryggisráðstafanir til að draga úr hættu fyrir þegar 
byggð mannvirki sem eru á svæðum þar sem hætta er á flóðum og skriðum. Ný og bætt 
þjónusta vegna viðvörunar gerir þau yfirvöld sem fara með ábyrgð hvert á sínu sviði betur í 
stakk búin til að hrinda viðbúnaði í framkvæmd, t.d. að koma fyrir sandpokum, pylsum til að 
verja og stýra vatnsflaumi sem og að koma upp bráðabirgðavarnargörðum. 

Á undanförnum árum hafa minniháttar flóð orðið í Noregi og mörg sveitarfélög sem eru á 
svæðum þar sem hætta er á flóðum hafa reynslu af því að takast á við flóð. Umfang þessarar 

hættusviðsmyndar ásamt rafmagnsleysi og því að missa fjarskipti ögrar hins vegar og 
takmarkar af og til getu þeirra sem sinna krísustjórnun til að sinna verkefnum sínum. 

Nokkur samfélagslega mikilvæg verkefni verða fyrir áhrifum af atvikinu: 
 Aurskriður og flóð eyðileggja leiðslur og leiða til rafmagnsleysis og þess að samskipti 

falla út. 
 Skemmdir á vegum hindra m.a. aðgengi fyrir viðbragðsaðila og mikilvægir vegir eru 

lokaðir í langan tíma vegna viðgerða. 

 Háð tímalengd geta brestir í rafmagnsdreifingu og í samskiptum leitt til þess að 
öryggishnappar sveitarfélaga og lækningatæki hætti að virka. 

Mat á líkum 
 

Umfangsmikið flóð, eins og lýst er í hættusviðsmyndinni fyrir Lågen og Glámu (Glomma), 
gerir ráð fyrir að nokkur veðurskilyrði fari saman, t.d. sterk og tiltölulega kyrrstæð hitaskil úr 
óvenjulegri átt frá suðaustri, auk mikillar snjókomu og kulda sem veldur síðbúinni og mikilli 
snjóbráð sem er afar sjaldgæft að gerist samtímis. Gert er ráð fyrir að þessi veðursamsetning 
geti átt sér stað einu sinni á 500–1.000 ára tímabili, þ.e. 0,1–0,2% líkur eru á slíku á ári og 
15% líkur eru á að atburðurinn gerist á 100 ára tímabili. Í Greiningu hættusviðsmynda er 
þetta metið sem litlar líkur. 

Svo sjaldgæf atvik með mjög alvarlegum afleiðingum – eins og hér á við – geta líklega gerst 
á fjórum til sex svæðum í Noregi. Ef þetta er lagt til grundvallar þá verða líkurnar á landsvísu 
fyrir svipaða atburðarás 55% á 100 árum, þ.e. í meðallagi. 

Mat á líkum er byggt á fyrri flóðum í Noregi og Norður–Evrópu á sögulegum tíma. Búist er 
við að loftslagsbreytingar leiði til meiri úrkomu og hærra hitastigs. Óvissan vegna mats á 
líkum er talin í meðallagi. 

Mat á afleiðingum 
 

Á þeim svæðum sem verða fyrir beinum áhrifum af flóðinu í hættusviðsmyndinni búa u.þ.b. 
20.000 manns. Þegar á heildina er litið, eru félagslegar afleiðingar taldar í meðallagi. 
Atburðarásin ógnar fyrst og fremst samfélaglegu verðmætunum Lífi og heilsu og Efnahagi. 
Að auki mun atburðarásin valda miklu tjóni á mikilvægum innviðum og leiða til nokkurrar 
ólgu meðal íbúa. 

Líf og heilsa 
 

Talið er að a.m.k. tíu látist vegna fjölda skriða sem munu falla og sökum þess að þverár sem 
flytja mikið vatnsmagn fara í nýjan farveg. Auk þess er hætta á verulegu manntjóni, ef svæði 
innan stóra flóðvarnargarðsins – þá aðallega meðfram Glámu (Glomma) – eru ekki rýmd í 
tæka tíð. Gengið er út frá því að hægt sé að vara við flóðinu með nægum fyrirvara og að búið 

sé að rýma svæðin áður en það flæðir yfir flóðvarnargarða. Gert er ráð fyrir að á bilinu 100–
300 manns slasist eða veikist sem bein eða óbein afleiðing af stórflóðinu. 

Afleiðingar fyrir líf og heilsu eru taldar litlar og/eða í meðallagi. 

Náttúra og menning 
 
Vatnið mun rífa upp jarðveg og ræktað land sem auk þess verður á kafi um tíma. Bæði frið-
lönd og menningarminjar verða fyrir áhrifum en flóðið ætti þó ekki að valda langtíma-
skemmdum á náttúrlegu umhverfi né óbætanlegum skaða á menningarverðmætum 
eða -minjum. Þó svo að stór svæði fari undir vatn hefur það ekki varanlegar neikvæðar af-
leiðingar fyrir umhverfið. 

Afleiðingar fyrir náttúru og menningu eru taldar mjög litlar. 

Efnahagur 
 

Beint efnahagslegt tjón er talið vera á bilinu 5 til 10 milljarðar norskra króna (NOK). Tjónið 
er einkum vegna skemmda á innviðum og byggingum sem kostnaðarsamt er að gera við og 
endurbyggja. Óbeint efnahagslegt tjón, t.d. tímabundið framleiðslutap á áhrifasvæðum, er 
áætlað svipað eða um 5–10 milljarðar norskra króna (NOK). 

Bæði beint og óbeint efnahagslegt tjón er talið mikið. 

Stöðugleiki 
 
Stór flóð af slíkri stærðargráðu eins og gert er ráð fyrir í hættusviðsmyndinni veldur ólgu 
meðal íbúa. Þó flóð séu þekktur atburður í náttúrunni hefur alvarleiki atviksins manntjón og 
sú staðreynd hve hjálparvana mannfólk er yfirleitt gagnvart náttúruöflunum áhrif á marga 
og skapar ótta og óöryggi meðal íbúa. 

Fólk sem býr á flóðasvæðunum mun í flestum tilfellum fá viðvörun og eiga möguleika á að 
komast burt. Hins vegar eru hús og fasteignir mjög viðkvæm fyrir skemmdum. Flóðið hefur 
áhrif á skóla, leikskóla og stofnanir á svæðinu – beint eða óbeint – vegna þess að víðtækar 
truflanir verða á samgöngukerfinu. 

Fólk býst við því að yfirvöld séu reiðubúin að takast á við atvikið þar sem flóð eru þekkt 
fyrirbæri og hægt er að vara við þeim. Það gæti orðið skortur á aðstoðarmönnum til að 
tryggja byggingar, bjarga dýrum af bæjum og svo framvegis á meðan flóðið stendur yfir. 
Björgunarstarf er erfitt vegna skorts á aðgengi (t.d. sökum stórs vatnshlots og skemmdra 
vega). 

Næstum allir þeir 20.000 sem búa á flóðasvæðinu eru fluttir á brott en flutningurinn tekur 
allt frá nokkrum dögum og upp í mánuð. Nær öll heimili lenda í vandræðum með neysluvatn 
og samskipti. Miklar skemmdir verða á vegum og járnbrautum á svæðinu sem hefur bæði 
áhrif á umferð í héraði og umferð sem fer um svæðið sjálft. Þá er gert ráð fyrir að flest heimili 
á svæðinu verði rafmagnslaus í einhvern tíma (3–7 daga). 

Félagsleg og sálræn viðbrögð eru talin lítil en álag í daglegu lífi er talið mikið. 

Mat á óvissu 
 
Í áhættugreiningu á flóðum er lítil óvissa tengd þekkingu en skilningur á slíku atviki er al-
mennt góður og aðalforsenda fyrir mati á líkum er veðurskilyrði. Afleiðingar flóðsins í hættu-
sviðsmyndinni eru háðar mikilli snjóbráð samhliða úrkomunni en minni flóð geta einnig 
valdið miklu tjóni. Næmi niðurstaðna er því talin í meðallagi. 

Óvissa um mat á áhrifum er talin vera hófleg eða lítil. Afleiðingar, og þá sérstaklega fyrir Líf 
og heilsu, eru mjög háðar því hvar skriður falla og hvort flóðvarnargarðar rofni áður en rým-
ing hefur átt sér stað. Óvissa um afleiðingar fyrir náttúrulegt umhverfi og efnahagslegt tjón 
er talin lítil miðað við þær forsendur sem liggja til grundvallar sviðsmyndinni. 

Þegar á heildina er litið, er óvissa talin lítil í tengslum við mat á því hverjar líkur og afleiðingar 
hættusviðsmyndarinnar eru. 

Hugsanlegar úrbætur 
 
• Sveitarfélög verða að hafa uppfærðar og æfðar viðbragðsáætlanir sem fela í sér rýmingu 

og notkun búnaðar eins og bráðabirgðavarna (t.d. sandpoka, plastpylsna, álveggja 
o.s.frv.). 

• Mikilvægt er að sveitarfélög fari eftir flóðaviðvörun og noti m.a. Áskriftarkerfi með við-
vörun um flóðahættu41 

• Sveitarfélögum ber að tryggja að landnotkun á flóðahættusvæðum sé takmörkuð. 
• Til er líkan fyrir vatnshæðsviðvörun frá Elverum til Øyeren. Sambærilegt líkan þarf að gera 

fyrir fleiri svæði í Lågen og Glámu (Glomma). 
  

 

41 Sjá t.d.: www.varsom.no 

Tafla 4: Yfirlit yfir niðurstöður áhættugreiningarinnar Hættusviðsmynd 3.2 – Flóð í Lågen 
og Glámu (Glomma)  

Mat á líkum     Skýring 

LÍKUR Á AÐ ATVIKIÐ GERIST INNAN 
100 ÁRA  

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem greint er í greiningunni  
 

 
   15% líkur á að atvik gerist á 

100 ára tímabili 

Líkur á að sambærilegt atvik eigi sér 
stað annars staðar í Noregi 

  
 

  55% líkur á svipaðri 
sviðsmynd á 100 ára tímabili 
á landsvísu  

Mat á afleiðingum     

SAMFÉLAGSLEGT 
VERÐMÆTI 

FLOKKUR 
AFLEIÐINGA 

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      10–20 látnir sem bein eða 
óbein afleiðing atviksins 

Fjöldi alvarlega 
slasaðra og 
veikra 

  
 

  
100–300 slasaðir og veikir 

Náttúra og menning 

Langtímaskemm
dir í náttúrulegu 
umhverfi 

     Flóðið veldur óverulegum 
skaða á náttúrulegu 
umhverfi. 

Óbætanlegur 
skaði á 
menningarverð
mætum,  
-starfsemi eða  
-minjum 

 

    

Flóðið veldur óverulegu tjóni 
á menningarumhverfi. 

Efnahagur 

Beint 
efnahagslegt 
tjón 

     5–10 milljarða norskra króna 
(NOK), vegna skemmda á 
innviðum og byggingum 

Óbeint 
efnahagslegt 
tjón 

   
 

 5–10 milljarða norskra króna 
(NOK) vegna tímabundins 
framleiðslutaps 

Stöðugleiki 

Félagsleg og 
sálræn viðbrögð 

     Ólga meðal íbúa, m.a. vegna 
manntjóns 

Truflanir á 
daglegu lífi  

     Margir þurfa að rýma hús og 
rafmagnsleysi verður, 
fjarskipti og dreifing 
neysluvatns rofna. 

Lýðræðisleg gildi og 
stórnunarhættir 

Tap á 
lýðræðislegum 
gildum og 
þjóðstjórn 

     
Á ekki við 

Tap yfirráða yfir 
landsvæði 

     Á ekki við 

Heildarmat á 
afleiðingum 

   
 

  Samfélagslegar afleiðingar 
eru taldar vera í í meðallagi -
alvarlegar 

Heildarmat á óvissu     

  MJÖG 
LÍTIL 

LÍTIL Í 
MEÐALLAGI 

MIKIL MJÖG 
MIKIL 

 

ÞEKKING OG   
NÆMI 

3.3. Flóð í þéttbýli vegna regnvatns  

Úrhelli sem stendur í skamman tíma getur leitt til mikils tjóns vegna flóða á þéttbýlum svæð-
um. Svæði með bundnu slitlagi, þéttri byggð og lækjum sem lagðir eru í stokka eru sérstak-
lega viðkvæm. Haustið 2016 var áhættugreining á tiltekinni hættusviðsmynd af flóði vegna 
regnvatns í Drammen gerð og til er sjálfstæð skýrsla um þá greiningu.42 

Lýsing 

Eftir langt tímabil með mikilli úrkomu og háum hita eru úrkomuskil djúprar lægðar á leið inn í Óslóarfjörð (Oslofjord). Norska 
veðurstofan (Meteorologisk institutt, MET) hefur gefið út viðvörun um hættu á staðbundnu úrhelli en óvíst er hvar úrkoman 
lendir. Í Drammen söfnuðust þúsundir manna saman á götum miðborgarinnar í tengslum við árlega tónlistarhátíð, Elve-
festivalen. Rigningin byrjar með miklu þrumuveðri. Rafmagnið slær út og í myrkrinu myndast ringulreið og troðningur í mann-
fjöldanum. 

Eftir hálftíma er afkastagetan í ofanvatnskerfinu sprungin og stokkarnir, sem lækirnir sem renna niður áshlíðarnar liggja í, yfir-
fyllast. Brátt flæðir vatnið í gegnum borgina og í áshlíðum og meðfram ánni falla nokkrar skriður. Jafnframt hækkar vatnsborðið 
í Drammensfirði vegna áhlaðanda og það flæðir yfir láglendi við Drammensána. 

Staðsetning: Drammen 

Tími Umfang Sambærileg atvik 

Sunnudagskvöld í ágúst 
Hreinsunarvinna stendur yfir í nokkrar 
vikur eða nokkra mánuði. 

110 mm úrhellisrigning á 2 
klukkustundum leiðir til flóðs í 
miðbænum. 

• Úrhellisrigning í Kaupmannahöfn 
2. júlí 2011, 135 mm úrkoma á 2,5 
klst 

• Ofsaveðrið Frida 6. ágúst 2012, 
150 mm á nokkrum klukkustundum í 
Nedre Eiker 

 
 
 
 
 
 
 
 
 
 

Mat á viðkvæmni 

Borgarumhverfi með þéttu, bundnu slitlagi, þéttri byggð og miklu álagi á vatns- og frá-
rennsliskerfi hefur litla getu til að taka við ofanvatni. Í Drammen eru alls um 50 lækir sem 
fara niður áshlíðarnar lagðir í stokka undir byggðina og þeir hafa takmarkaða getu til að taka 
á móti miklu magni af regnvatni. Brattar hlíðar og kvikleirsvæði meðfram ánni gera borgina 
sérstaklega viðkvæma fyrir skriðuföllum og kvikleirskriðum. 

Nákvæm viðvörun um úrhellisrigningu er áskorun sem hefur gert sveitarfélögum erfitt fyrir 
að búa sig nægilega vel undir þessa tegund flóða. Nýjar mæliaðferðir til að skrá mínútu-
úrkomu ásamt veðurratsjá hafa hins vegar stuðlað að því að hægt er að vara betur við 

 

42 Direktoratet for samfunnssikkerhet og beredskap (DSB) (20161) 

skammtímaúrkomu. Frá 2018 hefur norska veðurstofan (Meteorologisk institutt, MET) einn-
ig notað nýjar viðvaranir sem gera greinarmun á úrhellisrigningu og annarri rigningu sem 
gerir yfirvöldum kleift að framkvæma ráðstafanir, bæði áður en og á meðan á atvikinu stend-
ur. 

Í sjálfstæðri skýrslu um greininguna á flóðum vegna regnvatns í þéttbýli43 er að finna við-
kvæmnigreiningu þar sem metið er að hve miklu leyti hættusviðsmyndin hefur áhrif á önnur 
samfélagslega mikilvæg verkefni. Getu til að flytja fólk og vörur er ögrað þegar bæði þjóð-
vegir og hjáleiðir lokast vegna flóða og skriðufalla. Rafmagnsleysi og brestir í samskipta-
kerfum og vegakerfi takmarka einnig getu krísustjórnunar og björgunaraðila í héraði til að 
sinna hlutverki sínu. 

Mat á líkum 

Líkur á hættusviðsmyndinni flóð vegna rigningar í Drammen eru taldar miklar; þ.e. 75% líkur 
eru á 100 ára tímabili (1–2% árlegar líkur). 

Matið byggir á tölfræðilegri endurkomu skammtímaúrhellis á Óslóarfjarðarsvæðinu og álagi 
vegna loftslagsbreytinga sem tekur mið af 40% aukningu á mikilli úrkomu til ársins 2050. 
Líkur án þessa álags verða heldur minni. Úrhelli varir oft innan við tvær klukkustundir og því 
verða líkur á mikilli úrkomu á mínútu meiri fyrir stuttar skúrir en lengri skúrir, jafnvel þótt 
heildarvatnsmagnið sé það sama. Miðað við þessar forsendur eru líkur á 110 mm úrkomu á 
tveimur klukkustundum miklar. 

Úrhellisrigningin leiðir vissulega til flóða í lækjunum niður áshlíðarnar í Drammen og í 
kjölfarið falla stórar eða litlar skriður. Miklar rigningarskúrir geta eðlilega fallið saman við 
hvassviðri af suðri sem veldur áhlaðanda í Drammensfirði og hárri vatnshæð í neðri hluta 
Drammensárinnar. 

Næstum 100% líkur eru á því að á 100 árum komi upp flóð vegna regnvatns í einni af þeim 
20 borgum sem liggja meðfram Óslóarfirði (Oslofjorden)og Skagerak. 

Mat á afleiðingum 

Heildarafleiðingar hættusviðsmyndarinnar eru taldar litlar miðað við aðrar hættusviðs-
myndir en hún ógnar samt samfélagslegum verðmætunum Lífi og heilsu, Náttúru og 
menningu, Efnahagi og Stöðugleika. 

Líf og heilsa 

Talið er að alls 6 látist og að 50–60 slasist eða veikist, aðallega vegna skriðufalla, eldinga og 
umferðarslysa. Bragerne-göngin í miðborginni fyllast af vatni og fólk byrjar að rýma göngin 

 

43 Direktoratet for samfunnssikkerhet og beredskap (DSB) (20161) 

gangandi á sama tíma og bílar eru enn að keyra inn í þau. Keyrt er á einn einstakling í 
göngunum og sá hinn sami lætur lífið. 

Skriða fellur í Strømsåsen. Fimm hús verða fyrir henni og altjón verður á tveimur húsanna. 
Tveir farast í skriðunni. Síðar leiðir rof í lækjum við Drammensána til nokkurra lítilla fyrir-
varalausra kvikleirskriða. Gert er ráð fyrir að eftir atvikið fái u.þ.b. 20 manns matareitrun 
vegna mengaðs drykkjarvatns. Björgunarstörf tefjast vegna þess að ekki er hægt að komast 
um hluta vegakerfisins sem ýtir enn frekar undir tjónið. 

Afleiðingar fyrir líf og heilsu eru taldar litlar. 

Náttúra og menning 

Gert er ráð fyrir litlum langtímaspjöllum á náttúrulegu umhverfi. Skemmdir á náttúrulegu 
umhverfi eru bundnar við þau svæði þar sem skriður falla og nærliggjandi svæði sem verða 
fyrir áhrifum af skriðunni. Skógar, ræktað land og afréttir verða fyrir litlum áhrifum. 

Menningarumhverfi og -minjum í miðborg Drammen stendur ógn af flóðum frá Drammens-
ánni og frá þverám og því getur orðið óbætanlegt tjón á byggingum og menningarumhverfi 
en umfangið þó er óvíst. 

Afleiðingar fyrir náttúrulegt umhverfi eru taldar mjög litlar en afleiðingar fyrir menningar-
umhverfi eru taldar vera í meðallagi. 

Efnahagur 

Efnahagslegt tjón felur í sér bæði beint og óbeint tjón einstaklinga og fyrirtækja. Beint efna-
hagslegt tjón í þessari hættusviðsmynd er metið á um 500–750 milljónir norskra króna 
(NOK), aðallega vegna kostnaðar við endurbyggingu vega og innviða, eigna sveitarfélagsins 
og bóta vegna tjóns á innbúi og tækjum. 

Í kjölfar óveðursins Frida komu til samanburðar vel yfir 1.000 tjónstilkynningar og bóta-
greiðslur upp á 424 milljónir norskra króna (NOK) í Biskupsruði (Buskerud ). Hættusviðs-
myndin leiðir ekki til framleiðslustöðvunar í atvinnulífinu í Drammen, þannig að óbeint efna-
hagslegt tjón er takmarkað, að undanskildum tafakostnaði sem tengist því að umferð kemst 
ekki um vegi og hugsanlega ekki heldur um járnbrautarteina. 

Beina efnahagslegt tjón er talið í meðallagi en óbeint efnahagslegt tjón mjög lítið. 

Stöðugleiki 

Skilningur er meðal íbúa á því að náttúruhamfarir eigi sér stað, en þrátt fyrir það eru atvik 
eins og flóð og skriður sem gerast hratt ógnvekjandi og er það bæði upplifun þeirra sem 
verða fyrir áhrifum í Drammen og almennings. Tafir á björgunarstarfi og skortur á upplýsing-
um frá sveitarfélaginu skapa gremju og óöryggi. Álag á daglegt líf verður lítið, í formi skamm-
vinnns rafmangsleysis og óstöðugra samskipta í allt að fimm daga eftir atvikið. Viðgerð á 
skemmdum vegum leiðir til staðbundinna hjáleiða en innan viku hafa flestir vegir verið 
opnaðir á ný. Rýma þarf skriðusvæðið en flestir geta þó flutt til baka innan skamms tíma. 

Félagsleg og sálræn viðbrögð íbúa eru talin í meðallagi á meðan álag á daglegt líf er talið 
lítið. 

Mat á óvissu 

Þekking í áhættugreiningunni Flóð í þéttbýli vegna regnvatns er góð en hún byggir m. a. á 
reynslu af sambærilegum atvikum annars staðar. Góð kortagögn eru til um skriðu- og flóða-
hættusvæði, lækjarfarvegi, flóðasvæði, menningarminjar, auk þess sem til er góð tölfræði 
fyrir veður og góðar úrkomuspár. Góður skilningur er á atvikinu og mikil sátt er meðal þeirra 
sérfræðinga sem hafa tekið þátt í áhættugreiningunni. Litlar breytingar á úrkomu og tíma-
lengd hafa lítil áhrif á niðurstöður greiningarinnar. Bæði skriður og kvikleirskriður geta fallið 
í mörgum borgum umhverfis Óslóarfjörð (Oslofjord). Mannfjöldinn sem safnast saman í 
miðborginni hefur áhrif á afleiðingarnar en aðeins að takmörkuðu leyti. Þegar á heildina er 
litið, er lítil óvissa tengd niðurstöðum greiningarinnar. 

Hugsanlegar úrbætur 

Niðurstöður greiningarinnar benda til nokkurra hugsanlegra úrbóta, þ.á m.: 

• Þörf er á nákvæmari viðvörun um aftakaveður (þ.e. upplýsingar um tíma og stað) frá 
norsku veðurstofunni (Meteorologisk institutt, MET) a.m.k. klukkutíma fyrir atvik. 

• Mikilvægt er að viðbragðsaðilar og neyðarstjórnun geri sér fljótt grein fyrir mögulegum 
afleiddum atvikum vegna úrhellisrigningar sem hafa áhrif á mikilvæga innviði sem og 
afleiðingar fyrir íbúa. 

• Úrhellisrigning þarf að vera hluti af greiningu á áhættu og áfallaþoli hjá sveitarfélögum og 
viðbragðsáætlunum þeirra. 

• Nefnd um ofanvatn (2015)44 leggur til ýmsar breytingar á lögum og reglum sem auðvelda 
sveitarfélögum að aðlaga sig að vanda er varðar ofanvatn. 

• Vegagerðin í Noregi (Statens vegvesen) og járnbrautarfélag Noregs (Bane NOR) hafa, í 
samstarfi við norsku vatna- og orkumálastofnunina (Norges vassdrags og energi-
direktorat, NVE), í gegnum NIFS–áætlunina,45 lagt til ýmsar úrbætur um hvernig best sé 
að bregðast við náttúruvá með samvinnu þvert á stofnanir ábyrgð á málefnaflokkum.   

 

44 Nefnd um ofanvatn kom að gerð Norges offentlige utredninger (NOU) (2015). 
45 NIFS stendur fyrir naturfare (náttúruvá), infrastruktur (innviðir), flom (flóð) og skred (skriður). Sjá m.a.: Norges vass- og energidirektorat 
(NVE) (2016) 

Tafla 5: Yfirlit yfir niðurstöður áhættugreiningarinnar – Hættusviðsmynd 3.3 – Flóð í þéttbýli vegna 
regnvatns 

Mat á líkum     Skýring 

LÍKUR Á AÐ ATVIKIÐ GERIST INNAN 
100 ÁRA  

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       Líkur eru taldar 75% innan 100 ára. 

Líkur á að sambærilegt atvik eigi sér 
stað annars staðar í Noregi 

    
 

Líkurnar á að þetta gerist í einum af 20 þéttbýlisstöð-
um meðfram Óslóarfirðinum (nor. Oslofjorden)/Skag-
erak sem eru útsettir eru mjög miklar (nálægt 100%) 

Mat á afleiðingum     

SAMFÉLAGSLEGT 
VERÐMÆTI 

FLOKKUR 
AFLEIÐINGA 

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      Talið er að 6 muni farast í skriðum, af völdum eldinga 
sem slær niður og í umferðarslysum. 

Fjöldi 
alvarlega 
slasaðra og 
veikra 

 
 

   Talið er að 55 muni slasast í skriðum, vegna eldinga 
sem slær niður, í umferðarslysum eða veikjast vegna 
sýkingar af menguðu vatni. 

Náttúra og menning 

Langtímaske
mmdir í 
náttúrulegu 
umhverfi 

     
Litlar langtímaskemmdir á náttúrulegu umhverfi. 

Óbætanlegur 
skaði á 
menningarve
rðmætum,  
-starfsemi 
eða -minjum 

  

 

  Einstaka minjar og menningarumhverfi sem verða 
fyrir flóði eða ofanvatni. 

Efnahagur 

Beint 
efnahagslegt 
tjón 

  
 

  Kostnaður við viðgerðir og endurnýjun bygginga, vega 
og fráveitu að upphæð 500–750 milljónir norskra 
króna (NOK) 

Óbeint 
efnahagslegt 
tjón 

 
    Takmarkað tekjutap vegna seinkana og minnkaðra 

viðskipta 

Stöðugleiki 

Félagsleg og 
sálræn 
viðbrögð 

  
 

  Óskipulegt neyðarástand með ófullnægjandi viðvörun, 
lítilli yfirsýn yfir ástand, erfiðri krísustjórnun, litlum 
upplýsingum, töfum á björgunaraðgerðum 

Truflanir á 
daglegu lífi  

 
 

   Rafmagnsleysi og óstöðug fjarskipti og netþjónusta í 
nokkra daga og lokaðir vegir í marga daga / vikur. 50 
hús eru rýmd og 6 hús verða fyrir altjóni vegna skriðu. 

Lýðræðisleg gildi og 
stórnunarhættir 

Tap á 
lýðræðislegu
m gildum og 
þjóðstjórn 

     
Á ekki við 

Tap yfirráða 
yfir 
landsvæði 

     
Á ekki við 

Heildarmat á 
afleiðingum 

   
   

Litlar afleiðingar þegar á heildina er litið 

Heildarmat á óvissu     

  MJÖG 
LÍTIL 

LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG  
NÆMI 

  

 
   

Þekking á úrhellisrigningu og flóðum af völdum 
rigningar er tiltölulega góð og næmnin er lítil. 

Mynd 13: Eyðilögð hús eftir skriðu á Seyðisfirði 2009 

4. SKRIÐUR 

 

Bakgrunnur 
 

Skriður eru aðgreindar í mismunandi gerðir eftir því hvers konar efni er á hreyfingu; berg, 
jarðvegur eða snjór. Skriður eru hluti af náttúrulegum jarðfræðiferlum sem eiga sér stað 
þegar grjót og laus efni eru brotin niður. Efni sem flyst til með skriðuföllum er ýmist jarðveg-
ur, urð eða stykki úr berggrunni. Skriðuföll (e. landslides) er safnheiti sem notað er um efn-
isflutnings- og landmótunarferli sem verða m.a. utan í misbröttum og misháum hlíðum. Í 
Greiningu hættusviðsmynda 2019 (GHS 2019) eru tvær gerðir af skriðum greindar, þ.e. svo-
kallaðar bergskriður og kvikleirskriður. 

Skriður  

Með hugtakinu bergskriða er hérátt við skriðu með meira rúmmál af bergmassa en 100.000 
m3. Erfitt getur verið að greina orsök skriðufalla þar sem aflögun getur átt sér stað á löngum 
tíma.  

Efnisflutningarnir eiga sér stað af ýmsum ástæðum, t.d.vegna áhrifa vatnsrennslis við miklar 
rigningar eða leysingar, frostvirkni og frostveðrunar, bráðnunar og hvarfs sífrera, breytingar 
á grunnvatnsstraumum vegna jarðskjálfta, undangraftrar sjávar eða jökla eða einfaldlega 
vegna áhrifa þyngdaraflsins. 

Tafla 6: Flokkun skriðutegunda í Noregi 

Berg Laust efni 
Gróft 

 
Fínt 

Snjór 

Grjóthrun Jarðvegsskriður Snjóflóð 

Berghrun Aurskriður Kvikleirskriður Krapaflóð 

Berghlaup 

 

Berghlaup eru meðal alvarlegustu náttúruhamfara sem geta orðið í Noregi. Stór skriðuföll 
eru sjaldgæf en tjón getur verið mikið. Sagan segir að á hverri öld hafi orðið tvær til fjórar 
mannskæðar skriður í Noregi. Þegar stór fjallshluti hrynur og fellur sem skriða, hefur skriðan 

gífurlegan kraft og drægni. Ef slík skriða fellur í fjörð eða stöðuvatn, myndast flóðbylgjur 
sem geta breiðst út um stór svæði. 

Síðustu stóru slysin af völdum skriðufalla í Noregi voru á fjórða áratug síðustu aldar í Tafjord 
og Loen. Árið 1905 fórst 61 manns í skriðu í Loen en skriða á sama stað árið 1936 leiddi til 
þess að 73 manns létust. Í skriðunni í Tafjord tveimur árum áður létust 40 manns. Þessar 
skriður eiga það sameiginlegt að í þeim hrundu stórir fjallshlutar út í vatn og firði sem leiddi 
til stórra flóðbylgna sem höfðu áhrif á stór svæði og skelfilegar afleiðingar fyrir fólk, 
byggingar, dýr og ræktað land. 

Kvikleirskriður 
Fyrirbærið kvikleir tengist ísöld og landlyftingu í kjölfarið. Þetta er leir sem jöklar hafa borið 
fram undir lok síðasta kuldaskeiðs og skilið eftir framan við jökulsporðinn í sjó sem fylgdi í 
kjölfar hörfandi jökla. Með tímanum hefur ferskt vatn runnið í gegnum þennan leir og saltið 
skolast út. Nú til dags kemur kvikleir fram sem vasar eða lög af leir sem sest hefur til í 
sjávarumhverfi, allt upp að sjávarmörkum sem er hæsta yfirborð sjávar eftir síðustu ísöld. 
Stærstu lögin af kvikleir er að finna á Austurlandi (Østlandet) og í Þrændalögum (Trøndelag), 
þar sem efstu sjávarmörk eru og þykkt þess leirs sem sest hefur til í sjávarumhverfinu mest. 
Minni lög af kvikleir finnast einnig meðfram allri strönd Noregs. 

Það sem einkennir kvikleirskriður er, að komi til brots í leirnum verður svæðið sem verður 
fyrir áhrifum oft mjög stórt. Þetta er vegna þess að kvikleirskriður þróast aftur á bak, fram á 
við eða til hliðar, þaðan sem leirinn varð upphaflega fyrir yfirálagi. Við brot verður leirinn 
nánast fljótandi og skriðumassarnir geta því þakið stórt svæði. Stærsta þekkta slysið er kvik-
leirskriðan í Verdal árið 1893, þar sem 116 manns fórust. Árið 1978 lést maður í kvikleir-
skriðu í Rissa en sú skriða hreyf með sér 20 hús og þrjá bæi. Árið 2016 fórust þrír verkamenn 
í kvikleirskriðu í Sørum í tengslum við vinnu við uppfyllingu. 

Kvikleirskriður geta stafað af náttúrulegum ferlum eins og rofi í vatnsföllum líkt og gerðist í 
Verdal. Nú til dags er algengara að inngrip manna valdi yfirálagi á leirinn sem veldur skriðu, 
jafnvel þó að skriður af völdum rofs gerist enn. Við vissar aðstæður geta litlar uppfyllingar 
eða gröftur leitt til yfirálags á leirnum og í kjölfarið getur skriða fylgt. 

Áhætta 
 
Skriður eru meðal þeirra náttúruvár sem kosta flest mannslíf í Noregi. Frá árinu 1900 hafa 
fleiri en 500 skriður verið skráðar sem samtals hafa kostað um 1.100 mannslíf. Frá árinu 
1900 hafa snjóflóð kostað flest mannslíf, þar á eftir skriðuföll og svo kvikleirskriður. 

Skriður eru í grundvallaratriðum náttúruleg ferli sem eiga sér stað með óreglulegu millibili. 
Athafnir manna og ágangur á landsvæði hafa hins vegar áhrif á skriðuhættu. Skíðaflólk getur 
valdið snjóflóðum og kvikleirskriður geta átt upphaf sitt í vinnu við gröft eða uppfyllingu. 
Alltaf er viss hætta á að óæskileg atvik verði, þó leitast sé við að forðast framkvæmdir á 
svæðum þar sem miklar líkur eru á skriðum og sömuleiðis sé reynt að tryggja þá innviði og 
byggð sem fyrir er.  

Skriður 

Með verkefni ríkisins um kortlagningu á skriðum eru óstöðugir fjallshlutar í Noregi kortlagð-
ir. Unnið er að nákvæmri kortlagningu á óstöðugum fjallshlíðum í Troms, Mæri og Raumsdal 
( Møre og Romsdal), Sogni og Firðafylki (Sogn og Fjordane) og hluta Þelamerkur (Telemark) 
og Ryggjafylkis (Rogaland). Tilgangurinn er að skýra þörf á því að hugað sé sérstaklega að 
skriðuhættu frá stórum og óstöðugum fjallshlutum við skipulagsgerð, auk þess að leggja mat 
á þörf á áhættuminnkandi aðgerðir. 

Norska vatna- og orkumálastofnunin (Norges vassdrags- og energidirektorat, NVE) sér um 
að kortleggja hættu á skriðum og sinnir norska jarðfræðistofnunin (Norges geologiske und-
ersøkelse, NGU) verkinu í umboði norsku vatna- og orkumálastofnunarinnar (Norges vass-
drags- og energidirektorat, NVE). Gerð er kerfisbundin yfirlitskönnun til að afhjúpa fjalls-
hluta sem eru mögulega óstöðugir. Þetta er m.a. gert með hjálp InSARmynda (e. interfero-
metric synthetic aperture radar), loftmynda og vettvangskortlagningu jarðfræði og sprungu-
kerfa. Gerð er ítarlegri kortlagning á fjallshlutum sem sýna mögulega skriðuhættu. Fyrir 
þessa fjallshluta er hreyfing í berginu mæld og rúmmál óstöðuga kaflans áætlað auk þess að 
kortleggja það svæði sem skriðan gæti náð til og afleiðingar hugsanlegs skriðufalls. 

Hluti af þessari rannsóknarvinnu felst í hættu- og áhættuflokkun fjallshluta þar sem hreyfing 
hefur mælst í tímans rás og þar sem byggingum stafar hætta af skriðu. Fyrir fjallshluta sem 
flokkaðir eru sem áhættusvæði (þ.e. með mikla áhættu) eru gerðar frekari jarðfræðirann-
sóknir til að unnt sé að meta þörf á áhættuminnkandi aðgerðum. Þetta er oft í formi eftirlits 
allan sólarhringinn og viðvarana. Sjö fjallshlutar hafa verið greindir og flokkast sem svæði 
með mikla áhættu. 

Fyrir fjallshluta með áhættu í meðallagi eru gerðar reglubundnar mælingar á hreyfingum í 
berginu til að fylgjast með því hvernig bergið þróast og hvort hættan aukist eða minnki. 
Slíkar reglubundnar mælingar eru nú gerðar á 83 fjallshlutum í Noregi. Fyrir fjallshluta með 
litla áhættu eru ekki gerðar frekari rannsóknir. 

Hætta er á flóðbylgju frá fjórum af þeim sjö fjallstindum sem hafa mikla skriðuhættu, sökum 
þess að þar fellur skriða í fjörð. Svæði sem verða fyrir flóðbylgju eru kortkögð út frá því 
rúmmáli sem er óstöðugt í viðkomandi fjallshlíð og hæð þeirrar flóðbylgju sem myndi fylgja 
skriðu frá henni, þar sem hún lendir á landi. 

 

Kvikleirskriður 

Kortlagning á svæðum þar sem möguleg hætta stafar af stórum hraðleirskriðum hófst eftir 
skriðuna í Rissa árið 1978. Meira en 2.000 kvikleirsvæði þar sem hugsanleg hætta er á 
stórum kvikleirskriðum hafa verið kortlögð í Noregi. Langflest þeirra eru á Austurlandi 
(Østlandet) og í Þrændalögum (Trøndelag). Öll kortlögð svæði eru metin eftir hættustigi 
(þ.e. líkum á skriðu) og afleiðingum af skriðu. Út frá þessu hefur hættuflokkun á kortlögðum 
svæðum verið útbúin sem notuð er sem tæki til að forgangsraða svæðum til frekara mats á 
skriðuhættu og hugsanlegra varna þar sem þess þarf. Um 140.000 manns búa nú innan 
kortlagðra kvikleirsvæða en auk þess eru þar aðrar byggingar eins og skólar, leikskólar, 

iðnaðarmannvirki og verslanir. Enn eru svæði með möguleika á stórum kvikleirskriðum sem 
ekki hafa verið kortlögð. 

Tafla 7 Dreifing kortlagðra svæða (með kvikleir) með tilliti til hættustigs og áhættu-
flokka. Áhættuflokkur 5 hefur mesta áhættu.  

Áhættuflokkur 
Hættustig 

1 2 3 4 5 

Hættustig 1 3 11 4 1 

Hættustig 11 30 53 11 7 

Hættustig 12 31 34 2 1 

 

Forvarnir og viðbúnaður 

Íbúar, landeigendur og eigendur bygginga og mannvirkja bera ábyrgð á sínu eigin öryggi og 
öryggi eigna sinna. Sveitarfélögin bera almenna ábyrgð á íbúum og á neyðarviðbúnaði 
sveitarfélaga, sem felur einnig í sér að gera áhættu- og viðkvæmnigreiningar. Sveitarfélögin 
bera einnig ábyrgð á skipulagsmálum og er skylt að sjá til þess að nýbyggingum sé komið 
fyrir í samræmi við öryggiskröfur sem gerðar eru í lögum og reglugerðum vegna flóða og 
skriðuhættu. Framkvæmdaaðilar bera fyrir sitt leyti ábyrgð á því að leggja mat á hættu fyrir 
nýjar byggingaframkvæmdir. 

Norska olíu- og orkumálaráðuneytið (Olje- og energidepartementet) fer með stjórnsýslu-
ábyrgð ríkisins vegna flóða og skriðuhættu sem norska vatna- og orkumálastofnunin 
(Norges vassdrags- og energidirektorat, NVE) sinnir í umboði ráðuneytisins. NVE aðstoðar 
sveitarfélögin og samfélagið almennt við að takast á við áskoranir tengdar flóðum og 
skriðuhættu með kortlagningu á hættu, eftirfylgni varðandi skipulag, framkvæmd öryggis-
ráðstafana, vöktun og viðvörun auk aðstoðar ef atvik verða. 

Kortlagning, skipulag og varnir draga úr hættu á skemmdum af völdum flóða og skriðufalla. 
Hins vegar er ekki hægt að eyða allri áhættu og því verður samfélagið að vera viðbúið því að 
atvik gerist. Norska vatna- og orkumálastofnunin (Norges vassdrags- og energidirektorat, 
NVE) er ábyrg fyrir viðvörun vegna flóða og skriðufalla á landsvísu sem gefur viðvörun fyrir 
stærri svæði en það er á valdi aðila í héraði að vakta viðeigandi hlíðar og skriður á hverjum 
stað. Í hættuástandi sem tengjast flóðum og skriðum eru mörg viðbúnaðaryfirvöld sem 
koma að, þ.á m. sveitarfélag, lögregla, sýslumaður (Fylkesmannen), björgunarmiðstöðin 
(Hovedredningssentralen), almannavarnir (Sivilforsvaret), norska vegagerðin (Statens 
vegvesen) og Bane NOR sem eru norsku járnbrautirnar. 

Stórar skriður 

Vöktun á stórum, óstöðugum fjallshlutum í Noregi þar sem mikil hætta er á skriðföllum er á 
vegum norsku vatna- og orkumálastofnunarinnar (Norges vassdrags- og energidirektorat, 
NVE). Sjö svæði hafa verið auðkennd þannig að þar sé mikil áhætta og þar er sólarhrings-
vöktun með tilheyrandi viðbúnaði. Þetta eru Åknes, Hegguraksla og Mannen í Mæri og 
Raumsdal (Møre og Romsdal), Joasetbergi í Sogni og Firðafylki (Sogn og Fjordane) og Jettan, 

Indre Nordnes og Gámanjunni 3 í Troms. Nokkur þúsund manns geta orðið fyrir beinum 
áhrifum, ef skriður verða á þessum stöðum. 

Kvikleirskriður 

Rof í vatnsföllum er mikilvægur náttúrulegur þáttur í því að kvikleirskriður geti orðið. Með 
vörnum eða aðgerðum til að bæta stöðugleika má draga úr hættu á kvikleirskriðum. Norska 
vatna- og orkumálastofnunin (Norges vassdrags- og energidirektorat, NVE) hefur um árabil 
framkvæmt slíkar fyrirbyggjandi aðgerðir í samvinnu við sveitarfélögin og aðrar ríkisstofn-
anir, þ.á m. norsku vegagerðina (Statens vegvesen). Hlutverk norsku vatna- og orkumála-
stofnunarinar (Norges vassdrags- og energidirektorat, NVE) er m.a. að leiðbeina og fylgja 
eftir skipulagsvinnu í sveitarfélögum sem snýr að því að uppbygging á hættusvæðum sé sem 
minnst eða að nauðsynlegar varnir í öryggisskyni séu gerðar áður en uppbygging hefst. 

Áður en öryggisráðstafanir eru gerðar, þarf ítarlegt mat að fara fram til að skera úr um þörf 
fyrir varnir. Í lok árs 2017 hafði norska vatna- og orkumálastofnunin (Norges vassdrags- og 
energidirektorat, NVE) og fleiri rannsakað alls 275 svæði með kvikleir. Eins hafði stofnunin 
ásamt fleiri aðilum lokið (eða am.k. hafið) gerð varna á 145 svæðum. 

4.1. Skriður í Åknes  
Stór skriða fellur í fjörð með meðfylgjandi flóðbylgjum í kjölfarið og veldur miklu tjóni á þeim 
svæðum sem verða fyrir áhrifum. Til að varpa ljósi á hversu alvarlegar afleiðingar slíks atviks 
gætu verið, var áhættugreining á tiltekinni hættusviðsmynd gerð þar sem 54 milljónir m3 
fjallshluti í Åknes fellur í Stórfjörð (Storfjorden) í Mæri og Raumsdal (Møre og Romsdal) með 
þeim afleiðingum að risavaxin flóðbylgja gengur á land. Upphafleg greining frá árinu 2010 
var endurskoðuð árið 2016. Skrifuð var sérstök undirskýrsla fyrir greininguna á hættusviðs-
myndinni þar sem niðurstöður greiningarinnar eru skjalfestar nánar.46 

Lýsing 

Í lok júní aukast hreyfingar á fjallahluta í Åknes og norska vatna- og orkumálastofnunin (Norges vassdrags- og energidirektorat, 
NVE) hækkar hættustig og telur það vera í meðallagi. Gult viðbúnaðarstig er skilgreint. Eftir mikla úrkomu í ágúst eykst hreyfingin 
upp í 8 mm á dag. Viðbúnaðarstigið er hækkað í appelsínugult og takmarkanir settar á umferð um Stórfjörð (Storfjord). Í lok septem-
ber nær hreyfingin nokkrum sentímetrum á dag. Rautt viðbúnaðarstig er sett á og ákvörðun er tekin um að rýma fyrirfram skilgreind 
svæði. Miðvikudaginn 15. nóvember klukkan 10:35 er allur fjallshlutinn á hreyfingu og hamfarasviðsmyndin er orðin að staðreynd. 
Flóðbylgjan leiðir til taps á fjarskiptum, lokaðra vega, stöðvunar í skipaumferð, skemmdra vatns- og frárennsliskerfa, rafmagnsleysis 
að hluta og mikilla áskorana í hættustjórnun, viðbúnaði og björgun. 
 
Staðsetning: Åknes í strandasveitarfélaginu í Mæri og Raumsdal (Møre og Romsdal) 

 

Tími Umfang Sambærileg atvik 

Rýming fer fram fjórum og hálfum 
mánuði áður en skriðan fellur. Hreinsun 
og enduruppbygging fer fram mánuðum 
og árum síðar 

54 milljónir m3 af bergi fellur út í Stór-
fjörð (Storfjorden). Við það myndast risa-
vaxin flóðbylgja sem færist bæði inn eftir 
og út allan fjörðinn. Þar sem flóðbylgjan 
gengur á land er hún 70–80 metra há.  

• Skriðan (u.þ.b. 350.000 m3) í Loen-
vatnet árið 1905 olli allt að 40,5 metra 
hárri flóðbylgju og 61 manns lést. 

• Skriðan (áætlað 3 milljónir m3) í Ta-
fjord árið 1934 leiddi til 64 metra hárr-
ar flóðbylgju og 41 manns lést. 

• Skriðan (u.þ.b. 1 milljón m3) í Loen-
vatnet árið 1936 olli 74 metra hárri 
flóðbylgju og 73 manns létust. 

 
 
 
 
 
 
 
 
 
 

Mat á viðkvæmni 
 

Sjö samfélagslega mikilvæg verkefni verða fyrir miklum áhrifum af flóðbylgjunni og eru ekki 
fær um aðsinna aðalhlutverki sínu í nokkurn tíma. Afleiðingar fyrir fjarskipti eru þær að ljós-
leiðarar á svæðinu sem flóðbylgjan fer yfir eyðileggjast og það sama á við um hnútpunkta í 
flutningskerfinu . Umferðartakmarkanir í langvarandi rauðu hættu- og neyðarástandi hafa í 
för með sér miklar áskoranir fyrir samgöngur. Umferð skemmtiferðaskipa er stöðvuð þegar 
neyðarstig er hækkað í appelsínugult og öll skipaumferð, þ.m.t. umferð björgunarskipa, 
stöðvast þegar fjörðurinn er lokaður á rauðu viðbúnaðarstigi. Vatns- og fráveitukerfi innan 
þeirra svæða sem flóðbylgjan fer yfir skemmast og viðgerð tekur langan tíma. Nokkrir 

 

46 Direktoratet for samfunnssikkerhet og beredskap (DSB) (20162) 

viðkvæmir þættir í starfsemi svæðisins og samfélagsleg verkefni innan rýmingarsvæðisins 
eru flutt í annað húsnæði. Truflun á rekstri varir löngu eftir að skriðan fellur. Viðbúnaður og 
hættustjórnun fyrir fjölda aðila í héraði, á nærsvæði og á landsvísu er virkjuð til skjótra 
viðbragða yfir lengri tíma. Neyðarþjónustan verður fyrir áskorunum er varðar getu og 
úrræði, s.s. mannafla og búnað. 

Rafmagnsleysi verður í fjarðabyggðum innst í Stórfirði (Storfjorden) en birgjar telja að flóð-
bylgjan hafi ekki afleiðingar fyrir almenna afhendingargetu. Tiltölulega fljótgert er að koma 
aftur á rafmagni á þeim svæðum sem eyðileggjast ekki alveg í flóðbylgjunni. 

Stöðug vöktun fjallshlutans með möguleika á viðvörun og rýmingu er hindrun sem dreg-
ur úr viðkvæmni. 

Mat á líkum 
 

Líkur á að skriðan í Åknes sem er greind í hættusviðsmyndinni verði, eru taldar vera 2% 
miðað við 100 ára tímabil sem gefur 0,02% árlegar líkur og því eru þær taldar mjög litlar. 
Líkur á skriðu í Åknes voru ákvarðaðar eftir yfirgripsmikið mat á hreyfingu, jarðfræði og 
skriðusögu. Einnig er tekið tillit til sögulegra og jarðfræðilegra gagna og tíðni. Líkurnar á 
því að atburðurinn eigi sér stað eru viðkvæmar fyrir breytingum á vatnsflaumi og/eða hita 
umfram venjulegar árstíðarsveiflur. Af þeim stöðum í Noregi sem taldir eru hafa 
skriðuhættu, er Åknes mjög vel rannsakaður og vaktaður staður. Hver einasti staður í 
fjallinu þar sem hætta er á skriðu, er einstakur og samanstendur af flóknu kerfi. Því er 
óvissan sem fylgir líkindamatinu mikil. 

Á 26 stöðum með skriðuhættu eru líkur á skriðu metnar eins miklar eða meiri. Líkur á 
skriðu á einu þessara svæða á 100 árum eru 40%, þ.e. líkur eru í meðallagi. 

Mat á afleiðingum 
 

Samfélagslegar afleiðingar hættusviðsmyndarinnar eru taldar miklar þegar á heildina er lit-
ið. Hættusviðsmyndin hefur sérstaklega áhrif á samfélagslegu verðmætin Efnahag, Stöðug-
leika og Náttúru og menningu. Óvissa sem tengist mismunandi flokkum afleiðinga er mis-
mikil; allt frá því að vera lítil í að vera mikil. 

Líf og heilsa 
 

Beinar og óbeinar afleiðingar hættusviðsmyndarinnar leiða til allt að 10 dauðsfalla. Talið er 
að fjöldi alvarlega slasaðra og veikra verði um 100, þ.m.t. skaðar sem koma fram síðar, áföll 
og áfallastreituviðbrögð. Takmarkaðar afleiðingar fyrir líf og heilsu miðast við að gengið hafi 
verið út frá því að varað hafi verið við skriðunni og íbúar fluttir á brott. Rýming sem varir í 

langan tíma og óvissa sem fylgir því hvenær og/eða hvort skriðufall verði, eykur líkur á því 
að fólk sé á tilteknu hættusvæði þegar skriða fellur og sleppi ekki undan tilheyrandi 
flóðbylgju. Gert er ráð fyrir að hröð rýming valdi umferðarslysum sem leiði til dauðsfalla og 
að einstaklingar slasist alvarlega. Lokaðir og/eða skemmdir vegir, ógreiðfærar ferjuleiðir 
sem og skortur á möguleikum til að kalla til aðstoðar viðbragðsaðila, gerir það að verkum 
að fólk sem þarfnast bráðameðferðar fær hana ekki í tæka tíð. Hætta er á meiðslum og 
manntjóni meðal starfsfólks í útkalli við vinnu við að tryggja, hreinsa og lagfæra innviði. 

Afleiðingar fyrir líf og heilsu eru taldar litlar. 

Náttúra og menning 
 

Miklar skemmdir verða á náttúru þar sem flóðbylgjan nær til en ástandið fer tiltölulega fljótt 
aftur í eðlilegt horf. Landslagið í firðinum verður ósnortið. 

Hætta er á að skipsflök á fjarðarbotni, grafhaugar, kirkjur og kirkjugarðar, innan svæðisins 
sem flóðbylgjan nær til, verði fyrir óbætanlegum skemmdum eða að verndargildi þeirra 
rýrni verulega. Flæða mun yfir timburbyggingar í Geiranger, Hellesylt og Dyrkorn sem hafa 
menningarlegt gildi og vert er að vernda. 

Afleiðingar fyrir náttúru eru taldar litlar en afleiðingar fyrir menningarminjar og umhverfi 
teljast mjög miklar. 

Efnahagur 
 

Beint efnislegt tjón telst mjög mikið. Það er talið nema 10–15 milljörðum norskra króna 
(NOK) sem felur m.a. í sér hreinsunar-, viðgerðar- og endurbyggingarkostnað sem tengist 
skemmdum byggingum og mikilvægum innviðum sem og langvarnadi og mjög kostnaðar-
sama rýmingu á 800 einkaheimilum, viðkvæmum hópum og búpening. Tæplega 1.500 bygg-
ingar eyðileggjast að hluta eða öllu leyti í flóðbylgjunni. 

Óbeint efnahagslegt tjón verður einnig mikið en áætlað er að það liggi á bilinu 2 til 10 
milljarðar norskra króna (NOK). Kostnaðurinn felur í sér framleiðslustöðvun í fyrirtækjum 
innan rýmingarsvæðanna frá því að hættustig er hækkað í efsta stig tæpum tveimur mán-
uðum áður en skriðan fellur og í langan tíma eftir skriðufallið, þar til nauðsynlegir innviðir 
hafa verið byggðir upp á ný. Starfsmenn með vinnustaði á svæðinu eru rúmlega 8.200 árið 
2016. Mikilvægir staðir í ferðaþjónustu verða fyrir langvarndi og miklum afleiðingum en 
tekjutapið er talið vera mikið, eða á bilinu 2 til 10 milljarðar norskra króna (NOK). 

Beinar efnahagslegar afleiðingar verða mjög miklar en óbeinar efnahagslegar afleiðingar 
verða miklar. 

Stöðugleiki 
 
Félagsleg og sálræn viðbrögð ná fyrst og fremst til íbúa sem búa á viðkomandi svæði og á 
svæðinu í kringum Stórfjörð (Storfjorden). Auk þess ná slík viðbrögð einnig til fólks sem hefur 
náin tengsl við þá sem verða fyrir atvikinu sem og þá sem verða fyrir áhrifum af því. Gert er 
ráð fyrir að viðbrögð annara íbúa í Noregi séu lítil. 

Fyrir viðkomandi íbúa leiðir viðvörun, upplýsingagjöf og rýming yfir langan tíma til ótta, 
óöryggis og vanmáttar íbúa. Flutningur og rýming mjög margra íbúa í langan tíma, þ.á m. 
þeirra sem þurfa á umönnun og hjúkrun að halda, skapar gremju og Það hefur í för með sér 
mjög mikið sálrænt álag að búa við krísuástand í fjóra til fimm mánuði áður en skriðan fellur, 
eyðilegginguna þegar atvikið gerist og eftirköstin mánuðum og árum síðar. 

Félagsleg og sálræn viðbrögð íbúa í heild eru þrátt fyrir þetta talin lítil. 

Þegar mörg atvik verða samtímis og tap verður á fjarskiptum, þ.á m. Tetra–samskiptum, 
veldur það miklum áskorunum fyrir lögreglu við að sjá um samræmingu og forgangsröðun 
viðbragðsþjónustu eftir því hvar þörfin er mest. 

Þetta getur skapað neikvæð viðbrögð hjá íbúum. Misbrestur í mörgum samfélagslega mikil-
vægum verkefnum leiðir til mikillar streitu og truflunar í starfi og daglegu lífi, sérstaklega 
fyrir þá um 17.000 íbúa sem búa í fimm innstu og mest útsettu sveitarfélögunum í Stórfirði 
(Storfjorden). Rafmagnsleysi, bilanir í vatnsveitu- og frárennsliskerfi og lokaðir vegir 
mánuðum saman verða mjög erfiðir fyrir íbúa og fyrirtæki. Talið er að þörf sé á að rýma allt 
að 3.000 íbúa í allt frá tveimur mánuðum upp í rúmt ár. 

Truflanir á daglegu lífi verða miklar. 

Mat á óvissu 
 

Åknes er einn af sjö stöðum með mikla áhættu sem fylgst er með allan sólarhringinn en þar 
er mismunandi mæliaðferðum beitt til að tryggja áreiðanleika gagna. Yfirsýn og þekking fæst 
með aðgangi að vöktunargögnum, sögulegum og jarðfræðilegum gögnum frá sambæri-
legum skriðum, kortagögnum yfir svæði þar sem er hætta á skriðum, líkönum sem sýna hæð 
flóðbylgju og greiningum á áhættu og áfallaþoli sveitarfélaga sem og greiningum á 
afleiðingum. Hver fjallshluti er þó flókið kerfi og óvissa þykir mikil. 

Á grundvelli rannsókna, greininga, líkana og sögulegra gagna eru skriðuföll talin tiltölulega 
þekkt fyrirbæri. Hins vegar hefur sjónum verið beint að jarðfræði en í minna mæli að 
afleiðingum. Í vinnu við Greiningu hættusviðsmynda 2019 kom ekki mikill ágreiningur fram 
á milli skoðana sérfræðinga. Óvissa í mati á áhrifum er í heild talin í meðallagi. 

Afleiðingarnar eru sérstaklega viðkvæmar fyrir breytingum á skilyrðum fyrir viðvörun og 
rýmingu. Sá langi tími sem rýming varir, getur einnig gert það að verkum að erfitt sé að hafa 
eftirlit með því að bann við umferð og búsetu á rýmingarsvæðunum sé fylgt. Rúmmál 

skriðunnar hefur einnig mikil áhrif á niðurstöður greiningar. Þegar á heildina er litið er næmi 
niðurstaðna fyrir breytingum á forsendum talin vera mikil. 

Með hliðsjón af þessu er heildaróvissan talin mikil. 

Hugsanlegar úrbætur 
 
Byggt á niðurstöðum greiningarinnar er bent á eftirfarandi úrbætur: 

 Kanna ætti hvernig efla má tækifæri til rafrænna samskipta á viðkvæmum svæðum. 
Þjónustuveitendur þurfa að huga að ráðstöfunum sem geta gert innviði öflugri. 

 Fyrir uppbyggingu til framtíðar, uppfærslu og endurbætur þurfa eigendur innviða að 
íhuga að flytja viðkvæman búnað á svæði sem eru örugg fyrir flóðbylgju. 

 Viðbragðsaðilar þurfa að huga að sértækri þörf fyrir mannafla og búnað auk þess að 
athuga hvað þurfi að vera til staðar til að takast á við slíkt atvik til langs tíma. 

 Í skipulagningu stórra æfinga á landsvísu verður gera ráð fyrir skriðu sem hættusviðs-
mynd. 

 Kanna hvort það hafi áhrif á stöðugleika í Åknes að nota dren til að lækka grunnvatns-
yfirborð. 

 Kanna hver beri kostnað sem viðkomandi sveitarfélag getur ekki sjálft staðið undir. 
 Skýra bótaskyldu vegna rýmingar í kjölfar fyrirmæla þegar skriða sem varað hefur verið 

við fellur ekki. 

Tafla 8: Yfirlit yfir niðurstöður áhættugreiningarinnar – Hættusiðsmynd 4.1 – Skriður í 
Åknes 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni   
    2% líkur á að atvik gerist innan 100 ára 

Líkur á að sambærilegt atvik eigi sér stað 
annarsstaðar í Noregi 

  
 

  40% líkur á að atvik eigi sér stað í einni 
af þeim fjallshlíðum þar sem líklegt er að 
skriður falli innan 100 ára 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      Allt að 10 dauðsföll sem bein eða óbein 
afleiðing 

Fjöldi alvarlega slasaðra 
og veikra 

 
 

   Allt að 100 alvarlega slasaðir eða veikir 
sem bein eða óbein afleiðing 

Náttúra og menning 

Langtímaskemmdir í 
náttúrulegu umhverfi 

 
 

   200–300 km strandlengja verður fyrir 
áhrifum. Nánast eðlilegt ástand 
endurheimt eftir tíu ár 

Óbætanlegur skaði á 
menningarverðmætum,  
-starfsemi eða -minjum 

    
 

26 verndaðar menningarminjar og  
-umhverfi eyðileggjast að fullu eða að 
hluta 

Efnahagur 

Beint efnahagslegt tjón 
    

 
Kostnaður við viðgerðir, skipti og 
rýmingu upp á 10–15 milljarða norskra 
króna (NOK) 

Óbeint efnahagslegt tjón 
   

 
 Tekjutap, kostnaður vegna seinkana, 

samdráttur í framleiðslu og minni 
viðskipti milli 2 og 10 milljarða norskra 
króna (NOK) 

Stöðugleiki 

Félagsleg og sálræn 
viðbrögð 

 
 

   Íbúar sem verða fyrir atvikinu munu 
upplifa mjög sterk viðbrögð en 
viðbrögðin hjá almenningi verða að 
öðru leyti lítil. 

Truflanir á daglegu lífi  
   

 
 Mikilvæg þjónusta og afhending vöru 

verður fyrir miklum skakkaföllum sem 
vara lengi. Allt að 3 000 manns rýmdir í 
minnst tvo mánuði. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við 

Tap yfirráða yfir 
landsvæði 

     Á ekki við 

Heildarmat á 
afleiðingum 

     
 Samfélagslegar afleiðingar eru taldar 

vera miklar. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

    
 

 
Óvissa er í heildina er talin vera mikil . 

4.2. Kvikleirskriður í þéttbýli 

Kvikleirskriður eiga sér tiltölulega oft stað í Noregi þar sem þar eru mörg svæði með sjávar-
leir sem áður voru undir sjávarmáli en slíkur leir verður fljótandi þegar skriða verður. Flestar 
kvikleirskriður verða á óbyggðum svæðum en alvarlegar skriður geta einnig orðið í þéttri 
byggð. Hættusviðsmyndin í greiningunni hér að neðan er staðsett á þekktu kvikleirsvæði í 
hæsta áhættuflokki þar sem margir búa: Øvre Bakklandet í Þrándheimi (Trondheim) með 
rúmlega tvö þúsund íbúa. 

Áhættugreiningin var unnin árið 2013 og uppfærð árið 2018. 
 

Lýsing 

Framkvæmdir og rof koma af stað mikilli skriðu á Øvre Bakklandet í Þrándheimi (Trondheim). Fyrst er um upphafsskriðu47 að 
ræða þar sem 10x100 metrar renna út í Nidelva að nóttu til í október. Rýming er hafin daginn eftir og næstu nótt verður 
aðalskriðan. Aðalskriðan leiðir strax til flóðbylgju í Nidelva, bæði ofan og neðan við skriðuna sem skellur á byggingum 
meðfram ánni. Leirinn leiðir til þess að áin stíflast og vatnsborðið hækkar hratt um 12 metra. 
 
Staðsetning: Øvre Bakklandet í Þrándheimi (Trondheim) með u.þ.b. 2.000 íbúar 
 

Tími Umfang Sambærileg atvik 

Tveir dagar í október 

 
3 milljónir m³ leir rennur út í ána. Um. 
2.000 manns búa á 0,5 km² svæði um-
hverfis skriðuna. Flatarmál 1,5 km² með 
u.þ.b. 1.000 íbúar eru á svæði sem fer 
undir vatn í miðbæ Þrándheims (Trond-
heim) og í hverfinu Øya.  
 

• Skriðan í Rissa 1978 þar sem 5–6 mill-
jónir m³ af leir runnu út. 20 hús og 
bæir urðu fyrir skriðunni og einn 
maður lést. 

• Skriðan í Verdal árið 1893 en þar varð 
stærsta slys við skriðu á nútíma í Nor-
egi. 116 manns létus þegar 55 
milljónir m³ af leir eða þrír km2 af 
sveitarfélaginu Verdal með 105 
bæjum hvarf. 

• Skriðan við Sørum 2016 þar sem alls 
140.000 metrar af leir runnu út og 
þrír verkamenn fórust. Vinna við upp-
fyllingu á svæðinu var líklega orsök 
skriðunnar. 

 

 
 
Mat á viðkvæmni 
 

Þrándheimur (Trondheim) er sérstaklega útsettur fyrir kvikleirskriðum með nokkrum stórum 
og þéttbýlum kvikleirssvæðum. Takmarkanir eru á vinnu sem felur í sér jarðvinnu á 
svæðunum en erfitt er að fylgjast með og koma í veg fyrir þætti sem gætu hrint af stað skrið-
um eins og byggingarframkvæmdir og rof. Kvikleirskriður gerast oft fyrirvaralaust og þá er 
rýming ekki möguleg. Komi til upphafsskriðu (sem er merki um að skriða sé í vændum) tekur 

 

47 Upphafsskriða: Lítil skriða sem er undanfari stórrar skriðu 

rýming allra u.þ.b. 2.000 íbúa hverfisins Øvre Bakklandet nokkrar klukkustundir. Björgunar-
starf eftir skriðuna er krefjandi vegna skorts á aðgengi að skriðusvæðinu og er háð notkun 
þyrlu. Staðbundnir innviðir eins og vegir, járnbrautir, samskipti og rafmagnsdreifing 
eyðileggjast. 
 

Mat á líkum 

Mat á líkum er byggt á eftirfarandi forsendum: 

• Að sögulega hafi verið ein stór kvikleirskriða í Noregi á ári. 
• Að 80% af þessum skriðum eigi sér stað á einu þeirra svæða sem hafa kortlagðan kvikleir.  

 

Líkur á skriðu eru taldar nokkuð minni en fyrir meðalsvæði vegna þeirra varna gegn rofi 
sem gerðar hafa verið í Nidelva og nokkurs eftirlits með byggingarframkvæmdum.  

Áætlað er að skriða á Øvre Bakklandet eigi sér stað innan 2.000 til 3.000 ára. Þetta gefur 
árlegar líkur um 0,04% en líkurnar á að atburðurinn eigi sér stað innan 100 ára eru 4%. 
Þetta teljast mjög litlar líkur.  

Ef gert er ráð fyrir tíu svæðum á landinu með svipaða hættu á skriðu og Øvre Bakklandet, 
eru líkur á sambærilegri atburðarás á landsvísu 35% á 100 árum sem tejast litlar líkur.  

Óvissan sem tengist mati á líkum er talin vera í meðallagi. Kvikleirskriður eru þekkt fyrirbæri 
og þekkingin þykir góð. Hins vegar er mat á líkum viðkvæmt fyrir ýmsum breytingum á 
forsendum, s.s. skilgreindri tíðni þess að meiriháttar skriður verði, hættustigi á þessu svæði 
í samanburði við meðaltal og hversu mikla stjórn menn hafa á framkvæmdum á svæðinu. 

Mat á afleiðingum 
 

Afleiðingar hættusviðsmyndarinnar eru taldar vera mjög miklar þegar á heildina er litið. 
Hættusviðsmyndin ógnar fyrst og fremst samfélagslegu verðmætunum Lífi og heilsu, Nátt-
úru og menningu, Efnahagi og Stöðugleika.  

 

Líf og heilsa 
 

Meira en 2.000 manns búa á Øvre Bakklandet. Auk þess eru ca. 300 manns í skólum, 
stofnunum og þess háttar en þar sem gert er ráð fyrir að allt svæðið verði rýmt áður en stóra 
skriðan fellur, er áætlað að fjöldi látinna takmarkist við u.þ.b. 200. Einhverjir þeirra farast 
með upphafsskriðunni áður en svæðið er rýmt. Talið er að flestir farist í stóru skriðunni degi 
síðar eða af völdum flóðbylgjunnar. Einhverjir hafa ekki sinnt fyrirmælunum um rýmingu og 
aðrir hafa snúið aftur til að sækja eignir þegar stóra skriðan fellur. 

Talið er að 500 séu alvarlega slasaðir af völdum skriðunnar og að jafnmargir verði með var-
anlega andlega vanheilsu vegna atviksins. Tjónið verður við það að fólk á svæðinu dregst 
með skriðunni, byggingar hrynja o.s.frv. 

Afleiðingar fyrir líf og heilsu eru mjög viðkvæmar fyrir breytingu á forsendunni um að tími 
gefist til rýmingar, áður en stóra skriðan fellur; t.d. ef aðeins þrír tímar líða á milli skriðanna 
hefur lögreglan ekki tíma til að hefja rýmingu á sama tíma og hún sinnir viðbragðsstörfum 
eftir fyrstu skriðuna. Jarðfræðimat sem grundvöllur rýmingar liggur heldur ekki fyrir á svo 
stuttum tíma. Algengast er að stórar skriður falli fyrirvaralaust og fjöldi dauðsfalla í 
atburðarás án rýmingar verður mun meiri en ella. Þá er búist við að a.m.k. 1.200 manns 
látist; þ.e. um helmingur þeirra sem er á svæðinu. 

Afleiðingarnar fyrir líf og heilsu eru taldar miklar. 

Náttúra og menning 
 

Eyðlegging á náttúru takmarkast við kvikleirsvæðið sjálft og nærliggjandi svæði sem verða 
fyrir áhrifum af leirnum. Skriður og framburður í ánni og firðinum eru náttúrulegir ferlar en 
helst er gert ráð fyrir að þær vistgerðir sem verða fyrir áhrifum verði endurheimtar innan 
tíu ára. Þetta er lítið viðkvæmt svæði ísalts vatns sem einkennist af fyrri röskunum. Áin 
mengast af byggingarefnum og úrgangi en eingöngu frá íbúðarhúsnæði og ekki frá fyrir-
tækjum. Búsvæði geta eyðilagst fyrir „rauðlistaðar“ plöntu- og skordýrategundir og við-
kvæm spendýr (eins og t.d. otur) og fuglategundir. 

Svæðið sem fer undir flóð er aðallega miðaldaborgin Þrándheimur (Trondheim), sem er forn-
leifafræðilegar menningarminjar og hefur mikið gildi fyrir þjóðina. Nokkrar friðlýstar menn-
ingarminjar, eins og Niðarósdómkirkjan (Nidarosdomen), Erkibiskupssetrið (Erkebispe-
gården) og konungssetrið (Stiftsgården), munu glatast eða gildi þeirra sem minja rýrna 
verulega vegna vatnsflaumsins sem flæðir yfir svæðin. Einnig má búast við miklum skemmd-
um á öðrum verndarverðum byggingum í miðborg Þrándheims (Trondheim) og dýrmætum 
útivistarsvæðum eins og Pílagrímaleiðinni. 

Afleiðingar fyrir náttúru eru taldar litlar á meðan afleiðingar fyrir menningarumhverfi verða 
mjög miklar. 

Efnahagur 
 

Beint efnahagstjón (þ.e. bótakostnaður) verður mikið; yfir 30 milljarðar norskra króna (NOK) 
en skriðan, flóðbylgjan og flóðið leiða til eyðilagðra brúa, vega, járnbrauta og bygginga. 
Kostnaður við endurbyggingu miðast við 25.000–30.000 norskar krónur (NOK) á fermetra 
(m²). A.m.k. 1000 heimili tapast sem eitt og sér felur í sér bótakostnað upp á 4–5 milljarða 
norskra króna (NOK). 

Auk þess verður óbeint framleiðslutap vegna skemmda á húsnæði fyrir um 100 verslanir og 
veitingastaði. Með áætlaða ársveltu upp á 50 milljónir norskra króna (NOK) á hvert fyrirtæki 
er veltutap allra fyrirtækja á einum mánuði um 400 milljónir norskra króna (NOK). 

Ferðaþjónustan tapar miklum tekjum vegna færri ferðamanna og gesta í lengri tíma. 
Menningarminjar eins og Niðarósdómkirkjan (Nidarosdomen), Erkebiskupssetrið (Erke-
bispegården) og konungssetrið (Stiftsgården) spila stórt hlutverk í ferðaþjónustu borgar-
innar og á þeim verður altjón eða þær eyðileggjast að hluta í hættusviðsmyndinni. Rann-
sókn frá árinu 2017 á menningarferðum – eða „menningarumhverfisferðamennsku“ ef svo 
má að orði komast – sýnir að ferðamenn sem sækjast aðallega eftir að heimsækja og skoða 
menningarminjar og menningarumhverfi stóðu fyrir einum þriðja af verðmætasköpun í 
ferðaþjónustunni alls í Rörós (Røros).48 Ef þetta dæmi er yfirfært á Þrándheim (Trondheim), 
nemur „menningarumhverfisferðaþjónusta“ alls 730 milljónum norskra króna (NOK) 
árlega.49 Tjón vegna þeirrar helmingsfækkunar sem áætlað er að verði í þessari tegund 
ferðaþjónustu í Þrándheimi (Trondheim) á tíu árum sem afleiðing af hættusviðsmyndinni 
nemur meira en sjö milljörðum norskra króna (NOK). 

Beint efnahagstjón eftir kvikleirskriðu er mjög mikið en óbeint efnahagstjón er mikið. 

Stöðugleiki 
 

Fólks upplifir ógn af skriðunni, bæði í héraði og á landsvísu. Fæstir eru undirbúnir undir stóra 
skriðu í þéttri byggð. Fólk ætlast til þess að yfirvöld leyfi engum að búa á stað sem þekkt er 
að sé mjög viðkvæmur fyrir skriðuföllum. 

Þegar jörðin gefur skyndilega eftir, vekur þetta ótta og skelfingu hjá þeim sem þar eru. Fólk 
sem býr á öðrum svæðum með kvikleir, verður líka órólegt yfir því sem það sér og heyrir. 
Margir finna til vanmáttar og upplifa ástandið sem óviðráðanlegt. Rýming þykir einnig ógn-
vekjandi að margra mati og mjög margir verða fyrir óbeinum áhrifum, s.s. ættingjar og vinir 
hinna látnu og slösuðu. Í mörg ár setur atvikið mark sitt á borgina. 

Björgunarstarfið er mjög erfitt og margir vilja fara inn á skriðusvæðið, til að leita þeirra sem 
saknað er. Það er krefjandi fyrir neyðarstjórn í héraði og á landsvísu að fá yfirsýn yfir ástand-
ið og vara við, rýma og upplýsa íbúana sem leiðir til gagnrýni og skerts trausts á yfirvöldum. 

Margir upplifa streitu í daglegu lífi eftir skriðuna. Tvö þúsund brottfluttir einstaklingar hafa 
tímabundna búsetu í skemmri eða lengri tíma og enginn getur flutt aftur í sama hús. Mörg 
ár eru í að hægt verði að nota svæðið aftur, þar sem skriðan átti upptök sín en hreinsun þess 
svæðis sem verður undir skriðunni gengur hraðar fyrir sig. Ef ekki er hægt að ná öllum sem 
hafa látist úr leirnum verður hugsanlega ekki byggð á svæðinu eftir skriðuna. 

 

48 Menon Economics (2017)  
49 Statistikknett – Reiseliv (2016) 

Mikilvægir innviðir eins og rafmagnsdreifing, samskipti, vatn, vegir og járnbrautir eyði-
leggjast algjörlega í héraði og það mun taka allt að mánuð að koma aftur á  mikilvægustu 
verkefnunum. Rafmagnsdreifikerfið á svæðinu er með þéttum hringtengingum og traust 
þannig að rafmagnsleysið mun ekki hafa áhrif á stærra svæði. 

Afleiðingarnar fyrir stöðugleika verða miklar. 
 

Mat á óvissu 
 
Kvikleirskriður eru þekkt fyrirbæri, bæði í Noregi og öðrum löndum. Jarðfræði og jarðtækni 
eru aðskilin fagsvið þar sem gerðar eru rannsóknir á skriðum. Til eru ýmsar upplýsingar 
skriðusagna, skriðugagnagrunnar, kortlagning kvikleirsvæða og hættumat, en engin reynsla 
er af svo umfangsmiklum skriðum í stórum borgum. Þekkingin þykir mikil. 

Mat á líkum byggir á fjölda forsendna (sem fjallað er um undir Mat á líkum) og næmni fyrir 
þeim er mikið. Fjöldi látinna og slasaðra er að miklu leyti háður forsendum rýmingar á 
meðan næmni sem tengist öðrum afleiðingum er talin lítil. 

Óvissan er talin í meðallagi en það byggir á því að þekking sé mikil. Næmnin er þó mikil fyrir 
breytingum á aðstæðum, sérstaklega með tilliti til afleiðinga fyrir líf og heilsu. 

Hugsanlegar úrbætur 
 

Byggt á niðurstöðum greiningarinnar er bent á eftirfarandi úrbætur: 
 Sveitarfélögum ber að tryggja kortlagningu og að kortagerð sýni öll kvikleirsvæði 

sem og að huga að takmörkunum á byggingum og jarðvinnu á þeim svæðum. 
 Sveitarfélög og lögregla í sveitarfélögum með kvikleirssvæði þar sem byggð er, 

ættu að útbúa viðbragðsáætlanir um hraða rýmingu og björgunarstörf við skriðu. 

 Sveitarfélög og minjastofnanir þurfa að kortleggja menningarminjar sem geta 
orðið fyrir áhrifum af kvikleirskriðum og einnig þeim flóðum sem fylgja í kjölfarið 
sem og huga að úrbótum til að tryggja öryggi minjanna. 

Tafla 9: Yfirlit yfir niðurstöður áhættugreiningarinnar – Hættusviðsmynd 4.2 – Kvikleirskriður í þéttbýli 

Mat á líkum     Skýring 

LÍKUR Á AÐ ATVIKIÐ GERIST INNAN 100 
ÁRA  

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       Áætlað er að 4% líkur séu á að 
atburðarásin gerist innan 100 ára. 

Líkur á að sambærilegt atvik eigi sér stað 
annars staðar í Noregi 

 
 

   35% líkur á 100 árum eru að svipuð skriða 
falli á einhverju einu af tíu samsvarandi 
kvikleirusvæðum í Noregi. 

Mat á afleiðingum     

SAMFÉLAGSLEGT 
VERÐMÆTI 

FLOKKUR 
AFLEIÐINGA 

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      200 farast af völdum skriðunnar og 
flóðbylgjunnar í kjölfarið. 

Fjöldi alvarlega 
slasaðra og veikra 

   
 

 Áætlað er að 500 muni slasast alvarlega 
og eins og margir munu glíma við andleg 
áföll eftir atvikið. 

Náttúra og menning 

Langtímaskemmdir í 
náttúrulegu 
umhverfi 

 
 

   Ekki viðkvæmt svæði; náttúran jafnar sig 
innan 10 ára. Búsvæði fyrir fugla og fiska 
rýrast. 

Óbætanlegur skaði á 
menningarverðmæt
um, -starfsemi eða  
-minjum 

    
 

Menningarminjar sem eru þjóðargersemi 
glatast alveg eða að hluta, þ.á m. Niðarós-
dómkirkjan og aðrar friðaðar byggingar. 

Efnahagur 

Beint efnahagslegt 
tjón 

     Meira en 30 milljarðar norskra króna 
(NOK) í viðgerðar- og 
uppbyggingarkostnað 

Óbeint efnahagslegt 
tjón 

   

 

 Tekjumissir um 7,5 milljarðar norskra 
króna (NOK) vegna samdráttar í ferða-
þjónustu (eyðilagðir markverðir ferða-
mannastaðir) og atvinnuhúsnæði tíma-
bundið lokað í miðborginni 

Stöðugleiki 

Félagsleg og sálræn 
viðbrögð 

   

 

 Allir íbúar upplifa skriðuna sem óvænta 
og ógnvekjandi. Fórnarlömbin eru 
algjörlega hjálparvana. Rýma verður 
marga staði. Allir íbúar Þrándheims verða 
fyrir beinum eða óbeinum áhrifum. 

Truflanir á daglegu 
lífi  

   
 

 Margir þurfa að rýma hús sín í langan 
tíma. 2.000 íbúar þurfa að flytja. Einn 
mánuður af missi mikilvægra innviða í 
héraði. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

      Samfélagslegar afleiðingar eru metnar að 
vera mjög miklar. 

Heildarmat á óvissu     

  MJÖG  
LÍTIL 

LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

      Óvissa í tengslum við þekkingu og næmi 
er almennt talin vera í meðallagi. 

Mynd 14: Hjúkrunarfræðingur í hlífðarbúnaði gegn Covid 19 á Landsspítalanum 2021  

5. SMITSKJÚKDÓMAR 

Bakgrunnur 
 

Með hugtakinu smitsjúkdómur er jafnan átt við sjúkdóm eða smitburðarástand af völdum 
örveru (þ.e. smitefnis), hluta slíkrar örveru eða af sníkjudýri sem getur borist meðal manna. 
Smitsjúkdómur getur einnig verið sjúkdómur af völdum eiturs frá örverum. Sóttvarnalög50 
skilgreina hugtakið farsótt sem „smitandi sjúkdóm, innan samfélags eða landsvæðis, sem er 
nýr eða í tíðni sem er umfram það sem skýra má með því að um tilviljun sé að ræða.“ Með 
smitsjúkdómi er hér átt við smitandi sjúkdóma sem eru hættulegir heilsu almennings, 
sjúkdóm sem er sérstaklega smitandi, getur komið oft fram, hefur háa dánartíðni eða getur 
valdið alvarlegum eða varanlegum skaða. Eins er átt við sjókdóma sem einkennast af 
eftirfarandi þáttum: 
 

a) Sjúkdómur leiðir venjulega til langtímameðferðar, langvarandi fjarvista frá vinnu, 
hugsanlegrar sjúkrahúsvistar eða langvarandi endurhæfingar. 

b) Sjúkdómur getur orðið svo útbreiddur að hann verði veruleg byrði á lýðheilsu. 
c) Sjúkdómur sem reynist sérstök byrði vegna þess að ekki eru til árangursríkar fyrir-

byggjandi aðgerðir eða læknandi meðferð við honum. 

Útbreidd smit eru oft nefnd faraldur. Heimsfaraldur er faraldur sem á sér stað í stórum hluta 
heimsins og hefur áhrif á stóran hluta íbúanna. Hugtakið er ekki aðeins notað um mjög 
smitandi sjúkdóma eins og inflúensu, heldur einnig um minna smitandi sjúkdóma (eins og 
eyðni/HIV-faraldurinn, AIDS). Í viðbúnaði skipta smitsjúkdómar með hraða útbreiðslu mestu 
máli. Viðkvæmnin er mikil í öllum samfélögum fyrir sjúkdómum sem smitast auðveldlega 
með dropasýkingu eða loftsmiti sem fáir eða enginn er náttúrulega ónæmur fyrir og sem 
ekkert (fullnægjandi) bóluefni eða meðferð er til við. Ekkert samfélag getur haldið slíkum 
sjúkdómum á áhrifaríkan hátt frá íbúum.51 

Sjúkdómar geta borist á milli dýra og manna (e. zoonoses), hvort sem það gerist beint eða í 
gegnum fæðu eða vatn. Sjúkdómar sem berast milli manna og dýra geta einnig valdið far-
sóttum og heimsfaraldri. Árlega er gerð skýrsla um sjúkdóma sem berast milli manna og 
dýra þar sem því sem fundist hefur af smitefnum er lýst, en slíkt getur t.d. fundist í fóðri, 
dýrum og matvælum, auk þess sem sjúkdómstilfelli hafa í mönnum. Skýrslan um sjúkdóma 
sem geta borist á milli dýra og manna árið 2017 sýnir að lítið er um smit á milli dýra og 
manna í Noregi en að fjöldi tilkynntra tilfella um sýkingu af E.coli–veiru fer fjölgandi.52 Eftirlit 

 

50 Sóttvarnarlög nr. 19/1997 
51 Norges Offentlige Utredninger (NOU) (2000) 
52 Veternærinstituttet (2018) 

sýnir að algengasti sjúkdómurinn sem getur borist milli manna og dýra sem greinist í 
mönnum í Noregi er nóróveira, kampýlóbakter, salmonella og E.coli–veira. Allt eru þetta 
sýkingar í meltingarvegi sem oftast smitast með menguðum matvælum eða beint frá smit-
andi dýrum. 

Árið 2017 voru 162 tilfelli útbreiddra smita tilkynnt í Noregi.53 Þetta eru aðeins fleiri en árið 
2016 en af sömu stærðargráðu og undanfarin ár. Fjöldi sjúklinga var á bilinu 2 til 230 í hverju 
tilfelli. Algengustu smitefnin sem tilkynnt var um voru nóróveira, þar á eftir komu MÓSA 
(meticillin–ónæmir stafýlókokkar), inflúensuveira og vancomycin–ónæmir enterókokkar 
(VRE). Yfir 60% tilfellanna voru tilkynnt af heilbrigðisstofnunum – þar af voru 40% tilvika 
meðal heilbrigðisstarfsmanna. Þriðjungur tilfellanna voru matarfaraldrar en fjöldi þeirra 
hefur aukist miðað við árið 2016 þó tilfellin séu nokkru færri en árin þar á undan. 

Síðan 1510 hafa átján þekktir heimsfaraldrar verið. Tíminn á milli þeirra hefur verið breyti-
legur en algengt millibil á milli þeirra hefur verið 10 til 40 ár. Á 20. öld voru fjórir inflúensu-
faraldrar: Spænska veikin (1918), Asíuveikin (1957), Hong Kong–flensan (1968) og Rúss-
neska veikin (1977). Þar af var spænska veikin alvarlegust með á milli 14.000 og 15.000 
dauðsföll í Noregi.54 

Í apríl 2009 tilkynnti Alþjóðaheilbrigðismálastofnunin (WHO) að inflúensa hefði brotist út 
vegna nýrrar veiru í Mexíkó og Bandaríkjunum. Nýja veiran varð upphafið að nýjum faraldri 
sem breiddist út á einu ári um allan heim og varð til þess að stór hluti íbúa í mörgum löndum 
fékk flensu. Í júní 2009 lýsti WHO yfir heimsfaraldri, þ.e. viðvarandi smiti í a.m.k. tveimur 
heimsálfum. Fyrstu tilfelli sjúkdómsins voru tilkynnt í Noregi strax í byrjun maí en 
meginbylgjan skall á landinu í október/nóvember 2009. Áætlanir benda til að u.þ.b. 900.000 
manns gætu hafa veikst af svínaflensunni í Noregi. Hjá flestum hegðaði flensan sér eins og 
vægur sjúkdómur en sumir urðu mjög veikir og 32 dauðsföll voru skráð vegna nýrrar 
inflúensu í Noregi. Stjórn faraldursins náði til alls heilbrigðisgeirans í Noregi og stórra hluta 
samfélagsins almennt. 

Á árunum 2014–2016 herjaði ebólufaraldur í Vestur–Afríkulöndunum Gíneu, Líberíu og 
Síerra Leóne. Ebóla er banvænn blæðandi veirusótthiti og smitast með beinni snertingu. 
Faraldurinn var alvarlegur vegna umfangs og dánartíðni sjúkdómsins en faraldurinn er 
stærsti ebólufaraldur sem greint hefur verið frá. Tölur frá Alþjóðaheilbrigðismálastofnun-
inni (WHO) sýna að um 28.600 manns smituðust og 11.323 létust. Sýkingar voru skráðar í 
alls tíu löndum. 

Nýr ebólufaraldur hófst í Kongó í maí 2018. Um miðjan september voru tæplega 150 smit-
tilfelli tilkynnt, þar af tæplega 100 látnir. 

Áhætta 
 

Norska smitsjúkdómaskráin (MSIS) hefur í tæp 40 ár stuðlað að eftirliti með sjúkdómum af 
völdum sýkinga í Noregi. Árlega berast um 16.000 einkvæmar tilkynningar um smitsjúkdóma 

 

53 Folkehelseinstituttet (FHI) (2018) 
54 Store norske leksikon (www.sln.no) 

í hópum A og B sem eru taldir vera tveir mest smitandi flokkarnir. Inflúensu–lík veikindi 
tilheyra hópi C. 

Erindum til skrárinnar hefur fjölgað mikið síðustu ár en það stafar af raunverulegri aukningu 
á tíðni ákveðinna sjúkdóma, þ.á m. matvælasýkinga og vatnsborinna sjúkdóma sem og 
sýkinga af völdum ónæmra baktería. Miðað við þetta eru taldar miklar líkur á að alvarlegir 
smitsjúkdómar geti komið upp í Noregi. 

Misalvarlegir inflúensufaraldrar eru skráðir á heimsvísu á 10–30 ára fresti. Þetta felur í sér 
þá forsendu að framtíðartíðni inflúensufaraldra verði hærri en einn á hver hundrað ár en 
lægri en einn á hver tíu ár. Hins vegar eru líkurnar á að Noregur verði fyrir áhrifum af alvar-
legum inflúensufaraldri, eins og spænsku veikinni, minni en fyrir inflúensufaraldur almennt. 
Hinir þrír inflúensufaraldrarnir á 20. öld og inflúensufaraldurinn árið 2009 voru umtalsvert 
vægari en spænska veikin. Betri heilsa almennt meðal íbúa og betra heilbrigðiskerfi leiða til 
þess að smitsjúkdómar hafa síður alvarlegar afleiðingar. 

Erfitt er að meta líkur á stórum faröldrum annarra smitsjúkdóma á heimsvísu. Til lengri tíma 
litið mun ónæmi baktería gegn sýklalyfjum leiða til stöðugt aukinnar áskorunar í formi 
hægfara krísu með almennri fjölgun þeirra sem bera sýklalyfjaónæmar bakteríur. Eftir 
nokkra áratugi gætum við lent á „eftir–sýklalyfjaöld“ (e. post–antibiotic era) þar sem sýking-
ar sem í dag er auðvelt að meðhöndla með sýklalyfjum verða aftur banvænar. Bresk 
rannsókn frá 2014 gerði ráð fyrir dauðsfalli tíu milljóna manna á hverju ári vegna sýkla-
lyfjaónæmis árið 2050.55 

Alvarlegur smitsjúkdómur sem veldur dauðsföllum eða því að margir verða alvarlega veikir 
þýðir mikið álag fyrir heilbrigðiskerfið. 

Eftirspurn eftir heilbrigðisþjónustu eykst, bæði eftir greiningu, venjulega meðferð og gjör-
gæslumeðferð. Jafnframt mun heilbrigðisstarfsfólk einnig veikjast og afkastageta því 
minnka. Kalla þarf til aukamannskapar. Fresta verður meðferð annarra sjúkdóma að miklu 
leyti með því álagi sem það veldur þeim sem á þeirri meðferð þurfa að halda. Yfirferð á 
reynslu af inflúensufaraldri árið 2009 benti á veikleika tengda litlum einingum í heilbrigðis-
þjónustu á landsbyggðinni og takmarkaðan fjölda gjörgæslulegurýma á sjúkrahúsunum. 

Heimsfaraldur getur leitt til þess að stór hluti þjóðarinnar veikist á sama tíma og enn stærri 
hluti er fjarverandi frá vinnu. Fjarvera getur stafað af eigin veikindum, umönnunarábyrgð 
eða hræðslu við sýkingu og getur leitt til mikilla vandamála í ýmsum greinum. Miklar fjar-
vistir frá vinnu geta m.a. leitt til veikleika í samfélagslega mikilvægum verkefnum, sem heil-
brigðisþjónustan er einnig háð, eða í versta falli til þess að þau lamist alveg. 

 

 

55 Review on Antimicrobial Resistance (2014)  

Forvarnir og viðbúnaður 
 
Noregur hefur rótgróið kerfi fyrir smitvarnir, með tilheyrandi reglugerðum, áætlunum, til-
kynningaskyldu og verklagi. Þetta skapar umgjörð og forsendur til að takast á við faraldur 
smitsjúkdóma. 

Í norskri viðbragðsáætlun vegna heimsfaraldurs inflúensu er kveðið á um ábyrgð og úthlutun 
verkefna til að bregðast við hjá fjölda aðila, innan sem utan heilbrigðisþjónustunnar. 56 Við-
bragðsáætlunin á að stuðla að því að koma í veg fyrir og takmarka útbreiðslu smits, sjúkdóms 
og dauðsfalla og sjá til þess að veita einstaklingum sem verða fyrir áhrifum inflúensu-
faraldurs góða meðferð og umönnun. Í heimsfaraldursáætluninni kemur fram að 
bólusetning íbúa sé meginstefna í meðhöndlun slíks faraldurs. Þar til bóluefnið er fáanlegt 
verða viðbúnaðarbirgðir af veirusýkingalyfjum57 notuð til að meðhöndla þá sem veikjast. Auk 
þess sem almennar hreinlætisráðstafanir eru nýttar.58 

Í júní 2015 kynnti norska ríkisstjórnin þverfaglega stefnumótun gegn sýklalyfjaónæmi fyrir 
árin 2015–2020.59 Stefnan hefur svokallað „one–health“ sjónarhorn, þ.e. fyrirhugaðar að-
gerðir horfa breitt og er beint að heilbrigði manna, dýra og fiska sem og umhverfisins. 
Heildartilgangur markmiða áætlunarinnar er að draga úr heildarnotkun sýklalyfja og við-
halda ábyrgri notkun sýklalyfja í öllum geirum, auka þekkingu  og vera alþjóðlegur drif-
kraftur í vinnu gegn sýklalyfjaónæmi. 

  

 

56 Helse- og omsorgsdepartementet (2014) 
57 Lyf sem virka á vírusa (e. antiviral) 
58 Slíkar hreinlætisráðstafanir fela í sér að þvo hendur oft, að hósta ekki á aðra og að halda sig heima við veiknindi. 
59 Helse- og omsorgsdepartementet (2015) 

5.1. Heimsfaraldur 
Heimsfaraldur er sjúkdómsfaraldur sem hefur áhrif á marga og dreifist um stóra hluta heims-
ins. Að jafnaði stafar heimsfaraldur af nýjum, mjög smitandi og ófyrirsjáanlegum sjúkdóm-
um. Fyrri heimsfaraldrar hafa að miklu leyti átt upptök sín í inflúensuveirum í dýrum. 
Alþjóðaheilbrigðismálastofnunin ákveður hvenær faraldur telst heimsfaraldur. 

Hættusviðsmyndin sem er greind er nokkuð smækkuð sviðsmynd úr norsku heimsfaraldurs-
áætluninni frá 2006, með Taíland sem upprunaland. 

Áhættugreiningin var framkvæmd haustið 2010 og uppfærð árið 2018.  
 

Lýsing 

Ný inflúensuveira smitast fyrst og fremst með dropasmiti og hefur einn til tvo daga í meðgöngutíma. Hún uppgötvast í Taílandi 
um miðjan desember. Veiran breiðist hratt út og inflúensufaraldurinn berst til Noregs um miðjan janúar. Faraldurinn nær 
hámarki eftir sex vikur og varir í fjóra mánuði. Bóluefni verða ekki fáanleg í Noregi á meðan inflúensufaraldurinn stendur yfir og 
veirulyf hafa engin áhrif. Ungt og vinnufært fólk á sérstaklega undir högg að sækja. 

Tími Umfang Sambærileg atvik 

Faraldurinn er skráður í Noregi í janúar 
og nær hámarki eftir sex vikur. Hann 
stendur yfir í fjóra mánuði. 

Staðsetning: Allir landshlutar verða fyrir 
áhrifum 

 25% þjóðarinnar smitast og 
sjúkdómurinn varir í u.þ.b. 10 daga. 

 20% veikra leita til læknis og 3% 
veikra leggjast inn á sjúkrahús. 

 25% inniliggjandi sjúklinga þurfa á 
gjörgæslu að halda. 

 

• Spænska veikin á árunum 1918–1919, 
þar sem 50–100 milljónir manns, um 
allan heim, létust 

• Asíuveikin árið 1957, 1–2 milljónir 
manna, um allan heim, létust 

• Svínaflensan árið 2009, þar sem 32 
létust í Noregi 

 
 
 
 
 
 
 
 
 

Mat á viðkvæmni 
 

Mikill fjöldi sjúklinga á sama tíma skapar áskorun fyrir alla hluta heilbrigðisgeirans, bæði 
með miklu vinnuálagi og með miklum veikindaforföllum. Núverandi afkastageta gjörgæslu 
er ekki nægjanleg til að mæta þörfinni í þessari hættusviðsmynd. Bæði frum- og sérfræði-
heilbrigðisþjónustan verður undir álagi meðan á heimsfaraldri með mikla smittíðni stendur. 

Norðmenn hafa gert samning um afhendingu bóluefnis við heimsfaraldri sem nær til allra 
íbúa. Framleiðsla á bóluefni gegn heimsfaraldri ræðst af því að Alþjóðaheilbrigðismálastofn-
unin (WHO) hafi greint, einangrað og lokið undirbúningi vegna veirunnar sem veldur 
heimsfaraldrinum til þess að hægt sé að hefja framleiðslu bóluefna. Fyrsta sending með 
bóluefni mun ekki ná til norskra íbúa fyrr en fjórum eða sex mánuðum eftir að framleiðsla 
hefst. Bóluefnið verður síðan afhent í litlum hlutasendingum yfir lengri tíma. Þetta þýðir að 
það líður langur tími þar til hægt verður að bjóða öllum íbúum bóluefni. 

Heimsfaraldur leiðir til mikilla veikindaforfalla og auk þess þurfa margir að vera heima til að 
sinna veikum fjölskyldumeðlimum. Þetta gæti leitt til skerts aðgengis í samfélagslega mikil-
vægum verkefnum eins og afhendingaröryggi, samgöngur og heilsa og velferð. 

Mat á líkum 
 

Miðað við sögulega tíðni inflúensufaraldurs eru líkurnar á því að Noregur verði aftur fyrir 
áhrifum af inflúensufaraldri taldar miklar. 

Heimsfaraldrar af mismunandi alvarleika eru skráðir á heimsvísu með 10–30 ára millibili. Á 
20. öld voru þrír faraldrar í Noregi. Sívaxandi ferðastarfsemi á milli landa og heimsálfa gerir 
það að verkum að erfitt er að takmarka útbreiðslu smits. Betri heilsa, almennt, meðal íbúa 
og betra heilbrigðiskerfi leiða til þess að sjúkdómurinn hefur síður alvarlegar afleiðingar. 
Gert er ráð fyrir að heimsfaraldur eins og lýst er í sviðsmyndinni geti brotist út innan 100 ára 
í Noregi, þ.e. árlegar líkur upp á 1–2%, eða 75% innan 100 ára. Þessar líkur falla í flokkinn 
miklar líkur. 

Óvissa tengd matinu á líkum er fyrst og fremst hvaða tegund vírusa í dýrum berst í menn. 
Veirutegundirnar hafa mismunandi eiginleika með tilliti til smits og alvarleika sjúkdómsins. 
Gert er ráð fyrir að veiran í hættusviðsmyndinni smitist auðveldlega á milli manna en það 
gera ekki allar veirur sem berast frá dýrum til manna. Óvissan fyrir matinu á líkum er talin í 
meðallagi. 

Mat á afleiðingum 
 

Afleiðingar þessarar tilteknu hættusviðsmyndar eru taldar mjög miklar þegar á heildina er 
litið. Alvarlegustu beinu afleiðingar heimsfaraldursins eru mikill fjöldi látinna og veikra íbúa. 
Umfang heilsufarslegra afleiðinga er afgerandi fyrir samfélagslegar afleiðingar almennt, s.s. 
miklar fjarvistir vegna veikinda í öllum greinum, ófullnægjandi almenningssamgöngur, 
skemmdir á rafmagnsdreifikerfi sem ekki verða lagfærðar og lakari meðferðarmöguleikar 
við öðrum sjúkdómum. Fjárhagslegt tjón verður einnig mikið vegna framleiðslutaps og 
mikils kostnaðar meðferðar fyrir sjúkrahúsin. 

Líf og heilsa 
 

Inflúensufaraldur getur haft alvarlegar afleiðingar því fólk sem smitast getur veikst alvarlega 
og margir af þeim látast. Norska lýðheilsustofnunin hefur þróað „faraldursreiknivél“ sem 
byggir á gögnum sem Alþjóðaheilbrigðismálastofnunin (WHO) hefur safnað frá heimsfar-
öldrum síðustu áratuga. Útreikningar með reiknivélinni sýna að veira með eiginleika eins og 
í hættusviðsmyndinni smitar 25% íbúa og leiðir til þess að u.þ.b. 1,2 milljónir manna veikjast: 
 

 20% leita til læknis, þ.e. 245.000 manns. 
 3% þurfa að leggjast inn á sjúkrahús, þ.e. 36.500 manns. 
 25% innilagðra sjúklinga þurfa á gjörgæslu að halda, þ.e. 9.188 manns þurfa dvöl í 

u.þ.b. 12 daga. 

 0,5% af alls 1,2 milljónum sjúkra látast, þ.e. 6.125 manns. 

Forsenda þessara útreikninga er að allir sem þurfa á gjörgæslu að halda, fái þá meðferð. 
Það er ekki hægt við núverandi aðstæður þar sem skortur verður, bæði á tækjabúnaði og 
starfsfólki til að sinna meðferðinni. Þeir sem eru veikir og þurfa á gjörgæslu að halda af 
öðrum ástæðum verða einnig fyrir sama skorti á úrræðum í þá fjóra mánuði sem faraldur-
inn stendur yfir. Byggt á þessu, er fjöldi dauðsfalla hækkaður úr um 6.000 í um 8.000 
manns. 

Af öllum þeim hættusviðsmyndum sem greindar eru í Greiningu hættusviðsmynda 2019 
(GHS 2019) eru alvarlegustu afleiðingarnar fyrir Líf og heilsu þær sem greindar eru vegna 
faraldurs. Þar er áætlað að um 8000 dauðsföll og meira en 35.000 tilfelli alvarlegra veikinda 
verði.  

Afleiðingar er varða fjölda látinna og veikra eru taldar mjög miklar. 

Náttúra og menning 
 

Á ekki við. 

 

Efnahagur 
 

Beinn efnahagslegur kostnaður tengist meðferð smitaðra en meira en 35.000 sjúkrahúsinn-
lagnir, þ.á m. meira en 9.000 á gjörgæsludeild í 12 daga og 27.000 aðrar sjúkrahúsinnlagnir 
í 10 daga á fjögurra mánaða tímabili, hafa í för með sér umfram kostnað sem nemur meira 
en 5 milljörðum norskra króna (NOK). 

Beinn efnahagslegur kostnaður verður mikill. 

Mikill fjöldi dauðsfalla og umfangsmikil veikindaleyfi mun leiða til mikils framleiðslutaps. 
Gert er ráð fyrir að um 700.000 starfsmenn að meðaltali verði frá vinnu í 10 daga vegna eigin 
veikinda eða að  þeir þurfi að sinna veikum börnum. Árið 2017 voru meðalmánaðarlaun allra 
kvenna og karla í ýmsum greinum 44.310 norskra króna (NOK). Veikindafjarvistir vegna 
heimsfaraldursins hafa því í för með sér rúmlega 14 milljarða norskra krónur NOK í formi 
tapaðs vinnuframlags. 

Óbeint efnahagstjón er talið vera mjög mikið. 

Stöðugleiki 
 

Heimsfaraldur er sjaldgæfur en vel þekktur atburður í mörgum löndum, þ.á m í Noregi. Hins 
vegar eru heimsfaraldrar mismunandi og því verða bæði afleiðingar og atburðarás óviss. 
Talið er að umfang dauðsfalla og veikinda leiði til mikils sálræns álags, sorgar, ótta og 
vanmáttar. Lítil tækifæri eru til að komast undan heimsfaraldri sem hefur áhrif á allt landið 
og nágrannalönd.Heimsfaraldurinn getur í sumum tilfellum haft áhrif á tiltekna aldurshópa 

íbúa sem eru venjulega ekki í hættu vegna smitsjúkdóma, t.d. þegar árstíðabundnar flensur 
ganga en það er þó háð áður áunnu ónæmi. Slíkt á  t.d. við um heilbrigt, ungt fólk. Skortur 
á bóluefni getur skapað tilfinningu um vanmátt og vantraust á yfirvöldum en slíkt skapar 
félagslegan óróa. 

Félagsleg og sálræn viðbrögð íbúa eru talin vera mjög mikil. 

Á meðan á heimsfaraldri stendur forðast margir  að heimsækja staði sem eru mannmargir; 
þ.e. staðir með mikið af fólki og mikla smithættu, s.s. almenningssamgöngur. Framboð á 
opinberri þjónustu minnkar, m.a. vegna mikilla fjarvista starfsfólks vegna veikinda. 

Álag á daglegt líf er talið í meðallagi.  

Lýðræðisleg gildi og stjórnarhættir 
 

Mikil veikindaforföll hafa einnig áhrif á opinbera stjórnsýslu og stjórnmálamenn á landsvísu. 

Afleiðingar fyrir stjórnunarhætti eru taldar litlar. 

Mat á óvissu 
 

Heimsfaraldur er tiltölulega þekkt fyrirbæri og miðað við það umfang sem gert er ráð fyrir í 
hættusviðsmyndinni er óvissa sem tengist hinum ýmsu tegundum afleiðinga talin vera 
breytileg frá í meðallagi í að vera mikil en á heildina litið er óvissa sem fylgir mati á áhrifum 
talin í meðallagi. Mesta óvissan er tengd tegund vírusins og hversu smitandi og sjúkdóms-
valdandi hann er sem hefur mikil áhrif á afleiðingarnar. 

Félagslegar og efnahagslegar afleiðingar ráðast einnig af því í hversu miklum mæli sam-
félagslega mikilvæg verkefni eru þrautseig og tilbúin til að takast á við slíka krísu. Þá skiptir 
krísustjórnun og geta yfirvalda til góðra samskipta í krísunni einnig miklu máli. 

Hugsanlegar úrbætur 
 

Norsk viðbragðsáætlun vegna heimsfaraldurs inflúensu felur í sér ítarlegar áætlanir um 
aðgerðir og viðbragð fyrir ráðuneyti og fyrirtæki sem bera ábyrgð á viðbragði meðan á 
heimsfaraldri stendur. Aðgerðaáætluninni er skipt í eftirfarandi þemasvið með tilheyrandi 
verkaskiptingu: 
 

 Skipulag og samhæfing, sem felur í sér að hafa uppfærða áætlun vegna inflúensu  
 Vöktun og takmörkun, sem m.a. felur í sér að hafa góð gögn um árlegan inflúensu-

faraldur í mönnum og dýrum, auk yfirsýnar yfir bólusetningar 
 Forvarnir og takmarkanir, sem fela í sér að hafa stefnu um dreifingu og notkun 

veirusýkingarlyfja og bóluefna gegn heimsfaraldri 

 Viðbrögð, sem fela í sér að hafa uppfærðar viðbragðsáætlanir og áætlanir um 
hvernig eigi að bregðast við heimsfaraldri á öllum sviðum heilbrigðisgeirans og 
annarra geira samfélagsins 

 Samskipti, sem m.a. fela í sér að hafa áætlanir um krísusamskipti 

Tafla 10: Yfirlit yfir niðurstöður áhættugreiningarinnar – Hættusviðsmynd 5.1 – Heimsfaraldur í Noregi 

Mat á líkum     Skýring 

LÍKUR Á AÐ ATVIKIÐ GERIST INNAN  
100 ÁRA  

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni  
   

 
 

75%á 100 árum 

Líkur á að sambærilegt atvik eigi sér stað 
annars staðar í Noregi 

      

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í 
MEÐALLA
GI 

MIKLAR MJÖG 
MIKLAR 

 

Líf og heilsa 

Fjöldi látinna 
    

 
Um 6.000 dauðsföll sem bein afleiðing faraldurs-
ins og 2.000 vegna skorts á meðferð við öðrum 
sjúkdómum 

Fjöldi alvarlega slasaðra 
og veikra 

    
 35.000–40.000 verða að leggjast inn á sjúkrahús, 

u.þ.b. 10.000 á gjörgæsludeild. 

Náttúra og 
menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum,  
-starfsemi eða -minjum 

     
Á ekki við. 

Efnahagur 

Beint efnahagslegt tjón 
   

 
 Meira en 35.000 innlagnir á sjúkrahús á 4 

mánuðum; kostnaður nemur meira en fimm 
milljörðum norskra króna (NOK). 

Óbeint efnahagslegt 
tjón 

    
 14 milljarðar norskra króna (NOK) tapað í 

vinnuframlag vegna veikindaleyfa 

Stöðugleiki 

Félagsleg og sálræn 
viðbrögð 

    
 Óvissar og ógnvekjandi afleiðingar, skortur á 

bóluefni; mjög margir verða fyrir áhrifum 

Truflanir á daglegu lífi  
  

 
  Minnkuð þjónusta við almenning og minnkaðar 

almenningssamgöngur 

Lýðræðisleg gildi 
og 
stórnunarhættir 

Tap á lýðræðislegum 
gildum og þjóðstjórn 

     Miklar fjarvistir vegna veikinda í ríkisstjórn, Stór-
þinginu og ráðuneytum 

Tap yfirráða yfir 
landsvæði 

     Á ekki við. 

Heildarmat á 
afleiðingum 

      Samfélagslegar afleiðingar eru taldar vera mjög 
miklar. 

Heildarmat á óvissu     

  MJÖG 
LÍTIL 

LÍTIL Í 
MEÐALLA
GI 

MIKIL MJÖG 
MIKIL 

 

ÞEKKING OG   
NÆMI 

   
 

  
Óvissa sem tengist þekkingu og næmi er talin 
vera í meðallagi. 

5.2. Matarborið smit 

Í Noregi eru íbúar vanir því að hafa nægan aðgang að mat og gera ráð fyrir að óhætt sé að 
borða matinn. Auk öruggs framboðs matvæla er matvælaöryggi einnig mikilvægt. Matvæla-
öryggi þýðir að maturinn sem við borðum inniheldur ekki smitefni, umhverfiseitur eða að-
skotaefni sem gera okkur veik ef við matreiðum og borðum hann eins og til er ætlast. Árið 
2015 var gerð greining á matarbornu smiti af E. coli (EHEC). Hættusviðsmyndin er staðsett í 
Þrándheimi. Skrifuð hefur verið sérstök undirskýrsla þar sem greiningin er skjalfest nánar.60 
Áhættugreiningin var uppfærð árið 2018. 

Lýsing 

Tvö börn eru lögð inn á sjúkrahúsi í Þrándheimi (Trondheim) með blóðugan niðurgang. Tveimur dögum síðar er öldruð kona 
einnig lögð inn á sjúkrahúsið í Levanger. Innlagnirnar eru tilkynntar til norsku lýðheilsustöðvarinnar vegna gruns um EHEC. Þann 
18. apríl deyr annað barnið úr nýrnabilun. Greiningar staðfesta að þetta sé EHEC með sjaldgæfan DNA–prófíl. Á tveimur vikum 
koma upp nokkur tilfelli víðs vegar um landið, en aðalútbreiðslan er í Þrændalögum (Trøndelag). Faraldurinn er skilgreindur sem 
faraldur á landsvísu. Innan fjögurra vikna deyja aðrir fimm, þar af fjögur börn. Á sama tíma er ákveðið að setja innflutningsbann 
á iceberg-salat frá Spáni. Tilfellum fækkar. Upptök faraldursins eru aldrei sannreynd. 

 
Staðsetning: Í Þrændalögum (Trøndelag) með nokkur tilfelli dreifð um landið 

 

Tími Umfang Sambærileg atvik 

Virkur dagur um miðjan apríl. Eftir átta 
vikur eru ekki fleiri ný tilfelli  

• Fleiri staðir á víð og dreif um 
landið. 6 látast, 275 verða veikir og 
af þeim fá 55 nýrnabilun. 
 

• EHEC–faraldur í Þýskalandi 2011: 
4397 veiktust, ca. 900 þróuðu með 
sér HUS61 og 55 létust. Auk 
Þýskalands urðu 13 önnur lönd í 
Evrópu fyrir áhrifum, auk 
Bandaríkjanna og Kanada. 

• EHEC–faraldur í Noregi 2006: 18 ein-
staklingar veiktust, aðallega börn. 
Tíu barnanna fengu HUS, þarf af lést 
eitt þerra úr nýrnabilun. 

 
 
 
 
 
 
 
 

Mat á viðkvæmni 
 

Alvarlegum smitsjúkdómum er betur stjórnað í Noregi en í flestum öðrum löndum. Þetta er 
vegna þess að þar búa íbúar við góða hreinlætisaðstöðu, góð lífskjör, mikla þátttöku í bólu-
setningum, gott dýraheilbrigði og almennt útbreiddar smitvarnir sem greina hratt uppkomu 
smitsjúkdóma og gerir möglegt að hrinda úrbótum snemma í framkvæmd.62 Aukinn 
innflutningur matvæla frá löndum þar sem faraldsfræðilegar aðstæður eru aðrar en í Noregi 
eykur smithættu og getur aukið tíðnina á komandi árum63. Auk þess mun aukin hnattvædd 

 

60 Direktoratet for sikkerhet og beredskap (DSB) (2015) 
61 HUS–hemolytic-uremic syndrome er alvarlegur blóð- og nýrnasjúkdómur sem veldur hita, fækkun á blóðflögum, skemmdum á litlum 

æðum, blóðleysi vegna eyðingar rauðra blóðkorna og nýrnabilun af mismiklum alvarleika. 
62 Meld. St. 34 (2012–2013) 
63 Meld. St. 19 (2014–2015) 

matvælaframleiðsla, aukin ferðastarfsemi, ný matvæli, hráefni og framleiðsluaðferðir skapa 
aukna smithættu. 

Lengd tímans sem faraldurinn varir ögrar viðbúnaði, bæði í sveitarfélögum og á landsvísu, 
með tilliti til afkastagetu og auðlindanýtingar yfir tíma. 

Matvælaframboð verður fyrir litlum áhrifum og innflutningsbann á tilteknum matvælum 
leiðir ekki til matarskorts. Mikill fjöldi alvarlega veiks fólks hefur í för með sér mikla þörf 
fyrir meðferð og skortur verður á getu til að geta boðið fjölda barna með HUS (e. Hemolytic 
Urea Syndrome) skilunarmeðferð. 55 börn með HUS er umfram meðferðargetu í Þrænda-
lögum (Trøndelag). 

Mikið magn sýna af matvælum frá heimilum sjúklinga og frá fyrirtækjum sem verða fyrir 
áhrifum veldur miklu álagi á rannsóknarstofum þar sem að innsendum sýnum til ræktunar á 
bakteríum fjölgar til muna. 

Mat á líkum 
 

Matarsýkingar hafa orðið vaxandi heilsuvandamál í iðnvæddum hluta heimsins á undanförn-
um áratugum. Ástæðan er fyrst og fremst breytingar á búfjárhaldi, matvælaframleiðslu og 
viðskiptaháttum. Skaðleg smitefni rata inn í matinn á nokkrum stöðum í fæðukeðjunni frá 
akri til borðs en auk þess eru þau „heimshornaflakkarar“ (e. globetrotter) og flakka um allan 
heim. 

Á undanförnum árum hefur orðið mikil aukning á alvarlegum E.coli–sýkingum. Nokkrir 
faraldrar hafa komið upp og sýkingar hafa valdið nýrnabilun og í sumum tilfellum dauðsföll-
um meðal barna. Ástæða þessarar aukningar er óþekkt. 

Reynsla frá Þýskalandi (þar sem HUS hefur verið tilkynningarskylt síðan 2001) sýnir að HUS 
hefur aðallega áhrif á börn yngri en tíu ára og eru þessi börn í 50 til 100 sinnum meiri hættu 
á að þróa með sér HUS en eldri sjúklingar.64 

Miðað við núverandi tíðni E.coli–sýkinga er talið að svipað atvik og hættusviðsmyndin geti 
átt sér stað einu sinni á 100 árum, þ.e. 1% líkur á að hann gerist innan eins árs. Þetta gefur 
65% líkur á að atvikið geti gerst innan 100 ára, sem samsvarar líkum í meðallagi. 

Mismunandi gerðir eru til af enterohemorrhagic E. coli–veiru (EHEC). Svipaðir faraldrar 
matarsýkinga geta einnig komið með öðrum matvælum og á öðrum stöðum. Líkurnar á svip-
aðri atburðarási á landsvísu eru því taldar vera 75% á 100 árum, þ.e. miklar líkur. 

 

64 Tíðni: 1,38 af hverjum 100.000 fyrir sjúklinga yngri en 10 ára og 0,02 af hverjum 100.000 fyrir sjúklinga eldri en 10 
ára. Sjá: Robert Koch-Institut (2006) 

Mat á afleiðingum 
 

Samfélagslegar afleiðingar þessarar tilteknu hættusviðsmyndar eru taldar litlar þegar á 
heildina er litið. Atburðarásin hefur afleiðingar í meðallagi fyrir samfélagslegu verðmætin 
Líf og heilsa og lítil til í meðallagi fyrir Stöðugleika. Afleiðingar fyrir efnahag eru taldar mjög 
litlar. 
 

Líf og heilsa 
 

HUS einkennist af nýrnabilun. Við HUS á sér stað óeðlileg eyðilegging rauðu blóðkornanna 
og á sama tíma myndast blóðtappi í minnstu æðum líkamans. Þegar þetta gerist í nýrum 
hefur það áhrif á nýrnastarfsemina og getur leitt til nýrnabilunar. Blóðtapparnir geta líka 
myndast í öðrum líffærum og valdið því að starfsemi þeirra líffæra bilar. Sjúklingar með 
nýrnabilun geta þurft á skilun að halda og sumir sjúklingar gætu þurft á nýrnaígræðslu að 
halda. Ástandið getur verið banvænt. 

Í hættusviðsmyndinni er áætlað að 275 manns veikist alvarlega, 55 fái HUS (aðallega börn) 
og sex manns látist (fjögur börn og tveir fullorðnir). Þótt sjúkdómstilfelli séu dreifð um landið 
verða Þrændalög (Trøndelag) sérstaklega útsett. 

Afleiðingar er varða fjölda látinna eru taldar litlar en fyrir alvarlega slasaða og veika eru 
líkurnar í meðallagi. 

Náttúra og menning 
 

Á ekki við. 
 
 

Efnahagur 
 

Beint efnahagslegt tjón er metið á um 100 milljónir norskra króna (NOK). Þetta felur í sér 
aukinn kostnað innan heilbrigðiskerfisins, afturköllun afurða af markaði, hugsanlega að 
rangar matvörur séu tilgreindar sem smitvaldur, hvers kyns bótakröfur og viðbótarkostn-
aður sem tengist því að greina smitupptök, rakningu í fæðukeðjunni og greining sýna. Einnig 
er talið að óbeina efnahagslega tjónið nemi um 100 milljónum norskra króna (NOK) sem 
tengist m.a. tekjutapi og truflunum á atvinnurekstri sem leiða af sér skertar tekjur. 

Beinar og óbeinar efnahagslegar afleiðingar eru mjög litlar.   

Stöðugleiki 
 

Ekki er vitað hvaða matvæli bera smitið og hvað þurfi að forðast. Gefin eru almenn ráð og 
gert er ráð fyrir að það dragi að einhverju leyti úr hugsanlegum óróa. Sú staðreynd að upp-
tök smitsins eru óþekkt og að smitið hefur áhrif á viðkvæma hópa skapar óvissu og óróa, 



GREINING HÆTTUSVIÐSMYNDA 2019 

 101 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

sérstaklega hjá barnafjölskyldum. Faraldurinn greinist aðallega í Þrændalögum (Trøndelag) 
og gert er ráð fyrir að óróinn verði einnig mestur hér á meðan íbúar annars staðar á landinu 
upplifa óróleika og kvíða í minna mæli. Tíminn sem faraldurinn varir er tiltölulega langur og 
skapar mikla þörf fyrir upplýsingagjöf til íbúa. 

Félagsleg og sálræn viðbrögð íbúa eru talin í meðallagi. 

Foreldrar verða að vera heima frá vinnu til að sjá um börn sem halda þarf heima úr leikskóla 
eða skóla í þeim landshlutum sem verða fyrir áhrifum. Börnin verða ekki endilega mjög 
veik, en viðhalda verður smitvörnum. Þetta þýðir að það þarf að halda þeim heima frá 
leikskóla 48 klukkustundur eftir að þau hafa verið úrskurðuð einkennalaus. 

Á sjúkrahúsum sem sinna meðhöndlun getur þurft að manna aukavaktir ef nýta á skilunar-
getu til hins ítrasta. 

Álag á daglegt líf er talið lítið. 

Mat á óvissu 
 

Matarsýking er þekkt fyrirbæri og atvik undanfarin tíu ár hafa verið skoðuð ítarlega. Mikil 
reynsla er til af faröldrum og aðgengi að viðeigandi gögnum er gott. Ábyrgðar- og verka-
skipting á matvæla- og heilbrigðissviði er skýrt lýst og vel þjálfað og ríkt samstarf er á milli 
aðila. Einnig er samstarf er varðar smitsjúkdóma og gæði matvæla mikið. Í Noregi er reynsla 
af því að takast á við mun stærri faraldur af völdum annarra smitefna eins og Salmonellu en 
lítil reynsla er af því að takast á við stóran faraldur E.coli–sýkingar í Noregi. Þekking þykir 
góð. 

Litlar breytingar er varða árstíma, hvaða matvæli eru sýkt og hvaða bakteríur eiga í hlut, 
gætu haft mikil áhrif á mat afleiðinga. Aðrir þættir sem hafa áhrif á afleiðingarnar eru hvern-
ig yfirvöld miðla framgangi rannsóknarvinnunnar, sá tími sem það tekur að finna uppsprettu 
smitsins og hvernig grunsemdum og niðurstöðum er komið á framfæri við íbúa. Fjöldi 
dauðsfalla ræðst að miklu leyti af því hversu snemma viðkomandi greinist og hversu góða 
meðferð hann fær. Næmni sem fylgir mati á afleiðingum er talin vera mikil. 

Heildaróvissa er talin í meðallagi. 

Hugsanlegar úrbætur 
 

Matarborið smit er svið sem hefur mikinn forgang og er fylgst vel með af norskum yfirvöld-
um. Hins vegar þýða breyttar matarvenjur og aukinn innflutningur á ferskum afurðum einnig 
fleiri tækifæri fyrir einstök tilfelli og faraldra matarsjúkdóma í Noregi. Til lengri tíma litið má 
sjá að loftslagsbreytingar geta leitt til skorts á áveituauðlindum í löndum sem matvæli eru 
flutt inn frá, breyttra framleiðsluhátta og breyttra viðskiptavenja en allt þetta getur skapað 
nýjar áskoranir tengdar matvælaöryggi. 

Byggt á niðurstöðum greiningarinnar er bent á eftirfarandi úrbætur: 

 Efling eftirlits og tilkynninga um matvælasjúkdóma og smit sem berast með vatni 
meðal sjúklinga og í hinum ýmsu hlekkjum fæðukeðjunnar; einnig í innfluttum 
matvælum, með eftirlitsáætlunum og daglegu starfi á rannsóknarstofunum sem 
sinna mælingum 

 Þróun samstarfs á milli rannsóknarstofanna sem sinna mælingum 
 Styrking á innlendum og alþjóðlegum leiðum til samskipta og viðvörunar sem og 

bæting á alþjóðlegu samstarfi þegar faraldur hefur brotist út 
 Greining á uppsprettum smits og áhættuþáttum vegna sjúkdómanna með örveru- 

og faraldsfræðilegum rannsóknum til notkunar sem bakgrunnsupplýsingar þegar 
faraldur kemur upp 

 Aukning á vitund meðal matvælaframleiðenda og innflytjenda um hætturnar sem 
fylgja EHEC og öðrum smitefnum og herðing eftirlits með því að „fyrirtæki með 
mikla áhættu“ uppfylli ábyrgð sína á matvælaöryggi 

Tafla 11: Yfirlit yfir niðurstöður áhættugreiningarinnar – Hættusviðsmynd 5.2 – Matarborið smit 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       65 % líkur á að atvikið gerist innan 100 ára 

Líkur á að sambærilegt atvik eigi sér stað 
annars staðar í Noregi 

   
 

 Niðurstöður greiningarinnar eru yfirfæranlegar 
á aðra svipaða atburði. 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      6 látnir 

Fjöldi alvarlega slasaðra 
og veikra 

  
 

  275 alvarlega veikir, 55 mjög alvarlega veikir 
sem krefjast flókinnar meðferðar 

Náttúra og menning 

Langtímaskemmdir í 
náttúrulegu umhverfi 

     
Á ekki við 

Óbætanlegur skaði á 
menningarverðmætum,  
-starfsemi eða -minjum 

     
Á ekki við 

Efnahagur 

Beint efnahagslegt tjón  
    Afturköllun afurða af markaði, greining á upp-

sprettu sýkingar, rakning, greining á sýnum 
o.s.frv. leiðir til heildartaps um u.þ.b. 100 
milljónir norskra króna (NOK). 

Óbeint efnahagslegt tjón  
    Truflanir í atvinnurekstri, á leikskólum og 

stórum stofnunum er lokað, framleiðni 
minnkar o.s.frv. sem leiðir til heildartjóns sem 
nemur u.þ.b. 100 milljónir norskra króna (NOK) 

Stöðugleiki 

Félagsleg og sálræn 
viðbrögð 

  

 

  Upplifun flestra er að matareitrun sé alvarleg 
og uggvænleg; hefur mest áhrif á börn, 
sjúklinga og aldraða. Óvissa um uppsprettu 
sýkingar og mikil upplýsingaþörf skapa óróa og 
ótta hjá íbúum. 

Truflanir á daglegu lífi  
 

 
   Foreldrar verða að vera heima frá vinnu vegna 

lokaðra leikskóla og sóttvarnarráðstafanir gera 
það ástand tiltölulega langvarandi. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

   
   

Samfélagslegar afleiðingar eru taldar vera litlar. 

Heildarmat á óvissu     

  MJÖG 
LÍTIL 

LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

   
 

  
Óvissa sem tengist þekkingu og næmi er talin 
vera í meðallagi 

5.3. Faraldur af völdum sýklalyfjaónæmra baktería 

Sýklalyfjaónæmi er sívaxandi áskorun fyrir lýðheilsu sem mun smám saman geta komið heil-
brigðiskerfinu aftur í það ástand sem var áður en sýklalyf uppgötvuðust þar sem jafnvel 
einfaldar sýkingar geta verið lífshættulegar. Sýklalyfjaónæmi í bakteríum þýðir að þær geta 
lifað áfram og fjölgað sér jafnvel eftir að hafa verið útsettar fyrir sýklalyfjum. Tíðni sýkla-
lyfjaónæmis í Noregi er tiltölulega lág en sambland af aukinni neyslu og rangri notkun 
sýklalyfja, aukin alþjóðaviðskipti, aukin ferðastarfsemi og skortur á þróun nýrra sýklalyfja 
hefur leitt til sífellt hraðari þróunar og útbreiðslu ónæmra baktería. 

Áhættugreining á tiltekinni hættusviðsmynd var gerð haustið 2017. Greiningin er skjalfest í 
sérstakri undirskýrslu.65  

Lýsing 

Á bæklunardeild Sjúkrahússins í Vestfold er sýking í sári greind af völdum fjölónæmra gulra stafýlókokka (MÓSA (e.MRSA)) eftir 
aðgerð hjá aldraðri konu. Á bæklunardeild og á hjúkrunarheimilinu, þar sem aldraða konan er búsett, er þegar í stað gripið til 
viðeigandi sóttvarna og smitrakningar. 
Á næstu vikum greinist MÓSA hjá sjúklingum/vistmönnum og starfsfólki á sjúkrahúsinu og hjúkrunarheimilinu. Bakteríusýni 
staðfesta að MÓSA frá smituðu einstaklingunum séu af sama bakteríustofni sem einnig er talið að berist til og frá svínum. 

Sjúkrahúsið í Vestfold, hjúkrunarheimili, svínahjörð og býli sem tekur á móti heimsóknum verða sérstaklega fyrir smitum. 
 
Staðsetning: Sjúkrahús, hjúkrunarheimili og býli með svínahjörð í Vestfold 

 

Tími Umfang Sambærileg atvik 

Fyrsta tilfelli MÓSA greinist í september 
og faraldurinn varir í sex mánuði. 

• Meira en 200 manns greinast sem já-
kvæðir smitberar og 56 sýkjast af 
MÓSA–stofninum sem tengist faraldr-
inum. 

• MÓSA greinist í tveimur 
svínahjörðum. 
 

• Árin 1991–1992 kom upp mikill 
MÓSA–faraldur á þremur sjúkrahúsum 
í East Northamptonshire í Bretlandi. 
400 sjúklingar smituðust, þar af dóu 
sjö. 196 sjúklingar voru settir í 
einangrun. 

• Árið 2015 greindist MÓSA–sýking í 15 
börnum og fjórum starfsmönnum á 
nýbura gjörgæsludeild á 
háskólasjúkrahúsinu í Norður–Noregi. 

• Árið 2015 fundust búfjártengdir MÓSA 
(e. LA–MRSA) í ræktunarhjörð í 
Ryggjafylki (Rogaland). Alls urðu sex 
hjarðir fyrir áhrifum og 4.500 grísum 
var slátrað. 

 

 
 
 
 
 
 
 
 
 
 

 

65 Direktoratet for samfunnssikkerhet og beredskap (DSB) (20171) 

Mat á viðkvæmni 
 

Góðar og rótgrónar smitvarnir, bæði í lýðheilsu og dýraheilbrigði er áhrifarík hindrun gegn 
útbreiðslu sýklalyfjaónæmra baktería. Yfirvöld vinna einnig markvisst að því að draga úr 
notkun sýklalyfja í grunn- og sérfræðiheilsugæslunni til að koma í veg fyrir þróun sífellt nýrra 
sýklalyfjaónæmra baktería. Hins vegar er sýklalyfjaónæmi alþjóðleg áskorun og lýðheilsa í 
Noregi verður fyrir áhrifum af vaxandi útbreiðslu sýklalyfjaónæmis. 

Miðað við forsendur greiningarinnar eru afleiðingar slíks MÓSA–faraldurs umtalsverðar fyrir 
heilbrigðisþjónustuna og svínarækt á svæðinu en krísunni verður að mestu sinnt í héraði. 
Norska lýðheilsustöðin og norska matvælaeftirlitið þurfa að miklu leiti að aðstoða 
sveitarfélögin og aðra aðila sem koma að faraldrinum. 

Komi til umfangsmikils MÓSA–faraldurs, er getu heilbrigðis- og umönnunarþjónustunnar 
ögrað, þar sem einangra þarf fjölda sjúklinga og fylgja þeim eftir, á sama tíma og afkastageta 
sjúkrahússins og rannsóknarstofu sjúkrahússins er undir. álagi. Ástandið mun versna enn 
frekar, ef heilbrigðisstarfsmenn á sjúkrahúsum og hjúkrunarheimilum greinast með MÓSA–
sýkingu og þurfa að fara í veikindaleyfi eða flytjast til í starfi yfir lengri tíma. 

Mat á líkum 
 

MÓSA–faraldur hjá íbúum og í svínahjörðum er mjög líklegur og gerist yfirleitt árlega. 
Hættusviðsmyndin sem þessi greining byggir á gerir hins vegar ráð fyrir MÓSA–bakteríu 
sem er meira smitandi og sjúkdómsvaldandi en algengt er í dag, sem dreifist í svínahjörðum 
og smitast á milli dýra og manna og á milli manna. Árlegar líkur á MÓSA–faraldri eins og 
þeirri sem lýst er í sviðsmyndinni eru taldar vera 0,3% eða 25% innan 100 ára sem 
samsvarar litlum líkum. 

Svipaður MÓSA–faraldur getur gerst hvar sem er í landinu með sömu forsendur og liggja að 
baki hættusviðsmyndinni en þó er nokkur landfræðilegur munur á fjölda svínahjarða. Grein-
ingarniðurstöður eru dæmigerðar fyrir annars konar smit sem krefjast langtímaeinangrunar 
smitaðra meðal íbúa, þó að það séu aðeins nokkrar aðrar tegundir sýklalyfjaónæmra 
baktería sem geta borist á milli dýra og manna. Líkur á alvarlegum faraldri sýklalyfjaónæmra 
baktería sem berast milli dýra og manna, á landsvísu eru í meðallagi (65% á 100 árum). 

Óvissan um að upp komi smit af svo illvígri MÓSA-bakteríu er talin vera mjög mikil sem 
endurspeglar hversu erfitt það er að meta líkur á líffræðilegum fyrirbærum af þessu tagi. 
Bakteríur stökkbreytast og aðlagast stöðugt og því er ekki hægt að útiloka slíka MÓSA–
bakteríu með svipaða atburðarás. 

Mat á afleiðingum 
 

Samfélagslegar afleiðingar tilteknu hættusviðsmyndarinnar eru taldar litlar. Alvarlegustu 
félagslegu afleiðingarnar eru tengdar félagslegum og sálrænum viðbrögðum íbúa. Ítarlega 
lýsingu með nánari yfirferð á grundvelli matsins er að finna í undirskýrslu.66 

Líf og heilsa 
 

Á þeim sex mánuðum sem faraldurinn varir, greinast meira en 200 manns jákvæðir (þ.e. 
MÓSA–smitberar), 56 fá MÓSA–sýkingu og 9 manns deyja, þar af tvö börn og tveir aldraðir. 

Innleiðing sóttvarna fyrir þá 56 sem eru einangraðir er frek á mannafla og búnað og hefur 
auk þess afleiðingar fyrir þá sem eru einangraðir, aðra sem eru innlagðir á sjúkrahúsinu og 
starfsfólk. Í reynd hljóta sjúklingar í einangrun verri meðferð en þeir myndu fá við venjulegar 
aðstæður. Margir sjúklingar og aðstandendur þeirra eru einnig í uppnámi og eiga í hættu að 
upplifa MÓSA sýkinguna sem ógn. 

Afleiðingar er varða fjölda látinna og fjölda alvarlega slasaðra og veikra eru þrátt fyrir 
þetta taldar litlar. 

Náttúra og menning 
 

Á ekki við 
 

Efnahagur 
 

Til efnahagslegs tjóns telst bæði beint og óbeint tjón á heilbrigðisþjónustu og heilbrigðis-
stofnunum (þ.e. sjúkrahúsum, hjúkrunarheimilum o.s.frv.) og í svínarækt sem og hjá 
einstaklingum og fyrirtækjum vegna atviksins. 

Beint efnahagslegt tjón er talið nema um 200–300 milljónum norskra króna (NOK). Hjá 
heilbrigðisþjónustu eru beinir kostnaðarvaldar tengdir starfsemi við kortlagningu, smitrakn-
ingu, greiningar sýna, einangrun, sóttvarnaaðgerðir, meðferð smitbera og meðferð við 
sýkingu. Í landbúnaði er beinn kostnaður tengdur smitrakningu, víðtækri sýnatöku í 
svínahjörðum, framkvæmd sóttvarna, slátrun og sótthreinsun og að því loknu endurupp-
byggingu bústofnsins. 

Gert er ráð fyrir að óbeint efnahagslegt tjón nemi um 100 –200 milljónum norskra króna 
(NOK). Óbeinir kostnaðarvaldar tengjast tekjumissi á spítalanum vegna stöðvunar innlagna, 
starfsmönnum sjúkrahúsa sem fara í veikindaleyfi vegna MÓSA, töpuðum vinnutímum 
sjúklinga sem þurfa að vera í einangrun og öðrum óvenjulegum kostnaði í heilbrigðis-
þjónustu í formi flutninga á sjúklingum á önnur sjúkrahús, aukaþrif o.s.frv. Í landbúnaði 

 

66 Direktoratet for samfunnssikkerhet og beredskap (DSB) (2017) 

tengist óbeina tjónið m.a. tekjutapi og truflunum á atvinnurekstri sem hafa í för með sér 
skertar tekjur. Faraldur MÓSA–sýkingar gæti einnig haft veruleg áhrif á orðspor svínakjöts 
og haft neikvæðar afleiðingar fyrir sölu á svínakjöti. 

Fyrir samfélagslega verðmætið efnahag verða afleiðingarnar litlar.  

Stöðugleiki 
 

Ástæða er til að ætla að viðbrögð íbúa við uppkomu ónæmra baktería verði mikil. Faraldur-
inn verður sýnilegur í fjölmiðlum í héraði og innlendum fjölmiðlum í langan tíma; sérstaklega 
þegar dauðsföll verða vegna MÓSA. Fyrirsagnir um að „drepsóttin breiðist út“ styrkja 
útbreidda tilfinningu um óleyst og skelfilegt ástand. Óvissa um hversu smitandi og sjúk-
dómsvaldandi MÓSA er, leiðir til vangaveltna og mikils kvíða meðal íbúa og þá sérstaklega í 
samfélagsmiðlum. Þrátt fyrir að fjölmiðlastjórnun sé vel samhæfð á milli ýmissa stofnana 
sem koma fram með sameiginlegan boðskap skapar takmörkuð þekking á faraldrinum mikla 
ólgu í upphafi. 

Félagsleg og sálræn viðbrögð íbúa eru talin vera mikil. 

Fjölgun fólks sem kemur til heimilislækna og bráðamóttöku í héraði og krefst MÓSA–
sýnatöku getur valdið vandamálum vegna álags og getur valdið truflunum í daglegu lífi. Á 
sama hátt er hættusviðsmyndin áskorun á greiningargetu á rannsóknarstofunum. 
Foreldrar sem kjósa að vera heima með börn eða halda sig heima frá vinnu af ótta við að 
smitast geta á vissan hátt skapað truflanir í atvinnulífi. 

Álag í daglegu lífi er talið lítið. 

Mat á óvissu 
 

Góð þekking er um sýklalyfjaónæmi almennt, bæði á landsvísu og á alþjóðavettvangi. Með 
auknu umfangi og útbreiðslu sýklalyfjaónæmra baktería kemur einnig meiri reynsla og 
þekking á fyrirbærinu og afleiðingum þess, bæði er varðar forvarnir og meðhöndlun. Hins 
vegar er lítið til af gögnum sem byggja á fyrri reynslu fyrir atvik af slíkri stærðargráðu, eins 
og lýst er í hættusviðsmyndinni, þar sem MRSA smitast á milli dýra og manna sem og á milli 
manna. Óvissan sem tengist þróun líffræðilegra fyrirbæra er almennt mjög mikil. Óvissan 
sem tengist líkum á slíkum faraldri er því talin mjög mikil. 

Mat á afleiðingum er mjög viðkvæmt fyrir getu bakteríunnar til að smita og sjúkdómsvald-
andi eiginleikum. Tíminn sem það tekur áður en heilbrigðisgeirinn verður meðvitaður um að 
um faraldur sé að ræða, er einnig mikilvægur fyrir útbreiðslu smits og afleiðingar. Óvissan 
sem tengist mati á afleiðingum er talin í meðallagi. 

Með hliðsjón af þessu er heildaróvissan mikil. 

Hugsanlegar úrbætur 
 

• Sjúkrahús og hjúkrunarheimili þurfa að vera með uppfærða viðbragðsáætlun sem byggir 
á áhættugreiningum; þá sérstaklega er varðar mönnunargetu, uppsetningu aðstöðu fyrir 
einangrun og smitvarnaraðgerðir í alvarlegum faraldri. 

• Sjúkrahús og hjúkrunarheimili þurfa að hafa skýrt skipulag og stöðuga áherslu á vinnu við 
smitvarnir, sjúkrahúshreinlæti og sýkingarvarnir. 

• Það þarf að undirbúa og útbúa góðar upplýsingar fyrir íbúa og skýr vitund þarf að vera 
um stefnu er varðar notkun samfélagsmiðla ef smit kemur upp en þetta þarf að vera sett 
fram í gátlistum í viðbragðsáætlun. 

• Efla þarf sóttvarnanám í Noregi, bæði sem sérmenntun og sem hluta af námi í 
hjúkrunarfræði.  

Tafla 12: Yfirlit yfir niðurstöður áhættugreiningarinnar – Hættusviðsmynd 5.3 – Faraldur af völdum 
sýklalyfjaónæmra baktería 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       25 % líkur á að atvikið gerist innan 100 ára 

Líkur á að sambærilegt atvik eigi sér stað annars 
staðar í Noregi 

  
 

  65% líkur á að svipuð faraldurssýklalyfjaónæm 
baktería geti komið upp um allt land, við sömu 
aðstæður og eru lagðar til grundvallar hættu-
sviðsmyndinni 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      Níu einstaklingar látast sem bein afleiðing af 
MÓSA faraldri. 

Fjöldi alvarlega slasaðra 
og veikra 

     
56 manns eru sýktir af MÓSA. 

Náttúra og menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum, 
-starfsemi eða -minjum 

     
Á ekki við. 

Efnahagur 

Beint efnahagslegt tjón 
 

 
   Um það bil 200–300 milljónir NOK sem 

tengjast kortlagningu, rakningu, sóttvörnum, 
meðhöndlun smitbera, meðhöndlun sýkingar 
og slátrun á svínabúum. 

Óbeint efnahagslegt 
tjón 

 
 

   Um það bil 100–200 milljónir NOK tengist 
tekjutapi á sjúkrahúsi og í landbúnaði, tapaður 
vinnutími sjúklinga og annar ófyrirséður 
kostnaður í heilbrigðiskerfinu. 

Stöðugleiki 

Félagsleg og sálræn 
viðbrögð 

   
 

 Þó fyrirbærið sé að hluta þekkt munu útbreidd 
smit og mikil óvissa, atburðarás og afleiðingar 
skapa óöryggi, vanmátt og örvæntingu. 

Truflanir á daglegu lífi  
 

 
   Ófullnægjandi aðgangur að 

heilbrigðisþjónustu. Starfsmenn sem halda 
sig heima geta valdið truflunum í 
atvinnulífinu. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

   
   Samfélagslegar afleiðingar eru taldar vera litlar. 

Heildarmat á óvissu     

  MJÖG 
LÍTIL 

LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

    
 

 
Óvissa sem tengist þekkingu og næmi er þegar 
á heildina er litið talin vera mikil. 

Mynd 15: Skógareldur í Heiðmörk 2021  

6. SKÓGAR OG GRÓÐURE LDAR 

Bakgrunnur 
 

Umtalsverð umhverfis- og efnahagsleg verðmæti og lífsgæði eru tengd skógum og afrétti. 
Skógarsvæði hafa sérstaklega mikla þýðingu fyrir loftslag og líffræðilega fjölbreytni en skóg-
ar skapa grundvöll fyrir alls kyns atvinnuhætti og verðmætasköpun í framleiðslu og vinnslu 
skógarviðar og afurða af afréttum. Skógar og útivistarsvæði á afréttum eru upplifunar- og 
afþreyingarsvæði en skógar- og gróðureldar stofna mörgum þessara verðmæta í hættu. 
Flestir skógar- og gróðureldar á opnu landi í Noregi eru tiltölulega litlir en við sérstakar 
aðstæður geta smærri eldar fljótt þróast yfir í stóra elda þar sem nokkur þúsund hektarar af 
skógi brenna eða stór útivistarsvæði verða fyrir áhrifum. Þegar skógareldar og aðrir 
gróðureldar koma upp, eru það ekki bara skógurinn og þau verðmæti sem honum tengjast 
sem eru í hættu, heldur líka byggingar, innviðir og í versta falli mannslíf. 

Í júní 2008 varð stærsti eldsvoði í Noregi í seinni tíð í sveitarfélaginu Froland í Aust–Agder. 
Eftir mjög þurrt vor var hættan á skógareldum mikil og hvassviðri varð til þess að skógareld-
urinn breiddist mjög hratt út. Þegar mest var, komu að slökkvistarfinu um 790 manns og 15 
þyrlur. Þéttbýlið Mykle var í hættu um tíma en rýming þar tók til 77 einstaklinga og 13 dagar 
liðu þar til eldurinn var alveg slökktur. Á þessum tíma höfðu 1.900 hektarar af nytjaskógi 
brunnið. Engin lést í brunanum en um 20 frístundahús, fjöldi háspennumastra og hundruð 
metra af há- og lágspennulínum brunnu. Heildarkostnaður er áætlaður um 100 milljónir 
norskra króna (NOK). 

Á ellefu dögum í janúar 2014 urðu þrír af stærstu eldunum sem hafa orðið í Noregi á seinni 
tímum. Sá fyrsti varð þegar húsbruni í Lærdal breiddist út til 40 bygginga en þar af urðu 17 
íbúðarhús fyrir altjóni. Á Sørnesset–skaganum í Flatanger–sveitarfélaginu í Norður–
Þrændalögum (Nord–Trøndelag) fóru neistar frá raflínu í þurrt gras og kviknaði eldur sem 
vegna hvassviðris breiddist yfir stóra hluta skagans og náði tökum á byggingum í 
þéttbýliskjörnum á svæðinu. Alls 64 byggingar, þar af 23 íbúðar- og frístundahús, 
eyðilögðust í brunanum. Á eyjunni Frøya í Suður–Þrændalögum (Sør–Trøndelag) brann um 
10 km2 svæði með lyngi og grasi, þar sem ein bygging eyðilagðist. Allir eldarnir leiddu til 
umfangsmikilla rýminga. Þessir eldar eiga það allir sameiginlegt að vera stórir á norskan 
mælikvarða, bæði er varðar flækjustig og umfang. Heildarkostnaður vegna þessara þriggja 
elda er áætlaður fleiri hundruð milljónir norskra króna (NOK). 

Sumarið 2018 var hlýrra og þurrara en venjulega í Noregi. Fjöldi elda í skógi, afréttum, grasi 
og innsveitum var mjög mikill miðað við fyrri ár. Alls brann 33 km2 svæði en 887 eldar voru 

skráðir í skógum sem og afrétti; þ.e. meira en tvöfalt fleiri en árin tvö þar á undan. Anna-
samasta daginn voru 114 eldar skráðir samtímis.67 Þegar mest var, var Direktoratet for 
samfunnssikkerhet og beredskap (DSB) með 22 þyrlur í viðbragðsstöðu og útkallsvinnu.  

 
Áhætta 

 
Í Noregi eru það einkum svæði með dæmigerðu innlandsloftslagi, með heitum og þurrum 
sumrum, sem eru mest útsett fyrir skógar- og gróðureldum. 68 Vor og snemma sumars eru 
jafnan þau tímabil sem eru eldfimust; þá er skógarbotninn enn þakinn skraufþurri og eld-
fimri sinu frá síðasta sumri. Flestir og stærstu skógar- og gróðureldar verða því að jafnaði frá 
lok apríl og fram í miðjan júní. Eftir þetta vex gras og grænn botngróður í gegnum sinuna og 
hætta á skógareldum minnkar. Almennt eykst hættan á skógareldum í þurru og heitu veðri. 

Næstum allir eldar í náttúrunni eru af völdum mannlegra athafna. Brennsla á því sem til 
fellur í skógi, sinubrennur og bálkestir, auk leiks barna að eldi eru aðalorsök margra elda.69 
Eina náttúrlega orsök skógarelda eru eldingar en aðeins lítill hluti skógarelda í Noregi verður 
af þeim sökum.70 Sumarið 2018 urðu hins vegar þó nokkrir eldar í kjölfar eldinga vegna 
tímabila með skúrum á sama tíma og það var hvort tveggja þurrt og heitt í veðri. 

Í Noregi eru að meðaltali 1.100 skógareldar á ári en langflestir skógareldar (um 80%) hafa 
áhrif á innan við 0,5 hektara af skógi á meðan aðeins 2% hafa áhrif á meira en 10 hektara.71 
Ef litið er á stóra skógarelda þar sem meira en 100 hektarar af nytjaskógi hafa farið 
forgörðum, sýnir tölfræðin að slíkir eldar hafa verið níu síðan 1945. 72 Í grófum dráttum þýðir 
þetta að Noregur verður að meðaltali fyrir einum skógareldi af þessari stærðargráðu á 
hverjum áratug. Eldarnir í janúar 2014 voru t.d. í lyngi, kjarri og grasi en ekki í nytjaskógum. 

Afleiðingar elds í skógum og á öðrum útivistarsvæðum sem og afrétti geta verið margvísleg-
ar. Með tilliti til náttúru og umhverfis geta þessir eldar falið í sér allt frá litlum áhrifum til 
róttækra breytinga á vistkerfum. Fyrir sum dýr og plöntur sem verða fyrir beinum áhrifum 
getur eldur verið stórslys en fyrir aðrar tegundir er eldur nauðsyn fyrir áframhaldandi tilvist 
tegundarinnar. Skógareldar losa kolefni úr kolefnisforða skógar og hafa þannig bæði áhrif á 
styrk gróðurhúsalofttegunda í andrúmslofti og endurkast sólarorku frá brunnum svæðum. 
Umfang skógarelda í hverju landi er því innifalið í gróðurhúsalofttegundareikningum sem 
greint er frá á grundvelli loftslagssamningsins.73 

Stórir og stjórnlausir eldar geta einnig stofnað lífi og heilsu manna í hættu. Brunar og reyk-
eitrun geta valdið bæði bráðum og langvinnum skaða og í versta falli tekið mannslíf. Björg-
unar- og slökkviliðsmenn eru í sérstaklega mikilli hættu en ef það er mögulegt að rýma 
svæði, er hægt að takmarka hættu fyrir líf og heilsu almennings. Í Noregi er sjaldgæft að 

 

67 Direktoratet for samfunnssikkerhet og beredskap (DSB) (20181) 
68 Skogbrukets kursinstitutt (2009) 
69 Bleken o.fl. (1997) 
70 Bleken o.fl. (1997). 
71 Meld.St. 10 (2016–2017) 
72 Direktoratet for samfunnssikkerhet og beredskap (2008) 
73 Miljødirektoratet (2016)  



GREINING HÆTTUSVIÐSMYNDA 2019 

 113 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

manntjón verði af völdum elds í skógum, á útivistarsvæðum og afrétti. Þrátt fyrir það lést 
slökkviliðsmaður við slökkvistörf í skógar- og gróðureldi í Akershúsum (Akershus) árið 2018. 

Í öðrum löndum hafa orðið mannskæðir skógareldar sem hafa kostað fleiri tugi manna lífið. 
Í júlí 2018 lést 91 einstaklingur í áköfum skógareldum sem fóru úr böndunum í Attica–héraði 
austan við höfuðborgina Aþenu í Grikklandi. Í nóvember 2018 herjuðu nokkrir ákafir 
skógareldar í Kaliforníu en eldunum er lýst sem þeim mannskæðustu í Bandaríkjunum í 
meira en 100 ár. 

Byggingar og innviðir geta einnig tapast í eldsvoða í skógum, á útivistarsvæðum og afrétti. 
Auk þess fjárhagslega taps sem þessu fylgir, geta brestir í innviðum leitt til áskorana fyrir 
bæði opinbera þjónustu og fyrirtæki sem og fyrir heimili. Í þessum eldsvoðum setja menn 
yfirleitt forgang slökkvistarfs á og einbeita sér að því að slökkva elda á svæðum með byggð 
eða sem hafa sérstaklega mikilvæg mannvirki. Gerð brunagatna og það að froðuleggja 
mannvirki eru mikilvægar aðgerðir til að takmarka tjón. 

Efnahagslegt tjón vegna elda í skógum og úthverfum getur verið umtalsvert, allt eftir um-
fangi og tímalengd. Í Noregi er sú þumalputtaregla að telja að hundrað hektarar af brennd-
um nytjaskógi svari til tjóns upp á u.þ.b. eina milljón norskra króna (NOK) í timburverðmæti. 
Þar að auki eru minni möguleikar fyrir útivist og kostnaður við að missa byggingar og innviði. 
Einnig fylgir verulegur kostnaður viðbragði og slökkvistarfi sem einkennist af því að vera 
bæði langvarandi og frekt á mannafla og búnað. Í Froland var t.d. kostnaður við baráttuna 
um þriðjungur af heildartjóninu. 

Tíðni og umfang elds í skógum er breytilegt eftir skógargerð, landslagi og veðurfari, eins og 
þurrkum og vindum, sem og getu til að slökkva eld og stöðva útbreiðslu. Breytingar á þess-
um aðstæðum hafa þannig áhrif á þá hættu sem fylgir skógareldum. Frá 1970 til 2000 hefur 
fjöldi skógarelda á ári farið fækkandi, auk þess sem árlega fer samanlagt svæði sem 
brennur minnkandi.74 Breytileikinn, í fjölda og stærð, milli ára er þó mikill. 

Óvíst er hvernig loftslagsbreytingar hafa áhrif á áhættumyndina. Ef þróunin er í átt að minni 
snjó á láglendi á veturna, meiri vindi, hærra hitastigi og frekari þurrkatímabilum eykur það 
hættuna, bæði er varðar tíðni og umfang,75 Samkvæmt norsku skýrslunni Klimaendringer og 
betydning for skogbruket („Loftslagsbreytingar og þýðing fyrir skógrækt“) getur fjöldi daga 
með hættu á skógareldum nær tvöfaldast á tímabilinu 2017–2100.76 Eldarnir sem urðu 
veturinn 2014 og sumarið 2018 geta verið vísbending um hverju má eiga von á í framtíðinni. 

  

 

74 Bleken o.fl. (1997) 
75 Direktoratet for samfunnssikkerhet og beredskap (2008) 
76 Meteorologisk Institutt (MET) (2014) 

Forvarnir og viðbúnaður 
 
Skógareldaviðbúnaður felur í sér hæfni til að greina, vara við og ráða niðurlögum elda í skóg-
um og á útivistarsvæðum og afrétti. 

Auðveldast er að slökkva skógarelda þegar þeir eru á frumstigi og koma þannig í veg fyrir 
útbreiðslu. Þetta er sérstaklega mikilvægt við aðstæður með aukinni hættu á skógareldum 
og því er mikilvægt að bregðast skjótt við með meiri mannafla og búnaði en alvarleiki eldsins 
gefur til kynna í upphafi. 

Í Noregi eru slökkvilið í héraði ábyrg fyrir því að slökkva eld á sínu svæði. Ef þörf krefur, getur 
ríkið aðstoðað slökkvilið með úrræði en það getur bæði verið í formi hæfni og mannafla- og 
búnaðarúrræða svo sem þyrlur og stuðningur frá almannavörnum. 

Norska veðurstofan (Meteorologisk institutt, MET) útbýr hættuvísitölu fyrir skógarelda fyrir 
rúmlega 100 staði víðs vegar um Noreg. Hætta á skógareldum er reiknuð fyrir tiltekinn stað 
þar sem norska veðurstofan MET er með athuganir á úrkomu, hitastigi og raka en hún er 
ekki alltaf dæmigerð fyrir stærri nærliggjandi svæði.77 

Betra eftirlit með notkun flugvéla og gervihnatta hefur leitt til þess að eldar greinast fyrr en 
ella. Betra vegakerfi og betri búnaður og aðferðir við slökkvistörf hafa stuðlað að því að eldar 
fá ekki að þróast eins lengi án inngripa. Frá miðjum níunda áratugnum hefur notkun þyrlna 
til að styðja við viðbragð við stóra og erfiða skógarelda einnig verið mikilvæg við baráttu við 
skógarelda. Þyrla til aðstoðar við skógarslökkvistarf í Noregi er í viðbragðsstöðu frá 15. apríl 
til 15. ágúst, að jafnaði staðsett í Torp í Vestfold. Ef hætta á skógareldum er mikil í öðrum 
landshlutum getur hún verið staðsett á öðrum bækistöðvum. Á tímabilum með mikla 
skógareldahættu og marga skógarelda setur Direktoratet for samfunnssikkerhet og 
beredskap (DSB) fleiri þyrlur í viðbragðsstöðu. Notkun þyrlna við skógarslökkvistarf er í 
umsjón DSB en björgunarmiðstöð Suður–Noregs (HRS) sér um samræmingu aðgerða. Auk 
borgaralegra þyrlna er einnig hægt að biðja herinn um aðstoð með mannafla og búnað ef 
skógareldar koma upp.78 Að auki getur Noregur óskað eftir aðstoð frá Evrópusambandinu 
(ESB) í gegnum European Response Coordination Centre (ERCC). Svíar þurftu slíka alþjóðlega 
aðstoð í langan tíma til að ráða við alla skógareldana sumarið 2018 og norska slökkviliðið 
aðstoðaði einnig við slökkvistarf í Svíþjóð á þessu tímabili. 

  

 

77 Meteorologisk Institutt (MET) (20212)  
78 Meld.St.10 (2016–2017) 

6.1. Skógareldur á þremur stöðum samtímis 
Nokkrir stórir skógareldar fara samtímis úr böndunum og ögra getunni til að fást við eldana 
sem hefðu alvarlegar afleiðingar fyrir líf og eignir. Í þessari hættusviðsmynd verða nokkrir 
eldar í tengslum við hvassviðri og á svæðum sem þar sem hefur verið þurrkur lengi. Skógar-
eldarnir þrír eru hver um sig álíka stórir og eldurinn í Froland, sem er stærsti skógareldurinn 
í Noregi frá síðari heimsstyrjöldinni. 

Áhættugreiningin var gerð haustið 2011 og uppfærð árið 2018.  

Lýsing 

Langt þurrkatímabil hefur leitt til afar mikillar hættu á skógareldum í Suður– og Austur–Noregi (Sør– og Østlandet). Nokkrir 
minniháttar skógareldar koma upp og eru stöðvaðir daglega. Á tveimur dögum koma upp þrír eldar sem slökkviliðin missa tök 
á. Í Hedmark ógnar skógareldurinn stórum frístundabyggðum, í Biskupsruði (Buskerud ) eru þéttbýl svæði í hættu en eldurinn í 
Austur–Ögðum (Aust–Agder) er í stórum skógum. Suðvestan hvassviðri geisar og stendur hvassviðri í tvo daga. 
 
Staðsetning: Nálægt stórum frístundabyggðum í Hedmark, utan við þéttbýli í Biskupsruði (Buskerud ) og á stórum skógarsvæðum 

í Austur–Ögðum (Aust–Agder) 

Tími Umfang Sambærileg atvik 

Maí/júní 
 
Það tekur fjóra til sex daga þar til allir 
eldar eru undir stjórn og eina viku til 
viðbótar áður en slökkvistarfi er lokið. 

• Vindstyrkur: Suðvestan hvassviðri, 
fimmtán metrar á sekúndu (15 m/s) 
sem varir í tvo daga áður en það lægir 
aftur. 

• 10.000 hektarar (100 km2) af skógi 
verða fyrir áhrifum. 

 

• Skógareldurinn í Froland árið 2008: 
Eftir sex daga höfðu um það bil 30 
km² (3.000  hektarar) af skógi brunnið 
áður en stjórn á eldinum náðist.  

• Sumarið 2018:  
Á einum degi bárust tilkynningar um 
114 elda í skógi og á útivistarsvæðum 
og afrétti í Noregi og a.m.k. 8 stórir 
skógareldar geisuðu á sama tíma í 
Svíþjóð. 

 
 
 
 
 
 
 
 
 

Mat á viðkvæmni 
 

Náttúrulegar hindranir eða eldvarnir eru á stórum samfelldum svæðum á nokkrum stöðum 
í Noregi, vegna fjalla, dala og aðgangs að vatni bæði við ströndina og inn til landsins. Stað-
fræðilegar aðstæður geta aftur á móti gert áhöfnum á jörðu niðri erfitt að komast á skógar-
eldasvæðið og oft er slökkvistarf háð aðstoð frá þyrlu. Eftir eldana sem geisuðu á Froland 
var neyðarþjónustu með þyrlum við skógarslökkvistarf breytt og eru nú nokkrar þyrlur í við-
bragðsstöðu ef aðstæður benda til þess að þörf sé á því. Skógarslökkvistarf með sérstökum 
flugvélum hentar ekki í Noregi, því vatnsból eru oft of lítil til að fylla tanka flugvéla á flugi. 

Í hættusviðsmyndinni gerast eldarnir þrír samtímis sem gerir það að verkum að forgangs-
röðun takmarkaðra leiða til björgunar er sérstaklega krefjandi. Þetta á bæði við um björg-
unarstörf með þyrlum og öðrum búnaði sem og mannafla til slökkvistarfa, þar sem hættan 
fyrir líf og heilsu sem og efnislegt tjón er talin vera mest. 

Skipulag með dreifð staðbundin slökkvilið tryggir skjótan viðbragðstíma og tiltölulega fjöl-
mennan mannafla með nauðsynlega staðarþekkingu á viðeigandi svæðum. Litlar einingar 
geta hins vegar verið viðkvæmar gagnvart flóknum og langvarandi atburðum. Almannavarn-
ir í Noregi (DSB) eru mikilvæg viðbótarúrræði fyrir slökkviliðið. 

Mat á líkum 
 

Líkur á því að þrír stórir skógareldar eigi sér stað samtímis í Noregi sem allir fari úr bönd-
unum hafa verið metnar en gert er ráð fyrir að þetta gerist að meðaltali einu sinni á 100 
ára tímabili, sem samsvarar 1% árlegum líkum eða 65% líkum að atburðurinn eigi sér stað 
innan 100 ára. Líkurnar á að atburðurinn eigi sér stað eru því í meðallagi. 

Mat á líkum byggir á sögulegum gögnum og tíðni, auk þátta sem hafa þýðingu fyrir að skóg-
areldar verði samtímis, þ.á.m. veðurfarsgögn um tíðni og þá sérstaklega þurra ára; 
svokallaðra brunaára. Með því fæst góð þekking en óvissa sem fylgir mati á líkum á óæski-
lega atvikinu er talin lítil. 

Líkur á því að þessi atburðarás eigi sér stað á nákvæmlega þessum þremur stöðum hafa ekki 
verið metnar. 

Mat á afleiðingum 
 

Samfélagslegar afleiðingar þessarar tilteknu hættusviðsmyndar eru taldar litlar. Atburða-
rásin mun fyrst og fremst ógna afleiðingaflokknum Náttúra. 

Líf og heilsa 
 

Skógareldar af þessu sniði geta haft afleiðingar fyrir líf og heilsu. Einkum stafar slökkviliðs-
mönnum og öðru björgunarliði sem starfar nálægt skógareldunum mikil hætta af sterkum 
og breytilegum vindi, þar sem hann getur leitt til þess að þessir aðilar lokist inni í eldinum. 
Ekki er hægt að útiloka dauðsföll en af reynslu má búast við að þau verði fá, þ.e. færri en 
fimm manns. Möguleiki á rýmingu gerir það ólíklegt að dauðsföll verði meðal íbúa. Ef eldar 
gerast samtímis, þarf að forgangsraða nýtingu á þyrlum, þar sem hættan á lífi og heilsu sem 
og á efnahagslegu tjóni er talin vera mest. 

Einnig má búast við brunaskaða og reykeitrun en innöndun reyks getur valdið bæði bráðum 
og langvinnum skaða. Viðbragðsaðilar eru þar í sérstökum áhættuhópi en einnig viðkvæmir 
hópar á viðkomandi svæðum, t.d. fólk með öndunarfærasjúkdóma. Snemmbúin rýming 
getur þó takmarkað umfang skaða í síðarnefnda hópnum. Heildarfjöldi alvarlega slasaðra og 
veikra er því áætlaður á bilinu 20 til 100. Matið byggir á reynslu af fyrri skógareldum, meðal 
annars í Froland. 

Afleiðingar fyrir alvarlega slasaða og veika eru taldar litlar og enn minni afleiðingar varða 
fjölda dauðsfalla en þær eru taldar mjög litlar. 

Náttúra og menning 
 

Gert er ráð fyrir að heildarflatarmál brennds skógar verði um 10.000 hektarar (100 km²). 
Eldurinn veldur umtalsverðum umhverfisbreytingum hjá þeim svæðum sem verða fyrir 
áhrifum hans og það líða fleiri áratugir þar til eðlilegt ástand kemst á aftur þar. Langtímaáhrif 
tengjast fyrst og fremst breyttri framvindu (e. succession)79 og næringarskilyrðum ýmissa 
tegunda. 

Eldar geta haft mikil áhrif á dýrasamfélög, þ.á m. fugla, fiska og spendýr. Áhrifin ráðast að 
miklu leyti af styrk og alvarleika eldanna og munurinn frá einum eldi til annars er mikill. 

Atburðarásin hefur afleiðingar í meðallagi fyrir náttúru. 

Efnahagur 
 

Efnahagslegt tjón af slíkum atburði tengist einkum tapi á miklu magni af skógi og viði, auk 
bygginga og innviða. Langvarandi slökkvistarf, með bæði þyrlu og mannafla, er einnig 
kostnaðarsamt. Að auki eru minni möguleikar á útivist. Gert er ráð fyrir að efnahagslegt 
heildartjón í slíkri hættusviðsmynd sé um 500 milljónir norskra króna (NOK) miðað við 
reynslu frá fyrri skógareldum. Óbeint efnahagslegt tjón hefur ekki verið metið. 

Atburðarásin hefur litlar efnahagslegar afleiðingar. 

Stöðugleiki 
 

Ekki er gert ráð fyrir að atburðarás skógarelda skapi umtalsverðan óróa meðal almennings 
en skógareldur er þekktur atburður með þekktar afleiðingar. Umfang eldanna gæti hins 
vegar skapað óróa meðal íbúa á öðrum svæðum þar sem mikil skógareldahætta er. Hugsan-
leg upplifun þess að skortur sé á úrræðum til slökkvistarfa í skógareldum getur veikt traust 
til yfirvalda og stuðlað að gremju meðal íbúa. Þá geta einnig spurningar um skyldur yfirvalda 
vaknað. 

Atburðarásin leiðir til lítilla félagslegra og sálrænna viðbragða meðal íbúa. 

Skógareldahættusviðsmyndin leiðir á ýmsan hátt til álags fyrir íbúa á viðkomandi svæðum. 
Íbúar á svæðum sem stafar bein ógn af eldunum þurfa að rýma heimili sín. Einnig gæti þurft 
að rýma íbúa á svæðum þar sem reykur og sót er vandamál. Áætlað er að flytja þurfi allt að 
1.000 manns frá heimilum sínum í einn til tvo daga. Lokaðir vegir og tímabundið 
rafmagnsleysi leiða til nokkurra truflana. Einnig geta komið upp áskoranir tengdar því að 
vegir verða ónothæfir og járnbrautir sömuleiðis. 

Hættusviðsmyndin leiðir til mjög lítils álags á daglegt líf. 

 

79 Notað um breytingu á tegundasamsetningu yfir tíma á e-u svæði 

Mat á óvissu 
 

Þekking til að meta líkur á hættusviðsmyndinni er talin góð. Tiltölulega mikið er til af gögnum 
úr gagnagrunni sem byggir á reynslu aftur til 1900, auk veðurfarsgagna. Mikil þekking er á 
skógareldum sem og fjölbreytt reynsla vegna þeirra. Líkur á að atvik eigi sér stað eru 
viðkvæmar fyrir breytingum á þeirri forsendu að mikil skógareldahætta sé á þremur lands-
svæðum sem ekki liggja saman á sama tíma. Afleiðingar atvikanna eru viðkvæmar fyrir 
breytingum á vindi og veðri, gerð skóga á viðkomandi svæðum, úrræðum til slökkvistarfa og 
hversu samtímis eldarnir eru. Næmni niðurstaðna er því talin í meðallagi. Óvissan sem 
tengist mati á líkum og afleiðingum í sviðsmyndinni er í heildina talin lítil. 

Hugsanlegar úrbætur 
 

Eftirfarandi ráðstafanir geta hjálpað til við að draga úr líkum og/eða afleiðingum slíkra at-
vika: 

 Að tryggja almenningi góðar upplýsingar um hættu og umgengni við skógar- og 
gróðurelda og banna bálköst; gildir frá 15. apríl til 15. september 

 Að hafa góð og aðgengileg viðvörunarkerfi um skógareldahættu og þróa enn frekar 
hættuvísitölu skóga frá MET / YR 

 Að efla samstarf viðbúnaðaraðila og skógræktar 
 Að efla hæfni slökkviliða í forvörnum og stjórnun skógar- og gróðurelda 
 Að styrkja þyrluviðbúnað og stuðning við stjórnendur fyrir slökkvilið 
 Að tryggja að Almannavarnir viðhaldi hæfni og búnaði til að aðstoða slökkvilið við að 

slökkva skógarelda. 

Tafla 13: Yfirlit yfir niðurstöður áhættugreiningarinnar –Hættusviðsmynd 6.1– Skógareldur á þremur 
stöðum samtímis 

Mat á líkum     Skýring 

LÍKUR Á AÐ ATVIKIÐ GERIST 
INNAN 100 ÁRA  

MJÖG 
LITLAR 

LITLAR Í MEÐALLAGI MIKLAR MJÖG MIKLAR  

Það atvik sem er greint í 
greiningunni  

     Líkur á því að atburðarásin gerist á nákvæm-
lega þessum þremur stöðum hefur ekki verið 
metin. 

Líkur á að sambærilegt atvik eigi 
sér stað annars staðar í Noregi 

  
 

  65% líkur eru á að svipuð hættusviðsmynd eigi 
sér stað innan 100 ára. 

Mat á afleiðingum     

SAMFÉLAGSLEGT 
VERÐMÆTI 

FLOKKUR 
AFLEIÐINGA 

MJÖG 
LITLAR 

LITLAR Í MEÐALLAGI MIKLAR MJÖG 
MIKLAR 

 

Líf og heilsa 

Fjöldi látinna      Innan við 5 dauðsföll sem bein eða óbein af-
leiðing 

Fjöldi alvar-
lega slasaðra 
og veikra 

     20–100 slasaðir eða veikir sem bein eða óbein 
afleiðing 

Náttúra og 
menning 

Langtíma-
skemmdir í 
náttúrulegu 
umhverfi 

  
 

  Alls 100 km², verulegar breytingar á umhverfi, 
nokkra áratugi tekur að endurheimta eðlilegar 
aðstæður. 

Óbætanlegur 
skaði á 
menningar-
verðmætum, 
-starfsemi 
eða -minjum 

     

Ekki metið. 

Efnahagur 

Beint efna-
hagslegt tjón 

 
 

   
Um 500 milljónir norskra króna (NOK) 

Óbeint efna-
hagslegt tjón 

     Ekki metið 

Stöðugleiki 

Félagsleg og 
sálræn 
viðbrögð 

 

 

   Umfang eldanna getur skapað óróa hjá 
íbúum og hugsanlega valdið upplifun af því 
að skortur sé á úrræðum til 
skógareldabaráttu sem getur veikt traust á 
yfirvöldum. 

Truflanir á 
daglegu lífi   

    Rýming 1.000 íbúa í 1–2 daga getur verið 
nauðsynleg, sem og lokun vega og aftenging 
raforkukerfis. 

Lýðræðisleg gildi 
og stórnunar-
hættir 

Tap á lýð-
ræðislegum 
gildum og 
þjóðstjórn 

     
Á ekki við 

Tap yfirráða 
yfir land-
svæði 

     
Á ekki við 

Heildarmat á 
afleiðingum 

   
   

Þegar á heildina er litið eru afleiðingar litlar. 

Heildarmat á óvissu     

  MJÖG LÍTIL LÍTIL Í MEÐALLAGI MIKIL MJÖG MIKIL  

ÞEKKING OG   
NÆMI 

      Óvissa í tengslum við niðurstöðurnar er talin 
lítil. 

  



GREINING HÆTTUSVIÐSMYNDA 2019 

 120 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

7. GEIMVEÐUR 

Bakgrunnur 
 

Yfirborð sólarinnar samanstendur af rafgasi (e. plasma) sem líta má á sem mjög heitt rafleið-
andi gas. Gasið streymir stöðugt út úr sólinni en það hefur, ásamt rafsegulgeislun, áhrif á 
jörðina og okkar nálæga geim í gegnum fjölda ferla sem í sameiningu kallast geimveður. 
Stundum verða kröftugar sprengingar í lofthjúpi sólarinnar, svokölluð sólgos, þar sem miklu 
magni agna, geislunar og gass með segulsviði er kastað út í geiminn. Segulsvið jarðar verndar 
gegn sólstormum en á heimskautasvæðum er þessi vernd veikari80. Geimveður og 
sólstormar eru því sérstaklega viðeigandi umræðuefni fyrir Noreg þar sem landið liggur 
norðarlega. 

Oft er talað um Carrington–gosið sem varð árið 1859 og er stærsta sólgos sem vitað er um. 
Símakerfið varð fyrir miklu áfalli, rekstraraðilarnir fengu raflost og eldar kviknuðu í sím-
skeytastöðvum vegna sólgosins. Árið 1921 varð einnig mikið sólgos. Þetta sólgos var ekki 
eins öflugt og það sem var 1859 en hafði sams konar afleiðingar og áskoranir fyrir samfélag 
þess tíma. 

Fleiri öflug sólgos hafa á síðustu 20 til 50 árum valdið truflunum á fjarskiptum og rafmagns-
dreifingu með óreglulegu millibili og varað í mislangan tíma. Árið 2003 urðu mörg öflug 
sólgos á sólinni en þau eru stundum kennd við hrekkjavöku (e. Halloween Solar Storms). Á 
þessum tíma var tilkynnt um tæknileg vandamál með gervihnetti og gervihnattasíma frá 
ýmsum heimshlutum. Vegna vandræða í fjarskiptasambandi var tímabundið dregið úr milli-
landaflugi á Atlantshafs- og pólleiðum og umferðinni beint annað auk þess sem varað var 
við aukinni geislunarhættu fyrir flugfarþega. Í Bandaríkjunum eyðilögðust eða skemmdust 
einnig nokkrir stórir spennar og stór svæði voru rafmagnslaus í nokkrar klukkustundir. 
Kostnaður vegna sólgosins var áætlaður a.m.k. fjórir milljarðar Bandaríkjadala (USD). Í 
Svíþjóð urðu einnig mörg þúsund híbýli manna rafmagnslaus á stuttum tíma vegna þessa 
sólgoss.81 

Öflugt plasmagos varð á sólinni 23. júlí 2012 og er talið að sólgosið sem fylgdi í kjölfarið hafi 
verið öflugra en Carrington–stormurinn árið 1859. Ef gosið hefði átt sér stað viku fyrr, hefði 
sólstormurinn haft áhrif á lofthjúp jarðar.82 

 

80 NATO/EAPC (2011) 
81 National Research Council of the National Academies (2008) 
82 Baker o.fl. (2013) 

Áhætta 
 

Hugtakið ofurgos er notað um gos með 100 til 500 ára endurkomu. Talið er að mjög öflug 
ofurgos eins og það sem varð árið 1859 komi tölfræðilega fram á 500 ára fresti. Gert er ráð 
fyrir að stór sólgos af svipaðri stærð og það sem varð 1921 verði einu sinni á 100 ára fresti83. 
Sólin er misvirk. Fjöldi virkra svæða er óstöðugur og tekur umtalsverðum breytingum yfir 
ellefu ára tímabil sem nefnt er sólblettasveiflan. Búist er við að stór sólgos eins og hrekkja-
vöku–sólgosið árið 2003 komi annað hvort einu sinni á ellefu ára fresti eða í annarri hverri 
ellefu ára sveiflu. Þegar sólblettasveiflan er í lágmarki, eru sárafá eða jafnvel engin virk svæði 
á sólinni svo mánuðum skiptir. Þegar sólblettasveiflan nær hámarki á ný er sólin óhemjuvirk 
og fjölmargir sólblettahópar myndast. Tölfræðilega eru flestir segulstormar þegar virkni 
sólarinnar er minnkandi. Sólin er enn í virkum fasa, jafnvel þó hámarksvirkni í núverandi 
ellefu ára sveiflu sólarinnar sé liðin.84  

Sólgos eru flokkuð í þrjár mismunandi gerðir eftir því hvernig gosið á sólu er: 

1) Gos senda venjulega mikið magn af rafsegulgeislun í átt að jörðu. Geislunin hreyfist á 
ljóshraða og nær til jarðar á átta mínútum. Gosið varir frá nokkrum mínútum upp í 
klukkutíma. 

2) Með svokölluðum róteindaskúrum85 eru agnir sendar út í geim á mjög miklum hraða. 
Þær geta náð til jarðar á 15–60 mínútum en rótendaskúr varir frá nokkrum klukku-
stundum upp í nokkra daga.86 

3) Stór plasmaský, svokölluð kórónugos (e. Coronal Mass Ejection, CME), geta þeyst út í 
geiminn. Kórónugosin valda jarðsegulstormum í gufuhvolfinu og losa gífurlegt magn af 
orku. Agnir komast í gegnum segulsvið jarðar og lenda á pólsvæðunum en þessir segul-
stormar skapa norðurljósin. Þegar plasmaskýin færast í átt að jörðinni og hafa samskipti 
við segulsviðið, sem venjulega gerist eftir einn til þrjá daga, er jafnan hægt að fylgjast 
með norðurljósum. Því sterkara sem gosið er á sólinni, þeim mun sunnar má sjá norð-
urljósin. 

Hvorki rafsegulgeislun né róteindaskúrir geta skaðað menn, þar sem þeir eru verndaðir af 
lofthjúpi jarðar, en geislunin getur þó verið mjög hættuleg mönnum sem dvelja í geimn-
um.87 Róteindaskúrir geta einnig haft áhrif á heilsufar flugáhafna sem fljúga oft yfir heim-
skautasvæði. Hugsanlegar afleiðingar sólgossins fyrir menn eða samfélag eru einkum 
afleidd atvik, t.d. áhrif sólgossins á raforkukerfi, gervihnattasamskipti og gervihnattaleið-
sögu. Ef þessi kerfi verða fyrir truflunum eða bila, geta sólgos haft miklar afleiðingar fyrir 
samfélagið. 

Ef jarðsegulstormur er nógu öflugur, getur það leitt til spennufalls í raforkukerfi. Sérfræð-
ingar í Bandaríkjunum hafa bent á að afleiðingarnar geti orðið gríðarlegar, ef mikill fjöldi 
stórra spenna bilar í mörgum löndum á sama tíma; aðallega vegna þess að það getur tekið 

 

83 NATO/EAPC (2011) 
84 Norsk Romsenter (NRS) (e.d.2)  
85 Norsk Romsenter (NRS) (e.d.1) 
86 NATO/EAPC (2011)  
87  NATO/EAPC ( 2011) 

allt að ári að skipta um nýjan spenni.88 Viðkvæmni raforkukerfa er þó mismunandi eftir lönd-
um og fer það eftir ýmsum aðstæðum eins og jarðvegi (leiðni), net- og framleiðsluskipulagi, 
tæknilegum lausnum, notkun jarðtengingar o.s.frv. 

Í samanburði við kerfi annarra landa er gert ráð fyrir að norska raforkukerfið sé tiltölulega 
traust gagnvart sólgosum, m.a. vegna tæknilegra lausna, dreifðs framleiðslukerfis og færri 
mjög langra flutningslína. Öfugt við t.d. Bandaríkin og Kanada, þar sem mikið magn af 
raforku er framleitt af fáum stórum einingum sem þurfa að senda orku um langar 
vegalengdir, er raforka framleidd í Noregi hjá mörgum smærri virkjunum með styttri fjar-
lægð til neytenda. Norska raforkukerfið er einnig hannað með umfremd (e. redundans) og 
á að gefa möguleika á tengingum á mismunandi spennustigum, þannig að rafmagnsbilun í 
spenni leiði ekki endilega til langvarandi truflana fyrir endanotanda. Hins vegar er ekki hægt 
að útiloka að við meiriháttar sólgos geti komið upp staðbundnar eða svæðisbundnar 
truflanir sem vara í skemmri tíma (t.d. nokkrar klukkustundir) í afhendingu orku til enda-
notenda. Sum svæði í Noregi eru viðkvæmari en önnur þar sem þau hafa færri staðbundnar 
framleiðslueiningar og minni netgetu inn og út af svæðinu. 

Sólgos geta einnig haft áhrif á móttöku gervihnattaleiðsögumerkja sem notuð eru við stað-
setningu, siglingar og tíma. Staðsetningartækni með gervitunglum (e. Global Navigation 
Satellite Systems, GNSS) 89 býður upp á stöðu-, hraða- og tímamerki. Ekki er óalgengt að 
merki frá slíkum kerfum verði fyrir truflunum af sólgosi í skemmri tíma. Umfang truflana á 
merkjum fer eftir styrkleika og samsetningu sólgossins. Langvarandi tap á 
gervihnattamerkjum er ólíklegt. Það ræðst af framboði annarra kerfa, hvort notendur finni 
fyrir truflunum og áhrifum þeirra.90 Fyrir flesta einkanotendur skapa sólgos ekki vandamál 
en í mikilvægum verkefnum með miklar frammistöðukröfur þurfa varalausnir að taka við, 
ef ekki er hægt að nota GNSS. Nákvæm staðsetning og siglingaleiðsögn eru notaðar í 
sjávarútvegi, þ.á m. í olíu- og gasgeiranum. Nákvæmur tími er m.a. notaður í samskiptanet, 
í fjármálaviðskiptum og í rafmagnsdreifingu. Meta verður sérstaklega samfélagsleg áhrif 
fyrir hvert málefnasvið og hverja starfsemi fyrir sig hvort mikilvæg verkefni sem nota GNSS 
þurfi að skipta yfir í varalausnir með hugsanlega minni skilvirkni. 

Forvarnir og viðbúnaður 
 

Ekki er hægt að koma í veg fyrir sólsgos en daglegar gervihnattamælingar á sólinni gefa okkur 
18 til 72 klukkustunda viðvörun frá sólgosi þar til jarðsegulstormur skellur á jörðina. Þetta 
gefur yfirvöldum og öðrum sem bera ábyrgð á samfélagslega mikilvægum verkefnum 
tækifæri til að grípa til ráðstafana og undirbúa aðgerðir til að draga úr tjóni, komi til þess að 
sterkur jarðsegulstormur skelli á jörðu. Hversu öflugt sólgosið verður, er hins vegar ekki 
vitað fyrr en einum eða tveimur klukkutímum áður en það skellur á jörðu. 

Eins og er, er ekkert kerfi til að vara við sólstormum í Noregi. Noregur er þó þátttakandi í 
nýrri vöktunaráætlun Geimvísindastofnun Evrópu (e. European Space Agency, ESA)91 þar 

 

88 National Research Council of the National Academies (2008) 
89 NSS er samheiti fyrir alþjóðleg gervihnattaleiðsögukerfi. Nú til dags eru fjögur GNSS starfhæf: Bandaríska GPS kerfið, rússneska 

GLONASS kerfið, evrópska Galileo kerfið og kínverska BeiDou kerfið. 
90 Norsk Romsenter (NRS) (e.d.2) 
91 Aðild Noregs að Geimvísindastofnun Evrópu (ESA) er sinnt af norsku geimvísindastofnuninni, Norsk Romsenter.  

sem sameiginleg evrópsk geimveðurspá er mikilvægur þáttur. Rannsóknarmiðstöð í jarð-
eðlisfræði í Tromsø (Tromsø geofysiske observatorium) sinnir rauntímaþjónustu og fylgist 
með jarðsegulsviði og truflunum á segulsviði jarðar. Árið 2011 gerði norsk systurstofnun 
Landmælinga Íslands, Statens kartverk, samstarfssamning við þýsku geimvísindastofnunina, 
Deutsches Zentrum für Luft- und Raumfahrt, um að fylgjast með veðri í efri hluta 
lofthjúpsins.  

Nokkrar leiðir eru til að koma í veg fyrir skemmdir á raforkukerfi. Stöðugt er fylgst með hvers 
kyns rekstrartruflunum sem verða á norska raforkukerfinu sem og öllu sem tryggir jafnvægi 
í raforkukerfinu. Tafarlausar ráðstafanir í rekstri geta falið í sér stýrða aftengingu á hlutum 
virkjana eða hlutum af dreifikerfinu til þess að geta endurtengt það óskemmt síðar. 92 
Afleiðingar aðgerðanna fyrir endanotanda verða allt frá engum merkjanlegum breytingum 
upp í tímabundið rafmagnsleysi. Truflanir eða tap á nákvæmum tíma fyrir samstillingu og 
tímastimplun í vöktun raforkukerfisins geta þýtt að staðsetning bilana og viðgerð tekur 
lengri tíma. 

Fyrir gervihnattaleiðsögu og nákvæman tíma frá gervihnöttum stuðlar aðgangur að fleiri 
óháðum kerfum að minni viðkvæmni, ef gervihnattakerfin bila. Þekking á hugsanlegum af-
leiðingum sólgosa getur hjálpað til við að draga úr viðkvæmni samfélagsins. Áhrif viðvarana 
ráðast m.a. af því hvort yfirvöld málefnasviða og notendur hafi nauðsynlega þekkingu á því 
hvernig sólgos geta haft áhrif á þeirra eigin kerfi og þar með til hvaða ráðstafana eigi að 
grípa. Með betri þekkingu á sólgosum og betri innsýn í eigin kerfi er einnig í ríkara mæli hægt 
að tryggja umfremd í lausnum og aukinn styrkleika í kerfunum, auk þess að tryggja hæfa og 
skilvirka meðhöndlun á meðan á sólgosi stendur sem og að því loknu. 

7.1. Sólgos 
Öflugt sólgos hefur áhrif á raforkukerfi og gervihnetti. Í versta falli getur sólgos valdið raf-
magnstruflunum á stórum svæðum auk þess að skapa vandamál er varða leiðsögukerfi, 
staðsetningu, nákvæman tíma og samskipti. Til að varpa ljósi á hversu alvarlegar afleiðingar 
slíkt atvik gæti verið fyrir Noreg, hefur áhættugreining á sólgosi með 100 ára endurkomu-
tíðni verið gerð. 

Áhættugreiningin var gerð haustið 2011 og uppfærð árið 2018. 

  

 

92 Auk þess geta tilfærslur, notkun netvarna, lágmörkun á útflutningi, skömmtun o.s.frv. verið möguleg úrræði. 

Lýsing 

Í lok febrúar sést á sólinni óvenjustór hópur sólbletta með flókið segulsvið. Dagana á eftir sjást nokkrar tiltölulega öflugar 
sprengingar og gos frá sólblettahópnum sem leiða til mikillar aukningar á magni útfjólublárra (UV–geisla) og röntgengeisla sem 
lenda á jörðinni. Sólgosið er öflugasta sólgos sem sést hefur í nútímanum og veldur rafmagnstruflunum í Norður–Ameríku og 
Norður–Evrópu, truflunum á gervihnattamerkjum, auk umfangsmikilla bilana í fjarskiptum. 
 
Staðsetning: Allt landið (Noregur) 

Tími Umfang Sambærileg atvik 

Sólgosið gerist í febrúar og hefur 
áhrif á jörðina í eina viku. 

Saman fara þrjú form sólgosa (UV– og 
röntgengeislar, róteindaskúr, segul-
stormur). Sólgosið er á efsta stigi á 
NOAA–geimveðurskalanum. 

 

• Carrington–sólgosið árið 1859 
• 100 ára sólgosið 1921 
• Sólgosin sem kennd eru við hrekkjavöku 

(Halloween Solar Storms) 2003 
 

 
 
 
 
 
 
 
 
 
 
 

Mat á viðkvæmni 
Öflugt sólgos getur haft áhrif á raforkukerfið og gervihnetti og í versta falli slegið út raf-
magnsdreifingu á stórum svæðum sem og gervihnetti sem eru mikilvægir fyrir leiðsögu, 
staðsetningu, nákvæman tíma, samskipti og jarðskoðun. 

Segulstraumar geta valdið ofhleðslu raflína og í sumum tilfellum skemmt spenna. Hins vegar 
er norska raforkukerfið tiltölulega traust þegar kemur að sólgosum, m.a. vegna dreifðs 
framleiðslukerfis og tiltölulega fárra langra flutningslína. Sum svæði í Noregi eru samt 
viðkvæmari en önnur, þar sem þau hafa færri staðbundnar virkjanir og minni getu til að 
dreifa raforkunni, bæði innan svæðisins og út af svæðinu. 

Brottfall gervihnattaþjónustu hefur áhrif á virkni margra samfélagslegra mikilvægra verk-
efna, sérstaklega verkefni sem eru háð upplýsingum um nákvæman tíma frá gervihnöttum. 
Má þar nefna fjármálaþjónustu, fjarskipti og rekstur mikilvægra upplýsinga- og samskipta-
kerfa. 

Mat á líkum 
 

Talið er að stórt sólgos geti átt sér stað innan sólblettasveiflunnar sem nær yfir 11 ára 
tímabil. Gert er ráð fyrir að rafsegulbylgjur93, róteindaskúr og segulstormur með tilgreindum 

 

93 Rafsegulgeislun er orka í formi ljóseinda (ljósagna) sem streyma á ljóshraða frá geislagjafa. Hægt er að skynja rafsegulgeislun sem bylgjur 
og þess vegna er hún einnig kölluð rafsegulbylgjur. 

styrk eigi sér stað samtímis og gerist einu sinni á 100 árum, þ.e. árlegar líkur á slíku eru upp 
á 1% og 65% líkur eru að slíkt gerist innan 100 ára. Líkur teljast í meðallagi. 

Mat á afleiðingum 
 

Afleiðingar tilteknu hættusviðsmyndarinnar eru taldar í meðallagi. Afleiðingar hættusviðs-
myndarinnar eru fyrst og fremst afleiðingar í formi truflana á gervihnattamerkjum og 
rafmagnsleysis. Óvissan sem tengist mati á mismunandi tegundum afleiðinga er breytileg 
frá því að vera í meðallagi til mikillar. 

Líf og heilsa 
 

Afleiðingar hættusviðsmyndarinnar fyrir samfélagslega verðmætið Líf og heilsu eru taldar 
mjög litlar. Hins vegar er ekki hægt að útiloka meiðsli og slys vegna truflana á mikilvægri 
þjónustu eins og rafveitu og neyðarþjónustu vegna sólgossins. Truflanir á gervihnatta-
merkjum geta til dæmis leitt til aukinnar slysahættu í greinum sem eru háðar nákvæmum 
merkjum, svo sem í almenningsflugi og í siglingum. 

Ef aðrir óæskilegir atburðir eiga sér stað á því tímabili sem rafmagnsdreifing og gervihnatta-
merki eru óstöðug, getur það haft alvarlegar afleiðingar fyrir líf og heilsu vegna skorts á 
samskiptamöguleikum við neyðarnúmer, viðbragðsaðila og skorts á möguleikum 
viðbragðsaðila til að eiga samskipti sín á milli. 

Afleiðingar fyrir líf og heilsu eru taldar mjög litlar. 

Náttúra og menning 
 

Á ekki við. 
 

Efnahagur 
 

Gert er ráð fyrir að beint efnahagslegt tjón af hættusviðsmyndinni verði á bilinu hálfur til 
tveir milljarðar norskra króna (NOK) í Noregi. Tapið tengist einkum kostnaði við að gera við 
skemmdir á raforkukerfi og gervihnöttum í norskri eigu. Gervihnettir geta verið algjörlega 
eða að hluta til úr starfsemi vegna háorkuríkrar geislunar94, sem gæti falið í sér milljarða tjón. 
Gert er ráð fyrir að óbeint efnahagslegt tjón nemi á bilinu hálfum til tveimur milljörðum 
norskra króna (NOK) og tengist framleiðslutapi og skertri þjónustu á þeim svæðum er verða 
fyrir áhrifum af rafmagnsleysi. Kostnaður vegna tapaðra vinnutíma og framleiðslutaps 
verður einnig í þeim málaflokkum sem þetta snertir, t.d. í olíuiðnaðinum. 

Beint og óbeint efnahagstjón telst í meðallagi. 

 

94 Gammageislun (rafsegulgeislun frá geislavirkum atómkjarna) er oft skipt í „mjúka“ (lágorku) og „harða“ (háorku) geislun.  

Stöðugleiki 
 

Sólgos eru tegund atvika sem talin eru óþekkt og lítið er um að íbúar upplifi hana oftar en 
einu sinni. Skortur er því á reynslu af sambærilegu sólgosi og hvers kyns afleiðingum sem 
það hefur fyrir nútímasamfélag. Öflugur sólstormur getur þannig skapað ótta, óöryggi og 
óróa í samfélaginu. 

Gert er ráð fyrir að atburðarásin leiði til margvíslegs álags í daglegu lífi fyrir þá sem verða 
fyrir beinum áhrifum af rafmagnsleysi og truflunum í annarri mikilvægri þjónustu og af-
greiðslu vöru eða þjónustu. Talið er að hundruð þúsunda íbúa verði fyrir áhrifum af raf-
magnsleysinu í allt að tíu klukkustundir með óstöðugt rafmagn allan sólarhringinn sem sól-
gosið varir. Rafmagnsleysi hefur fyrst og fremst áhrif á samfélagsleg verkefni sem ekki hafa 
nægilegt varaafl sem og viðkvæma hópa eins og aldraða, sjúka og þá sem eingöngu nota 
rafmagn til upphitunar (þ.e. upphitun fer aðeins fram með rafmagni). Lengd rafmagnsleysis 
í hættusviðsmyndinni skiptir máli en því skemur sem það varir því ólíklegra er að ástand 
verði alvarlegt og eins veður rýming líklega ekki nauðsynleg. 

Truflanir á hátíðnitengingum (e. high frequency, HF)95 vegna sólgossins hafa áhrif bæði á 
notendur innan flugumferðar og hersins. Samskipti með lágtíðnimerkjum verða einnig fyrir 
áhrifum en áætlað er að yfir 100.000 manns geti hvorki nýtt sér venjuleg fjarskipti né al-
menna netþjónustu. 

Truflanirnar á gervihnattamerkjum leiða til ónákvæmra tímamerkja sem aftur hafa mikil 
áhrif á framkvæmd fjármálaviðskipta, ýmis stjórnkerfi, fjarskipti og rekstur mikilvægra upp-
lýsingatæknikerfa.96 Óvíst er hversu langvarandi áhrif truflananna geta orðið. 

Truflun á gervihnattamerkjum þýðir aukna slysahættu í greinum þar sem stýrikerfin eru háð 
nákvæmum merkjum, s.s. í iðnaði, sjávarútvegi og orkugeiranum. Þegar kemur að leiðsögn, 
verður almenningsflug lítið fyrir slíku atviki, af því að flug er fyrst og fremst byggt á 
hefðbundnum leiðsögukerfum (þ.e. þeim sem eru staðsett á jörðu) og verða því ekki fyrir 
áhrifum af truflunum á gervihnattamerkjum. 

Hættusviðsmyndin leiðir til mikilla félagslegra og sálrænna viðbragða meðal íbúa og veldur 
álagi á daglegt líf sem metið er í meðallagi. 

Mat á óvissu 
 

Sólgos eru tiltölulega lítið þekkt fyrirbæri, þó svo að vitað sé að mikil sólgos (þ.e. 100 ára 
gos) og svokölluð ofurgos (100-500 ára gos) hafi átt sér stað. Í sífellt tæknivæddara samfé-
lagi verða afleiðingarnar mun alvarlegri en þær sem urðu áður fyrr þegar stór sólgos urðu. 
Mikil óvissa er tengd því hvaða áhrif stór sólgos hefur á núverandi tækni og innviði. 

 

95 Gerður er greinarmunur á lágtíðni sem felur í sér heyranlegt tíðnisvið og hátíðni sem inniheldur tíðnisvið yfir því heyranlega. Hátíðni er 
að mestu það sama og útvarpstíðni. Norski herinn notar m.a. hátíðnitengingar í samskiptum (þ.e. HF-samskipti). 

96 MSB  (2014) Vikten av var och när. Samhällets beroende av korrekt tids- och positionsangivelse 
https://www.msb.se/sv/publikationer/vikten-av-var-och-nar--samhallets-beroende-av-korrekt-tids--och-positionsangivelse/ 

Óvissa sem tengist mati á líkum á óæskilegu atviki sem og síðari atvikum í kjölfarið er talin 
vera í meðallagi. Óvissa sem tengist mati á hinum ýmsu afleiðingum er breytileg frá því að 
vera í meðallagi í að vera mikil. Einkum er sú óvissa sem fylgir mati á efnahagslegum afleið-
ingum talin mikil. Óvissa sem tengist slíku mati er því mikil, þegar á heildina er litið. 

Hugsanlegar úrbætur 
 

• Gott verklag við vöktun og viðvörun vegna geimveðurs eru mikilvægir þættir til þess að 
hægt sé að hrinda aðgerðum til að draga úr afleiðingum í framkvæmd. 

• Umfremd í kerfum, sérstaklega kerfum fyrir nákvæman tíma, getur dregið úr afleiðingum 
þess að gervihnettir séu slegnir út sökum sólgosa. 

• Fyrirtæki, sérstaklega þau sem eiga mikilvæga innviði, þurfa að hafa yfirsýn yfir hvort þau 
séu og að hve miklu leyti þau eru viðkvæm fyrir sólgosum og því að missa gervihnatta-
þjónustu út. 

Tafla 14: Yfirlit yfir niðurstöður áhættugreiningarinnar – Hættusviðsmynd 7.1 – Sólgos 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       65 % líkur á að atvik gerist innan 100 ára 

Líkur á að sambærilegt atvik eigi sér stað annars 
staðar í Noregi 

      

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      Færri en fimm dauðsföll sem óbein afleiðing 

Fjöldi alvarlega slasaðra 
og veikra 

     Færri en tuttugu slasaðir sem óbein afleiðing 

Náttúra og menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum, 
-starfsemi eða -minjum 

     
Á ekki við. 

Efnahagur 

Beint efnahagslegt tjón 
  

 
  0,5-2 milljarðar norskra króna (NOK) tengdir 

viðgerðum á skemmdum á rafmagnskerfi og 
gervitunglum í eigu Noregs 

Óbeint efnahagslegt tjón 
  

 
  0,5-2 milljarðar norskra króna (NOK) tengdir 

tapi á framleiðslu- og þjónustu á þeim svæðum 
er verða fyrir rafmagnsleysi 

Stöðugleiki 

Félagsleg og sálræn við-
brögð 

   
 

 Óþekkt atvik sem ekki er auðvelt að átta sig á, 
skortur á reynslu af svipuðu sólgosi og afleið-
ingum þess leiða til ótta, óvissu og ólgu. 

Truflanir á daglegu lífi  

  

 

  Í allt að tíu klukkustundir verða hundruð þús-
unda einstaklinga fyrir áhrifum af rafmagns-
leysi og rafmagn er óstöðugt allan daginn sem 
sólgosið varir. Truflanir á annarri mikilvægri 
þjónustu og afhendingu vöru verða. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

    
  Samfélagslegar afleiðingar eru taldar í meðal-

lagi stórar. 

Heildarmat á óvissu     

  MJÖG 
LÍTIL 

LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG  
NÆMI 

    
 

 
Óvissa tengd þekkingu og næmi er talin vera 
mikil, þegar á heildina er litið. 

Mynd 16: Öskuský hangir yfir Eyjafjallajökli – Eldgos í Eyjafjallajökli árið 2010.  

8. ELDGOS 

Bakgrunnur 
 

Eldgos sem geta haft afleiðingar fyrir Noreg tengjast einkum eldvirkni á Íslandi og nyrsta 
eldfjalli jarðar, Beerenberg á eyjunni Jan Mayen. Beerenberg var talið útdautt áður en 
óvænt gos varð árið 1970 og síðan aftur árið 1985 þegar öskusúla, allt að eins kílómetra há, 
kom þar upp. Reynsla af öskuskýjum sem hafa náð til Noregs kemur hins vegar aðeins frá 
gosum í íslenskum eldfjöllum. 

Gosið í Eyjafjallajökli á Íslandi árið 2010 leiddi til stórs ösku- og reykskýs sem steig fleiri 
kílómetra upp í loftið og óvenjustöðugir norðan- og norðvestanvindar fluttu öskuna til Nor-
egs og Norðvestur-Evrópu. Öskuský sköpuðu vandamál víðast hvar í Norður-Evrópu. Alls 
var 11.000 flugferðum aflýst og 8 milljónir farþega urðu fyrir áhrifum. 

Til eru fleiri mismunandi tegundir eldgosa. Eyjafjallajökulsgosið árið 2010 er dæmi um 
gjóskugos (e. phreatomagmatic eruption) sem oft er tengt gosum í íslenskum megineld-
stöðvum og eru að öllu leyti eða að hluta huldar ís. Samsetning bræðsluvatns á gígsvæðinu 
og kviku getur leitt til öflugra sprenginga og mjög mikillar öskuframleiðslu. Nýtt eldgos í 
Kötlu er oft nefnt sem dæmi um skelfilega hættusviðsmynd sem gæti haft gríðarlegar afleið-
ingar sökum mjög mikillar öskuframleiðslu. 

Skaftáreldar 1783-1784 er dæmi um mjög stórt sprungugos en það eldgos stóð í átta mánuði 
og sendi hraunstróka upp í yfir 1.000 metra hæð. Heildarrúmmál gjósku97 og hrauns var talið 
vera 0,4 km³ og 15 km³. Hraunstrókar og gufa náðu upp í 7-13 km hæð. Gosið losaði um 122 
megatonn af brennisteinsdíoxíði (SO2) út í andrúmsloftið en SO2 leysist upp í litlum 
vatnsdropum og myndar smásæjar loftbornar súlfatagnir (e. aerosol)98 sem endurkasta 
sólargeislun aftur út í geiminn og gera það að verkum að minni varmageislun nær til jarðar. 

Eftir Skaftárelda hékk þoka af súlfatögnum (e. aerosol) yfir Evrópu og Norður-Ameríku í fimm 
mánuði og 21% landsmanna lést af völdum eldgossins og þeirrar hungursneyðar sem fylgdi 
í kjölfarið. Gosið leiddi einnig til kólnunar á norðurhveli jarðar og uppskerubrests í Evrópu. 
Þykk, brennisteinsrík þoka breiddist út til Evrópu. Bretland og Frakkland tilkynntu mörg 
þúsund andlát af völdum eitrunar í öndunarfærum manna. 

 

97 Gjóska: Laus gosefni úr bergkviku sem þeytast upp í loft úr gjósandi eldstöð við það að gas losnar úr kvikunni (e. tephra). 
98 Gas leyst upp í bráðnu bergi (þ.e. kviku) undir miklum þrýstingi í jarðskorpunni. Þegar kvikan kemur upp á yfirborðið minnkar 

þrýstingurinn og gasið losnar. Brennisteinsdíoxíð og hugsanlega einnig aðrar hættulegar lofttegundir losna úr kvikunni og oxast í vatns-
dropum og mynda m.a. brennisteinssýru. Þær eru fluttar í loftinu sem míkróskópiskar súlfatagnir (e. aerosol) sem endurkasta sólargeislun 
aftur út í geiminn og valda minni varmageislun til jarðar. 

Um miðjan ágúst 2014 mældist mesta jarðskjálftavirkni síðan 1996 í stærsta eldstöðvakerfi 
Íslands, Bárðarbungu. Eldstöðin er staðsett undir ísþekjunni á Vatnajökli, í stærsta jökli 
Evrópu (þ.e. þeim stærsta að rúmmáli). Á tímabilinu fyrir gos mældust meira en 1.000 jarð-
skjálftar á dag, aðallega á milli sjö og tólf kílómetra dýpi. Þetta var upphafið að meira en 40 
kílómetra löngu sprungukerfi sem var fyllt af kviku. Haustið 2014 urðu mikil hraungos á 
sprungusvæðum norðan megin við eldstöðina. Eldgosið leiddi ekki til hruns öskjunnar; hrun 
verður í öskju þegar kvikuhólf tæmist frekar snögglega. Þetta getur valdið skyndilegri losun 
gass sem getur sprungið upp og út, eins og sést í stórum þekktum gosum og því kom ekki 
mikið magn af ösku frá gosinu. Eldgosið bar þó með sér mikla vatnsgufu, koltvísýring, 
brennistein, klór og flúorríkar lofttegundir. Bárðarbunga losaði þrisvar til fimm sinnum meira 
af brennisteinsdíoxíði (SO2) á hverjum degi en heildarlosun frá iðnaði, siglingum og annarri 
manngerðri starfsemi í Evrópu. Talið er að 35.000 tonn af brennisteinsíkum lofttegundum 
hafi losnað á hverjum degi í gosinu en til samanburðar er losun Noregs u.þ.b. 17.000 tonn á 
ári. Í lok eldgossins, í febrúar 2015, þakti hraunið rúmlega 85 km2 og var magn hrauns sem 
rann út áætlað um 1,4 km3. Gos undir Vatnajökli sem nær til yfirborðs myndi leiða til mikilla 
flóða og mikillar öskuframleiðslu sem getur endurtekið afleiðingar Eyjafjallajökulsgossins 
2010. 

 

Áhætta 
 

Noregur getur orðið fyrir áhrifum af gosi frá ýmsum eldfjöllum en fyrst og fremst eru það 
gos í einhverri af u.þ.b. 30 mismunandi eldstöðvum á Íslandi sem geta haft afleiðingar fyrir 
Noreg. 

Eldgos á Íslandi eru algeng, þ.e. lítil gos á fjögurra til fimm ára fresti, en eldgos á stærð við 
t.d. Eyjafjallajökulsgosið hafa endurkomu með tíu til tuttugu ára millibili. Stærstu sprengi-
gosin, eins og stórgos í Kötlu og Laka, verða að meðaltali á 500-1.000 ára millibili. Hlýnun 
jarðar gæti leitt til hraðrar bráðnunar jökla en þar sem þeir þekja eldfjöll, getur slík bráðnun 
leitt til aukinnar eldvirkni vegna minni þrýstings á jarðskorpu.99 

Umfang öskudreifingar frá eldgosi á Íslandi fer eftir veðurskilyrðum eins og vindstyrk, 
vindátt og úrkomumynstri. Því er erfitt að spá fyrir um hvaða afleiðingar gos á Íslandi getur 
haft fyrir Noreg en líkur á því að flug verði að meira eða minna leyti fyrir áhrifum af eldgosi 
eru taldar mjög miklar (þ.e. oftar en einu sinni á tíu ára fresti). 

Eldgos geta haft heilsufarslegar afleiðingar fyrir íbúa Noregs þegar þeir anda að sér fínkorna 
ösku. Auk þess geta hættulegar lofttegundir losnað eftir því hvaða efni eru í kvikunni. 
Brennisteinsdíoxíð, koltvísýringur og flúor geta komið frá gosinu í verulegu magni. Heilsu-
farsáhrifin geta verið erting í slímhúð í augum og nefi sem og öndunarfærum. Viðkvæmustu 
hóparnir eru fólk með lungna- eða hjarta- og æðasjúkdóma sem og börn. Aukning 
koltvísýrings er einungis staðbundin og hefur engin áhrif í Noregi. 

Afleiðingar takmarkana á flugumferð eru að hluta til tafarlausar afleiðingar sem verða þegar 
loftrými er lokað og að hluta til óbeinar afleiðingar sem hafa þýðingu fyrir efnahag og 

 

99 Direktoratet for samfunnssikkerhet og beredskap (DSB) (2010) 

atvinnulíf. Alvarlegustu afleiðingar lokaðs loftrýmis eru möguleg áhrif á sjúklinga sem verða 
fyrir skaða og jafnvel dauðsföll vegna þess að ekki er hægt að framkvæma neyðarsjúkra-
flutninga með sjúkraflugvélum og -þyrlum. 

Enn fremur geta fjárhagslegar afleiðingar faraldurs verið miklar en það tengist að miklu leyti 
því hversu háður nútíminn er flugsamgöngum. Aðilar í flug- og ferðaþjónustu, sem og undir-
verktakar í þessum atvinnugreinum, geta orðið fyrir verulegu tjóni, ef loftrými er lokað til 
lengri tíma. Nútímasamfélag er háð flugumferð á mörgum sviðum, allt frá flutningum á fólki, 
vörum og lyfjum til póstsendinga. Breyting á verklagi við flutninga getur tekið langan tíma. 
Óbeinar afleiðingar stigmagnast með tímanum og versna því lengur sem ástand með 
truflunum í flugumferð varir. 

Eldgos með ösku og loftmengun geta leitt til aukinnar viðkvæmni í ýmsum samfélagslegum 
verkefnum ef aðrir óæskilegir atburðir eiga sér stað samtímis. Truflanir í samgöngum auka 
t.d. viðkvæmni verkefna og innviða sem eru háð hröðu framboði varahluta en líkur á að 
þessi viðkvæmni verði afdrifarík eykst með lengd tímans sem stöðvun í flugumferð varir og 
umfangi þeirrar stöðvunar. 

Eldgos geta valdið kólnun á jörðinni en það tengist útbreiðslu úðaagna (e. aerrosol) sem 
endurkasta sólargeislun aftur út í geiminn. Þetta getur haft þau áhrif á jörðina að hér kólni 
um margar gráður og þessi áhrif geta varað í tvö til tíu ár. 100 

Forvarnir og viðbúnaður 
 

Eins og með aðra náttúruvá er ekki hægt að koma í veg fyrir eldgos. Næsta eldgos sem hefur 
óbein eða bein áhrif á Noreg, getur verið af öðrum toga og varað lengur eða skemur en þau 
síðustu sem hafa haft afleiðingar fyrir Noreg. Yfirvöld þurfa að vera viðbúin nýjum gosum 
sem geta ögrað samfélaginu á ýmsan hátt. 

Eftir eldgosið í Eyjafjallajökli árið 2010 hefur reglum um norskt almenningsflug verið breytt 
og líklegt er að gos með öskuskýjum hafi minni afleiðingar fyrir flug í framtíðinni en það 
sem varð árið 2010.101 Nýju reglugerðirnar gera það að verkum að loftrými er ekki lokað, 
heldur að eru hættusvæði skilgreind og NOTAM -tilkynningar102 eru gefnar út sem gerir 
rekstraraðilum kleift að starfa á eigin ábyrgð og í samræmi við eigin verklagsreglur, þrátt 
fyrir öskuský. Verklagsreglurnar þurfa að vera samþykktar af flugmálayfirvöldum hvers 
lands. Umfang afleiðinganna er háð því hversu mikla framleiðslu af bæði ösku og hættu-
legum lofttegundum eldgosið hefur í för með sér. 

Í samanburði við það sem tíðkaðist þegar eldgosið í Eyjafjallajökli varð 2010, hafa nú mun 
fleiri flugfélög flugvélar sem hafa leyfi til að fljúga á svæðum með miðlungsöskustyrk. Þar 
með er hægt að koma í veg fyrir aðstæður þar sem einhver lönd kynnu að loka öllu loftrými 
sínu og því gefur það mögulega meiri sveigjanleika í stjórnun flugumferðar meðan á atviki 
stendur. 

 

100 Direktoratet for samfunnssikkerhet og beredskap (2010) 
101 Luftfartstilsynet (e.d.) 
102 NOTAM stendur fyrir Notice to airmen, þ.e. upplýsingar og tilkynningar fyrir flugáhöfn um mikilvæg skilyrði. 

Hvort, og mögulega með hve löngum fyrirvara, hægt er að vara við eldgosi, fer eftir gerð 
eldfjalla, skráningu og vöktun skjálftavirkni. Langflest eldfjöll gefa vísbendingar um að eld-
gos sé að hefjast með litlum jarðskjálftum og skjálftaóróa. Síðan 1996 hefur verið varað við 
öllum staðfestum eldgosum á Íslandi vegna skjálftavirkni og í sumum tilfellum einnig vegna 
landriss við eldfjall. Forsenda þess að hægt sé að skipuleggja aðgerðir til að draga úr 
afleiðingum er næg þekking á eldfjöllum, öskufalli og hættulegum eldfjallalofttegundum. 

Norsk yfirvöld bera ábyrgð á eftirliti og viðvörun vegna eldfjallsins Beerenberg á eyjunni Jan 
Mayen. Mikið gos þar getur haft í för með sér mikla ösku og með sterkum vestlægum 
vindum getur gos þar haft áhrif á hluta Norður-Noregs. Ábyrg yfirvöld þurfa að vera undir 
það búin að geta varað við sem og náð utan um og sinnt allri þarfri upplýsingaþörf, ef stórt 
gos verður í þessu eldfjalli. Stjórnsýsluábyrgð fyrir Jan Mayen er hjá sýslumanni (Fylkes-
mannen) á Norðurlandi (Nordland). 

8.1. Langvarandi eldgos á Íslandi 
Eldgos veldur ýmiss konar losun sem skapar hættu fyrir fólk og umhverfi. Komi til stórra 
gosa, kastast gífurlegt magn af eitruðum lofttegundum og öskuögnum upp í heiðhvolfið og 
dreifist um stór svæði með vindi og úrkomu. Til að varpa ljósi á hversu alvarlegar afleiðingar 
slíkt atvik gæti haft í för með sér fyrir Noreg, var áhættugreining á stóru og langvarandi 
eldgosi á Íslandi gerð. 

Áhættugreiningin var gerð haustið 2011 og var uppfærð árið 2018.  

Lýsing 

Íslenskir jarðeðlisfræðingar hafa í rúmt ár mælt jarðskjálfta á Suðausturlandi sem eiga upptök sín djúpt í jörðu. Sérfræðingar 
búast við miklu sprungugosi. Eldgosið hefst um miðjan apríl þegar kvika hvarfast við grunnvatn undir yfirborði jarðar sem leiðir 
til sprengigoss. Fínkornuð aska, lofttegundir og úðaagnir (e. aerosol) þeytast upp í heiðhvolfið og öskuský þekur smám saman 
alla Norður-Evrópu. Næstu fimm mánuði halda eldgos áfram með mismunandi styrkleika eftir því sem ný sprungusvæði opnast. 
 
Staðsetning: Sprungugos með rúmlega 30 km langt sprungusvæði á Íslandi. 

Tími Umfang Sambærileg atvik 

Frá apríl til september. 14 km hár gosmökkur með ösku og gasi; 
1.500 metra háir hraunstrókar með 
hrauni; 15 km3 gjóska (þ.e. gosaska); 125 
megatonn af brennisteinsdíoxíði. 
 

• Skaftáreldar á Íslandi árið 1783 sem 
leiddu til margra dauðsfalla og 
hungursneyðar á Íslandi, auk kóln-
unar á norðurhveli jarðar og upp-
skerubrests í Evrópu 

• Eyjafjallajökulsgosið á Íslandi 2010 
sem skapaði vandamál fyrir flugum-
ferð um mestalla Norður-Evrópu. 
 

 
 
 
 
 
 
 
 
 

Mat á viðkvæmni 
Síðan 1996 hefur verið hægt að vara við öllum eldgosum á Íslandi, sem skráningar eru til um, 
áður en þau hefjast með vöktun á skjálftavirkni eða vöktun á breytingum á landslagi. Mun 
erfiðara er þó að spá fyrir um er hvernig raunverulegt gos muni þróast en þó svo að skjálfta-
virkni bendi með miklum líkum til þess að eldgos sé yfirvofandi er mikil óvissa um eðli og 
umfang gossins sjálfs. Komi til eldgoss, ber norska veðurstofan, Meteorologisk institutt, 
ábyrgð á að tilkynna hvernig askan hreyfist og komi til með að hafa áhrif á Noreg. 

Flugumferð er viðkvæm fyrir allri eldfjallaösku en það er þó háð því hver styrkur hennar er í 
lofti, hvort hægt sé að halda hluta loftrýmis opnu. 

Snemmbúin viðvörun og stöðugt eftirlit með öskuskýjum og eitruðum lofttegundum gerir 
framkvæmd ýmissa aðgerða til að draga úr afleiðingum mögulega. Reynslan af gosinu í Eyja-
fjallajökli sýndi að heilbrigðisþjónustan í Norður-Noregi var sérstaklega viðkvæm, þar sem 
hún er að miklu leyti háð flugsamgöngum. Þegar loftrýminu var lokað, leiddi það til 
stöðvunar í sjúkraflugi. Heilbrigðisþjónustan í Norður-Noregi hefur síðan verið styrkt af heil-
brigðisstofnunum í Suður-Noregi og með nýtingu búnaðar og mannafla hersins.103  

Nokkrir hópar íbúanna eru mjög háðir sérstökum lyfjum og eru því mjög viðkvæmir fyrir 
aðstæðum sem þessum, þar sem lyf eru flutt með flugi. Flugbann sem varir í þó nokkurn 
tíma, getur einnig haft afleiðingar fyrir framboð á varahlutum í lækningatæki, orkuver og 
fjarskiptanet. 

 

103 Endregard o.fl. (2012) 

Mat á líkum 
 

Á síðustu 1.000 árum hafa verið fjögur eldgos á Íslandi verið af sömu gerð og Skaftáreldar. 
Tvö gosanna hafa verið af sömu stærðargráðu og hættusviðsmyndin sýnir en vegna umfangs 
gossins er gert ráð fyrir að Noregur verði fyrir áhrifum af hættusviðsmyndinni, óháð veður-
skilyrðum. 

Byggt á gossögunni, er gert ráð fyrir að hættusviðsmyndin geti átt sér stað u.þ.b. einu sinni 
á 500 árum,104 þ.e. að líkurnar séu 20% á að hún gerist innan 100 ára sem fellur í flokkinn 
litlar líkur. Óvissa sem tengist mati á líkum á óæskilega atvikinu sem og afleiddum atvikum 
er talin í meðallagi. Hættusviðsmyndin sem er greind, er ekki eina mögulega alvarlega 
eldgosið á Íslandi. Nokkur önnur eldfjöll geta valdið eldsumbrotum sem geta haft alvarlegar 
afleiðingar fyrir Noreg. 

Yfirfærðar líkur eru taldar vera 40% á 100 árum eða í meðallagi. 

Mat á afleiðingum 
 

Heildarafleiðingar hættusviðsmyndarinnar eru taldar vera í meðallagi. Hættusviðsmyndin 
ógnar fyrst og fremst þremur samfélagslegum verðmætum,þ.e. Lífi og heilsu, Efnahagi og 
Stöðugleika. 

 

Líf og heilsa 
 

Mesta beina hættan fyrir líf og heilsu í Noregi er tengd loftmengun og styrk brennisteins-
díoxíðs (SO2). Vegna faraldursins mun styrkurinn í Noregi ná því marki sem samsvarar 
styrknum í Mið-Evrópu í dag. Mikil óvissa er tengd rannsóknum á heilsufarsáhrifum brenni-
steinsdíoxíðs (SO2) og hefur hún þar af leiðandi ekki verið tekin inn í mat á afleiðingum 
eldgossins á líf og heilsu. Miðað við líkanaútreikninga er gert ráð fyrir að styrkur svifryks sem 
berst til Noregs samsvari núverandi magni svifryks í norskum borgum. Mat á heilsu-
farslegum afleiðingum hættusviðsmyndarinnar hefur verið gert á grundvelli þessa. Lýð-
heilsu- og heilbrigðiskerfi nútímans er allt annað en það sem var til þegar Skaftáreldar urðu 
árið 1783 og afleiðingarnar verða ekki auðveldlega yfirfærðar. 

Talið er að útsetning fyrir svirfryki frá mögulegu gosi leiði til um 60 dauðsfalla en hér er 
óvissan þó mikil. Útsetning fyrir öskuögnum veldur frekari kvillum og fylgikvillum fyrir sér-
staklega viðkvæma hópa eins og börn og fólk með lungna- eða hjarta- og æðasjúkdóma. Í 
þessum hópi mun væntanlega sjást aukin tíðni innlagna á sjúkrahús. Gert er ráð fyrir að um 
60 manns þurfi á meðferð á sjúkrahúsi að halda eða fái langvarandi afleiðingar eða skert 
almennt ástand yfir lengri tíma. 

 

104 Thordarson, T. og Larsen G. (2007) 

Óbeinar heilsufarslegar afleiðingar ráðast af því hversu mikil áhrif ástandið hefur á sjúkraflug 
og hvort það leiði til alvarlegs skaða fyrir sjúklinga. Gert er ráð fyrir að lengd gossins hafi 
áhrif á flutning lyfja yfir Atlantshafið. 

Afleiðingar í formi dauðsfalla verða í meðallagi og afleiðingar verða litlar er varða alvarlega 
slasaða og veika. 

Náttúra og menning 
 
Ein afleiðing umrædds eldgoss getur verið minnkað sólarljós sem kemst í gegnum ösku- 
og/eða gasský. Þar sem sólarljós er aðeins einn af nokkrum mikilvægum þáttum fyrir vöxt, 
er ekki gert ráð fyrir að atburðarásin leiði til langtímatjóns á náttúru og umhverfi. Þegar 
kemur að ræktun, er loftslag almennt og aðgangur að vatni a.m.k. jafnmikilvægt og sólarljós. 
Vegna mikilla hitabreytinga frá ári til árs í Noregi eru engin ótvíræð tengsl á milli hnattrænn-
ar kólnunar og hitastigs í Noregi til skamms tíma. Gosið mun þó þýða auknar líkur á að frost 
komi fyrr sem og kalt vaxtarskeiði. Samhliða minna sólarljósi er því líklegt að eitthvað dragi 
úr uppskeru. 

Afleiðingarnar fyrir náttúru verða mjög litlar. 

Efnahagur 
 

Gert er ráð fyrir að beinar efnahagslegar afleiðingar séu mjög litlar. Einnig er búist við að 
þær tengist viðgerðum og viðhaldi á tækjum og vélum sem eru viðkvæm fyrir gosösku og að 
minni uppskera gæti einnig leitt til hærra verðs á matvöru. 

Gert er ráð fyrir að umrætt eldgos hafi fyrst og fremst áhrif á tekjur sem tapast hjá norskum 
aðilum í flugi og ferðaþjónustu. Hættusviðsmyndin hefur einnig hafa í för með sér kostnað 
fyrir skipaútgerð. Afleiðingar fyrir olíuiðnaðinn eru þær, að ekki er alltaf hægt að koma við 
þeim vaktaskiptum sem þörf er á. Rúmlega 6.700 manns starfa við olíu- og gasvinnslu á hafi 
úti.105 Þessir aðilar geta af og til orðið fyrir áhrifum vegna truflana í flugumferð. Vegna 
minnkandi sólarljóss er gert ráð fyrir að landbúnaður verði fyrir tjóni vegna minnkunar á 
uppskeru. 

Rannsóknum og útreikningum á efnahagstjóni eftir fyrri atvik ber ekki saman og lýkur með 
ólíkum niðurstöðum. Gert er ráð fyrir að hættusviðsmyndin hafi verulegan efnahagslegan 
kostnað í för með sér og er upphæðin áætluð um 10-20 milljarðar norskra króna (NOK). 

Beint efnahagslegt tjón verður mjög lítið en óbeint tjón mikið. 

Stöðugleiki 
 

Loftmengun sem hlýst af umræddu eldgosi hefur áhrif á viðkvæma hópa eins og börn og fólk 
með lungna- eða hjarta- og æðasjúkdóma. Miðað við reynslu af öskuskýjum, er gert ráð fyrir 
að íbúar hafi væntingar um að stjórnvöld og aðilar í flugmálum séu reiðubúin til að takast á 

 

105 Vatne, Erik (2018) 

við væntanlegar afleiðingar með góðum hætti. Því lengur sem öskuský skapa vandamál fyrir 
flug, því meiri verður óróleiki meðal íbúa og önnur viðbrögð þeirra, eins og t.d. gremja. 

Eldgos sem varir í fimm mánuði hefur áhrif á mikilvæga þjónustu og afhendingu á vöru og 
þjónustu í stórum hluta norsks samfélags. Lokað loftrými og truflanir í flugumferð leiða til 
aukinnar viðkvæmni í samfélagslega mikilvægum verkefnum, ef önnur óæskileg atvik eiga 
sér stað samtímis, vegna skorts á flutningi á mikilvægum búnaði, varahlutum og vinnuafli. 
Auk þess má ætla að margir lendi í miklum vanda í tengslum við ferðalög, bæði tengdum 
atvinnu og frítíma. 

Hættusviðsmyndin leiðir til mikilla félagslegra og sálrænna viðbragða meðal íbúa og veldur 
álagi á daglegt líf sem er metið í meðallagi. 

Mat á óvissu 
 
Til eru miklar upplýsingar og gögn frá fyrri eldgosum en engin reynsla er af jafnstóru og 
langvarandi gosi á Íslandi í nútímasamfélagi. Matið byggir því á greiningum fyrir málefna-
svið, reiknilíkönum, greiningum á loftmengun í borgum og bæjum og reynslu frá fyrri elds-
umbrotum af útbreiðslu ösku í loftrými. Rannsóknum og útreikningum á kostnaði eftir fyrri 
atvik ber ekki saman og lýkur með ólíkum niðurstöðum og því liggur matið vegna þessarar 
hættusviðsmyndar á bilinu 10 til 20 milljarðar norskra króna (NOK). Ekki var mikill 
ágreiningur meðal sérfræðinga í vinnunni við greininguna, að undanskildu nokkuð mismun-
andi mati á langtímaspjöllum á náttúru og umhverfi. Óvissan sem tengist þekkingu er talin 
mikil. 

Afleiðingarnar eru viðkvæmar fyrir breytingum á hæð gosmakkarins, magni ösku og brenni-
steinsdíoxíðs(SO2)-losunar og því hversu lengi gosið stendur yfir. Auk þess eru vind- og 
úrkomuskilyrði mikilvæg forsenda fyrir afleiðingunum. Afleidd atvik eins og rafmagnsleysi, 
fjarskiptatruflanir og bilun í lækningatækjum vegna flugbanns og bresta í afhendingu 
mikilvægra varahluta hafa áhrif á afleiðingarnar. Næmni niðurstaðna er á þessum bakgrunni 
metin í meðallagi og þegar á heildina er litið er óvissa talin mikil. 

Hugsanlegar úrbætur 
 
Möguleikar til að vara við og skipulagning aðgerða til að draga úr afleiðingum er háð bestu 
mögulegu þekkingu á eldfjöllum, öskufalli og hættulegum lofttegundum sem koma frá eld-
fjöllum.  
 
Eftirfarandi ráðstafanir geta hjálpað til við að draga úr afleiðingum slíkra atvika: 

 Það að stuðla að rannsóknum og alþjóðlegum verkefnum til að bæta þekkingu á 
eldfjallaösku (þ.á m. áhrif á flugvélarhreyfla og frekari þróun ómannaðra loftfara 
sem geta mælt öskumagn). 

 Það að styrkja viðbragðsáætlun vegna langvarandi eldgosa og öskuskýja sem 
vara í langan tíma, með sérstakri athygli á áskoranir sem tengjast flugbanni. 

Mynd 17: Eyjafjallajökull – Ösku mokað af húsþökum  

Tafla 15: Yfirlit yfir niðurstöður áhættugreiningarinnar – Hættusviðsmynd 8.1 – Langvarandi eldgos á 
Íslandi 

Mat á líkum     Skýring 

LÍKUR Á AÐ ATVIKIÐ GERIST INNAN 100 
ÁRA  

MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni  
 

 
   

20 % líkur á að atvik gerist innan 100 ára 

Líkur á að sambærilegt atvik eigi sér stað 
annars staðar í Noregi 

  
 

  40 % líkur á að svipuð hættusviðsmynd eigi sér 
stað innan 100 ára 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

Líf og heilsa 

Fjöldi látinna      Um það bil 60 bein dauðsföll vegna útsetningar 
fyrir mengun í andrúmslofti, m.a. svifryki 

Fjöldi alvarlega 
slasaðra og veikra 

 
 

   Um 60 manns sem þurfa á meðferð á sjúkrahúsi  
að halda eða verða fyrir skerðingu á heilsufari 

Náttúra og 
menning 

Langtímaskemmdir í 
náttúrulegu umhverfi  

    Möguleiki á frosti og köldu vaxtarskeiði með 
minni uppskeru 

Óbætanlegur skaði á 
menningarverðmætu,  
-starfsemi eða -minjum 

     
Á ekki við 

Efnahagur 

Beint efnahagslegt tjón  
    

Óverulegar afleiðingar 

Óbeint efnahagslegt 
tjón 

    
 10-20 milljarðar norskra króna (NOK) 

Stöðugleiki 

Félagsleg og sálræn 
viðbrögð 

   
 

 Vegna þess hve lengi eldgosið varir, munu íbúar 
bregðast við með óöryggi og gremju. 

Truflanir á daglegu lífi  
  

 
  Miklar afleiðingar fyrir flugsamgöngur fyrir fólk 

og vörur, skortur á aðföngum fyrir 
samfélagslega mikilvæg verkefni. 

Lýðræðisleg gildi 
og stórnunar-
hættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

    
  

Afleiðingar í meðallagi, þegar á heildina er litið 

Heildarmat á óvissu    

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

ÞEKKING OG   
NÆMI 

    
 

 
Óvissan í tengslum við niðurstöðurnar er talin 
mikil. 

Mynd 18: Suðurlandsskjálfti 2008 – Mikið eignartjón var á Selfossi, í Hveragerði, á 
Þorlákshöfn og þar um kring. Lítið var um tjón á mannvirkjum en þeim mun meira á 
innanstokksmunum.  

9. JARÐSK JÁLFTAR 

Bakgrunnur 
 

Jarðskorpan er ysta lag jarðarinnar en margir flekar mynda hana sem hreyfast hver miðað 
við annan. Svæði sem eru landfræðilega staðsett nálægt flekamörkum og plötuskilum milli 
meginlandsfleka verða einna mest fyrir jarðskjálftum. 

Plötuhreyfingarnar leiða til álags í jarðskorpunni. Hliðar flekanna geta nuddast saman, flek-
arnir geta ýst hvor frá öðrum og þeir geta líka farið hver undir annan. Allar þessar hreyfingar 
flekanna byggja upp spennu sem síðan losnar og við það verða jarðskjálftar. Mismunandi 
gerðir jarðskjálfta einkenna mismunandi flekasamskeyti. Orkan losnar í formi jarðskjálfta-
bylgna. Bylgjurnar dreifast út á við og geta verið mismunandi að stærð; allt frá ómerkjan-
legum skjálfta upp í mjög sterka skjálfta sem valda miklum skemmdum á byggingum og 
mannvirkjum. 

Noregur er langt frá flekamörkum milli Ameríku- og Evrasíuflekans en álag frá flekaskilum á 
Mið-Atlantshafshryggnum hefur engu að síður reynst mikilvægur þáttur fyrir jarðskjálfta 
langt inni á flekanum. Annar þáttur sem veldur spennu er landris í Skandinavíu eftir að ísinn 
þar bráðnaði (þ.e. spenna tengd aðlögun að jafnstöðu vegna jökla).106 Þriðji þátturinn er að 
spenna myndast á strandsvæðum, einkum vegna samhliða upplyftingar á landi og sets og 
sigs í sjó. Þetta „beygir“ jarðskorpuna, sérstaklega á strandsvæðum, sem eykur enn frekar 
spennuna einmitt á strandsvæðum. 

Mæling á stærð jarðskjálfta 

Heildarstyrkur skjálfta er gefinn upp sem stig. Í gegnum tíðina hafa ólíkir kvarðar verið not-
aðir og nokkrir eru enn í notkun. Ástæðan fyrir því að til eru margir mælikvarðar er sú að 
breytileiki jarðskjálftaorkunnar er svo gríðarlegur frá minnstu til stærstu skjálfta og áður fyrr 
var ekki hægt að nota einn og sama mælikvarða á alla skjálfta. Nú til dags eru vægistærðir 
(e. Moment Magnitude; t.d. megavött, Mw) æ oftar notaðar einar og sér en vægistærðir 
eru línulegur logaritmískur kvarði sem er í réttu hlutfalli við jarðskjálftavægi (e. seismic 
moment). Í öllum hagnýtum tilgangi eru Richter-skali og Ms-skali samheiti við vægistærð 
(megavött, Mw) en sá seinni byggir á stærð yfirborðsbylgju (e. surface wave magnitude).  

 

106 Áframhaldandi hreyfing lands sem eitt sinn var undir fargi ísaldarjökuls (e. Glacial isostatic adjustment) 

Notkun Richter-skala er algengasta leiðin til að mæla styrk. Richter-skalinn er logaritmískur 
sem þýðir að aukning um eina einingu á skalanum samsvarar tífalt meiri breytingu á hreyf-
ingu jarðar og um 32 sinnum aukningu á losaðri orku. Taflan hér að neðan sýnir hversu oft 
jarðskjálftar af mismunandi stærðargráðu eiga sér stað í heiminum: 

 

 

Atvik 

Í Noregi er mesta jarðskjálftavirknin í Evrópu norðan Alpafjalla. Langflestir eru veikir en 
sumir þessara skjálfta eru svo sterkir að menn finna fyrir þeim. Einstaka stórir jarðskjálftar 
hafa einnig verið skráðir, sumir þeirra hafa leitt til skemmda á byggingum og innviðum. 
Eftirfarandi atriði geta átt sér stað aftur: 

• 1819 í Mo i Rana: Þessi skjálfti hefur síðar verið reiknaður af stærð M5,8. Töluverð 
skriðuföll urðu og var skjálftunum lýst sem svo miklum að menn og dýr gátu ekki staðið 
upprétt heldur féllu til jarðar. Ekki er vitað hvort skemmdir urðu á byggingum vegna 
þessa skjálfta. 

• 1904 við Hvaler-eyjaklasann í Oslóarfirði (Oslofjorden): Þessi jarðskjálfti (M5,4) leiddi 
til fjölda tjóna norður meðfram Oslóarfirði alla leið upp að Osló (í Christiania) langt frá 
upptökum skjálftans. Margar byggingar skemmdust án þess að hrynja og meðal íbúa 
fjölda staða myndaðist ofsahræðsla.  

• Árið 2008 í Stórfirði (Storfjorden), vestan við Longyearbyen á Svalbarða: Sá skjálfti 
mældist M6,1/6,2 og er sá stærsti í seinni tíð. Upptökin voru í sjó, fjarri fólki og skjálft-
inn leiddi því ekki til slysa á fólki. Það sem er athyglisvert í þessu samhengi er frekar að 
jarðskorpan og misgengishreyfingar á þessu svæði eru ekki verulega frábrugðnar því 
sem er í Vestur-Noregi og því má ætla að líkur séu á svipuðum jarðskjálfta þar, t.d. á 
Øygard-misgenginu. 

Dæmi eru um álíka sterka jarðskjálfta sem hafa haft skelfilegar afleiðingar eins og jarðskjálft-
inn í L’Aguila á Ítalíu árið 2009 (M6,4) sem leiddi til dauða 309 manna. Í ágúst 2016 varð 
annar sterkur skjálfti (M6,2) á Ítalíu. Að þessu sinni í Apennína-fjallgarðinum, 130 kílómetra 

Lýsing Stærð Meðalfjöldi á ári 

Stórslys 8 og meira 1 

Mjög sterkur 7–7.9 18 

Sterkur 6–6.9 120 

Í meðallagi 5–5.9 800 

Veikur 4–4.9 6 200 

Lítill 3–3.9 49 000 

Mjög lítill Minna en 3 Stærð 2–3: u.þ.b. 365 000 
Stærð 1–2: u.þ.b. 3 000 000 

norðaustur af Róm. Jarðskjálftinn varð um miðja nótt og í kjölfar aðalskjálftans fylgdu um 40 
sterkir jarðskjálftar. Jarðskjálftinn olli skelfingu í Róm en alls létust 299 manns. Þorpið sem 
varð verst úti var þorpið Amatrice og meira en þremur árum eftir jarðskjálftann var þorpið 
enn í rúst. 

Áhætta 
 

Jarðskjálftar í Noregi þar sem manntjón hefur orðið eru ekki þekktir. Þó að líkurnar séu litlar 
geta stórir jarðskjálftar gerst og afleiðingarnar geta verið alvarlegar, fyrst og fremst á 
svæðum þar sem íbúaþéttleiki er mikill og þar sem mannvirki eru ekki nægilega sterkbyggð. 
Stærð skjálftans er oft minna afgerandi en upptök hans og tími; þ.e. það skiptir meira máli 
hvar skjálftinn á upptök sín, t.d. hversu þéttbýlt er í nágrenni upptakanna og einnig á hvaða 
tíma dags skjálftinn verður. 

Það er ekki jarðskjálftinn sjálfur sem veldur mannfalli heldur afleiddir atburðir. Alvarlegur 
skjálfti getur valdið því að hús hrynja, brýr og vegir eyðileggist og skriður falla. Auk þess geta 
skjálftar valdið stíflubrotum, rafmagnsleysi og eldsvoðum. 

Timburhús hafa yfirleitt mikla mótstöðu gegn titringi, en eldri múrsteinsbyggingar sérstak-
lega fjölbýlishús frá lokum 19. aldar og illa járnbent hús frá því fyrir 1960–1970 þola illa 
jarðskjálfta. Nýrri byggingar geta einnig orðið fyrir skemmdum vegna jarðskjálfta, ef ekki 
hefur verið tekið tillit til jarðskjálftaálags við hönnunina.  

Ef byggingarnar eru staðsettar á stórum leirútfellum sem magna upp hreyfingu við jarð-
skjálfta, getur tjónið orðið meira. Laus jarðlög (t.d. sandur) sem eru mettuð með grunnvatni 
verður fyrir því að jörðin verður mjög mjúk, næstum fljótandi og gefur eftir. Það veldur 
einnig því að niðurgrafnir tankar, lagnir í jörðu og þess háttar fljóta upp á yfirborðið, þar 
sem þeir eru léttari en fljótandi jarðvegurinn. 

Ekki eru til nægjanleg tölfræðigögn til að framkvæma nákvæma líkindareikninga fyrir stóra 
jarðskjálfta í Noregi. Mat á endurkomutíðni jarðskjálfta af stærðinni M6,5 eða stærri er því 
háð mikilli óvissu. 

Svæði með mestri jarðskjálftavirkni á meginlandi Noregs: 

 Suður í Hörðaland (Hordaland), umhverfis Sunnhordland og Hardanger 
 Norður í Ryggjafylki (Rogaland), umhverfis Ryfylke og Haugalandet 
 Ströndin meðfram Mæri og Raumsdal (Møre og Romsdal) 
 Umhverfis Oslóarfjörð (Oslofjord) 
 Stórir hlutar Norðurlands (Nordland) 

Forvarnir og viðbúnaður 
 

Vöktun á jarðskjálftavirkni í Noregi fer fram í gegnum Norsk Nasjonalt Seismisk Nettverk 
(NNSN), sem er rekið af jarðvísindadeild Háskólans í Björgvin (Bergen) ásamt Norwegian 

Seismic Array (NORSAR) sem leggur til gögn frá mælistöðvum sínum. NNSN samanstendur 
af 33 jarðskjálftastöðvum á norska meginlandinu sem og á Svalbarða og Jan Mayen. 

Í grundvallaratriðum er ekki hægt að spá fyrir um jarðskjálfta. Enginn hefur spáð fyrir um 
um stóran jarðskjálfta og skjalfest á ótvíræðan hátt áður en skjálftinn átti sér stað. Aðgerðir 
til að draga úr tjónum byggjast á tölfræðilegum útreikningum á skjálftum yfir tíma og notkun 
þeirra til að búa til reglur um hversu mikið byggingar þurfa að þola. 

Fyrirbyggjandi aðgerðir gegn óæskilegum afleiðingum jarðskjálfta tengjast fyrst og fremst 
beitingu staðla um hönnun mannvirkja – svokallaðra Eurocodes. Staðallinn Eurocode 8, 
hönnun mannvirkja fyrir jarðskjálftaáhrif, hefur verið í gildi í Noregi síðan í mars 2010  en 
yfirvöldum er skylt að aðlaga reglur sínar þannig að hægt sé að nota Eurocodes. 

Tæknilegur grundvöllur fyrir aðlögun regluverks í Noregi byggir á ákvörðun um jarðskjálfta-
svæði frá árinu 1998. Í frekara forvarnarstarfi er mikilvægt verkefni að nýta nýrri gögn sem 
og nýjar aðferðir við gerð uppfærðra jarðskjálftakorta fyrir Noreg sem grunn fyrir þjóðarvið-
auka við Eurocode 8. Þá er einnig hægt að gera nánari greiningu á því hvernig ýmiss konar 
laust efni í jarðlögum verður fyrir áhrifum jarðskjálftabylgna og mögulega með innifaldri 
könnun á viðkvæmni bygginga og innviða, sérstaklega er varðar eldri byggingar í stærri 
borgum. 

Sérstakar reglur gilda um norska landgrunnið og hafa mannvirki á sjó verið hönnuð til að 
standast jarðskjálftaálag, allt frá því um 1985. 

9.1. Jarðskjálfti í þéttbýli 

Í Noregi er mesta jarðskjálftavirknin í Evrópu norðan Alpafjalla. Flestir jarðskjálftar eru vart 
merkjanlegir og jarðskjálftar sem hafa valdið manntjóni hafa ekki verið staðfestir. Sögulega 
séð hafa þó orðið jarðskjálftar sem hafa skemmt byggingar og skapað skelfingu meðal íbúa. 
Þó að líkurnar á öflugum jarðskjálfta séu litlar, er samt möguleiki á slíku atviki. Árið 2014 var 
gerð greining á hættusviðsmynd þar sem stór jarðskjálfti reið yfir við Björgvin (Bergen). 
Greiningin var endurskoðuð og uppfærð árið 2018. Greiningin er skjalfest í eigin undir-
skýrslu.107 

  

 

107 Direktoratet for samfunnssikkerhet og beredskap (DSB) (20142) 

Lýsing 

Jarðskjálfti af stærðinni 6,5 verður á Øygarden-misgenginu sem liggur samsíða ströndinni fyrir utan Björgvin (Bergen). Jarðskjálftinn á 
sér stað fyrirvaralaust og veldur miklum jarðskjálftabylgjum í sveitarfélaginu Björgvin (Bergen) sem er með u.þ.b. 280.000 íbúa. Í 
borginni eru ýmsar byggingar og mannvirki, bæði söguleg og nútímaleg, sem verða fyrir miklum jarðskjálftabylgjum. Vegakerfið og aðrir 
innviðir, eins og rafmagnsdreifikerfi og vatnsveita, verða einnig fyrir skjálftunum. Allt sveitarfélagið, Björgvin (Bergen), verður fyrir 
áhrifum og tjón verður samtímis á mörgum stöðum samtímis á víð dreif um sveitarfélagið. Afleiðingar fela fyrst og fremst í sér skriðuföll 
og grjóthrun, rafmagnsleysi á hluta svæðisins, óstöðug fjarskipti og samskipti ásamt truflunum á vatnsveitu á hluta svæðisins. Einnig 
eru önnur þéttbýl sveitarfélög á áhrifasvæðinu í hættu. 
 
Staðsetning: Øygarden-misgengið sem liggur samhliða ströndinni fyrir utan Björgvin (Bergen) 

Tími Umfang Sambærileg atvik 

Jarðskjálftinn verður um miðjan dag á 
virkum degi í janúar. 

 

Jarðskjálftinn er M6,5 að stærð og skapar 
miklar jarðskjálftabylgjur á svæðinu 
umhverfis Björgvin (Bergen). Jarðskjálftinn 
varir í 45 sekúndur og sterkustu jarð-
skjálftabylgjurnar vara í 25 sekúndur. 
Hætta á eftirskjálftum varir í nokkra 
mánuði og í versta falli í fleiri ár. 

 

• 1904 á Hvaler-eyjaklasanum í Oslóarfirð 
(Oslosjord): Skjálfti með styrk M5,4. 
Skjálftinn olli fjölda tjóna norður með 
Óslóarfirði alla leið til Óslóar. Margar 
byggingar skemmdust, en án þess að 
hrynja. 

• 2008 í Stórfirði (Storfjorden) vestan við 
Longyearbyen á Svalbarða: Skjálfti með 
styrk M6,1 / 6,2. Skjálftin átti upptök sín 
í sjó og langt frá fólki og olli ekki slysum 
á fólki. 

• 2011 í Christchurch, Nýja Sjálandi: 
Skjálfti með styrk M6,3. Kostnaðurinn 
eftir jarðskjálftann var u.þ.b. 130 
milljarðar norskra króna (NOK). 
 

 
 
 
 
 
 
 
 
 
 
 

Mat á viðkvæmni 
 

Í byggð er viðkvæmnin aðallega tengd getu mannvirkisins til að standast hreyfingar. Múr-
byggingar sem reistar voru seint á 19. öld og háhýsi sem reist voru í kringum 1960-1970 eru 
hvort tveggja dæmi um byggingar sem hafa verið skilgreindar sem viðkvæmar fyrir hreyf-
ingum af völdum jarðskjálfta. 

Viðkvæmni í mikilvægum innviðum hefur áhrif á hvernig brugðist verður við atviki og hefur 
þar af leiðandi fyrst og fremst afleiðingar fyrir líf og heilsu. Innviðir sem bresta geta haft í 
för með sér að erfitt sé að komast um svæði, útkallstími verði lengri, erfitt sé að veita 
heilbrigðisþjónustu o.s.frv. 

Atvikið mun reynast mjög mikil áraun fyrir viðbragðsgetu samfélagsins en mikill fjöldi 
bygginga hrynur, mörg tjón gerast samtímis og skert aðgengi gerir gera björgunarstarfið 
mjög krefjandi. 

Óþekkt og ókortlögð staðbundin jarðfræðiskilyrði, eins og leirútfellingar og laust efni, geta 
aukið viðkvæmni verulega. 

Mat á líkum 
 

Eins og er, er engin góð aðferð til að spá fyrir um stóra jarðskjálfta. Lögmál Gutenberg-
Richters lýsir magndreifingu á milli stórra og lítilla skjálfta og er oft notað til að áætla tíðni 
eða endurkomutíma stórra skjálfta. Endurkomutíma stórs jarðskjálfta í Øygarden-misgeng-
inu má áætla mjög gróflega út frá Gutenberg-Richter-dreifingu skjálfta sem mældir hafa 
verið. Stórir skjálftar á strandsvæðum utan Vestur-Noregs hafa verið þekktir undanfarin 50 
ár en flestir stórir skjálftar (M5,0+) hafa verið langt frá ströndinni. Mikil óvissa fylgir 
útreikningi á endurkomutíma fyrir skjálfta af stærðinni M6,5 eða stærri.  

Fyrir þessa tilteknu hættusviðsmynd er áætluður endurkomutími á bilinu 5.000 til 10.000 ár, 
þ.e. 0,01–0,05% líkur eru á að atvik gerist innan eins árs. Líkur á að tiltekinn atburður eigi 
sér stað innan 100 ára eru 3% sem teljast mjög litlar líkur.  

Í Noregi eru nokkur svæði útsett fyrir jarðskjálftum. Auk vesturstrandarinnar sem fylgir Øy-
garden-misgenginu á þetta við um svæði á Norðurlandi Noregs og svæðinu umhverfis Osló-
arfjörðinn (Oslofjorden). Í rannsókn, sem gerð var árið 1998, var endurkomutími jarðskjálfta 
af stærðinni M6,5 eða stærri fyrir svæði sem náði til alls Noregs sunnan Þrándheims 
(Trondheim) áætlaður 1110 ár. Svæðið sem útreikningarnir voru gerðir fyrir reiknaði svæði 
umhverfis Oslóarfjörðinn (Oslofjorden). Það eru tvö til þrjú svæði utan vesturstrandarinnar 
við Björgvin (Bergen) þar sem hættusviðsmynd með svipaðar afleiðingar getur átt sér stað. 
Þetta gefur 10% líkur á að skjálfti af stærðinni M6,5 með svipaðar afleiðingar verði innan 
100 ára, þ.e. líkurnar falla í flokkinn litlar líkur. 

Mat á afleiðingum 
 

Samfélagslegar afleiðingar þeirrar hættusviðsmyndar sem greiningin tekur til teljast mjög 
miklar. Atvikið í hættusviðsmyndinni ógnar samfélagslegu verðmætunum Lífi og heilsu, 
Náttúru og menningu, Efnahagi og Stöðugleika. Einungis afleiðingar jarðskjálftans sjálfs eru 
metnar. Hugsanlegar afleiðingar vegna eftirskjálfta eru ekki teknar með í mati. 

Líf og heilsa 
 

Búist er við að fjöldi látinna af völdum jarðskjálftans verði yfir 300. Flest manntjón verða 
vegna þess að byggingar hrynja. 

Í miðbæ Björgvinjar (Bergen) eru u.þ.b. 880 múrsteinsbyggingar byggðar undir lok 19. aldar 
þar sem allt burðarvirki byggingarinnar eru úr timbri. Byggingarnar eru þrjár til fimm hæðir 
og áætlað er að ein af hverjum þrjátíu af þessum byggingum muni hrynja, þ.e. um 30 bygg-
ingar af þessu tagi. Gert er ráð fyrir að í hverju húsi búi að meðaltali 16 manns. Enn fremur 
er gert ráð fyrir að helmingur íbúa (um 240) sé heima þegar skjálftinn verður og að helm-
ingur þeirra (þ.e. um 120) farist. Utan við miðborgina eru u.þ.b. 40 háhýsi, blokkir frá 1960–
1970 með tíu til tólf hæðum. Áætlað er að 10% þeirra muni hrynja, þ.e. fjórar blokkir með 
samtals 640 íbúa. Gert er ráð fyrir að helmingur þeirra íbúa (þ.e. 320) sé heima þegar skjálft-
inn verður og að helmingur þeirra (þ.e. 160) farist. 

Nokkrir munu farast í öðrum húsum sem hrynja og í öðrum slysum sem verða þegar jarð-
skjálftinn verður. Í síðasta hópnum eru gangandi vegfarendur, hjólreiðamenn og bílstjórar 
sem eru í nágrenni við byggingar sem hrynja og verða fyrir skriðum eða grjóthruni eða verða 
fyrir áhrifum á annan hátt. 

Gert er ráð fyrir að u.þ.b. 500 alvarlega slösuðum einstaklingum vegna skjálftans. Meirihluti 
þeirra sem lifa af inni í hrundum byggingum slasast alvarlega og mjög margir þurfa bráða-
meðferð. Skemmd eða eyðilögð lækningatæki, skert aðgengi fyrir sjúkrabíla og tímafrek leit 
að fólki í hrundum byggingum leiða til tafa á læknismeðferðum, sem veldur enn alvarlegra 
ástand fyrir marga sjúklinga. 

Gert er ráð fyrir að margir þeirra sem finnast á lífi í hrundum byggingum upplifi andleg 
veikindi og vanlíðan, eins og kvíða og áfallastreituröskun, en aðeins er gert ráð fyrir að fáir 
verði fyrir langvarandi áhrifum. Margir sem hafa orðið vitni að hruni bygginga og búa sjálfir 
í svipuðum byggingum eru einnig taldir vera með andlegt álag. 

Afleiðingar í formi manntjósn verða mjög miklar og miklar með tilliti til alvarlega slasaðra 
og veikra. 

Náttúra og menning 
 

Gert er ráð fyrir að hættusviðsmyndin sem greind hefur verið valdi mjög litlum langtíma-
spjöllum á náttúrulegu umhverfi. Gert er ráð fyrir að þær vistgerðir sem verða fyrir skriðum 
verði í aðalatriðum endurheimtar innan tíu ára. Búist er við minniháttar bráðamengunar-
tilvikum. Bráð mengun vegna rofs á neðansjávarleiðslum sem tengjast stóru olíu- og gas-
verksmiðjunum í Ågotnes, Sture, Kollsnes og Mongstad er ólíkleg. Nútímaneðansjávarleiðsl-
ur eru hannaðar til að þola titring og eru með margfalt kerfi til að loka einingum meðfram 
allri leiðslunni sem og á báðum endum hennar. 

Talið er að margar friðlýstar menningarminjar hrynji eða verði fyrir óbætanlegu tjóni. Þetta 
á fyrst og fremst við um múrsteinsbyggingar í og við hverfið umhverfis ráðhúsið, t.d. gamla 
ráðhúsið, , konungssetrið (Hagerupsgården / Stiftsgården), gömlu slökkvistöðina, gamla 
dómshúsið og hús sýslumanns (Magistratbygningen). 

Afleiðingar vegna langtímatjóns á náttúru eru taldar mjög litlar en afleiðingar eru taldar 
mjög miklar fyrir menningarumhverfi, þar sem um óbætanlegt tjón er að ræða.  

Efnahagur 
 

Líklegt er að beint efnahagslegt tjón verði mjög mikið sem afleiðing af miklum fjölda hrun-
inna bygginga og umfangsmikilla skemmda á öðrum byggingum, innviðum og innbúi, vélum, 
tækjum o.s.frv. 

Endurbygging þeirra 30 bygginga sem búist er við að hrynji mun kosta um 7,5 milljarða 
norskra króna (NOK). Endurbyggingarkostnaður vegna fjögurra háhýsablokka er áætlaður 

um 10 milljarðar norskra króna (NOK). Auk þess verður mikill viðgerðar- og endurnýjunar-
kostnaður vegna efnislegra skemmda. Þetta felur í sér allar tegundir laskaðra bygginga t.d. 
sérbýli, fjölbýlishús, atvinnuhúsnæði og iðnaðarhúsnæði. Gert er ráð fyrir að kostnaður sem 
tengist byggingum einum verði a.m.k. 25 milljarðar norskra króna (NOK). 

Brestir í innviðum verða mjög kostnaðarsamir. Gert er ráð fyrir umtalsverðum skemmdum 
á vegum, sem afleiðing af hreyfingum vegna jarðskjálftasn en einnig af skriðum. Í rafmagns-
dreifingu er gert ráð fyrir að efnahagslegar afleiðingar felist fyrst og fremst í viðgerðar-
kostnaði vegna skemmda á spennistöðvum. Kostnaður vegna skemmda á innviðum er talinn 
nema samtals 5 milljörðum norskra króna (NOK). Tjón á innbúi, tækjum (þ.á m. 
lækningatækjum), vélum o.s.frv. er talið vera mjög mikið. Talið er að flestar byggingar verði 
fyrir nokkrum skemmdum að innan. Gert er ráð fyrir að 10% allra birgða séu skemmd. 
Kostnaður á þessu sviði er talinn nema 5 milljörðum norskra króna (NOK). 

Óbeint fjárhagstjón mun fyrst og fremst tengjast tekjutapi, þ.m.t. í ferðaþjónustu, fram-
leiðslusamdrætti og truflunum á atvinnurekstri vegna efnislegs tjóns á atvinnuhúsnæði, 
skemmdra vega sökum þess að skemmtiferðaskip komi ekki, kostnaðar vegna tafa og sam-
dráttar í neyslu. Útgjöld sem tengjast rýmingu fjölda bygginga og öflun nýs húsnæðis fyrir 
fjölda heimila til lengri tíma munu einnig falla undir óbeint efnahagaslegt tjón sem gert er 
ráð fyrir að verði 1-2 milljarðar norskra króna (NOK). 

Beinar efnahagslegar afleiðingar eru taldar mjög miklar og óbeinar eru taldar í meðallagi. 

Stöðugleiki 
 

Afleiðingar jarðskjálfta eru þekktar en núverandi íbúar hafa þó ekki upplifað heildarmynd 
með hrundum byggingum, fjölda látinna og alvarlega slasaðra, hugsanlegum skriðum, 
skemmdum á innviðum, miklu tjóni á innbúi og að einstaklingar missi í orðsins fyllstu merk-
ingu fótfestu sína. Atvik af því tagi yrði áfall, fólk væri órólegt og hræddist frekari eftir-
skjálfta. 

Jarðskjálfti á sér fyrirvaralaust stað, varir í stuttan tíma og enginn möguleiki er á að komast 
hjá því að lenda í atvikinu. Fólk sem er utandyra mun í grundvallaratriðum vera öruggt eða 
eiga meiri möguleika á að flýja hættur en fólk sem dvelur í háhýsum og fjölbýlishúsum á í 
miklum erfiðleikum með að koma sér á öruggan stað, þá einnig í samanburði við fólk sem 
dvelur í sérbýli. Viðkvæmir hópar eins og börn, sjúklingar og aldraðir eru sérstaklega 
viðkvæmir og hafa mikla þörf fyrir aðstoð á bráðastigi. 

Miklar væntingar verða til þess að yfirvöld taki á atvikinu á góðan hátt, bæði er varðar 
björgun, neyðaraðstoð og samskipti við íbúa. Séu þessar væntingar ekki uppfylltar er það 
talið geta skapað vantraust á yfirvöld og reiði við upphaf aðgerða. Viðlagastjórnun verður 
mjög flókin og viðbragðsaðilar munu standa frammi fyrir mikilli ringulreið með mörgum 
samtímis og dreifðum tjónastöðum, skemmdum vegum sem hindra aðgengi að slysstað og 
miklum tæknilegum áskorunum við leit í hrundum byggingum. Slíkt hefur áhrif á getu til að 
takast á við atvikið frá upphafi og margir eru taldir upplifa mikinn vanmátt og skort á upp-
lýsingum. 

Umfang og afleiðingar atviksins takmarkast við jarðskjálftasvæðið þar sem íbúar upplifa 
einnig sterk viðbrögð. Gert er ráð fyrir að íbúar annars staðar á landinu upplifi áfall vegna 
umfangsins en að þeir verði ekki fyrir beinum áhrifum af atvikinu, ef ekki er um aðila sem 
eru nátengdir þeim sem verða fyrir áhrifum að ræða. 

Heildaráhrif á félagsleg og sálræn viðbrögð eru metin mikil. 

Gera má ráð fyrir að tafir verði á vöru- og farþegaflutningum, rafmagnsleysi og mikilli þörf á 
rýmingu. Hættusviðsmyndin á sér stað að vetri til og ef jarðskjálftinn hefur áhrif á um helm-
ing spennistöðva sem eiga þátt í afhendingu á rafmagni til borgarinnar leiðir það eitt og sér 
til þess að skammta þurfi rafmagn. Ástandið verður verst fyrstu klukkustundirnar eftir 
skjálftann en þá má ætla að stórir hlutar borgarinnar séu án rafmagns. 

Talið er að u.þ.b. 500 manns þurfi að yfirgefa heimili sín í a.m.k. einn mánuð sökum þess að 
húsnæði þeirra eyðileggst. Einnig þarf að flytja um 20.000 manns í tvo til þrjá daga úr 
byggingum sem hafa orðið fyrir miklu tjóni þar til öruggi þeirra er tryggt. Gert er ráð fyrir að 
óstöðugleiki rafrænnar samskiptaþjónustu stafi fyrst og fremst af miklu álagi. Vöru- og 
farþegaflutningar verða fyrir áhrifum en gert er ráð fyrir að verulegar tafir verði á vegakerfi 
í allt að eina viku. 

Heildaráhrif á truflanir á daglegu lífi eru talin mikil. 

Mat á óvissu 

Almennt er mikið af tiltækum gögnum um jarðskjálfta auk þess sem víðtækt alþjóðlegt rann-
sóknarumhverfi í jarðvísindum er starfrækt. Einnig er til víðtæk reynsla á heimsvísu af stór-
um jarðskjálftum sem hafa haft áhrif á borgarsamfélög en þrátt fyrir það, er óvíst hvernig 
stór jarðskjálfti muni hafa áhrif á byggingar og innviði í norsku samfélagi nútímans. Ekki var 
mikill ágreiningur meðal þeirra sérfræðinga sem lögðu sitt af mörkum við greininguna. 

Litlar breytingar á fjarlægð frá upptökum skjálftans, skjálftaþol þegar byggðra mannvirkja, 
staðbundin skilyrði, tímasetning (a.m.k. hvort það sé dagur eða nótt), árstími og afleidd atvik 
(t.d. skriður) geta haft mikil áhrif á afleiðingar. Afleiðingarnar eru einnig viðkvæmar fyrir 
öðrum atvikum sem gerast samtímis, eins og stormi, flóðum, rafmagnsleysi eða stórslysum, 
sem gerir viðlagastjórnunina verulega flóknari vegna takmarkaðs mannafla og búnaðar. 
Óvissan sem fylgir niðurstöðum greiningar er því talin mikil. 

Hugsanlegar úrbætur 

Niðurstöður greiningarinnar benda til þess að það sé fyrst og fremst geta bygginga og inn-
viða til að standast hreyfingu sem hefur áhrif á umfang afleiðinganna. Fyrirbyggjandi að-
gerðir verða að byggja á frekari greiningum, þ.á m. greingingu á eftirfarandi þætti: 
 

 Viðeigandi fagumhverfi þarf að afla nýrrar þekkingar um afleiðingar stórra jarð-
skjálfta í Noregi á byggingar og mikilvæga innviði. Við það er t.d. hægt að nota: 

 nýrri gögn sem komin eru til eftir að landinu var skipt í jarðskjálftasvæði 
árið 1998 og nýjar aðferðir við gerð álagskorta108 fyrir Noreg í heild sinni 
sem grunn fyrir þjóðarviðauka við Eurocode 8.109.  

 hættusviðsmynd fyrir jarðskjálfta til að meta áhrif á mikilvæga innviði og 
byggingar. 

  

 

108 Hér er um að ræða álagskort sýnir skjálftaáhrifin sem mismunandi mannvirki verða að þola. 
109 Eurokode 8 er norskur og evrópskur byggingartæknistaðall (þolhönnunarstaðall) sem tilgreinir kröfur um hönnun mannvirkja vegna 
áhrifa jarðskjálfta. 

Tafla 16: Yfirlit yfir niðurstöður áhættugreiningarinnar – Hættusviðsmynd 9.1 – Jarðskálfti í þéttbýli 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG  
LITLAR 

LITLAR Í MEÐAL- 
LAGI 

MIKLAR MJÖG  
MIKLAR 

 

Það atvik sem er greint í greiningunni   
    

3 % líkur á að atvikið gerist innan 100 ára. 

Líkur á að sambærilegt atvik eigi sér stað annars staðar 
 

 
   

10 % líkur á 100 árum. 

Mat á afleiðingum     

SAMFÉLAGSLEGT VERÐMÆTIFLOKKUR AFLEIÐINGA 
MJÖG LITLARLITLAR Í MEÐALLAGIMIKLAR MJÖG MIKLAR 

Líf og heilsa 

Fjöldi látinna      
Meira en 300 látnir vegna hruninna bygginga og skrið
sem fellur eða slysa. 

Fjöldi alvarlega slasaðra og veikra
   

 
 Um 500 alvarlega slasaðir vegna beinnar afleiðingar skjálftans og 

töfum á læknismeðferð. 

Náttúra og menning 

Langtímaskemmdir í náttúrulegu umhverfi 
    

Skemmdir vegna skriðu, en náttúran endurreisir sig innan 10 ára.

Óbætanlegur skaði á menningarverðmætum, 
starfsemi eða -minjum 

    
 Margar friðaðar menningarminjar glatast. 

Efnahagur 

Beint efnahagslegt tjón 
    

 
Kostnaður við endurbyggingu, viðgerðir og 
kosti 35 milljarðar NOK. 

Óbeint efnahagslegt tjón 
  

 
  Tekjutap, kostnaður vegna tafa, minni ferða

rýmingarkostnaður o.s.frv. heildartjón upp á 1

Stöðugleiki 

Félagsleg og sálræn viðbrögð
   

 
 Óvænt atvik, áfall. Margir látnir og slasaðir og mikil eyðilegging 

skapar vanmátt og ótta. Mjög krefjandi krísu

Truflanir á daglegu lífi  
   

 
 Tafir í samgöngum, rafmagnsleysi og skömmtunaraðgerðir, 

neysluvatns á vettvangi stöðvast og umfangs

Lýðræðisleg gildi og stórnunarhættir

Tap á lýðræðislegum gildum og þjóðstjórn     Á ekki við. 

Tap yfirráða yfir landsvæði     Á ekki við. 

Heildarmat á afleiðingum 
      Þegar á heildina er litið mjög miklar afleiðingar.

Heildarmat á óvissu     

  MJÖG LÍTIL LÍTIL Í MEÐALLAGIMIKIL MJÖG MIKIL  

ÞEKKING OG   
NÆMI 

    
 

 
Óvissan í tengslum við mat á líkum og afleiðingum 
heildina er litið talin vera mikil. 

10. EFNA OG SPRENGIEFNASLYS 

Bakgrunnur 
 
Fjöldi efna og sprengiefna með hugsanlega skaðleg áhrif eru notuð í framleiðsluferlum í 
iðnaði og annars staðar í atvinnulífinu. Efnin geta verið eitruð, eldfim og af þeim getur 
verið sprengihætta. Þau geta stofnað lífi og heilsu, umhverfi og eignum í hættu en atvik 
af þessum toga geta orðið við notkun, framleiðslu, geymslu eða flutning og tengjast þá 
brestum í öryggiskerfum. Ekki er heldur hægt að útiloka ásetningsverk eins og hryðjuverk 
eða skemmdarverk.  

Atvik þar sem kemísk efni eða sprengiefni koma við sögu geta þróast á ófyrirsjáanlegan hátt 
og einkennast því oft af mikilli óvissu. Þörf fyrir upplýsingar til íbúa er því mikil. Þann 5. apríl 
2000 var aðeins mínútuspursmál um að stórslysi yrði þegar lest með tveimur tönkum af 
própani ók á kyrrstæða lest á lestarstöðinni í Lillestrøm í Noregi. Leki kom á tank með 
própan-gasi og það kviknaði í gasinu. Hætta á öflugri gassprengingu var yfirvofandi en slík 
sprenging hefði leitt til umtalsverðs manntjóns og hefði getað lagt hluta af miðbæ Lillestrøm 
í rúst. Alls um 2.000 íbúar þurftu að rýma heimili sín meðan á atvikinu stóð.110 

Þann 24. maí 2007 sprakk geymir með bensínefnavöru sem innihélt brennistein í aðstöðu 
fyrirtækisins Vest Tank í Sløvåg í Gulen-sveitarfélaginu í Ytre Sogn. Sprengingin var mikil og 
varð til þess að það kviknaði í nálægum geymi. Enginn slasaðist í slysinu en margir í nærsam-
félaginu fundu fyrir óþægindum, ógleði, hálsbólgu og miklum áhyggjum í kjölfarið. Rannsókn 
heilbrigðisyfirvalda komst engu að síður að þeirri niðurstöðu að slysið hefði ekki haft í för 
með sér langvarandi heilsutjón.111  

Stærsta slys með eldfimu gasi í sögunni varð í San Juanico fyrir utan Mexíkóborg (La Ciudad 
de México) árið 1984 þar sem nokkrir tankar af LPG (e. liquefied petroleum gas) sem er elds-
neytisgas á fljótandi formi sprungu með þeim afleiðingum að nærri 600 manns lést og u.þ.b. 
7.000 slasaðist.  

Stærsta slys þar sem eitrað gas kom við sögu varð í Bhopal á Indlandi sama ár, 1984. Stjórn-
laust efnahvarf í efnaverksmiðju leiddi til losunar á miklu magni af eitruðu gasi sem myndaði 
stórt ský. Að sögn indverskra yfirvalda leiddi lekinn til um 15.000 til 20.000 dauðsfalla og 
nokkur hundruð þúsund manns slasaðist. 

 

110 Norges Offentlige Utredninger (NOU) (2001) 
111 Tjalvin, G. o.fl (2013) 

Árið 1976 varð iðnaðarslys með mikilli losun og dreifingu efna, m.a. díoxíns nálægt ítölsku 
borginni Seveso, norður af Mílanó. Atvikið leiddi til þess að íbúar þurftu að rýma heimili sín 
í kringum slysstaðinn en mengun af völdum díoxíns og hreinsunarvinna í kjölfarið var mjög 
mikil. Enginn lést samstundis af völdum atviksins en síðar kom í ljós að fjöldi íbúa varð fyrir 
miklum skaða. Atvikið beindi athygli að öryggi í iðnaði innan Evrópusambandsins (ESB) og 
varð tilefni til þess að hin svonefnda Seveso-tilskipunin var gefin út. 112 

Tæplega 10.000 fyrirtæki í Noregi vinna með hættuleg efni113 í þeim mæli að það getur skap-
að hættu fyrir líf og heilsu í umhverfi fyrirtækisins. Um 340 þessara fyrirtækja falla undir þá 
stórslysareglugerð114 sem innleiðir Seveso-tilskipunina í norska löggjöf. Fyrirtækin sem 
meðhöndla hættuleg efni eru dreifð um allt land þó meginþungi slíkrar starfsemi sé í Austur-
Noregi (Østlandet) – þá sérstaklega í Akershúsum (Akershus), Austfoldum (Østfold) og Bisk-
upsruði (Buskerud) – og Vestur–Noregi (Vestlandet) – þá sérstaklega í Ryggjafylki (Rogaland) 
og Hörðalandi (Hordaland). Um. 80% af iðnaðarstarfseminni sem um ræðir, eru í þessum 
tveimur landshlutum. Stærsti hluti flutninga á hættulegum varningi fer fram með akstri á 
vegakerfum en alþjóðalegt samstarf er um regluverk sem varðar flutninga á hættulegum 
varningi á vegum og með járnbrautum sem bygg-ir á ráðgjöf frá sameinuðu þjóðunum. 
Stærsti hluti flutninga á hættulegum varningi á norskum vegum samanstendur af þremur 
efnisflokkum: eldfimum vökva (u.þ.b. 80%), lofttegundum (sem eru undir þrýstingi, fljótandi 
eða leystar upp í vökva og geymdar undir þrýstingi; u.þ.b. 8%) og ætandi efnum (u.þ.b. 6%). 
Árið 2013 var áætlaður flutningur á degi hverjum u.þ.b. 25.000 tonn að meðaltali af 
hættulegum farmi á vegum og járnbrautum í Noregi.115  

Áhætta 
 
Framleiðsla, geymsla, flutningur og notkun hættulegra efna felur í sér hættu fyrir líf, heilsu, 
umhverfi og efnisverðmæti. Í stórslysareglugerðinni er bent á að fyrirtækjum sé skylt með 
markvissu starfi að gera allar nauðsynlegar ráðstafanir til að koma í veg fyrir slys og takmarka 
afleiðingar atvika sem engu að síður geta orðið. Í því felst bæði að tryggja öryggi á starfsstöð 
og við flutninga gagnvart skemmdarverkum. Líkur á slysum með hættulegum efnum eru því 
að miklu leyti tengdar þeirri hættu sem stafar af brestum í þessari starfsemi. 

Almennt eru líkur á efna- og sprengjuatvikum taldar litlar hjá einstökum fyrirtækjum en 
nokkru meiri á landsvísu. Direktoratet for samfunnssikkerhet og beredskap (DSB) hefur í 
samvinnu við önnur yfirvöld sem bera ábyrgð á málefnasviðinu skilgreint tólf hættusviðs-
myndir innan flutnings og meðferðar hættulegra efna sem hver um sig getur haft mjög mikl-
ar afleiðingar fyrir líf og heilsu, umhverfi og eignir. Flutningur á hættulegum farmi er 
umfangsmikill og landfræðileg dreifing þar sem slík slys geta orðið er mikil. 

Slys með eitruðum lofttegundum nálægt eða í þéttbýli geta haft miklar afleiðingar fyrir líf og 
heilsu íbúa í kringum slysstaðinn. Þær lofttegundir sem stafar mest hætta af í Noregi eru 

 

112 Seveso III-direktivet (2012 
113 Með hættulegum efnum er hér átt við eldfim eða hvarfgjörn efni og efni undir þrýstingi. 
114 Forskrift (2016) 
115 Transportøkonomisk institutt (TØI) (2013) 

ammóníak og klór. Ekki er heldur hægt að útiloka sprengingar við flutning eða í geymslu 
með menguðu ammóníumnítrati. 

Afleiðingar af slysi með hættulegum efnum ráðast af mörgum þáttum, svo sem tegund 
hættulegra efna, magni, hitastigi, vindátt, staðsetningu og tíma slyssins. Auk þess hefur 
hæfni og geta viðbúnaðar ásamt skilvirkri viðvörun til íbúa og miðlun upplýsinga bæði fyrir 
og meðan á atviki stendur áhrif á umfang afleiðinganna.  

Almennt þýðir aukin notkun eldfims gass í samfélaginu auknar líkur á slysum. Einnig eru 
dæmi um að staðsetning nýrrar starfsemi sem umsýslar eldfimt gas sé nálægt núverandi 
byggð en í gegnum tíðina hefur verið byggt á áður ónýttum svæðum í næsta nágrenni við 
fyrirtæki sem meðhöndla hættuleg efni. Þessi landnotkun eykur útsetningu íbúa fyrir þeirri 
hættu sem þessi efni geta haft í för með sér. Hluti af þessari starfsemi er rekstur kælikerfa 
sem nota ammoníak en þegar þessi kerfi verða gömul, skapar það einnig áskoranir fyrir 
öryggi þeirra. Slík kerfi er oft að finna í þéttbýli. 

Iðnaðarsvæði með fleiri fyrirtæki á sama stað sem meðhöndla hættuleg efni og svæði þar 
sem einnig getur verið mikil starfsemi tengd flutningum á hættulegum varningi á landi og 
sjó eru sérstökt áskorun. Atvik hjá einu fyrirtæki geta breiðst út til annarra fyrirtækja á iðn-
aðarsvæðinu og orðið að stórslysi með mjög alvarlegum afleiðingum fyrir íbúa á nær-
liggjandi svæði. Heildaráhætta svæðisins verður því meiri en samanlögð áhætta vegna þess-
ara fyrirtækja hvers fyrir sig. 

Áhættugreiningar tengdar tveimur slíkum svæðum hafa verið gerðar á undanförnum árum: 
Suðurhafnarinnar (Sydhavna, Sjursøya)116 í Ósló og Risavika í sveitarfélaginu Sola í Ryggja-
fylki (Rogaland)117. Í skýrslunum kemur fram að taka þurfi tillit til heildaráhættu, þ.e. í 
öryggisstarfi fyrirtækjanna sjálfra, í viðbragðsáætlunum sveitarfélaga og í starfsleyfum og 
eftirliti stjórnvalda. 

Forvarnir og viðbúnaður 
 
Meðhöndlun efna og sprengiefna skal fara fram án slysa og þannig að hættuleg efni berist 
ekki úr þeirri starfsemi sem er leyfð með þau þannig að hægt sé að misnota þau til refsi-
verðra athafna. Hverju fyrirtæki og hverjum einstaklingi sem meðhöndlar efni og sprengiefni 
ber skylda til að sýna aðgát og tryggja örugga meðferð og geymslu sem og að koma í veg 
fyrir slys. Stjórnvöld leggja sitt af mörkum til forvarna með regluverki, upplýsingum, leið-
beiningum, eftirliti og aðgerðum sem snúa að rannsóknum og þróun. 

Norska ríkisstjórnin hefur sett stefnu um CBRNE118-neyðarviðbúnað. Stefnan felur í sér, auk 
málefnasviðisins sem varðar efni og sprengiefni, líffræðilega áhrifavalda og lífræn eiturefni 
sem og geislavirk og kjarnakleyf efni. Dómsmálaráðuneytið (Justis- og beredskaps-
departementet, JD) ber ábyrgð á borgaralegri samhæfingu viðbúnaðar á málefnasviði efna 
og sprengiefna. Stofnað hefur verið til samstarfs um viðbúnað vegna efna (C) og sprengiefna 

 

116 Direktoratet for samfunnssikkerhet og beredskap (DSB) (20144) 
117 Direktoratet for samfunnssikkerhet og beredskap (DSB) (20152) 
118 CBRNE stendur á ensku fyrir chemical, biological, radiological, nuclear og explosives en þetta eru hættuleg efni sem ætla má að geti leitt 
til bráðrar lýðheilsuógnar. Þetta nær m.a. yfir sýkla (veirur, bakteríur, sveppi og sníkjudýr), geislanir, kjarnorku og sprengiefni. 



GREINING HÆTTUSVIÐSMYNDA 2019 

 155 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

(E) til að auðvelda heildstætt og samræmt starf á CE-málefnasviðinu hjá þeim stofnunum 
sem fara með málefnasviðið. Samstarfið þróar faglega sérfræðiþekkingu og net sérfræðinga 
á sviði viðbúnaðar til ráðgjafar fyrir þá aðila sem sjá um viðbragð og fara með úrræði til að 
koma á eðlilegu ástandi. 

Rannsóknarstofa norska hersins (Forsvarets forskningsinstitutt, FFI) greinir CE-sýni og veitir 
ráðgjöf og stuðning á sviði efna og sprengiefna; einnig í tengslum við atvik. Í samræmi við 
stefnu um CBRNE-viðbúnað 2016–2020 skal dómsmálaráðuneytið (Justis- og departement-
et, JD) meta þarfir fyrir og möguleika á því að ákveðin stofnun, þar sem þekking á málefna-
sviði CBRNE er til staðar, verði skilgreind sem sú stofnun sem sé til aðstoðar í héraði og á 
landsvísu og til að efla rannsóknir og þróun. 

Öll sveitarfélög og fyrirtæki þurfa að byggja aðgerðir sínar til að draga úr afleiðingum atvika 
á greiningum á áhættu og viðkvæmni. Í héraði er nýting lóða mikilvægur þáttur til að 
takmarka áhættu sem fyrirtæki sem umsýsla hættuleg efni geta haft í för með sér. Unnið er 
að því að skýra hvaða stjórntæki sveitarstjórnir og ríki geta notað til að tryggja samræmda 
áhættustýringu á iðnaðarsvæðum þar sem fleiri fyrirtæki umsýsla hættuleg efni.119 

Uppistaðan í viðbúnaði vegna efna og sprengiefna í héraði er slökkvilið, sjúkraflutningar, 
lögregla, sveitarfélög og slökkvilið iðnaðarins (nor. industrivern) hjá þeim fyrirtækjum sem 
hafa slíkt fyrirkomulag. Slökkvilið ber samkvæmt lögum sérstaka ábyrgð á viðbúnaði vegna 
efna. Í Noregi eru um 1.100 fyrirtæki með iðnaðarslökkvilið samkvæmt fyrirmælum í reglu-
gerð.120 Sum þeirra þurfa auknar varnir sem felur í sér viðbragð vegna umhverfis- og efna-
slysa auk efnaköfunar. 

Fyrirtæki sem sinna gagnkvæmri aðstoð (Ressursbedrifter for gjensidig assistanse, RFGA) er 
samstarf fjölda stórra iðnaðarfyrirtækja sem hafa sín eigin sérútbúin iðnaðarslökkvilið. 
Ráðgjöf við efnaslys (Rådgivning ved kjemikalieuhell, RVK) er tengslanet iðnaðarins til 
aðstoðar við flutningsslys þar sem hættulegur farmur á í hlut.121 Hafi RVK ekki hæfni né 
sérfræðiþekkingu sem tengist viðkomandi efni í flutningsslysi þar sem hættulegur farmur á 
í hlut, getur norska landhelgisgæslan (Kystverket) nýtt sér ICE (Intervention in Chemical 
Transport Emergencies) sem er tengslanet ESB. 

Eftirlit með fyrirtækjum sem þurfa að fá samþykki Direktoratet for samfunnssikkerhet og 
beredskap (DSB) fyrir starfsemi sinni er í forgangi. Alls annast heilbrigðis-, umhverfis- og 
öryggisyfirvöld u.þ.b. 100 úttektir í slíkum fyrirtækjum á ári. Sveitarfélögin – að jafnaði 
slökkviliðin – hafa eftirlit með annarri starfsemi sem meðhöndlar eldfim, hvarfgjörn efni 
og/eða efni sem geymd eru undir þrýstingi. 122123 

10.1. Eldur í olíubirgðastöð í þéttbýli 

Eldsneyti er eld- og sprengifimur vökvi sem krefst þess að mikil aðgæsla að öryggi sé höfð við 
flutning, geymslu og dreifingu. Árið 2011 var áhættugreining gerð vegna elds í olíuhöfninni á 

 

119  Meld. St. 10 (2016–2017) 
120 Forskrift (2011) 
121 Meld. St. 10 (2016–2017) 
122  Meld. St. 10 (2016–2017) 
123  Meld. St. 10 (2016–2017) 

Sjursøya í Ósló. Sjursøya er stærsta olíubirgðastöð Noregs, staðsett á hafnarsvæði höfuð-
borgarinnar og hefur mikla þýðingu fyrir framboð á eldsneyti í Austur-Noregi ( Østlandet). 

Greiningin var endurskoðuð og uppfærð, árið 2018. 

Lýsing 

Það kemur upp ofsafenginn eldur þegar bensín er losað úr tankskipi í geyma í landi. Eldurinn á bryggjunni þar sem tankskipið liggur 
við bryggju þróast hratt og það verður yfirtendrun í tankskipinu. Eftir stundarfjórðung kviknar í tveimur geymum í landi og þróast 
bruninn yfir í að verða ofsafenginn, óviðráðanlegur eldur. Það er bjart veður; hægviðri og hiti einhverjum gráðum yfir frostmarki. 
Olíubirgðastöðin er staðsett á þéttbýlu svæði og geta hundruð þúsunda manna séð eldinn eða reykinn þaðan sem þeir dvelja. 
Mikilvægir innviðir í formi vega, járnbrauta og gámahafnar eru nálægt olíuhöfninni. Það er umferð á háannatíma með langar 
hægfara raðir á svæðinu. 

Hafnaraðstaðan verður fyrir altjóni og er óvirk í margar vikur. Geymar í landi og áfyllingaraðstaða fyrir tankbíla verða fyrir altjóni 
en birgðatankar sem eru niðurgrafnir í Ekebergåsen og áfyllingaraðstaða fyrir lestir eyðileggjast ekki. Með altjóni á hafnaraðstöð-
unni verður þó ekki hægt að flytja olíuvörur til Sjursøya. 
 
Staðsetning: Olíubirrgðastöð á Sjursøya í Ósló, nálægt þéttbýli og mikilvægum innviðum í formi vega sem eru hluti af evrópsksa 
vegakerfinu, járnbrautarstöðvar og gámahafnar 

 

Tími Umfang Sambærileg atvik 

Atvikið á sér stað síðdegis á virkum 
degi í desember. Eldurinn logar í 
marga daga. Truflanir á framboði 
eldsneytis í margar vikur. 

 

Geymarnir í landi innihalda 16.000 tonn 
af olíuvörum. Um borð í skipinu eru 
11.000 m3 af bensíni og 7.000 m3 af 
dísilolíu. 

 

• Lac-Mégantic, Kanada, lest út af spori, 
2013 

• Buncefield, Bretlandi, eldur í 
olíubirgðastöð, 2005 

• Texas City, Bandaríkin, 
olíuhreinsunarstöð sprenging, 2005 

 
 

Mat á viðkvæmni 
Öryggisstjórnunarkerfi fyrirtækisins á að koma í veg fyrir að slys af þessu tagi geti gerst. 
Umfangsmikið forvarnarstarf með hindrunum, verklagi og eftirliti stuðlar að miklu öryggi á 
slíkum starfsstöðvum. Brestir í kerfinu ættu ekki að eiga sér stað en þó er aldrei hægt að 
útiloka slíkt alveg. 

Olíubirgðastöðin á Sjursøya sér um eldsneyti til Austur-Noregs (Østlandet) að Telemark og 
Vestfold undanskildum. Þessi olíubirgðastöð sinnir u.þ.b. 40% af allri olíunotkun í Noregi. 
Flugeldsneytið sem notað er á Óslóarflugvelli við Gardermoen kemur einnig frá Sjursøya. Hægt 
er að taka á móti og dreifa eldsneyti frá öðrum stöðvum í Austur-Noregi. Hins vegar er óvíst 
að hve miklu leyti núverandi innviðir og afkastageta á þessum stöðvum getur bætt upp 
truflanir á afgreiðslum frá Sjursøya. Afleiðingar atviksins verða því einnig þær að truflanir 
verða á eldsneytisafgreiðslu í Austur-Noregi (Østlandet) yfir einhvern tíma en þetta mun 
aðallega hafa afleiðingar fyrir umferð á vegum. 

Mat á líkum 
 

Líkur á að atburðurinn eigi sér stað eru 0,1% á ári sem gefur 10% líkur á að hann gerist innan 
100 ára. Þetta mat flokkast sem litlar líkur. Matið byggir á fyrirliggjandi upplýsingum og 
þekkingu, sem m.a. hefur verið aflað úr úttektum á fyrirtækjum sem falla undir gildissvið 
stórslysareglugerðarinnar, skýrslum frá fyrirtækjunum og slysatölfræði. Einnig eru dæmi um 
svipað atvik erlendis frá. 

Í Noregi eru 16 aðalolíubirgðastöðvar auk stöðvarinnar á Sjursøya en þar sem hinar stöð-
varnar eru mun minni og með minni umsvif, eru líkur á óhöppum einnig minni. Það eru líka 
aðrar birgðastöðvar sem geta orðið fyrir slysum, til dæmis á flugvöllum - og svipuð atburða-
rás getur einnig átt sér stað í olíuhreinsunarstöðvunum tveimur í landinu. Líkur á landsvísu 
á stórbruna í olíubirgðastöð eru miðaðar við þessar forsendur eru metnar sem tíu sinnum 
meiri en líkur á slíku slysi á Sjursøya, þ.e. árlegar líkur eru 1%. Þetta þýðir að það er u.þ.b. 
60% líkur á stórbruna í olíubirgðastöð í Noregi innan 100 ára. Þetta eru líkur í meðallagi. 

Mat á afleiðingum 
 

Samfélagslegar afleiðingar þeirrar hættusviðsmyndar sem er lýst eru taldar í meðallagi. 
Beint og óbeint efnahagslegt tjón er sú afleiðing atviksins sem vegur þyngst í heildarvægi 
afleiðinga af hættusviðsmyndinni en afleiðingarnar eru einnig manntjón og talsvert álag á 
daglegt líf fyrir íbúa í Ósló og víðar í Austur-Noregi (Østlandet). 

Líf og heilsa 
 

Atvikið leiðir til 5-20 dauðsfalla, aðallega af völdum elds og reyks. 20–100 manns slasast 
alvarlega eða veikjast beint eða óbeint vegna eldsins. Sumir þessara einstakinga eru með 
langvinna öndunarfærasjúkdóma eins og LLT (langvinn lungnateppa; e. Chronic obstructive 
pulmonary disease) og astma og ástand þeirra versnar vegna atviksins. 

Afleiðingarnar eru litlar, bæði er varðar alvarlega slasaða og veika. 

Náttúra og menning 
 

Losun olíu í sjó skilur eftir sig ummerki en gert er ráð fyrir að umfang tjónsins sé takmarkað, 
bæði að flatarmáli og hvað fyrir langtímaáhrif. Loftmengun vegna reyks og sóts frá eldinum 
gæti haft áhrif á nærumhverfið en áhrifin verða skammvinn. 

Afleiðingarnar fyrir náttúru eru mjög litlar. 

Efnahagur 
 

Heildarefnahagslegt tjón er umtalsvert. Beint tjón tengist tapi á miklu magni af bensíni og 
dísilolíu, skemmdum á tankskipi, olíubirgðastöðinni, bryggjum, byggingum, farartækjum og 
vélum. Einnig verða önnur fyrirtæki í næsta nágrenni við olíuhöfnina fyrir tjóni. 

Þrif og upphreinsun hefur einnig mikinn kostnað í för með sér. 

Óbeint tjón tengist m.a. veltutapi fyrir olíubirgðastöðina sjálfa og fyrir olíufélögin og bensín-
stöðvar sem hún á að þjóna og tjóni fyrir fyrirtæki í nágrenninu. Jafnframt tjón vegna 
eldsneytisskorts fyrir flugumferð og umferð á vegum um skeið. 

Miðað við heildarmat er gert ráð fyrir að bæði beint og óbeint tjón sé á bilinu 2–10 milljarðar 
norskra króna (NOK). 

Afleiðingarnar fyrir bæði beint og óbeint efnahagslegt tjón eru miklar. 

Stöðugleiki 
 

Eldurinn verður dramatískt atvik sem mun hafa áhrif á marga. Reykur og eldur verða sýni-
legur á stórum hluta höfuðborgarsvæðisins. Eldur er þekkt fyrirbæri og íbúar munu að ein-
hverju leyti skilja að hætta fylgir nálægð við stóra olíubirgðastöð. Þó reykurinn verði óþægi-
legur og hættulegur heilsu í miklu magni og fyrir sérstaklega viðkvæma hópa er auðvelt að 
komast undan hættunni með því að fara í burtu frá þeim svæðum sem eru mest útsett. 
Atvikið hefur í för með sér að fólk hamstrar eldsneyti um allan Austur-Noreg (Østlandet) að 
hluta til með því að fólk gætir þess að fylla oft (og lítið), að hluta til með því að fyllt er á 
brúsa. 

Afleiðingarnar með tilliti til félagslegra og sálrænna viðbragða verða litlar. 

Eldurinn veldur miklum truflunum í daglegu lífi fjölda fólks. Það mun taka nokkra daga að ná 
tökum á eldinum. Fólk í nærumhverfi er beðið um að halda sig innandyra og mikill reykur 
getur leitt til þess að loka þurfi skólum og leikskólum í skamman tíma. Hluti íbúa í 
nágrenninu þarf að rýma heimili sín. Vegir og járnbrautir sem liggja framhjá Sjursøya verða 
lokaðar á meðan eldurinn brennur og mun það hafa í för með sér miklar tafir á umferð. 
Þetta snertir yfir 100.000 manns. Skipaumferð til og frá þessum hluta hafnarinnar í Osló 
verður einnig fyrir miklum áhrifum. 

Auk tafarlausu afleiðinganna verða einnig truflanir á afhendingu eldsneytis til flugvallarins í 
Ósló, til bensínstöðva og til annarra notenda um nokkurt skeið. 

Með hliðsjón af þessu er álag á daglegt líf talið í meðallagi. 

Mat á óvissu 
 

Mikil þekking er til um slys í iðnaði á landsvísu og á alþjóðavettvangi. Slysatölfræði, gögn úr 
eftirliti fyrirtækja sem falla undir ákvæði regluverks um stórslys og reynsla af ofsafengnum 
brunum í iðnaði erlendis gefa góðan grunn til að leggja mat á áhættu sem fylgir atviki eins 
og því sem hér er greint. Ekki var skráður mikill ágreiningur meðal sérfræðinga um matið 
árið 2011. 

Líkur á að atburðurinn eigi sér stað eru ekki mjög viðkvæmar fyrir breytingum á forsendum. 
Mat á afleiðingum er nokkuð viðkvæmt fyrir breytingum á vindstyrk og vindátt. Þegar á 
heildina er litið er óvissan sem tengist mati á líkum og afleiðingum talin lítil. 

Hugsanlegar úrbætur 
 

Frá því að skýrslan um Sydhavna (þ.á m. Sjursøya) var unnin hafa olíufélögin lagt aukna 
áherslu á öryggi. Verklagsreglur og verklag tengt forvörnum gegn atvikum sem og viðbún-
aður til að bregðast við atvikum hafa verið þróaðar frekar. Tæknilega hefur birgðastöðin 
einnig verið uppfærð. Mikilvægt er að sú vinna haldi áfram. 

Af hálfu yfirvalda hefur eftirlitsstarfsemin á stöðvunum verið efld. 

Olíufélögin og yfirvöld hafa í sameiningu unnið að því að efla öryggi í tengslum við afhend-
ingu/birgðahald á olíuvörum frá Sydhavna. 

Tafla 17: Yfirlit yfir niðurstöður áhættugreiningarinnar – Hættusviðsmynd 10.1 – Eldur í olíubirgðarstöð í 
þéttbýli 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni   
    10 % líkur á að atvikið gerist innan 100 

ára. 

Líkur á að sambærilegt atvik eigi sér stað 
annarsstaðar í Noregi 

 
 

   16 sambærileg, en minni, stöðvar  
i Norge. Tvær olíuhreinsistöðvar. 60 %  
líkur á 100 árum. 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      
5–20 látnir. 

Fjöldi alvarlega slasaðra 
og veikra      

20–100  alvarlega slasaðir eða veikir. 

Náttúra og menning 

Langtímaskemmdir í 
náttúrulegu umhverfi      Óverulegar. 

Óbætanlegur skaði á 
menningarverðmætum, -
starfsemi eða -minjum 

     Á ekki við. 

Efnahagur 

Beint efnahagslegt tjón      2–10 milljarðar NOK. 

Óbeint efnahagslegt tjón      

2–10 milljarðar NOK. 

Stöðugleiki 

Félagsleg og sálræn 
viðbrögð      

Þekkt tegund atviks. Umfang takmarkað 
við hafnarsvæðið. 

Truflanir á daglegu lífi       

Meira en 100.000 manns verða fyrir 
vandamálum í tengslum við samgöngur. 
Truflanir á eldsneytisframboði í Austur -
Noregi. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn      Á ekki við. 

Tap yfirráða yfir 
landsvæði      Á ekki við. 

Heildarmat á 
afleiðingum 

 
     

Þegar á heildina er litið miðlungs 
afleiðingar. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

 
     Þegar á heildina er litið  lítil óvissa. 

10.2. Gasleki frá iðnaði 
Slys í iðnaðarstarfsemi sem meðhöndla hættuleg og sprengifim efni geta haft miklar 
afleiðingar fyrir fyrirtæki og nærumhverfi. Yara er einn stærsti ammoníakframleiðandi 
heims en árið 2010 var gerð áhættugreining á gaslosun frá verksmiðju fyrirtækisins á 
Herøya iðnaðarsvæðinu í sveitarfélaginu Porsgrunn. Greiningin var endurskoðuð og upp-
færð árið 2018, þar sem m.a. var byggt á upplýsingum úr greiningu á áhættu- og viðkvæmni 
fyrir sveitarfélagið Porsgrunn og Þelamörk (Telemark).124 125 

Lýsing 

Rof verður í ammoníakgeymi hjá Yara á iðnaðarsvæðinu á Herøya. Skemmdirnar á geyminum ná bæði til innri 
og ytri geymisins semþýðir að ammoníak flæðir út í fangtjörnina er fyllist. Í snertingu við loft gufar ammoníakið 
upp og gasský myndast. Fyrsta klukkutímann myndast mikið gas á meðan það minnkar eftir þann tíma vegna 
kælingar á svæðinu í kringum atvikið. Það er bjart veður og vindhraði 3 m/s með vindátt frá norðvestri til 
suðausturs. Gasið berst til íbúðahverfa suðvestur af verksmiðjunni í styrk sem er banvænn eða mjög 
heilsuspillandi. Íbúar eru beðnir um að halda sig innandyra og loka dyrum og gluggum. 
 
Staðsetning:  
Stór verksmiðja á iðnaðarsvæðinu á Herøya í sveitarfélaginu Porsgrunn 
 

Tími Umfang Sambærileg atvik 

Slysið verður síðdegis á virkum degi að 
hausti. Fyrstu eina til tvær 
klukkustundirnar dreifist mikið magn af 
gasi frá lekastaðnum en eftir það 
minnkar losun og dreifing.  

 

34.000 tonn af ammoníaki leka út. Um. 
1.200 manns eru á svæðinu sem er 
útsett fyrir gasinu. 

• Nokkur dæmi eru um minni losun á 
ammoníaki frá kælikerfum í Noregi, 
til dæmis hjá Sunnmøre-mjólkurstöð-
inni í Álasundi (Ålesund) 2014 (átta 
sendir á sjúkrahús). 

• Stór slys, á alþjóðavettvangi, þar sem 
mikið gas hefur lekið út: 
– - Bhopal 1984 (metýlísósýanat) 
– - Seveso 1976 (díoxín)) 

  
  

 

124 Porsgrunn kommune (2015). 
125 Fylkesmannen i Telemark (2016) 

Mat á viðkvæmni 
 

Öryggisstjórnunarkerfi fyrirtækisins á að koma í veg fyrir að slys af þessu tagi verði. Um-
fangsmikið forvarnarstarf með hindrunum, verklagi og eftirliti stuðlar að miklu öryggi á slík-
um starfsstöðvum. Brestir í kerfi ættu ekki að eiga sér stað, þó aldrei sé hægt að útiloka slíkt 
alveg. 

Þegar mikið magn af eitruðu gasi lekur út frá efnaverksmiðju ráðast afleiðingarnar að miklu 
leyti af því hversu margir búa nálægt iðnaðarsvæðinu. Víða, eins og í Porsgrunn, eru tiltölu-
lega mikil byggð innan svæðanna sem geta orðið fyrir áhrifum af slíku slysi. 

 
Mat á líkum 
 

Líkur á að brestir í öryggiskerfi geti leitt til stórfellds efnaleka eins og lýst er í sviðsmyndinni 
eru mjög litlar. Áætlað er að sviðsmyndin hafi árlegar líkur 1:10.000, þ.e. líkurnar á að 
atburðurinn eigi sér stað innan 100 ára eru 1%sem flokkast undir mjög litlar líkur. Matið á 
líkum byggir á mati á slysatíðni sem vænta má vegna bresta í öryggiskerfi verksmiðjunnar 
og byggir aðallega á fyrirliggjandi áhættugreiningum fyrir þessa tegund iðnaðarstarfsemi. 

Möguleiki á skemmdarverkum, náttúruvá af áður óþekktum styrk á viðkomandi svæði eða 
stórslysi (t.d. flugslysi) í grennd við verksmiðjuna, geta haft þau áhrif að líkurnar kunni að 
vera nokkru meiri en hér er tilgreint en það breytir þó ekki flokkuninni sem eftir sem áður 
er mjög litlar. 

Verksmiðjan á iðnaðarsvæðinu á Herøya er einstök í Noregi og líkur á því að gasleki verði á 
landsvísu, af þeirri stærðargráðu sem hér er lýst, eru ekki meiri en það sem lýst er í hættu-
sviðsmyndinni. Hættusviðsmyndin er versta tilfelli. Í greiningu á áhættu og viðkvæmni fyrir 
Porsgrunn sveitarfélagið er hættusviðsmyndin gat á gaslögn, sem er ekki eins alvarleg, en 
líklegri hættusviðsmynd. 

Mat á afleiðingum 
 
Almennt einkennir stórfelldan efnaleka eitraðrar lofttegundar, eins og í þessari hættusviðs-
mynd, að tafarlausar afleiðingar eru tiltölulega miklar en langtímaafleiðingar takmarkaðar. 
Atburður sem þessi ógnar fyrst og fremst samfélagslegu verðmætunum Lífi og heilsu og 
Efnahagi.  

Líf og heilsa 
 
Tæplega 100 manns deyja af völdum gaslekans. Fjöldi alvarlega slasaðra eða veikra er 
nálægt 500. Ammoníakgas í miklum styrk veldur alvarlegum augnskaða, bólgum í 
öndunarvegi og öndunarerfiðleikum. Mikil eða langvarandi útsetning getur valdið meðvit-
undarleysi, krampa og alvarlegum skemmdum á lungum. 

Afleiðingar m.t.t. dauðsfalla eru í meðallagi en þær eru miklar m.t.t. alvarlega slasaðra og 
veikra. 

Náttúra og menning 
 
Eitraða lofttegundin hefur talsverð tafarlaus umhverfisáhrif en veldur ekki langvarandi eða 
varanlegum skaða á náttúrunni. 

Efnahagur 
 
Beint efnahagslegt tjón í tengslum við atvikið tengist tjóni á ammoníaksgeyminum og tapi á 
34.000 tonnum af ammoníaki. Hreinsa þarf svæðið og endurbyggja geyminn. 

Mikill fjöldi sjúkrahúsinnlagna mun hafa umtalsverðan kostnað í för með sér. Auk þess er 
tjón á starfseminni vegna langvarandi framleiðslustöðvunar og hugsanlega bótagreiðslur til 
annarra sem orðið hafa fyrir tjóni vegna atviksins. Atvikið mun einnig leiða til tjóns á 
orðspori og verðfalls á hlutabréfum í Yara. Verðmæti fasteigna á svæðinu í kringum Herøya 
mun minnka og tjón á orðspori hefur að einhverju leyti einnig áhrif á sveitarfélagið sem og 
önnur fyrirtæki í Porsgrunn og Grenland. 

Gert er ráð fyrir að beint tjón sé 2–10 milljarðar norskra króna (NOK) og óbeint tjón yfir 10 
milljörðum norskra króna (NOK). 

Beint efnahagslegt tjón er talið mikið en óbeina tjónið mjög mikið. 

Stöðugleiki 
 

Íbúar á svæðinu í kringum iðnaðarsvæðið á Herøya gera sér grein fyrir því að ákveðin hætta 
tengist því að búa í nágrenni við verksmiðjurnar, ekki síst vegna æfinga þar sem varað er við 
hættu með sírenum Almannavarna. Atvikið hefur þó nokkur einkenni sem benda til þess að 
það muni skapa mikil sálræn viðbrögð. Útbreiðsla af ammóníaksgasi til þéttbýlissvæða er 
svo hröð að þeir sem þar búa og dvelja eiga í raun og veru ekki möguleika á að komast undan 
sem skapar ótta og óöryggi. Ekki er hægt að útiloka ofsahræðslu. Íbúar hafa væntingar um 
að iðnaðurinn og yfirvöld tryggi að slíkt atvik geti ekki átt sér stað og atvikið mun því einnig 
kalla fram hörð viðbrögð.126 

Félagsleg og sálræn viðbrögð íbúa á landsvísu eru talin í meðallagi. 

Á meðan hætta er á að gas-pollar séu eftir á svæðinu stöðvast fólks- og vöruflutningar á 
vegum, með járnbrautum og á sjó um svæðið eða þeim verða settar strangar reglur. Hætt 
er við takmörkunum á ferðum verði viðhaldið í nokkra daga eftir slysið. 

 

126 Matið er í aðalatriðum sótt í skjalið: Fylkesmannen i Telemark (2016). 

Þegar á heildina er litið eru afleiðingar í formi álags á daglegt líf fyrir íbúa engu að síður 
taldar mjög litlar. 

Mat á óvissu 
 

Gaslosun er tiltölulega vel þekkt og mikið rannsökuð hætta. Mikið er til af reynslugögnum 
frá slysum á landsvísu og á alþjóðavettvangi og úr eftirliti sem byggir á stórslysareglugerð-
inni. Í vinnu við greiningu hættusviðsmynda kom ekki fram mikill ágreiningur milli skoðana 
þeirra sérfræðinga sem tóku þátt í greiningunni. 

Mat á líkum byggist á því að atvikið eigi sér stað vegna brests í öryggisstjórnkerfi verk-
smiðjunnar. Það er til mikil þekking byggð á reynslu um líkur á slysum í verksmiðjum. Óvissan 
er því fyrst og fremst tengd öðrum hugsanlegum orsökum eins og hryðjuverkum og 
skemmdarverkum. 

Afleiðingar á líf og heilsu eru mjög viðkvæmar fyrir breytingum á vindátt og vindstyrk ásamt 
hitastigi. Veðurlíkanið sem notað er til að ákvarða gasdreifingu byggist á veðurathugunum 
yfir tíma á viðkomandi svæði og er gert ráð fyrir óhagstæðustu vindáttinni. Heldur minni 
vindur hefði þó getað haft enn alvarlegri afleiðingar fyrir líf og heilsu. Önnur vindátt eða 
sterkari vindur hefði gert það að verkum að afleiðingarnar yrðu minni. 

Þegar á heildina er litið er óvissan (þekking og næmi) talin vera í meðallagi. 

Hugsanlegar úrbætur 
 

Öryggisstjórnunarkerfi fyrirtækjanna eiga að koma í veg fyrir slys þar sem hættuleg efni 
koma við sögu. Hlutverk yfirvalda er fyrst og fremst að setja reglur og hafa eftirlit með því 
að kerfi fyrirtækja séu vel virk og í samræmi við reglur. 

Almannavarnir í Noregi (Direktoratet for samfunnssikkerhet og beredskap, DSB) þarf að efla 
eftirlit með fyrirtækjum innan málefnasviðisins sem varðar efni og efnanotkun og tryggja 
ströng viðbrögð gagnvart fyrirtækjum sem ekki fara að þeim reglum sem gilda um 
starfsemina. Öryggisstarf sem snýr að skemmdarverkum þarf að fá aukið vægi við eftirlit. 
DSB þarf að skoða hvort breytingar á hættumynd bendi til þess að þörf sé á sólarhrings-
mönnun eða vöktun hjá einhverjum af þeim fyrirtækjum sem falla undir þetta regluverk.127  

Komi upp atvik, ráðast afleiðingar fyrir líf og heilsu að miklu leyti af því hversu margir eru í 
nágrenni slysstaðarins. Stefna viðkomandi sveitarfélaga í skipulagsmálum er því mikilvæg. 
DSB hefur unnið tillögur að viðmiðum fyrir samþykkjanlega áhættu með mismunandi 
ákvæðum eftir því hvaða atriðum taka þarf tillit til á ólíkum svæðum. Mikilvægt er að þessu 
sé fylgt eftir í viðkomandi sveitarfélögum. 

 

127 Meld. St. 10 (2016-2017) 

Mikilvægt er að verklag vegna viðvörunar sé gott og að ef til mögulegs slys kemur að íbúar 
þekki hvernig þeir eigi að bregðast við. Verklagi við viðvörun þarf að viðhalda og það þarf að 
æfa. 

Tafla 18: Yfirlit yfir niðurstöður áhættugreiningarinnar – Hættusviðsmynd 10.2 – Gasleki frá iðnaði 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni   
    1% líkur á að atvikið gerist innan 100 ára vegna 

bilunar í öryggiskerfum. Nokkuð hærra, en 
samt mjög lágt, ef tekið er tillit til ytri áhrifa 
(skemmdarverk, flugslys o.s.frv.) 

Líkur á að sambærilegt atvik eigi sér stað 
annarsstaðar í Noregi  

    
Engin önnur sambærileg aðstaða í Noregi. 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      Innan við 100 látnir. 

Fjöldi alvarlega slasaðra 
og veikra 

   
 

 
Nærri 500 alvarlega slasaðir eða veikir. 

Náttúra og menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum, -
starfsemi eða -minjum 

     
Á ekki við. 

Efnahagur 

Beint efnahagslegt tjón 
   

 
 

2–10 milljarðar NOK. 

Óbeint efnahagslegt tjón 
    

 Meira en 10 milljarðar NOK. 

Stöðugleiki 

Félagsleg og sálræn 
viðbrögð 

  
 

  Mikil ólga á staðnum, óöryggi, vanmáttur, 
hætta á örvæntingu. Hjá almenningi 
annarstaðar minni viðbrögð. 

Truflanir á daglegu lífi   
    Takmarkanir á ferðum um nærsvæðið í nokkra 

daga. Rýming fárra til skamms tíma. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

     
 

Þegar á heildina er litið, miklar afleiðingar.  

Heildarmat á óvissu     

  MJÖG LÍTIL LÍTIL Í 
MEÐALLAGI 

MIKIL MJÖG 
MIKIL 

 

ÞEKKING OG   
NÆMI 

   
 

  
Óvissa í meðallagi 

11. KJARNORKUSLYS 

Bakgrunnur 
 

Skynjun okkar og skilningur á áhættunni sem tengist kjarnorkuslysum er mótuð af nokkrum 
mikilvægum atvikum. Three Mile Island-slysið í Bandaríkjunum árið 1979 sýndi að jafnvel 
kjarnorkuslys, sem litlar líkur hafa verið metnar fyrir, geta átt sér stað. Tsjernobyl-slysið í 
fyrrum Sovétríkjunum árið 1986 sýndi að afleiðingarnar geta orðið mjög umfangsmiklar og 
stór landssvæði geta orðið fyrir áhrifum. Fukushima-slysið árið 2011 sýndi að alvarleg slys 
geta átt sér stað í löndum sem eru tæknilega leiðandi og að náttúruhamfarir geta verið 
orsökin. 

Þó alvarleg slys gerist langt í burtu og hafi ekki beinar afleiðingar fyrir norskt landsvæði skapa 
þau óvissu og þörf fyrir upplýsingar og viðbragð frá norskum yfirvöldum. Kjarnorkuslysið í 
Fukushima var, líkt og Tsjernobyl-slysið, flokkað sem það alvarlegasta á alþjóðlegum kvarða 
Alþjóðakjarnorkumálastofnunarinnar (INES-7) yfir kjarnorkuatburði. Afleiðingar Fukushima-
slyssins voru hins vegar ekki ens alvarlegar fyrir Noreg en Tsjernobyl og slysið krafðist allt 
annars viðbragðs hjá norskum yfirvöldum.128  

Kjarnorkuslys geta orðið í ýmsum gerðum kjarnorkuvera: kjarnorkuverum, stöðvum til fram-
leiðslu og meðhöndlunar á kjarnaeldsneyti (þ.e. endurvinnslustöðvum) eða öðru kjarna-
kleyfu efni og stöðvum til geymslu á notuðu eldsneyti og öðrum geislavirkum úrgangi. Auk 
þess geta alvarleg slys orðið við flutning á kjarnaeldsneyti. Skip með kjarnakljúfa um borð, 
aðallega kjarnorkukafbátar og -ísbrjótar, ferðast meðfram norsku strandlengjunni og geta 
valdið geislavirkri losun í loft og sjó. 

Noregur er umkringdur löndum þar sem ýmis konar kjarnorkustarfsemi á sér stað. Kjarn-
orkuver er m.a, að finna í Svíþjóð, Finnlandi, Úkraínu, Bretlandi, Belgíu, Þýskalandi, Frakk-
landi og Rússlandi. Verið er að reisa ný kjarnorkuver í nokkrum löndum, þ.á m. í Finnlandi 
og Hvíta-Rússlandi. Endurvinnslustöðvar fyrir endurunnið kjarnaeldsneyti eru staðsettar í 
Bretlandi, Frakklandi og Rússlandi. Starfsstöðvar til að geyma notað kjarnaeldsneyti sem 
geta skapað hættu fyrir Noreg eru fyrst og fremst staðsettar á Kólaskaga í Rússlandi. 

Áhætta 
 
Verði kjarnorkuslys geta afleiðingarnar orðið mjög alvarlegar, allt eftir því hvar slysið á sér 
stað, tegund og magn geislavirkra efna sem eiga í hlut, hvernig losuð efnin hegða sér og 

 

128 Statens Strålevern (20122) 

hvert þau berast sem og getu stofnana og yfirvalda til að takast á við og framkvæma ráð-
stafanir. Geislamengun leiðir til þess að fólk er útsett fyrir jónandi geislun, annað hvort beint 
eða með inntöku mengaðra matvæla eða innöndun mengaðs lofts. Slíkt getur haft heilsu-
farslegar afleiðingar fyrir íbúa í formi bráðra geislaskaða, ýmiss konar skaða sem kemur fram 
síðar (aðallega aukin krabbameinsáhætta) og sálrænna áhrifa. Losun og dreifing geislavirkra 
efna getur einnig haft neikvæð umhverfisáhrif. Að auki getur geislamengun haft afleiðingar 
eins og mengun matvæla, fjárhagslegt tjón vegna tjóns á orðspori á markaði, mengun eigna 
og landsvæða, tap á innviðum, þörf fyrir tímabundna rýmingu eða varanlegan flutning 
samfélaga í héraði og félagslegrar ólgu og óöryggi.129  

Vestur-evrópsk kjarnorkuver eru almennt með góð öryggiskerfi þar sem áhersla er lögð á 
umfremd ásamt áherslu á aðgerðir til að draga úr líkum og áhrifum. Kjarnorkuver í fyrrum 
Austur-Evrópu eru hins vegar ekki talin jafnörugg og veikleikar í þeim kjarnorkuverum voru 
vandlega skjalfestir af IAEA í kringum 1990. 130  Áætlað hefur verið að líkur á alvarlegum 
slysum við kjarnorkuver á þessu svæði séu 10 til 100 sinnum meiri en í vestrænum 
kjarnorkuverum, að nokkrum eldri breskum kjarnorkuverum undanskildum. Á sama tíma 
er ljóst að kjarnorkuver í Evrópu eru að eldast og að hækkandi aldur kjarnorkuvera eykur 
líkur á slysum. 

Á Kólaskaga er fjöldi starfsstöðva þar sem notað kjarnaeldsneyti er geymt við ófullnægjandi 
aðstæður. Sumar stöðvarnar eru nálægt Noregi og gæti slys í einni þeirra haft verulegar 
afleiðingar fyrir umhverfið í Barentshafi og norska hagsmuni. Árið 2017 hófu Rússar, með 
aðstoð norsks fjármagns, að flytja gamla eldsneytið frá Andreyev-flóa til öruggrar 
meðhöndlunar og geymslu í Majak við Úralfjöll. Til lengri tíma litið mun það draga verulega 
úr áhættu á slysum með afleiðingar fyrir Noreg en á því tímabili sem flutningar eiga sér stað 
og fram til 2022–2023 er þó aukin áhætta á slysum.131  

Rannsóknir á öryggi endurvinnslustöðva í Bretlandi og Frakklandi sýna að mesta hættan 
fylgir geymslutönkum fyrir fljótandi úrgang sem inniheldur mikið magn af geislavirkni. 
Brestir í kælingu í þessum endurvinnslustöðvum geta leitt til losunar sem er mun meiri en 
varð í Tsjernobyl-slysinu. Slík losun getur haft áhrif á Noreg, allt eftir veðri og vindum. 

Fukushima-slysið varð í kjölfar kröftugs jarðskjálfta og flóðbylgju sem sýnir hvernig náttúru-
vá getur valdið kjarnorkuslysi. Hægt var að mæla losun frá Fukushima Daiichi kjarnorku-
verinu í Noregi, en gildin voru svo lág að það hafði ekki afleiðingar fyrir heilsu og umhverfi.132  

Kjarnorkustarfsemi í Noregi er takmörkuð við einn rannsóknar-kjarnakljúf á Kjeller. Þar til í 
mars 2018 var auk þess einn rannsóknar-kjarnakljúfur í Halden. Rannsóknir á alvarlegum 
slysa-hættusviðsmyndum fyrir þessa starfsemi sem tóku fyrir sig bráðnun, að hluta til, í 
kjarnakljúfnum hafa sýnt að afleiðingarnar verða tiltölulega litlar.133 Auk áðurnefndra 
kjarnaofna eru tveir urðunarstaðir fyrir geislavirkan úrgang, annað í Himdalen í Akershúsum 

 

129 Statens strålevern (2008) 
130 Statens strålevern (2008). 
131 Direktoratet for strålevern og atomsikkerhet (DSA) (2017) 
132 Vindsand, G. (2011) 
133 Statens strålevern (2008) 

(Akershus) og hitt í Gulen í Sogni og Firðafylki (Sogn og Fjordane). Ekki er heldur búist við að 
leki frá þeim hafi alvarlegar afleiðingar. 

Noregur á landamæri að hafsvæðum með tiltölulega mikla umferð af kjarnaknúnum skipum 
og Noregur fær reglulega heimsóknir frá slíkum skipum. Slys með þessum skipum í eða rétt 
utan við norska höfn hefur, að vissum skilyrðum uppfylltum, alvarlegar ingar fyrir fólk og 
umhverfi í nærliggjandi svæðum. 134 Af flutningi geislavirks úrgangs meðfram norsku strönd-
inni stafar einnig möguleg hætta. 

Auk slysa í kjarnorkuverum eða öðrum starfsstöðvum sem meðhöndla geislavirk efni þarf 
einnig að taka með í mati á áhættu ógnina sem tengist hryðjuverkum gegn slíkum stöðvum. 
Einnig er hugsanlegt að hryðjuverkahópar geti komist yfir kjarnorkuvopn. 

Staða öryggismála er einnig að breytast. Noregur stendur frammi fyrir flókinni og óútreikn-
anlegri ógnarmynd, með auknum hernaðarumsvifum; einnig í nærumhverfi sínu. Á alþjóða-
vettvangi eru áhyggjur af því að kjarnakleyf og önnur geislavirk efni geti misfarist og verið 
notuð í hernaði eða hryðjuverkatilgangi. 

Kjarnorkuver hafa verið ofarlega á baugi á undanförnum árum og er bygging kjarnorkuvera 
af mörgum talin tækifæri til að framleiða orku með lítilli losun CO2 og koma þar með til móts 
við loftslagsáskoranir. Nýr kjarnaofn er í smíðum í Finnlandi og í Bretlandi, Hvíta-Rússlandi 
og Rússlandi eru áform um að reisa ný kjarnorkuver á næstu árum. Hins vegar eru líka lönd 
sem munu hætta kjarnorkuframleiðslu sinni í áföngum, eins og Þýskaland sem áformar að 
hætta henni fyrir árið 2022.135 

Forvarnir og viðbúnaður 
 
Geislavarnir Noregs (Statens strålevern) hafa eftirlit með öryggi og viðbúnaði í norskum 
kjarnorkuverum, þ.á m. geymslum fyrir geislavirkan úrgang. Auk þess er umfangsmikið 
alþjóðlegt samstarf, m.a, í gegnum IAEA, til að bæta öryggi í hvers kyns kjarnorkustarfsemi 
gegn slysum og viljandi, óæskilegum aðgerðum. 

Frá árinu 1992 hefur verulegur hluti átaksins beinst að norðvesturhluta Rússlands. Norð-
menn hafa m.a. fjármagnað aðgerðir til að efla öryggi í rússneskum kjarnorkuverum, við að 
fjarlægja geislavirkar strontíum-rafhlöður úr vitum, við að taka í sundur kjarnorkukafbáta, 
auk þess að tryggja öryggi og fjárfesta í innviðum í Andrejeva-flóa, þar sem notað eldsneyti 
frá kjarnaofnum Norðurflotans er geymt. Frá stofnun kjarnorkuaðgerðaáætlunarinnar árið 
1995 til ársins 2017 hefur nærri 2 milljörðum norskra króna (NOK) verið úthlutað á fjárlögum 
ríkisins til samstarfs um kjarnorkuöryggi í norðvesturhluta Rússlands.136 Frekari áherslur í 
samstarfinu verða að auðvelda brottflutning af notuðu kjarnakljúfaeldsneyti frá Andrejeva-
flóa, auk umhverfisvöktunar og ráðstafana sem tengjast öryggi og viðbúnaði við 
kjarnorkuverin á Kólaskaga og í St. Pétursborg.137 

 

134 Norges Offentlige Utredninger (NOU) (1992) 
135 Sjá: Store norske leksikon (e.d.) 
136 Direktoratet for strålevern og atomsikkerhet (DSA) (e.d.) 
137 Meld. St. 7 (2011–2012) 

Kjarnorkuaðgerðaáætlunin var endurskoðuð árið 2018.138 Í samræmi við breytta áhættu-
mynd á alþjóðavísu er auk starfsemi í Rússlandi nú meiri áhersla á kjarnorkuöryggi í Úkraínu. 
Starfsemi í Hvíta-Rússlandi og Evrasíu er einnig innifalin í aðgerðaáætluninni. 

Meiri áhersla er lögð á að draga úr hættu á að kjarnkleyf og önnur geislavirk efni geti mis-
farist og koma í veg fyrir hryðjuverk með notkun slíks efnis. Skipulagið miðar að því að að 
starfsemin eigi að stuðla að því að tryggja norska hagsmuni. 

Noregur hefur nú varanlegan viðbúnað vegna kjarnorkuatvika. Markmið kjarnorkuviðbún-
aðar á landsvísu er að hægt sé að ráða við öll hugsanleg atvik, óháð líkum. Sem hluti af 
þessari vinnu samþykkti ríkisstjórnin vorið 2010 nokkrar ólíkar hættusviðsmyndir sem lagðar 
eru til grundvallar stærð og umfangi norsks kjarnorkuviðbúnaðar.139 Hættusviðsmyndirnar 
sex eru flokkaðar út frá þeim áskorunum sem þær hafa í för með sér fyrir viðbragðið:140  

1. Mikill leki í andrúmsloft frá starfsstöðvum erlendis sem getur borist til Noregs 
2. Mikill leki í andrúmsloft frá starfsstöð eða annarri starfsemi í Noregi 
3. Svæðisbundin atvik í Noregi eða nágrenni Noregs án tengsla við staðinn 
4. Svæðisbundin atvik sem þróast yfir tíma 
5. Mikill leki í lífríki hafsins í Noregi eða í nágrenni Noregs eða sögusagnir um slíkt 
6. Alvarleg atvik erlendis án beinna afleiðinga fyrir norskt landsvæði 

Verið er að útbúa sjöundu hættusviðsmyndina sem felur í sér notkun kjarnorkuvopna ná-
lægt eða á norsku yfirráðasvæði.141  

11.1. Kjarnorkuslys 

Kjarnorkuslys getur átt sér stað við ýmis konar kjarnorkuver, þ.á m. aðstöðu til 
meðhöndlunar á kjarnaeldsneyti og geislavirkum úrgangi. Geislavirk losun í kjölfar alvarlegs 
kjarnorkuslyss getur borist með loftstraumum til Noregs og haft áhrif á lýðheilsu, náttúru og 
umhverfi. 

Gerð hefur verið áhættugreining á tiltekinni alvarlegri hættusviðsmynd þar sem bilun í 
Sellafield-endurvinnslustöðinni í Englandi leiðir til losunar geislavirkra efna.142  Áhættugrein-
ingin var gerð haustið 2010 og uppfærð árið 2018. 

  

 

138 Direktoratet for strålevern og atomsikkerhet (DSA). (e.d.). 
139 Statens Strålevern (20121) 
140 Statens Strålevern (2014) 
141 Með stefnu fyrir CBRNE-viðbragð fyrir árin 2016–2020 hafa Justis- og beredskapsdepartementet, Helse- og omsorgsdepartementet og 

Forsvarsdepartementet falið Kriseutvalget for atomberedskap að greina sjöundu hættusviðsmyndina. 
142 Greiningin er byggð á skýrslunni: Statens stråleverns (2009) 

Lýsing 

Tæknibilun í kjarnorkueldsneytisvinnslustöðinni í Sellafield í Bretlandi leiðir til þess að brestur verður í kælingu 
og í kjölfarið sprenging í einum úrgangsgeymanna. Lekinn af mjög virkum úrgangi berst til Noregs með 
loftstraumum og ákoma yfir Noregi, sérstaklega í Vestur-Noregi (Vestlandet), er meiri en eftir Tsjernobyl-slysið. 

Tími Umfang Sambærileg atvik 

Slysið á sér stað um miðjan 
október og lekinn kemur yfir norskt 
yfirráðasvæðið eftir níu 
klukkustundir.  
Lekinn er merkjanlegur um allt land 
eftir 48 klst. 
 
Staðsetning: Sellafield-
endurvinnslustöðin í Bretlandi.  

100 m3 af geislavirkum úrgangi 
berst út í andrúmsloftið. 
 

• Three Mile Island-slysið í 
Bandaríkjunum árið 1979 

• Tsjernobyl-slysið í fyrrum 
Sovétríkjunum 1986 

• Fukushima Daiichi-slysið í 
Japan árið 2011 

Mat á viðkvæmni 
 

Fram til ársins 2018 voru tveir rannsóknarkjarnakljúfar í Noregi, staðsettir á Kjeller og í 
Halden. Í júní 2018 var ákveðið að loka kjarnorkukljúfnum í Halden. Mjög virkur geislavirkur 
úrgangur frá rannsóknarkjaarnakljúfunum er geymdur á starfsstöðvunum. Slysa- og 
afleiðingagreiningar hafa sýnt að jafnvel mjög alvarleg slys við kjarnakljúfana myndu ekki 
valda geislaskaða hjá fólki.143  

Nokkur kjarnorkuver eru í grennd við Noreg og slys á einu þeirra gæti einnig haft alvarlegar 
afleiðingar í Noregi. Tsjernobyl-slysið árið 1986 sýndi að geislavirk losun getur borist með 
loftstraumum um langar vegalengdir. Í Noregi var mest ákoma geislavirkra efna í Upplönd-
um (Oppland), Heiðmörk (Hedmark), Þrændalögum (Trøndelag) og Norðurland (Nordland) 
sem hafði afleiðingar m.a. fyrir hreindýrarækt Suðursama og sauðfjárbændur. 

Noregur hefur verið mikilvægur þátttakandi í vinnu við að tryggja öryggi vegna notaðs 
úraníumeldsneytis úr rússneskum kjarnorkukafbátum, sem til ársins 2017 var geymt í 
Andrejeva-flóa á Kólaskaga. Verið að flytja þennan kjarnorkuúrgang til Úralfjalla.144 

Mikilvægasta hindrunin til að draga úr áhrifum ef alvarlegt kjarnorkuslys gerist er viðvörun 
og hröð framkvæmd verndarráðstafana. Kjarnorkuviðbúnaður í Noregi er skipulagður í 
gegnum sérstaka Neyðarstjórn um kjarnorkuviðbúnað undir forystu Geislavarna í Noregi 
(Direktoratet for strålevern og atomsikkerhet, DSA). Nefndin hefur á bráðastigi kjarn-
orkuatviks þau völd sem þarf til að bregaðst við. 

Alvarlegt kjarnorkuatvik hefur áhrif á allt samfélagið. Til lengri tíma litið er það einkum mat-
vælafram-boð og framleiðsla matvæla á landsvísu sem verða fyrir áhrifum, en afleiðingar 
fyrir matvælaframleiðslu í Noregi ráðast af ýmsum þáttum eins og magni og gerð 
geislavirkra efna sem berast til norska landssvæðisins, hvaða svæði verða fyrir mestum 
áhrifum, hvaða plöntur eru ræktaðar þar og árstíma þegar atvikið gerist. 

Mat á líkum 
 

Árlegar líkur fyrir þá tilteknu hættusviðsmynd sem er greind eru metnar 0,02% sem 
samsvara 2% líkum innan 100 ára. Þessar líkur falla í flokkinn mjög litlar líkur. 

Hættusviðsmyndin beinist að einu kjarnorkuveri í Bretlandi. Í Evrópu eru mörg kjarnorkuver, 
bæði endurvinnslustöðvar í Frakklandi og kjarnorkuver í mörgum löndum. Alvarlegt slys við 
eitt slíkt gæti haft miklar afleiðingar í Noregi ef mikill leki verður og vindáttin er í átt til 
Noregs. Umferð kjarnorkuknúinna skipa á norskum hafsvæðum og nærliggjandi svæðum er 
vaxandi. Slys með slíka kjarnakljúfa við ströndina geta valdið mikilli losun í loft og sjó og 
alvarlegum afleiðingum í Noregi. 

 

143 Direktoratet for strålevern og atomsikkerhet (DSA) (e.d.) 
144 Direktoratet for strålevern og atomsikkerhet (DSA) (2017) 

Árlegar líkur á slysi í sambærilegri starfsemi, þar sem umfangsmikill leki hefur áhrif á Noreg, 
eru taldar vera 1%, sem samsvarar 65% líkum innan 100 ára. Þessar líkur falla í flokkinn líkur 
í meðallagi. 

Matið byggir á mati á væntanlegri slysatíðni á sambærilegum starfsstöðvum, leiðrétt með 
tilliti til eiginleika og sérstakra aðstæðna á viðkomandi starfsstöð. Veðurathuganir hafa 
einnig verið lagðar til grundvallar til að segja til um tíðni og tilvist loftstrauma sem leitt geta 
lekann til Noregs. 

Söguleg gögn um slík atvik í þessari tegund starfsemi eru takmörkuð og óvissa sem tengist 
mati á líkum á óæskilegum atburði er talin í meðallagi. 

Mat á afleiðingum 
 
Samfélagslegar afleiðingar þessarar tilteknu hættusviðsmyndar eru taldar vera mjög miklar. 
Mat á ákomu yfir Noreg er byggt á fyrirliggjandi dreifilíkönum. Afleiðingarnar eru einkum 
metnar út frá útbreiðslu geislavirks sesíns (Cs). Atburðarásin í hættusviðsmyndinni ógnar 
fyrst og fremst samfélagslegu verðmætunum Lífi og heilsu og Náttúru og menningu. 

Líf og heilsa 
 
Ekki er búist við beinum dauðsföllum en hundruðir gætu látist á áratugunum eftir atvikið, 
fyrst og fremst vegna fjölgunar krabbameinstilfella, ef ekki er gripið til verndarráðstafana. 
Nokkur þúsund geta fengið sálræn áföll. Mat á afleiðingum fyrir líf og heilsu í áhættugrein-
ingunni eru byggt á alþjóðlegum leiðbeiningum. 

Afleiðingar fyrir líf og heilsu eru taldar mjög miklar. 

Náttúra og menning 
 
Afleiðingar fyrir náttúru, umhverfi og matvælaframleiðslu verða miklar og nauðsynlegt 
verður að slátra dýrum, farga mjólk o.fl. Langtímaafleiðingar geislavirkrar ákomu eru að 
miklu leyti meiri fyrir matvælaframleiðslu á afrétti (hreindýrarækt, sauðfjárrækt, sveppa-
söfnun, villibráð og ferskvatnsfisk) en fyrir landbúnaðarframleiðslu á ræktuðu landi. Ákom-
an mun dreifast yfir meira en 3.000 km2 svæði og tíminn sem það tekur geislavirku efnin að 
brotna niður er margir áratugir. 

Afleiðingar fyrir náttúruna eru taldar mjög miklar. 

Efnahagur 
 
Efnahagslegt tjón verður sérstaklega mikið fyrir landbúnað og matvælaiðnað sem tengist 
landbúnaði. Kostnaður tengist bæði beinum kostnaði við slátrun og hreinsun sem og 

óbeinum kostnaði vegna sölubrests og missis orðspors. Gert er ráð fyrir að í slíkri hættu-
sviðsmynd muni 25% af kjötframleiðslu og 20% af mjólkurframleiðslu verða fyrir áhrifum. 
Einnig má búast við að útflutningur norskra sjávarafurða stöðvist tímabundið. Beint og 
óbeint efnahagslegt tjón er, hvort um sig, áætlað um 5 milljarðar norskra króna (NOK). 

Afleiðingar fyrir beint og óbeint efnahagslegt tjón eru taldar miklar. 

Stöðugleiki 
 
Þó atvikið sjálft sé þekkt fyrirbæri skapa kjarnorkuslys mikinn félagslegan óróa meðal íbúa. 
Fólk upplifir afleiðingar sem lífshættulegar og auk þess sem ógnun við komandi kynslóðir. 
Jafnvel þó slys eigi sér stað utan landamæra Noregs vita íbúar að svæðin sem verða fyrir 
áhrifum verða fyrir geislavirkri mengun sem getur valdið alvarlegum veikindum þúsunda 
manna. Hættusviðsmyndin er talin skapa viðbrögð eins og ótta og vanmátt. 

Afleiðingar fyrir félagsleg og sálræn viðbrögð íbúa eru taldar miklar. 

Slíkt atvik mun einnig valda álagi á daglegt líf. Í hættusviðsmyndinni mengast matur og 
drykkjarvatn og ráðstafanir eru nauðsynlegar til að tryggja íbúum öruggan mat og drykk. 

Mikill fjöldi fólks mun halda sig heima í stað þess að fara í vinnu í nokkra daga sem þýðir t.d. 
að almenningssamgöngur stöðvast og leikskólar loka tímabundið. Búist er við að á milli 
10.000 og 100.000 manns verði fyrir áhrifum í allt að viku 

Álag á daglegt líf er metið sem lítið.  

Mat á óvissu 
 
Heildarmat á óvissu sem tengist mati á líkum og afleiðingum er metið í meðallagi. Söguleg 
gögn um slík atvik við þessa tegund kjarnorkuvera eru takmörkuð en á sama tíma eru 
kjarnorkuslys tiltölulega þekkt og vel rannsökuð í samanburði við önnur atvik sem greind 
eru í skjalinu Greining hættusviðsmynda 2019. 

Líkur á að losun hafi áhrif á Noreg eru viðkvæmar fyrir breytingum í stefnu loftstrauma. 
Afleiðingarnar eru einnig viðkvæmar fyrir breytingum á vindskilyrðum, auk þess sem þær 
eru viðkvæmar fyrir magni og tegund þeirra geislavirku efna sem leka út. 

Óvissan sem fylgir mati á mismunandi flokkum afleiðinga er mismunandi frá litlum til mikilla. 
Sérstaklega er óvissan sem fylgir mati á áhrifum á verðmætinu Lífi og heilsu mikil því að við 
losun geislavirkra efna verða hvor tveggja fleiri og aðrar tegundir geislavirkra efna en þau 
sem lögð eru til grundvallar þessari áhættugreiningu. 

Hugsanlegar úrbætur 
 
Það eru ýmsar aðgerðir til að draga úr áhrifum sem hægt er að framkvæma, ef Noregur 
verður fyrir áhrifum af geislavirkri mengun. Neyðarstjórn um kjarnorkuviðbúnað hefur um-
boð til að taka ákvörðun um framkvæmd aðgerða á bráðastiginu. Þetta eru aðgerðirnar: 

 Setja kröfur um að tryggja öryggi á svæði sem eru eða kunna að verða mjög 
menguð, t.d. í formi takmarkana á aðgangi og umferð eða með því að tryggja öryggi 
og fjarlægja geislavirk brot 

 Setja kröfur um bráða rýmingu byggðarlaga í þeim tilvikum þar sem af upptökum 
losunar, s.s. svæðisbundnum kjarnakljúf, skipsflaki með kjarnakljúf eða brotum úr 
gervihnetti, stafar bein ógn við líf og heilsu í héraði 

 Setja kröfur um skammtímaráðstafanir eða takmarkanir í framleiðslu matvæla, t.d. 
að halda búfé inni eða fresta uppskeru 

 Gera kröfur eða gefa ráð um hreinsun á menguðum einstaklingum 
 Ráðgjöf fyrir almenning um að halda sig innandyra 
 Ráðgjöf um að nota joðtöflur 
 Gefa ráðleggingar um mataræði, t.d. um að forðast að neyta ákveðinna mengaðrar 

matvæla 

Tafla 19: Yfirlit yfir niðurstöður áhættugreiningarinnar – Hættusviðsmynd 11.1 – Kjarnorkuslys . 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni   
    

2 % líkur á að atvikið gerist innan 100 ára. 

Líkur á að sambærilegt atvik eigi sér stað 
annarsstaðar í Noregi 

  
 

  65% líkur á að atvik gerist innan 100 
ára. 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      Mörg hundruð manns látnir ótímabærum 
dauðdaga. 

Fjöldi alvarlega slasaðra 
og veikra 

    
 Mörg þúsund veikir. 

Náttúra og menning 

Langtímaskemmdir í 
náttúrulegu umhverfi 

    
 Meira en 3 000 km2 svæði,  

tímalengd margir áratugir. 

Óbætanlegur skaði á 
menningarverðmætum, -
starfsemi eða -minjum 

     
Á ekki við. 

Efnahagur 

Beint efnahagslegt tjón 
   

 
 5 milljarðar NOK í slátrun búfjár og 

hreinsun í marga áratugi. 

Óbeint efnahagslegt tjón 
   

 
 

5 milljarða NOK vegna þess að ekki er hægt 
að selja kjöt, fisk og mjólkurvörur. 

Stöðugleiki 

Félagsleg og sálræn 
viðbrögð 

   
 

 „Ósýnileg“ ógn, langvarandi afleiðingar 
sem lítil yfirsýn er yfir, hefur áhrif á mjög 
marga, viðbrögð eins og ótti, ólga og 
vanmáttur. 

Truflanir á daglegu lífi  
 

 
   Staðbundinn skortur á aðgangi að mat, 

drykk og almenningssamgöngum fyrir 
allt að 100.000 manns í 3 til 7 daga. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

      
Samfélagslegar afleiðingar eru taldar vera 
mjög miklar. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

   
 

  
Óvissan í tengslum við niðurstöðurnar er 
þegar á heildina er litið talin í meðallagi. 

12. SLYS Á LANDGRUNNINU 

Bakgrunnur 
 
Olíuiðnaðurinn er oft nefndur mikilvægasta atvinnugrein Noregs. Beinar tekjur af olíu og gasi 
í fjárlögum fyrir árið 2019 námu 313 milljörðum norskra króna (NOK) eða 22% af heildinni. 
Auk þess var gert ráð fyrir 232 milljarða norskra króna (NOK) í fjárlögum frá lífeyrissjóði 
ríkisins erlendis (Statens pensjonsfond utland), sem hefur verið byggður upp í gegnum tíðina 
með olíutekjum ríkisins. 145 Árið 2018 var reksturinn 14% af vergri landsframleiðslu (GDP).146 

Leit og vinnsla á olíu á hafi úti er krefjandi er öryggi varðar. Möguleiki á stórslysum með 
alvarlegum afleiðingum, bæði fyrir fólk og umhverfi, er umtalsverður. Stærsta bráðameng-
un af völdum olíuleka á hafi úti í sögunni varð í tengslum við Deepwater Horizon slysið í 
Mexíkóflóa árið 2010. Gas og olía streymdu stjórnlaust upp í gegnum borpípuna og út á þil-
farið. Á skömmum tíma kviknaði í gasinu. Sprengingin á pallinum kostaði ellefu mannslíf. 

147 Slysið leiddi enn fremur til þess að mikið magn af olíu lak út í lífríki sjávar. Á þeim 
87 dögum sem liðu þar til búið var að ná stjórn á holunni höfðu 350.000–450.000 tonn af 
olíu lekið út.148 

Alvarlegasti stjórnlausi útblástur til þessa á norska landgrunninu varð þegar borholan Bravo 
blés stjórnlaust árið 1977 á olíuborpallinum Ekofisk B í Norðursjó. Atvikið stóð yfir í sjö daga 
áður en það tókst að stöðva útblásturinn. Á þessum tíma höfðu 10.500 tonn af olíu lekið. 
Alvarlegasta slysið er manntjón varðar, varð á norska landgrunninu árið 1980, þegar 
olíuborpallinum Alexander Kielland hvolfdi í stormi við vinnu á Ekofisk-svæðinu. Alls fórust 
123 af þeim 212 sem voru um borð þegar  slysið átti sér stað. Innan olíuiðnaðarins hefur 
aðeins Piper Alpha-slysið á breska landgrunninu kostað fleiri mannslíf en þar fórust 167 
þegar olíuborpallurinn sprakk árið 1988. 

Áhætta 
 

Olíuiðnaðurinn þarf að takast á við ýmsar hættur: Lindirnar eru undir þrýstingi sem þarf að 
hafa stjórn á meðan á borun og vinnslu stendur, eld- og sprengihætta stafar af olíu og gasi 

 

145 Prop. 1 S (2018–2019) 
146 Norsk Petroleum (2021) 
147 Petroleumstilsynet (20111) 
148 Petroleumstilsynet (2017) 

og hættur eru tengdar umferð til og við hafstöðvarnar. Stórslys sem hafa í för með sér alvar-
leg meiðsl á fólki eða manntjón, alvarlegt tjón á umhverfinu eða mikið tjón á efnahagslegum 
verðmætum eru engu að síður sjaldgæf. Hins vegar koma minna alvarleg atvik oft upp. 

Síðasta stórslysið á hafstöð á norska landgrunninu varð árið 1985 en þá lést einn maður 
þegar stjórnlaus gasútblástur sem varð að sprengingu og eldsvoða varð um borð á 
borpallinum West Vanguard á Haltenbanken.149  

Við stærsta bráðamengunarslys á norska landgrunninu eftir Bravo-útblásturinn 1977 
(10.500 tonn af hráolíu) láku 3.700 tonnum út. Lekinn varð árið 2007 á Statfjord A í Norður-
sjó. Árin 1989, 1992 og 2003 urðu slys þar sem láku út 1.180, 750 og 630 tonn af hráolíu. 
Langflest lekaslys á norska landgrunninu er hins vegar lítil. Alls voru 617 bráðamengunarslys 
með hráolíu skráð á tímabilinu 2001-2016, þar af 59 þar sem meira en 1 tonn lak, 18 með 
yfir 10 tonn og 3 yfir 100 tonn. Greina má skýra minnkun á heildarfjölda hráolíuslysa á 
tímabilinu. Samdrátturinn tengist þó slysunum þar sem minnst lekur út, þ.e. leki af undir 
einu tonni af hráolíu. Fyrir meiri leka er ekki hægt að sýna fram á svipaða þróun.150 

Tilhneiging í þróun fjölda og alvarleika „næstum atvika“ sem gætu valdið manntjóni eða 
bráðamengun gefur einnig vísbendingu um þróun áhættustigs í norskum olíuiðanði. Í þessu 
samhengi er einkar áhugavert að skoða tilhneigingu þróunar sem tengist gerð atvika með 
sérstakan möguleika á stórslysum, t.d.atvik sem snúa að því að hafa stjórn á borholu. Slík 
atvik geta átt sér stað ef myndunarvökvi151 flæðir inn í borholu og geta – ef allar tæknilegar 
hindranir bresta – leitt til þess að útblástur af olíu og gasi verði. 

Árið 2010 kom upp alvarleg staða við missi á stjórn á einni holunni sem boruð var úr 
olíuborpallinum Gullfaks C í Norðursjó. Atvikið fól í sér langvarandi tap á hindrun (e. barrier) 
og einungis tilviljanir gerðu það að verkum að atvikið þróaðist ekki í stórslys.152 

Útblástur veldur fyrst og fremst hættu á bráðamengun en getur einnig þróast yfir í slys þar 
sem líf og heilsa eru í hættu. Deepwater Horizon-slysið, sem minnst er á hér að framan, sýnir 
dæmi um slíkt. Á árunum 2014–2016 var aukinn fjöldi atvika sem varða stjórn á borholu á 
norska landgrunninu og bendir það til aukinna líkinda á útblæstri gass og olíu og þar með 
einnig bráðamengunar og hættu fyrir líf og heilsu. Þessi þrjú ár voru 14–15 slík atvik 
skráðárlega , þar af 1–2 alvarleg.153  

Önnur tegund atvika sem á við um þessa starfsemi er leki kolvetnislofttegunda. Hér er um 
að ræða gasleka sem getur valdið eldsvoða og sprengingu en skapast bein hætta fyrir 
starfsfólk sem getur jafnframt leitt til altjóns á starfsstöðinni. Ef fleiri hindranir (e. barriers) 
bresta getur þessi tegund atvika einnig leitt til bráðamengunar. Á tímabilinu 2001–2016 
voru alls 87 lekar og skemmdir á stigleiðslum, lögnum og neðansjávar vinnslustöðvum skráð. 
Dregið hefur úr fjöldi slíkra atvika frá árinu 2011. Á tímabilinu 2014–2016 áttu að meðaltali 

 

149Petroleumstilsynet (20112) 
150 Petroleumstilsynet (2017). 
151 Með myndunarvökva er hér átt við það sem er kallað „Formation Fluid“ á ensku. 
152 Petroleumstilsynet (20112) 
153 Petroleumstilsynet (2017) 

þrjú slík atvik á ári sér stað. Líkur á manntjóni og bráðamengun vegna leka 
kolvetnislofttegunda minnka m.ö.o. á tímabilinu.154 

Atvik sem varða stöðugleika mannvirkjanna, þ. á m. skip og hlutir á reki sem rekast á 
starfstöðvar, geta einnig valdið stórslysi. Skýrslur síðustu fimmtán ára sýna að skipum á 
árekstrarstefnu hefur fækkað verulega. Á tímabilinu 2000-2005 voru að meðaltali 30-35 
slík atvik á ári en þeim hefur nú fækkað í 3 atvik á ári.155 

Þegar á heildina er litið, hefur dregið úr fjölda „næstum atvika“ sem gætu hafa þróast yfir 
í bráðamengun og manntjón eða heilsutjón á tímabilinu 2000–2016. Fækkunin skýrist 
einkum af færri skipum með árekstrarstefnu miðað við starfstöðvar. Umferðarstjórnun 
Trafikksentralen á viðkomandi hafsvæðum er mikilvægt innlegg í þessa þróun. 

Þyrluumferð milli starfstöðva og lands er stór hluti af einstaklingsbundinni áhættu hvers 
starfsmanns á landgrunninu. 

Síðasta stóra þyrluslysið, í þessari tegund umferðar, varð 29. apríl 2016 þegar þyrla á leið frá 
Gullfaks B til Flesland-flugvallar í Björgvin (Bergen) hrapaði við Turøy og allir 13 um borð 
fórust. Í Greiningu hættusviðsmynda 2019 er fjallað um flugatvik undir áhættusviðinu Sam-
gönguslys. 

Forvarnir og viðbúnaður 
 
Olíu- og orkumálaráðuneytið (Olje- og energidepartementet) ber ábyrgð á þeim málaflokki 
er varðar olíuiðnað á norska landgrunninu. Atvinnu- og félagsmálaráðuneytið (Arbeids- og 
sosialdepartementet) ber ábyrgð á málaflokknum öryggis- og vinnuumhverfi en Loftslags- 
og umhverfisráðuneytið (Klima- og miljødepartementet) ber ábyrgð á málaflokkum sem 
varða kröfur um viðbúnað til einkafyrirtækja og sveitarfélaga. Samgönguráðuneytið ber 
ábyrgð á þeim málaflokki sem varðar viðbúnað ríkisins gegn bráðamengun, þ.m.t. 
bráðamengun af olíu sem ekki fellur undir viðbúnað sveitarfélaga og einkaaðila. 

Kröfur um heilsu-, öryggis- og umhverfisstarf til fyrirtækja í norskum olíuiðnaði eru strangar. 
Petroleumstilsynet fer með ábyrgð á þeim málaflokki og sér um eftirlit og regluverk er varðar 
vinnuumhverfi og öryggi í olíuiðnaði. Norska umhverfisstofnunin (Miljødirektoratet) ber 
svipaða ábyrgð varðandi ytra umhverfi, setur kröfur um viðbúnað og hefur eftirlit með 
olíuiðnaðinum. Þau fyrirtæki sem eru með starfsemi bera sjálf ábyrgð á því að bregðast við 
þegar upp kemur bráðamengun frá starfsstöðvunum. Fyrirtækin sem starfa á norska 
landgrunninu eru með eigin búnað og mannafla til að bregðast við og hafa tekið upp 
samstarf í gegnum NOFO (Norsk Oljevernforening For Operatørselskap) um uppsetningu, 
viðhald og frekari þróun viðbúnaðar gegn bráðamengun. Ef nauðsyn krefur getur ríkið 
aðstoðað með samningsbundnum viðbúnaðarúrræðum og norska landhelgisgæslan (Kyst-
verket) fer með það verkefni ríkisins að hafa eftirlit með því að 

 

154 Petroleumstilsynet (2017). 
155 Petroleumstilsynet (2017). 

ábyrgðaraðili/mengunarvaldur framkvæmi nauðsynlegar ráðstafanir til að koma í veg fyrir 
og takmarka bráðamengun. 

12.1. Olíu og gaslosun 

Olíuiðnaður á landgrunnssvæðinu er tæknilega krefjandi. Olía og gas eru eld- og sprengifim 
efni og losun olíu getur valdið miklum skaða á lífríki sjávar. Mikil áhersla er lögð á að viðhalda 
háu öryggisstigi. Hins vegar er ekki hægt að útiloka alvarleg atvik. Árið 2011 var gerð 
áhættugreining á olíu- og gasútblæstri við borun borholu í Norðursjó. Greiningin var upp-
færð árið 2018. 

Lýsing 

Við borstarfsemi á meðalstórum borpalli á svæðinu Oseberg og Troll, vestur af strönd Hörðalands (Hordaland), eru alvarleg mistök 
gerð. Fjöldi öryggishindrana bresta, þ.á m. útblástursventill, sem veldur því að gas flæðir út í gegnum borholuna og upp á þilfar. Gasið 
nær yfir stóra hluta starfsstöðvarinnar og kviknar í því eftir örfáar mínútur. Um borð í borpallinum, þar sem u.þ.b. 100 manns eru, 
verður mikil sprenging með eldsvoða í kjölfarið. Mikið magn olíu streymir í sjóinn. 
 
Staðsetning: Oseberg og Troll í Norðursjó 

 

Tími Umfang Sambærileg atvik 

43 sólarhringar 

 
Útstreymi: 7.000 tonn / sólarhring 

Heildarlosunarmagn: ca. 300.000 tonn af 
olíu 

• Deepwater Horizon-slysið í Mexíkó-
flóa árið 2010. Útblástur og 
sprenging. 350.000–450.000 tonn af 
hráolíu. Ellefu látnir. 

• Piper Alpha-slysið á breska svæðinu 
í Norðursjó 1988. Útblástur og 
sprenging. 167 látnir. 

• Útblástur við Ekofisk B í Norðursjó 
1977. 10.500 tonn af hráolíu. Enginn 
lést. 

• Á norska landgrunninu hafa orðið 
nokkur „næstum óhöpp“ sem hefðu 
getað haft mjög alvarlegar 
afleiðingar, t.d. á Gullfaks-sæðinu í 
maí og desember 2010 og á Snorre-
svæðinu 2004. 

 
 
 

Mat á viðkvæmni 
 

Öryggi er mjög mikilvægt í olíuiðnaðinum, m.a. vegna þeirrar eld-, sprengi- og mengunar-
hættu sem tengist leit og vinnslu á olíu og gasi. Áhættustjórnunarkerfi fyrirtækjanna þarf að 
koma í veg fyrir að slys eins og það sem hér er lýst verði. Umfangsmikið forvarnarstarf með 
hindrunum, verklagsreglum og eftirliti stuðlar að miklu öryggi. Brestir í kerfinu ættu ekki að 
eiga sér stað en þó er aldrei hægt að útiloka slíkt alveg. 

Auk beinna áhrifa slyssins veldur mikil olíulosun til sjávar vandamálum í sjávarútvegi og fisk-
eldi á mengaða svæðinu. 

Mat á líkum 
 

Hættusviðsmyndin er sett saman úr nokkrum tiltölulega sjaldgæfum atburðum: útblæstri, 
mikilli losun á gasi sem kviknar í og mjög langvarandi leka. Líkur á svo stóru atviki eru marg-
feldi af líkum hvers og eins þeirra þriggja þátta sem eru hluti af atvikinu og eru því mjög 
litlar. Árlegar líkur á þessari hættusviðsmynd á viðkomandi borpalli eru taldar vera 
1:500.000, eða 0,0002%. Líkur á að atburðurinn eigi sér stað á þessari starfstöð innan 100 
ára eru því 0,02% en það flokkast undir mjög litlar líkur. 

Alls hafa um 200 holur á norska landgrunninu verið boraðar árlega á árunum 2013–2016. Ef 
gert er ráð fyrir að starfsemin á starfsstöðinni í hættusviðsmyndinni hafi öryggi sem er í 
meðallagi, þá eru 4% líkur á að slíkt atvik eigi sér stað á norska landgrunninu innan hundrað 
ára, þ.e. líkurnar á að atvikið eigi sér stað eru mjög litlar. 

Rétt er að undirstrika að þessi tiltekna hættusviðsmynd samanstendur af þremur þáttum: 
sprengingu, íkveikju og miklum olíuleka. Líkur á útblæstri án íkveikju eru tíu sinnum meiri 
en á útblæstri með íkveikju. Atvik án íkveikju getur líka haft mjög miklar afleiðingar. 

Mat á afleiðingum 
 
Hættusviðsmyndin ógnar fyrst og fremst samfélagslegu verðmætunum Náttúru og menn-
ingu og Efnahagi. Að auki felur hættusviðsmyndin í sér félagsleg og sálræn viðbrögð. 

Heildarafleiðingar eru metnar miklar. 

Líf og heilsa 
 
Í hættusviðsmyndinni er gert ráð fyrir að fimm mínútur líði frá því að gas greinist á þilfari 
þar til sprenging og eldur verða. Möguleiki á rýmingu áður en sprengingin verður er því 
takmarkaður og eldurinn í kjölfarið gerir rýmingu erfiða á meðan á atvikinu stendur. Tjón 
og skaði vegna þrýstings og bruna sökum sprengingar og elds verða nánast óumflýjanleg. 
Talið er að fimm til tuttugu manns látist af völdum sprengingarinnar og eldsins. 

Jafnframt er gert ráð fyrir að stór hluti þeirra sem eftir er um borð á borpallinum hljóti 
alvarleg meiðsli, annað hvort beint vegna sprengingarinnar og/eða eldsins eða við rýmingu. 
Auk þess er gert ráð fyrir að margir sem lifa atvikið af muni upplifa áfallastreitu. Talið er að 
heildarfjöldi slasaðra verði um tuttugu til hundrað manns. 

Afleiðingar, bæði er varða manntjón og alvarlega veika og slasaða, eru metnar litlar. 

Náttúra og menning 
 
Þrátt fyrir að náttúruleg og efnafræðileg dreifing (upplausn) og upptaka geri það að verkum 
að minna magn olíu berist á strandsvæðið, má búast við að olían nái til allt að 3.000 km af 
strandlengju, sérstaklega í Vestur-Noregi (Vestlandet). Með svo umfangsmikilli mengun 
verður óhjákvæmilegt að umhverfislega viðkvæm svæði verði fyrir áhrifum. Mjög mikill 
fjöldi sjófugla verður fyrir áhrifum. Nokkur óvissa ríkir þó um hvernig og að hve miklu leyti 
fiskur og seiði verða fyrir áhrifum af slíkum leka. 

Afleiðingarnar fyrir náttúru verða mjög miklar. 

Efnahagur 
 
Beinn efnahagslegur kostnaður við atvik sem þetta verður gríðarlegur. Eitt og sér nemur tap 
á efnislegum búnaði (þ.e. tap á borpalli, efni og búnaði), nokkrum milljörðum norskra króna 

(NOK) og virði olíunnar sem tapast er meira en einn milljarður norskra króna (NOK).156 Auk 
þess fylgir mikill kostnaður við langtímameðhöndlun og hreinsunarvinnu. Miðað við tölur 
frá fyrri óæskilegum atvikum er gert ráð fyrir að heildartjónið nemi allt að 10 milljörðum 
norskra króna (NOK). 

Atvikið getur einnig haft áhrif á rekstur starfsstöðva nálægt slysstað. Auk þess gæti 
olíumengun á ströndinni haft áhrif á fiskeldi með því að menga sjókvíar og valdaþörf fyrir 
flutning og hugsanlega slátrun. Atvikið gæti hugsanlega einnig leitt til óvissu á markaði um 
gæði og matvælaöryggi. Missir orðspors getur sömuleiðis haft áhrif á sjávarútveginn og 
haft neikvæð áhrif á ferðaþjónustuna. Erfitt er að áætla óbein efnahagsleg áhrif atviksins 
en hér eru þau áætluð 2–5 milljarðar norskra króna (NOK). 

Bæði beint og óbeint fjárhagstjón verður mikið. 

Stöðugleiki 
 
Manntjón og mikill skaði á náttúru og umhverfi leiða til mikilla viðbragða íbúa. Öryggisfyrir-
komulag í olíuiðnaði á að tryggja að slík atvik eigi sér ekki stað. Íbúar geta þá einnig gert ráð 
fyrir því að iðnaðurinn og yfirvöld séu reiðubúin að takast á við slíkt atvik, komi það upp. Í 
fyrsta lagi getur slíkt leitt til spurninga um ábyrgð og sekt þar sem höfuðáhersla verður á 
bresti í öryggi, viðbúnaði og viðbragði. Atvikið leiðir til aukinna efasemda um olíuiðnaðinn 
og stefnu yfirvalda í tengslum við olíuvinnslu. 

Atvikið veldur miklum félagslegum og sálrænum viðbrögðum. 

Mat á óvissu 
 
Þekkingin fyrir mat á líkum hættusviðsmyndarinnar er talin vera mjög góð. Mikið er til af 
gögnum og reynslu af sambærilegum atvikum og „næstum atvikum“ á norska landgrunninu 
og á alþjóðavettvangi sem og í gegnum áhættugreiningar, tölfræði og greiningar á málefna-
sviðinu. Olíu- og gasútblástur er þekkt og vel rannsakað fyrirbæri. 

Mat á líkum byggist á því að þarna fari saman af tilviljun nokkur sjaldgæf atvik (útblástur, 
gasleki með íkveikju og langvarandi leki). Afleiðingarnar geta hins vegar verið miklar jafnvel 
án þess að þessi atvik fari saman og ráðast af magni lekans, eiginleikum olíunnar og skilyrð-
um í veðri og vindum. Litlar breytingar munu þó hafa takmörkuð áhrif á afleiðingarnar. 
Næmni greiningarniðurstaðna er því talin lítil til í meðallagi. 

Á þessum grundvelli er óvissa sem tengist mati á líkum og afleiðingum í sviðsmyndinni Olíu- 
og gaslosun talin í meðallagi. 

 

156 Þessar tölur miðast við greiningu frá 2011. 

Hugsanlegar úrbætur 
 
Í skýrslunni Helse, miljø og sikkerhet i petroleumsvirksomheten157, segir ríkisstjórn Noregs 
frá metnaði og væntingum til frekari þróunar öryggisstarfs. Lykilkrafa í regluverki um olíu-
iðnaðinn er að aðilar þurfi stöðugt að þróa og bæta sig í vinnu við heilbrigði, umhverfi og 
öryggi. Ríkisstjórnin bendir sérstaklega á eftirfylgni við skylduna til að tryggja að kröfum um 
heilsu, umhverfi og öryggi sé fullnægt bæði af hálfu leyfishafa gagnvart rekstraraðilum og af 
hálfu rekstraraðila gagnvart birgjum neðar í keðjunni. 

Árið 2015 vann norska landhelgisgæslan (Kystverket) skýrslu á grundvelli þeirrar hættusviðs-
myndar sem hér er kynnt ásamt hættusviðsmyndinni Sjóslys við strendur Vestur –Nor-
egs.158 159 160 Í henni er bent á að samstarf við olíuiðnaðinn um áætlanir um yfirtöku ríkisins 
á viðbragði vegna olíuleka sé mikilvægur hluti af viðbragði við gríðarlega stórfelld mengun-
aratvik í olíuiðnaðinum. 

Í kjölfarið hefur viðbragðsáætlun á landsvísu verið unnin sem myndar yfirbyggingu yfir allar 
eigin áætlanir þeirra aðila sem koma að viðbúnaði og viðbragði og „samhæfingarskjal“ sem 
auðveldar yfirtöku ríkisins á viðbragði ef til gríðarlega stórfellds mengunaratviks kemur af 
völdum olíuvinnslunnar. 

Einnig er mælt með því að halda áfram að einbeita sér að æfingum og þjálfun, sérstaklega 
æfingum sem ögra öllum þáttum viðbúnaðar sem norska landhelgisgæslan (Kystverket) 
samhæfir. Þetta innifelur einnig móttöku alþjóðlegrar aðstoðar. 

 
  

 

157 Meld. St. 12 (2017–2018) 
158 Sjá kafla 13.1 í þessari greiningu 
159 Kystverket (20151) 
160 Kystverket (20152) 

Tafla 20: Yfirlit yfir niðurstöður áhættugreiningarinnar – Hættusviðsmynd 12.1  Olíu- og gaslosun 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐALLAGI MIKLAR MJÖG 
MIKLAR 

 

Það atvik sem er greint í greiningunni   
    

0,02% líkur á að atvikið gerist. 

Líkur á að sambærilegt atvik eigi sér stað 
annarsstaðar í Noregi  

    Um 200 holur eru boraðar á 
hverju ári (2013–2016). 4% 
líkur á að atvikið gerist. 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐALLAGI MIKLAR MJÖG 
MIKLAR 

 

Líf og heilsa 

Fjöldi látinna      5–20 látnir af völdum brunans 
og sprenginga í honum. 

Fjöldi alvarlega slasaðra 
og veikra 

 
 

   20–100 slasaðir eða veikir sem 
bein eða óbein afleiðing. 

Náttúra og menning 

Langtímaskemmdir í 
náttúrulegu umhverfi 

    
 Olíumengun á allt að 3 000 km 

strandlengju. 

Óbætanlegur skaði á 
menningarverðmætum, -
starfsemi eða -minjum 

 
    

Óverulegur. 

Efnahagur 

Beint efnahagslegt tjón 
   

 
 

Allt að 10 milljarðar NOK. 

Óbeint efnahagslegt tjón 
   

 
 

2-5 milljarðar NOK. 

Stöðugleiki 

Félagsleg og sálræn 
viðbrögð 

   
 

 Erfitt að flýja, væntingar um 
krísustjórnun, viðbrögð eins og 
reiði, vantraust og vanmáttur. 

Truflanir á daglegu lífi  
     

Á ekki við. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

     
 Þegar á heildina er litið, miklar 

afleiðingar. 

Heildarmat á óvissu     

  MJÖG LÍTIL LÍTIL Í MEÐALLAGI MIKIL MJÖG 
MIKIL 

 

ÞEKKING OG   
NÆMI 

   
 

  Óvissan í tengslum við 
niðurstöðurnar er í heild talin 
vera í meðallagi. 

Mynd 20 Hvalfjarðargöng, 13. júlí 2001 – Bensín lak úr olíubíl 

 
  



GREINING HÆTTUSVIÐSMYNDA 2019 

 187 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

13. SAMGÖNGUSLYS 

Bakgrunnur 
 
Innan málefnasviðsins samgöngur eru mismunandi tegundir áhættu sem þarf að mæta á 
mismunandi hátt. Hver hinna fjögurra flutningsmáta hefur að hluta til mörg slys aðallega er 
brugðist við af málefnasviðinu sjálfu (þ.e. samgönguöryggi). Umferðarslys eru stærsta 
áskorunin en málefnasviðið stendur frammi fyrir flókinni og samsettri mynd af áhættu, ógn 
og viðkvæmni. Öryggisáskoranirnar eru í auknum mæli tengdar loftslagsbreytingum, UT-
öryggi, stórslysum og hryðjuverkaógnum.161 Þetta er áhætta sem liggur þvert á málefnasvið 
og ekki er hægt að sinna því af málefnasviðinu einu og sér (öryggi samfélagsins). 

Umferðarslys eru stærsta áskorunin í samgönguöryggi, ef horft er til fjölda látinna og alvar-
lega slasaða. Noregur hefur um nokkurra ára skeið verið í hópi öruggustu landa heims með 
fæst banaslys í umferðinni á hvern íbúa. Svokölluð núllsýn (þ.e. sýn um engin slys með 
manntjón né alvarlega slasaða í samgöngugeiranum) felur þó í sér enn metnaðarfyllra mark-
mið. Í Noregi er öryggisstig í járnbrautarflutningum og í sjóflutningum í grundvallaratriðum 
hátt og öryggisstig í flugi er efst á lista yfir lönd heimsins , enda er fjöldi alvarlegra atvika 
lítill. 

Áhætta 
 
Slys sem tengjast mismunandi ferðamátum hafa mismunandi snið. Um 90% allra banaslysa 
í samgöngum verða í umferð á vegum en í níu af hverjum tíu umferðarslysum ferst hins 
vegar aðeins einn einstaklingur. Í hinum ferðamátunum verða umtalsvert færri slys en mun 
fleiri látast í hverju slysi. 

Stórslys 

Stórslys í samgöngum eru skilgreind sem atvik þar sem fleiri en fimm látast. Á tímabilinu 
1985–2014 urðu 37 stórslys í samgöngum í Noregi með alls 659 látna en stórslys í samgöng-
um eru 90% allra stórslysa í Noregi á þessu tímabili. Tilhneigingin er sú að stórslys verða 
færri en fleiri látist í hverju slysi. 

 

161 Meld. St. 33 (2016–2017)  

Umferðarslys 

Á tíu ára tímabili 2007–2016 lést að meðaltali 181 á ári í umferðarslysum á vegum í Noregi. 
Árið 2017 var tala látinna komin niður í 109 sem þýðir að 26 færri létust þá en ári áður, þ.e. 
árið 2016, og jafnframt var það lægsti fjöldi látinna síðan 1939. Stóri munurinn er hins vegar 
sá að árið 1939 voru um 100.000 bílar skráðir í landinu á móti um 3,3 milljónum árið 2017. 
Dauðsföllum hefur farið fækkandi frá því að þau náðu hámarki árið 1970 þegar 560 manns 
létu lífið í umferð á vegum. 

Slys í jarðgöngum verða sjaldnar en hafa oft meiri afleiðingar en þau sem verða utan þeirra. 
Flest slík slys verða nálægt jarðgangaopunum en alvarlegustu slysin og eldsvoðarnir verða í 
miðjum göngunum. 

Fimmtudaginn 23. júní 2011 kom upp eldur vegna vélarbilunar í pólsk-skráðri vöruflutninga-
bifreið inni í u.þ.b. 7,3 km löngum neðansjávargöngum undir Oslóarfjörð. Alls 25 af 34 
vegfarendum komust út úr göngunum af sjálfsdáðum. Níu vegfarendur voru síðar sóttir út 
úr göngunum af viðbragðsaðilum. Rannsóknarnefnd samgönguslysa (Statens havari-
kommisjon) í Noregi komst að þeirri niðurstöðu í rannsóknarskýrslunni að hætta fyrir 
vegfarendur hafi verið meiri vegna þess að öryggisbúnaður og viðbúnaðarúrræði ganganna 
hafi ekki verið nægilega aðlöguð að því að vegfarendur gætu bjargað sér sjálfir og því hafi 
fleiri vegfarendur orðið innlyksa í gögnunum og lent í reyknum. 

Þann 5. maí 2017 kviknaði aftur í erlendum vöruflutningabíl í gögnunum undir Oslóarfjörð. 
Engin alvarleg slys urðu á fólki í atvikinu en flytja þurfti tvo vegfarendur á brott eftir að þeir 
höfðu leitað skjóls í einu af neyðarskýlum ganganna. Rannsókn rannsóknarnefndar sam-
gönguslysa (Statens havarikommisjon) í Noregi sýnir ýmis líkindi með ökutækjunum sem 
byrjuðu að brenna í gögnunum undir Oslóarfjörð 2011 og 2017. Í báðum tilvíkum kviknar 
eldur vegna vélarbilunar sem verður vegna ofálags á vélina. 

Í Guðvangagöngum (Gudvangatunnelen) í Sogni og Firðafylki (Sogn og Fjordane) sem eru 
11,5 km löng kom upp eldur í tómum vöruflutningabíl 5. ágúst 2013. Eldur hafði kviknað í 
bílnum um 3,5 kílómetra inni í göngunum, nær Flåm. Rúta með japanska ferðamenn og 
margir bílar sátu fastir í reyknum inni í göngunum. Alls 67 einstaklingar komust sjálfir út úr 
göngunum eða voru sóttir og fluttir á sjúkrahús, 28 manns fékk reykeitrun og fimm manns 
slasaðist alvarlega. 

Þann 11. ágúst 2015 kom aftur upp eldur í Guðvangagöngum en þá í sænskri ferðamanna-
rútu. Allir 32 farþegar rútunnar voru fluttir á brott í tómum sendibíl sem kom fyrir tilviljun á 
staðinn en 5 einstaklingar í þremur öðrum bifreiðum urðu innlyksa í reyknum í göngunum 
og voru fluttir út úr göngunum af viðbragðsaðilum eftir u.þ.b. eina og hálfa klukkustund. 
Fjórir fengu meðhöndlun á sjúkrahúsi vegna reykeitrunar. 

Eldurinn í göngunum undir Skatestraum (Skatestraumtunnelen) í Sogni og Firðafylki (Sogn 
og Fjordane) 15. júlí 2015 er stærsti eldur í jarðgöngum í sögu Noregs. Eftir að leki kom upp 
í aftanívagni olíubíls sem hafði losnað frá bílnum og rekist á gangavegginn, láku 16.500 lítrar 
af bensíni út í göngin. Bensínið – og eldurinn – náði tæpa 500 metra inn í göngin. Eldurinn 
magnaðist mjög hratt og var lítill tími til að rýma gögnin. Göngin voru lokuð í fimm mánuði 
eftir atvikið og kostnaðurinn við að gera við skemmdirnar nam meira en 60 milljónum 
norskra króna (NOK). 

Þann 17. apríl 2017 kviknaði í götusóp með fleiri hundruð lítra af dísilolíu og glussaolíu í 
Fjærlandsgöngum (Fjærlandstunnelen) í Sogni og Firðafylki (Sogn og Fjordane) sem eru 6,3 
kílómetra löng. 13 manns voru fluttir á sjúkrahús með reykeitrun. Allir vegfarendur urðu að 
koma sér fótgangandi út. 

Flugslys 

Árið 2017 voru 19 skráð slys á flugvélum eða þyrlum, skráðum í Noregi, þar af fjögur 
banaslys. Á tímabilinu 2009–2017 varmeðalfjöldi slysa á ári í norskri flugumferð 18, þar af 2 
banaslys 2 á ári. 

Þrjú alvarleg þyrluslys hafa orðið í norskri flugumferð á síðustu tíu árum. Þyrla hrapaði í sjó-
inn við Horten þann 27. janúar 2010. Þyrlan stöðvaðist á lofti þegar hún mætti þokubelti, 
missti stjórn og hrapaði í sjóinn. Fjórir voru um borð og fórust þeir allir. Sjúkraþyrla frá Norsk 
Luftambulanse hrapaði í björgunarleiðangri við Sollihøgda í Biskupsruði (Buskerud) 14. 
janúar 2014. Þyrlan lenti á háspennulínu í 20-30 metra hæð yfir jörðu og létust tveir í slysinu. 

Þann 29. apríl 2016 missti Airbus Super Puma-þyrla þyril sinn og hrapaði við Turøy í Hörða-
landi (Hordaland). Í slysinu fórust 13 manns: 11 olíuverkamenn og 2 flugmenn. Þyrlan féll 
640 metra síðustu tíu sekúndurnar áður en hún skall á hólmann. Rannsóknarnefnd 
samgönguslysa (Statens havarikommisjon) í Noregi telur málmþreytu í gírkassa vera beina 
orsök slyssins. Þyrlan var á leið frá olíuborpallinum Gullfaks B í Norðursjó til Björgvinjar 
(Bergen). Turøy-slysið var fyrsta þyrluslysið í norskum olíuiðnaði síðan 1997 en þá fórust 12 
þegar Airbus Super Puma-þyrla hrapaði á leið til vinnsluskipsins Norne í Noregshafi. 

Operafjell-slysið árið 1996 er alvarlegasta flugslys í Noregi til þessa en þá lét 141 lífið þegar 
rússnesk flugvél frá fyrirtækinu Vnukovo Airlines tók vitlausa stefnu og hrapaði í Operafjell-
et, í nokkurra kílómetra fjarlægð frá Longyearbyen. Það voru námumenn frá Úkraínu og 
Rússlandi sem voru um borð í vélinni. Í slysinu fórust 125 fullorðnir og fimm börn, auk 11 
manna áhafnar. 

Járnbrautarslys 

Öryggisstig á járnbrautum í Noregi er með því besta í Evrópu. Langtímaþróun sýnir að fjöldi 
atvika er stöðugur og lágur. Á síðustu tíu árum hafa að meðaltali orðið fjögur til fimm slys á 
ári sem tengjast járnbrautum. Flest slys verða í tengslum við fólk eða farartæki sem fara yfir 
járnbrautarteina. Engir lestarfarþegar hafa látist í norskum lestum á síðusta 10 ára tímabili. 

162 Tvö stór járnbrautarslys hafa orðið í Noregi á síðustu 50 árum. Fyrra stóra lestarslysið 
varð árið 1975 á Dofralínunni (Dovrebanen) þegar 27 manns fórust í árekstri norðan við 
Tretten-lestarstöðina. Seinna slysið var þann 4. janúar 2000 rákust tvær lestir saman á Åsta-
stöðinni á Röróslínunni (Rørosbanen). Skömmu eftir áreksturinn kom upp eldur í lestunum 
og 19 manns fórust. Aðeins rúmri mínútu áður en áreksturinn varð, urðu lestarstjórnendur 
hjá Togledersentralen varir við að lestirnar væru á árekstrarstefnu og höfðu því enga 
möguleika til að koma í veg fyrir atvikið. 

 

162 Statens vegvesen (2016) 

Á Sjursøya fórust þrír og fjórir slösuðust þegar þeir urðu fyrir lest sem rann stjórnlaust frá 
Alnabru þann 24. mars 2010. Lestarumferðarstjórnendur hjá Trafikkstyringssentralen 
beindu lestinni í átt að Sjursøya þar sem hún fór út af sporinu og hélt áfram í gegnum 
stöðvarbyggingu. Lestin samanstóð af 16 vögnum í eigu CargoNet og átti standa við vöru-
flutningamiðstöðina í Alnabru í bið eftir að fara í notkun síðar um daginn. Þegar mest var 
náði lestin yfir 100 km/klst. hraða þar sem hún fór eftir sporinu í átt að stöðvarbyggingu 
hafnarinnar á Sjursøya. Rannsóknanefnd samgönguslysa (Statens havarikommisjon) í Noregi 
telur mannleg mistök vera aðalorsök slyssins. 

Sjóslys 

Tölfræði frá siglingastofnun Noregs (Sjøfartsdirektoratet) sýnir að slysum þar sem alvarlegt 
tjón á skipum verður hefur fækkað um 56% frá árinu 2004. Slys þar sem verða alvarlegar 
skemmdir á skipum hafa oft í för með sér að fólk slasast. Eins getur orðið manntjón eða 
bráðamengun. Skipum sem stranda hefur fjölgað um 62% frá árinu 2004, fjöldi snertislysa 
hefur meira en tvöfaldast en slysum, þar sem árekstrar verða, hefur fækkað um 43%. Fjölgun 
atvika með minna tjóni á síðustu tíu árum gæti tengst því að fjöldi tilkynninga hafi aukist.  163 

Þrjú stærstu sjóslys Norðmanna á síðustu 30 árum eru bruninn í Scandinavian Star árið 1990, 
þegar skipið Sleipner fórst 1999 og þegar skipið Rocknes fórst 2004. 

Stærsta skipsflak í sögu Noregs í seinni tíð er bruninn um borð í bílferjunni Scandinavian Star 
í Skagerak árið 1990 sem kostaði 159 mannslíf. Flestir hinna látnu voru Norðmenn. Aðfara-
nótt slyssins voru 383 farþegar í skipinu og 99 manna áhöfn um borð. Á leiðinni til Frederiks-
havn aðfaranótt 7. apríl kviknuðu margir eldar í ferjunni á ýmsum stöðum. Skipið var dregið 
til Lysekil í Svíþjóð þar sem eldarnir voru slökktir. Margt bendir til þess að kveikt hafi verið í 
en eldsupptök hafa aldrei verið að fullu upplýst. 

16 manns fórust þann 26. nóvember 1999 þegar hraðbáturinn Sleipner sigldi á skerið Store 
Bloksen á leiðinni frá Haugasundi (Haugesund) til Björgvinjar (Bergen). Skömmu eftir slysið 
komu mörg skip á slysstað og björguðu 69 manns úr sjónum. Rannsóknarnefndin komst að 
þeirri niðurstöðu að bein orsök slyssins væri að skipinu hefði verið siglt af réttri siglingaleið. 

Þann 19. janúar 2004 sökk flutningaskipið Rocknes í Vatlestraumen rétt fyrir utan Björgvin 
(Bergen). Skipið sigldi of langt á stjórnborða í innsiglingunni og rakst á grynningar rétt hjá 
vita. Skipið fékk slagsíðu og hvolfdi skömmu síðar. Af þrjátíu um borð fórust átján. Þremur 
mönnum var bjargað eftir að hafa setið í sjö klukkustundir inni í skipsskrokknum sem var þá 
enn á hvolfi. Úr Rocknes láku 470 m³ af svartolíu og 70 m³ af dísilolíu þegar skipið fórst. 
Slæmt veður gerði það að verkum að viðbragðsbúnaður við olíuleka virkaði ekki sem skyldi 
og 45 km af ströndinni varð fyrir verulegri mengun. Á milli 2.000 og 3.000 sjófuglar fórust 
sem bein afleiðing olíumengunar í Hjeltefjord. 

 

163 Meld. St. 35 (2015–2016) 

Forvarnir og viðbúnaður 
 
Norska samgönguráðuneytið (Samferdselsdepartementet) fer með heildarábyrgð á sam-
göngum, þ.e. flug, siglingar, akstur á vegum og járnbrautum. Í samgönguáætlun Noregs 
(Nasjonal transportplan, NTP) er heildarstefna ríkisstjórnarinnar í samgöngumálum kynnt 
en sú áætlun nær til norsku vegagerðarinnar (Statens vegvesen), járnbrautarfélags Noregs 
(Bane NOR), norsku landhelgisgæslunnar (Kystverket) og norska flugvallarþjónustufyrirtæk-
isins (Avinor). NTP-áætlunin er uppfærð á fjögurra ára fresti en núverandi samgönguáætlun 
á við tímabilið 2018–2029.164 

Öryggi í samgöngum 

Markmiðið fyrir umferðaröryggi í síðustu NTP-samgönguáætlun fyrir tímabilið 2014 til 2023 
var að fækka banaslysum og alvarlegum slösuðum einstaklingum í umferðinni um helming 
á tímabilinu sem þýðir fækkun látinna og alvarlega slasaðra úr u.þ.b. 1.000 í 500 árlega. Á 
miðju tímabili leit út fyrir að markmiðið næðist, ef sama þróun og héldi áfram. Árið 2017 
létu 109 lífið og 665 slösuðust alvarlega í umferðinni, þ.e.alls 774 manns létust og/eða 
slösuðust alvarlega. Fyrir tímabilið 2018–2029 setti ríkisstjórnin það markmið að fækka aftur 
slysum þar sem manntjón verður eða alvarlega slasaðir eiga í hlut um helming: Fyrir árið 
2030 skyldufærri en 350 látast eða slasast alvarlega í umferð á vegum samtímis því að háu 
öryggisstigi væri viðhaldið og það eflt í öðrum samgöngumátum. 

Öryggi í jarðgöngum 

Árið 2007 tók reglugerð um öryggi í jarðgöngum gildi sem byggir á tilskipun Evrópusam-
bandsins (ESB) og á við um jarðgöng á þjóðvegum. Í þjóðvegakerfi Noregs falla 255 jarðgöng 
undir reglugerðina og frá 2015 gildir reglugerðin einnig um vegi fylkjanna (og vegi sveitar-
félagsins í Ósló).165 Markmið reglugerðarinnar er að tryggja lágmarksöryggi vegfarenda í 
jarðgöngum í með því að koma í veg fyrir hættuleg atvik sem kunna að stefna mannslífum, 
umhverfinu og gangamannvirkjum í hættu og með því að kveða á um vernd ef slys eiga sér 
stað. Öllum norskum jarðgöngum bar að uppfylla kröfurnar fyrir árið 2019. 

Auk reglugerðarkrafna hjálpa m.a. nýjar UT-lausnir til við að auka smám saman öryggisstig í 
norskum göngum. 

Öryggi samfélagsins 

Afleiðingar öfgaveðurs og loftslagsbreytinga eru vaxandi áskorun fyrir öryggi og áreiðanleika 
samgöngukerfa. Sérstaklega skipta aukin tíðni og ákafi skammtímaúrkomu miklu máli fyrir 
flóð og skriður. Hlutar vega- og járnbrautakerfisins eru ekki nógu öflugir til að takast á við 
áskoranir sem tengjast miklum vatnsflaumi. Samkvæmt NTP-samgönguætluninni 2018–
2029 munu samgönguyfirvöld halda áfram vinnu við að draga úr viðkvæmni fyrir loftslags-
breytingum. Þær loftslagsbreytingar sem eru fyrirséðar verða lagðar til grundvallar í 
fjárfestingum og rekstri innviða. 

 

164 Meld. St. 33 (2016–2017)  
165 Á við um göng sem eru lengri en 500 metrar og opin almennri umferð, hvort sem þau eru í notkun, á framkvæmdastigi eða 
hönnunarstigi. 

Breytt öryggisstefna hefur gert öryggi og viðbúnað gegn viljandi frömdum atvikum að mikil-
vægu áherslusviði. Nýlegir atburðir í Evrópu hafa sýnt að samgöngugeirinn er viðkvæmt 
skotmark hryðjuverkamanna. Stórir hlutar innviða eru opnir og aðgengilegir og árás getur 
haft miklar afleiðingar fyrir líf og heilsu og leitt til þess að samfélagslega mikilvæga verkefni 
stöðvist. 

Samkvæmt NTP-samgönguáætluninni hafa forvarnir, uppgötvun og meðhöndlun óæskilegra 
UT-atvika sérstakan forgang. Stafræn væðing samgöngugeirans eykur það hversu háður 
hann er fjarskiptum. Bilun í eða árás á mikilvæg UT-kerfi getur bæði valdið slysum og 
stöðvað mikilvæga samgöngustarfsemi. Ríkisstjórnin hefur m.a. í hyggju  að efla öryggi og 
viðbúnað mikilvægra stjórnkerfa og stjórnstöðva. 

Norska samgönguráðuneytið (Samferdselsdepartementet) hefur skilgreint þrjú svið út frá 
sameiginlegum áskorunum fyrir samgöngugeirann sem sérstaklega verða höfð í fyrirrúmi í 
samgöngugeiranum: 

 loftslagsaðlögun 
 öryggi upplýsinga og upplýsingatækni 
 trygging mikilvægra mannvirkja, kerfa og aðgerða166 

13.1.  Sjóslys við strendur Vestur–Noregs 

Skipaumferð er vaxandi og á það sérstaklega við um umferð tankskipa og stórra skemmti-
ferðaskipa í norskri lögsögu. Á sama tíma og umferð hefur aukist, hefur hún orðið öruggari 
með tímanum, m.a. vegna nýrra hjálpartækja við siglingar og aukins eftirlits og umferðar-
stjórnunar. Þrátt fyrir þetta eru alvarleg sjóslys enn möguleg. Árið 2010 var gerð greining á 
hættusviðsmynd þar sem skemmtiferðaskip lendir í árekstri við stórt, fullfermt tankskip við 
strönd Vestur–Noregs (Vestlandet). Greiningin var endurskoðuð og uppfærð árið 2018. 

  

 

166 Þessi umfjöllun er í aðalatriðum tekin úr: Meld. St. 33 (2016–2017). 

Lýsing 

Stórt skemmtiferðaskip er á leið suður með vesturströndinni frá Geiranger til Björgvinjar (Bergen). Snemma morguns verður bilun í 
rafkerfi sem leiðir til stöðvunar á vélinni. Á svæðinu er takmarkað skyggni vegna þoku. Tankskip er á leið frá stöðinni við Sture 
(Stureterminalen) í Øygarden í Hörðalandi (Hordaland) og út á opið haf. Skipið er lestað 115.000 tonnum af hráolíu á leið til 
Rotterdam. Skemmtiferðaskipið, sem nú er stjórnlaust, lendir á tankskipinu með 10–12 hnúta hraða og rífur upp bæði eldsneytis- og 
vörugeyma. Olía sprautast úr einum tankanna yfir skemmtiferðaskipið. Yfirborðseldar kvikna í kringum skipin og eldurinn breiðist út 
í skemmtiferðaskipið. Á næstu 24 klukkustundum lekur mikið magn af hráolíu út í lífríki sjávar. Vindur er 5 m/s af norðvestri og 
hafstraumur er 1 hnútur í norður. Vatnshiti er 10°C og lofthiti er 6–8°C. 
 
Staðsetning: Fedjeosen, norður af Björgvin (Bergen) 

 

Tími Umfang Sambærileg atvik 

Áreksturinn verður að um miðjan maí klukkan 
04:00. Björgunaraðgerðin stendur yfir í 
sólarhring en aðgerðin vegna olíulekans stendur 
yfir í margar vikur  

Um borð í skemmtiferðaskipinu eru 2.350 
manns. Á tankskipinu eru 22 manna áhöfn. 
Losunin er 100.000 tonn af hráolíu auk nokkurs 
magns af eldsneytisolíu skipsins. 

 

Costa Concordia, strand, 
Ítalía, 2012. 32 létust. 

Scandinavian Star, eldur, 
Skagerak, 1990. 159 létust. 

Amoco Cadiz, strand, 
Brittany, Frakkland, 197. 
220.000 tonn af olíu láku út.  

 
 

Mat á viðkvæmni 
 

Tækniþróun sem og aukin stjórnun og eftirlit hafa styrkt varnir gegn slysum á sjó. Öryggi er 
þó enn háð tæknilegu ástandi skipsins sem og hæfni og getu áhafnarinnar. Í greiningu sem 
norska landhelgisgæslan (Kystverket) gerði á öryggi á sjó frá árinu 2014167 var komist að þeirri 
niðurstöðu að mannlegir þættir spila eitt stærsta hlutverkið í orsökum slysa. Röng ákvörðun 
um stefnu, rangt mat og brot á verklagsreglum eru mikilvægir undirflokkar og 
öryggismenning um borð er mikilvægur undirliggjandi þáttur. Auk þess hafa krefjandi ytri 
aðstæður eins og slæmt veður, straumur, hvassviðri, háar öldur og slæmt skyggni áhrif. 

Slys þar sem stór skemmtiferðaskip eða tankskip koma við sögu eru stór áskorun fyrir neyð-
arviðbúnað samfélagsins. Skemmtiferðaskip geta flutt nokkur þúsund farþega og þegar sjó-
slys verða, geta björgunaraðgerðir verið mjög krefjandi. Það sama á við um stóra olíuleka 
þegar tankskipaslys verða. Auk beinna áhrifa slíks atviks á lífríki hafsins veldur mikill olíuleki 
í sjó einnig vandamálum í sjávarútvegi og fiskeldi á því svæði sem verður fyrir mengun. 

 

167 Kystverket (20152) 

Mat á líkum 
 

Lagt hefur verið mat á líkur á árekstri olíutankskips og stórs farþegaskips með leka af u.þ.b. 
100.000 tonnum af hráolíu á þessu svæði. Árlegar líkur eru taldar vera 0,1%. Líkurnar á að 
þessi atburður eigi sér stað innan 100 ára eru þá 10% sem samsvarar litlum líkum í skjalinu 
Greiningar hættusviðsmynda 2019 (GHS 2019). 

Svipuð atvik geta átt sér stað annars staðar á ströndinni þar sem er umferð stórra tankskipa 
og skemmtiferðaskipa. Svæði sem skera sig úr eru Óslóarfjörðurinn (Oslofjorden), Kårstø í 
Boknafjorden í Ryggjafylki (Rogaland) og svæðið við Melkøya í Hammerfest í Finnmörku 
(Finnmark). Ekki hafa verið gerðir útreikningar á líkum á árekstri skipa eins og lýst er í 
hættusviðsmyndinni fyrir landið í heild en gert er ráð fyrir að þær séu u.þ.b. 20% á 100 árum, 
þ.e. innan flokksins litlar líkur í Greiningar hættusviðsmynda 2019 (GHS 2019). 

Líkur á árekstri skipa almennt eru meiri en líkur á tilteknum árekstri á milli olíutankskips og 
skemmtiferðaskips. Slys sem eingöngu varða eitt tank- eða skemmtiferðaskip, svo sem 
skipsstrand, eru þar að auki líklegri og geta einnig haft alvarlegar afleiðingar. 

Mat á afleiðingum 
 
Atburðirnir í hættusviðsmyndinni ógna fyrst og fremst samfélagslegu verðmætunum Lífi og 
heilsu, Náttúru og menningu sem og Efnahagi. 

Heildarafleiðingar eru taldar miklar. 

Líf og heilsa 
 
Gert er ráð fyrir að hættusviðsmyndin leiði til þess að alls 60 manns látist, aðallega af völd-
um elds og reyks. Gert er ráð fyrir að fjöldi alvarlega slasaðra eða veikra sem bein eða óbein 
afleiðing árekstursins sé af stærðargráðunni 200. Reykurinn verður ráðandi orsök skaða og 
veikinda. Matið byggir á reynslu, m.a, af slysinu um borð í Scandinavian Star. Fjöldi látinna 
og fjöldi alvarlega slasaðra og veikra er fyrst og fremst háður umfangi brunans í skemmti-
ferðaskipinu. 

Afleiðingar bæði með tilliti til manntjóns og alvarlega slasaðra og veikra eru taldar í meðal-
lagi. 

Náttúra og menning 
 
Afleiðingar fyrir náttúru og umhverfi fara eftir því hvers konar olía lekur út, veðurskilyrðum 
og hversu mikil olía er hreinsuð upp fyrstu sólarhringana. Um. 1.000 km af strandlengjunni 
í Vestur-Noregi (Vestlandet) mengast og mun það hafa neikvæð umhverfisáhrif í fleiri ár. 
Sjófuglar, fiskar og annað dýralíf verða fyrir skaða. 

Afleiðingar með tilliti til langtímaskemmda á náttúru eru taldar miklar. 

Efnahagur 
 
Gert er ráð fyrir að efnahagslegt heildartjón sé umtalsvert. Beinn kostnaður tengist m.a. 
tapi á farmi og skipum. Verðmæti olíunnar er u.þ.b. 200 milljónir norskra króna (NOK). 
Tankskipið er talið gjörónýtt en skemmtiferðaskipið er mikið skemmt. Heildartjón er metið 
á fimm milljarða norskra króna (NOK). Erfitt er að áætla kostnað við hreinsun. 

Gert er ráð fyrir að beinn heildarkostnaður vegna atviksins sé á bilinu 6-8 milljarðar norskra 
króna (NOK). 

Truflanir og stöðvun í veiðum og fiskeldi leiðir til mikils óbeins tjóns. Hugsanlegur missir 
orðspors til lengri tíma bæði fyrir ferðaþjónustu og sjávarútveg mun einnig hafa áhrif á 
tekjur. Mjög erfitt er að mæla tjónið en hér er það metið upp á 5 milljarða norskra króna 
(NOK). Óvissan sem fylgir efnahagslega tjóninu – þá sérstaklega því óbeina –  er talin mikil. 

Bæði beinar og óbeinar efnahagslegar afleiðingar eru miklar. 

Stöðugleiki 
 
Atvikið er dramatískt og viðbragðið stendur yfir í langan tíma. Umfang lekans og mikill fjöldi 
fólks sem þarfnast björgunar úr skipunum kallar á mikla athygli fjölmiðla. Búast má við 
verulegum viðbrögðum á meðal íbúa og að spurningum um öryggi á sjó og viðbúnað við 
olíuleka verði velt upp. Gert er ráð fyrir að íbúar og einstaklingar sem verða fyrir beinum og 
óbeinum áhrifum hafi væntingar um að þetta sé tegund atviks sem stjórnvöld ættu að vera 
reiðubúin að takast á við. 

Gert er ráð fyrir að afleiðingarnar m.t.t. félagslegra og sálrænna viðbragða verði miklar. 

Rýming fárra einstaklinga í skemmri tíma getur verið nauðsynleg. Lekinn hefur afleiðingar 
fyrir skipaumferð á viðkomandi svæði. 

Búist er við að afleiðingar fyrir álag á daglegt líf verði mjög litlar. 

Mat á óvissu 
 
Árekstur á milli tveggja tiltekinna tegunda skipa, þ.e. skemmtiferðaskips og stórs tankskips, 
er aðalforsenda matsins á framangreindum líkum. Magn lekans, eiginleikar olíunnar, vind-  
og veðurskilyrði og þróun eldsins skipta sköpum fyrir útkomuna en með tillit til þessara þátta 
er næmni niðurstaðnanna metin í meðallagi. 

Almennt er til mikið af gögnum um slys á sjó og afleiðingar olíuleka. Undantekning eru 
óbeinar efnahagslegar afleiðingar olíuleka á strandsvæðinu, t.d. í formi tekjutaps fyrir ferða-
þjónustuna. Í vinnunni við greininguna kom ekki fram verulegur ágreiningur á milli sér-
fræðinga, hvorki um líkur á slíkum atburði né hugsanlegar afleiðingar hans. Óvissan sem 
tengist þekkingu er því almennt talin lítil. Heildaróvissan (þ.e. þekking og næmi) er talin í 
meðallagi. 

Hugsanlegar úrbætur 
 
Fyrirbyggjandi öryggi til sjós hefur almennt verið eflt með nokkrum aðgerðum á undanförn-
um árum. Dæmi um þetta eru ráðstafanir á leiðum utan landhelgi, skylda til að nota 
þjónustu lóðs á Svalbarða, aukið eftirlit með skipaumferð, SafeSeaNet-tilkynningakerfið, 
nýtt kerfi fyrir siglingaleiðaskírteini168 , nýjar merkingar og lagfæringar á siglingaleiðum. 

Í greiningu á siglingaöryggi (Sjøsikkerhetsanalysen), sem norska landhelgisgæslan (Kystverk-
et) skilaði til samgönguráðuneytisins (Samferdselsdepartementet) árið 2014, er bent 
sérstaklega á þær áskoranir sem fylgja aukinni umferð skemmtiferðaskipa á norðurslóðum. 
Auk þess er mælt með því að: 

 huga sérstaklega að svæðum sem hafa í gegnum tíðina haft mikla tíðni skipsstranda 
og árekstra. 

 hafa sérstaka áherslu á strönd Vestur-Noregs (Vestlandet) og Óslóarfjarðar (Oslo-
fjord) þar sem líkurnar eru mestar á slysum með olíu- eða efnavöruleka og slysum 
með skemmtiferðaskipum þar sem orðið getur manntjón. 

 huga betur að umferð skemmtiferðaskipa sem hefur aukist mikið á undanförnum 
árum. 

 setja í forgang sjókortagerð þeirra svæða sem skemmtiferðaskip sem sigla umhverf-
is Svalbarða fara um. 

 veita mannlegum þáttum á bak við slys aukna athygli þar sem stór hluti slysa á sér 
bakgrunn í slíkum þáttum og hefur þetta hlutfall farið vaxandi með tímanum. 

 sjá til þess að kerfi er varða lóðsskyldu stuðli að því að efla hæfni áhafnarinnar í 
brúnni svo að hafnsögumaðurinn komi til viðbótar við þá hæfni en ekki í staðinn 
fyrir hana. 

 framkvæma ítarlegri rannsóknir á undirliggjandi orsökum slysa. 

Norska landhelgisgæslan (Kystverket) framkvæmdi einnig viðbúnaðargreiningu árið 2015 út 
frá þessari hættusviðsmynd sem og hættusviðsmyndinni Olíu- og gaslosun. Nánar er fjallað 
um þá greiningu í umfjöllun um síðari hættusviðsmyndina.169 

  

 

168 Siglingaleiðarskírteini eru gefin út til skipstjóra og annarra stýrimanna skipa. Siglingaleiðarskírteinið veitir rétt til að sigla, án 
hafnsögu, á tilgreindum siglingaleiðum eða svæðum þar sem skylda er að nota lóðs. 
169 Kystverket (20151) 

Tafla 21: Yfirlit yfir niðurstöður áhættugreiningarinnar – Hættusviðsmynd 13.1 – Sjóslys við strönd 
Vesturlands Noregs 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni  
 

 
   

10% líkur 

Líkur á að sambærilegt atvik eigi sér stað annars 
staðar í Noregi 

 
 

   
20% líkur 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      60 látnir sem bein eða óbein 
afleiðing 

Fjöldi alvarlega slasaðra 
og veikra 

  
 

  200 slasaðir eða veikir sem 
bein eða óbein afleiðing. 

Náttúra og menning 

Langtímaskemmdir í 
náttúrulegu umhverfi 

   
 

 1.000 km langt óhreint strand-
svæði, tímalengd yfir tíu ár. 

Óbætanlegur skaði á 
menningarverðmætum, -
starfsemi eða -minjum 

 
    

Óverulegur 

Efnahagur 

Beint efnahagslegt tjón 
   

 
 6-8 milljarðar norskra króna 

(NOK) 

Óbeint efnahagslegt tjón 
   

 
 

5 milljarðar norskra króna 
(NOK) 

Stöðugleiki 

Félagsleg og sálræn 
viðbrögð 

   
 

 Erfitt er að flýja, mjög mikið 
magn efnalosunar verður og 
margt fólk á hlut að máli. 

Truflanir á daglegu lífi   
    Nokkrir einstaklingar geta þurft 

að rýma hús sín og hugsanlega 
þarf að loka siglingaleiðinni í 
stuttan tíma. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

     
 Þegar á heildina er litið eru af-

leiðingarnar miklar. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

   
 

  
Óvissa í meðallagi 

13.2. Eldsvoði í jarðgöngum 
 
Eldsvoði í jarðgöngum er hættusviðsmynd með mikla möguleika á stórslysi þegar kemur að 
umferð á vegum. Í Noregi eru meira en 1.100 jarðgöng, þar af u.þ.b. 500 sem eru lengri en 
500 metrar. Að meðaltali verða tveir eldsvoðar í göngum í hverjum mánuði í Noregi en 40% 
brunanna í jarðgöngum verða í 4% af öllum göngunum, sérstaklega í bröttum neðansjávar-
göngunum. Algeng orsök eru tæknileg vandamál í þungum ökutækjum. 170 

Sú hættusviðsmynd sem er greind, er mikill eldur í vöruflutningabíl í göngum undir sjávar-
máli. Greiningin var upphaflega framkvæmd árið 2014 og var uppfærð árið 2018. Nánar er 
greint frá áhættugreiningunni í sérstakri undirskýrslu.171 

Lýsing 

Vöruflutningabíll hlaðinn timbri byrjar að brenna eftir að hafa lent í árekstri við bíl einn kílómetra innan við gangamunnann að 
austan. Alls eru um 60 manns í göngunum þegar eldurinn kemur upp. Aðgerðir slökkviliðsins fara fyrst og fremst fram að austan 
(Drøbak) og er loftræstingu stýrt til vesturs sem gerir það að verkum að stærsti hluti ganganna fyllist af reyk. Byggingar- og 
tæknivirki skemmast umtalsvert og loka þarf göngunum í einn mánuð vegna viðgerða. Hjáleið á vegum hefur í för með sér lengri 
ferðatíma. 
 
Staðsetning: Göng undir Óslóarfjörðinn (Oslofjorden) á milli Drøbak í Akurhúsum (Akershus) og Hurum í Biskupsruði (Buskerud). 

 

Tími Umfang Sambærileg atvik 

Fimmtudagseftirmiðdagur í ágúst. Yfir-
tendrun verður í vöruflutningabílnum 
innan fárra mínútna og hann brennur 
niður á klukkustund. 

Orkan í eldinum er 170 megavött (MW). 
Hitinn frá eldinum nær 1.000 gráðum og 
göngin fyllast af eitruðum reyk. 

• Eldurinn í Guðvangagöngum (Gud-
vangatunnelen) tunnelen í Sogni og 
Firðafylki (Sogn og Fjordane) árið 
2013 var 30–40 megavött (MW). Alls 
88 manns var bjargað úr göngunum á 
tveimur klukkustundum og 66 manns 
fengu meðhöndlun vegna reyk-
eitrunar.  

• Eldurinn í Oslóarfjarðargöngum (Oslo-
fjordtunnelen) milli Hurum í Biskups-
ruði (Buskerud) og Drøbak í Akershús-
um (Akershus) árið 2011 var 70–90 
megavött MW. 25 vegfarendur kom-
ust út af sjálfstáðum og 9 manns var 
bjargað út af viðbragðsaðilum eftir 
tvær klukkustundir. Eldurinn kviknaði 
vegna vélarbilunar í vöruflutningabíl 
sem flutti pappír.  

• Eldarnir í Mont Blanc göngunum í 
Frakklandi og Ítalíu árið 1999 sem og 
í St. Gotthard-göngunum í Sviss árið 
2001 eru báðir taldir hafa haft orku 
yfir 200 megavött (MW). Alls fórust 
39 manns í Mont Blanc-göngunum 
og í St. Gotthard-göngunum fórust 
11. Í báðum tilfellum áttu þunga-
flutningabílar hlut að máli.  

 
  

 

170 Transportøkonomisk institutt (TØI) (2012) 
171 Direktoratet for samfunnssikkerhet og beredskap (DSB) (20143) 

Mat á viðkvæmni 
 

Löng einbreið göng í fjöllum, fjölfarin tveggja akreina göng og brött einbreið göng undir 
sjávarmáli eru þau göng sem oftast verða eldsvoðar í. Alls eru 67 slík göng í Noregi en jafnvel 
þó að þau séu aðeins 7% allra jarðganga í Noregi hefur meira en helmingur allra eldsvoða í 
jarðgöngum í Noregi orðið í þeim á undanförnum árum. Alls 30 af þessum 67 göngum eru 
göng undir sjávarmáli. 172 

Lengd Óslóarfjarðarganga (Oslofjordtunnelen)og það hve brött þau eru gerir þau sérstak-
lega viðkvæm fyrir eldi. Brekkan í göngunum niður í lægsta punkt getur leitt til þess að 
bremsur og vél þungra farartækja hitni. Lengd jarðganganna gerir bæði rýmingu og björgun 
erfiða en þar að auki eru Óslóarfjarðargöngin (Oslofjordtunnelen) aðeins með einu ganga-
röri sem gerir framanákeyrslur mögulegar. Umferð í báðar áttir er útsett fyrir reyk og ekki 
er möguleiki á rýmingarleið yfir í annað gangarör. 

Meginreglan um rýmingu í veggöngum er að vegfarendum eigi að vera gert kleift að bjarga 
sjálfum sér.173 Vegfarendur verða að fara út gangandi eða á eigin farartæki. Meginreglan um 
reyklosun er að blástursstefnan þarf að gefa slökkviliðsmönnum „ferskt loft“ í bakið þannig 
að þeir geti farið inn í reykfyllt göng. Í Óslóarfjarðargöngunum (Oslofjordtunnelen) þýðir það 
að reykræsing er til vesturs þar sem slökkviliðið kemur úr austri. Komi upp eldur nálægt 
gangamunnanum að austanverðu, þýðir það að meirihluti ganganna verður fljótt reykfylltur. 

Mat á líkum 
 

Fjöldi gangaröra, lengd og halli hefur áhrif á líkur á eldsvoða í Óslóarfjarðargöngunum (Oslo-
fjordtunnelen). Gögn um elda í göngum í Noregi og víðar í Evrópu leggja einnig grunn að 
líkindamati sem byggir á tölfræði. Talið er að líkur á 170 megvatta- (MW) eldi í Óslóarfjarð-
argöngunum (Oslofjordtunnelen) sé 0,5% á ári og 40% á hundrað árum. Þetta gefur líkur í 
meðallagi á þeim mælikvarða sem hér er notaður. 

U.þ.b. þrjátíu önnur göng undir sjávarmáli hafa samsvarandi brunahættu í Noregi, svo hægt 
er að yfirfæra þessa greiningu yfir á önnur jarðgöng. Nærri 100% líkur eru fyrir öll göngin í 
heild að álíka mikill eldur verði innan hundrað ára.174  

Mat á afleiðingum 
 

Hættusviðsmyndin Eldsvoði í jarðgöngum hefur áhrif á þrjú af þeim fimm samfélagslegu 
verðmætum sem eru skilgreind í Greiningu hættusviðsmynda 2019 (GHS 2019): Líf og heilsu, 
Efnahag og Stöðugleika. Þegar á heildina litið, eru afleiðingarnar metnar sem litlar á þeim 
mælikvarða sem notaður er í GHS 2019.  

 

172 Statens vegvesen (2010)  
173 Statens vegvesen (2010) 
174 Ítarlegri lýsingu á útreikningum er að finna í skýrslunni: Direktoratet for samfunnssikkerhet og beredskab (20143) 

Líf og heilsa 
 
Miðað við meðalumferð að degi til eru 60 vegfarendur í göngunum þegar eldurinn kemur 
upp og 50 þeirra eru vestan megin við brunann, þar sem hann kemur upp við gangamunn-
ann að austanverðu. Þeir þurfa að fara allt að sex kílómetra til að rýma sem getur tekið eina 
og hálfa klukkustund gangandi. Loftræsting dregur reykinn til vesturs þar sem björgunar-
aðgerðir úr austri eru í forgangi. Reykurinn ferðast með hraða upp á u.þ.b. 10 km/klst. (3 
m/sek) og búist er við að hann nái til um helmings þeirra sem eru að rýma göngin, þ.e. u.þ.b. 
25 manns. 

Gert er ráð fyrir að fimm þeirra 25 sem þurfa að rýma göngin muni deyja úr reykeitrun og 
að dauða annara fimm verði flýtt vegna langvinnra öndunarerfiðleika. Talið er að tíu manns 
verði fyrir alvarlegum skaða af völdum reyks. Auk þess er talið að fimm einstaklingar muni 
glíma við andleg áföll á borð við áfallastreituröskun í kjölfar atviksins.175 

Náttúra og menning 
 
Mikill reykur leiðir til sóts á byggingum og náttúru utan ganganna en veldur ekki varanlegu 
tjóni. 

Efnahagur 
 
Miklar skemmdir eru á mannvirkinu og tæknibúnaði þess og loka þarf göngunum í u.þ.b. 
einn mánuð vegna viðgerðarvinnu. Beint efnahagslegt tjón er metið á 70–80 milljónir 
norskra króna (NOK) og felst m.a í hreinsun á sóti, viðgerð og endurnýjun á yfirborði vegar 
og búnaði (þ.e. kaplar, viftur, dælur o.fl.), auk varna gegn grjóthruni og endurnýjunar 
sprautusteypu eftir að bergið hefur orðið fyrir miklum hita. 

Óbeint tjón felst að mestu í auknum flutningskostnaði fyrir atvinnulífið og þjóðhagslegum 
kostnaði sem fylgir auknum ferðatíma þegar ekið er um Osló eða ferjutenginguna frá Horten 
til Moss (hálftíma- til einnar klukkstundartöf). Með 7.400 ökutækjum á dag og meðalkostn-
að á klukkustund upp á 200 norskar krónur (NOK)176, verður tafakostnaður u.þ.b. 60 milljónir 
norskra króna (NOK) á einum mánuði. Að auki kemur auka ökutækja- og eldsneytiskostn-
aður vegna hjáleiða upp á u.þ.b. 18 milljónir norskra króna (NOK). Óbeint efnahagslegt tjón 
verður samtals u.þ.b. 80 milljónir norskra króna (NOK). 

Efnahagslegt tjón er talið vera mjög lítið.  

 

175 Gert er ráð fyrir að um 25% þeirra sem eiga beinan hlut að máli í lífshættulegum aðstæðum upplifi áfallastreitu (sjá t.d. skýrslu 
nr. 5/2017 um slysið í Scandinavian Star frá þekkingarmiðstöð um ofbeldi og áfallastreitu (Nasjonalt kunnskapssenter om vold og 
traumatisk stress (2017)). 

176 Byggt á tölum frá Statens vegvesen. 

Stöðugleiki 
 
Stórbruni í Óslóarfjarðargöngunum (Oslofjordtunnelen) skapar ótta og óróleika hjá stórum 
hluta vegfarenda í tengslum við akstur í þessum og öðrum göngum undir sjávarmáli sem og 
löngum göngum. Norskar og sænskar kannanir sýna að um 30% vegfarenda finna fyrir óró-
leika við að aka í göngum og stórbruni magnar þann óróleika. 177 

Það er ógnvekjandi að vera „fangi í reyknum“ með enga undankomumöguleika. Í reykfylltum 
og bröttum göngum er langt að ganga nokkra kílómetra og væntingar vegfarenda um björg-
un slökkviliðsins við eldsvoða í jarðgöngum geta virkað óraunhæfar. Eldsvoði í jarðgöngum 
snertir viðkvæma hópa sérstaklega vegna þess að þeir sem eru veikir – þá sérstaklega þeir 
sem eiga við öndunarerfiðleika að stríða, aldraðir, börn og hreyfihamlaðir – eiga í mestum 
erfiðleikum með að rýma göngin. 

Afleiðingar hættusviðsmyndarinnar m.t.t. félagslegra og sálrænna viðbragða eru í meðal-
lagi.  

Lokun Óslóarfjarðarganganna (Oslofjordtunnelen) leiðir til hjáleiðar um Osló eða ferjuteng-
inguna frá Moss til Horten. Við þetta lengist ferðatími um hálf- til eins klukkutíma en gert er 
ráð fyrir að tafirnar hafi áhrif á u.þ.b. 5.000 vegfarendur á mánuði. Þetta er þó talið tak-
markað álag á tiltölulega lítinn hóp íbúa. 

Hættusviðsmyndi leiðir til lítils álags á daglegt líf. 

Mat á óvissu 
 
Eldur í jarðgöngum er þekkt og vel kannað fyrirbæri, bæði í Noregi og öðrum löndum. Fyrir 
liggja gögn sem og reynsla af fjölda smærri bruna í jarðgöngum, t.d. þau úr göngunum í 
greiningunni. Mat á líkum er þó viðkvæmt fyrir þeirri forsendu að 3% allra eldsvoða í jarð-
göngum eru a.m.k. 170 megavött (Mw). Matið á líkum er því nokkuð „fræðilegt“ og óvisst. 

Mat á afleiðingum er meira byggt á reynslu og því er lítil óvissa í því. 

Miklar breytingar þurfa að verða á forsendum greiningarinnar (þ.e. á hönnun jarðganga, 
umferðarmagni o.fl.) til þess að afleiðingar breytist verulega. Óvissan (þ.e. þekking og 
næmni) er í heildina talin lítil.  

Hugsanlegar úrbætur 
 
• Göng undir sjávarmáli 

Erfitt er að breyta aðstæðum (s.s. lengd, halla, fjölda hlaupa o.s.frv.) fyrir þegar gerð jarð-
göng og búa þessi göng því yfir vissri áhættu. Hægt er að vega á móti áhættu með góðum 
skynjurum sem uppgötva eld fljótt sem og með góðum flóttaleiðum fyrir vegfarendur. 

 

177 Lauvland 1990 og SVEBEFO 1997. 

Núverandi hindranir í Óslóarfjarðargöngunum (Oslofjordtunnelen) eru m.a. myndavéla-
eftirlit hjá Vegtrafikksentralen. 178 Eftir brunann 2011 voru 25 reykþétt neyðarrými byggð 
inn í fjallið með plássi fyrir 20–50 manns í hverju herbergi. 

• Stefna loftræstingar 
Með myndavélaeftirliti, með skynjurum sem nema að slökkvitæki séu tekin niður úr 
festingum sínum eða með útköllum frá neyðarstöð vita starfsmenn Vegtrafikksentralen 
nákvæmlega hvar í göngunum eldurinn er. Þannig er hægt að stjórna því hvert reykurinn 
fer og stýra honum til hagsbóta fyrir vegfarendur í stað þess að stýra honum fyrir aðkomu 
slökkviliðs. Þetta er í samræmi við það að vegfarendur verði að geta bjargað sér sjálfir þar 
sem langt er í næsta slökkvilið. Í viðbúnaðar- og viðbragðsáætlun fyrir einstök göng þurfa 
norsk slökkvilið og norska vegagerðin (Statens vegvesen) að huga að því hvort ákveða eigi 
loftræstingarstefnu fyrir hvern einstakan bruna eða hvort betra sé að ákveða hana fyrir 
fram, eins og hefur tíðkast. 

• Nýtt gangarör 
Tvö gangarör aðskilja akstursstefnur og koma í veg fyrir árekstra. Að auki veita þau hvort 
um sig örugga flóttaleið fyrir hitt gangarörið. Sé hallinn í göngunum sá sami, getur þó eftir 
sem áður kviknað í sem afleiðing af því að bremsur og vélar þungaflutningabíla hitni. 

  

 

178 Óslóarfjarðargöngunum (Oslofjordtunnelen) er lokað u.þ.b. 300 sinnum á ári af Vegtrafikksentralen, m.a. vegna myndavélaeftirlitsins. 
Aðeins 10% af lokunum eru skipulagðar (þ.e. vegna reksturs og viðhalds). 

Tafla 22: Yfirlit yfir niðurstöður áhættugreiningarinnar – Hættusviðsmynd 13.2 – Eldsvoði í jarð-
göngum 

Mat á líkum     Skýring 

LÍKUR Á AÐ ATVIK GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni       40% líkur 

Líkur á að sambærilegt atvik eigi sér stað annars 
staðar í Noregi 

    
 100% líkur 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      10 manns: 5 bein dauðsföll og 
5 með ótímabærum dauðdaga 

Fjöldi alvarlega slasaðra 
og veikra  

    10 manns með reykeitrun og 
5 manns sem fá andlega kvilla 

Náttúra og menning 

Langtímaskemmdir í 
náttúrulegu umhverfi 

     
Engar varanlegar skemmdir 

Óbætanlegur skaði á 
menningarverðmætum, 
-starfsemi eða -minjum 

     
Á ekki við. 

Efnahagur 

Beint efnahagslegt tjón  
    Viðgerð á göngum og tækni-

búnaði upp á 70-80 milljónir 
norskra króna (NOK) 

Óbeint efnahagslegt tjón  
    Hjáleið gefur aukinn flutnings-

kostnað upp á u.þ.b. áttatíu 
milljónir norskra króna (NOK). 

Stöðugleiki 

Félagsleg og sálræn 
viðbrögð 

  

 

  Talið er að eldurinn skapi 
ótta og ólgu meðal margra 
vegfarenda vegna þess að 
ekki aðstæður leyfa ekki 
björgun. 

Truflanir á daglegu lífi  
 

 
   Lokuð göng í einn mánuð leiða 

daglega til seinkunar um ½ - 1 
klukkustund fyrir u.þ.b. 5.000 
vegfarendur. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

   
   Þegar á heildina er litið eru 

litlar afleiðingar. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

  
 

   
Óvissan er fyrst og fremst 
tengd líkunum. 

14. BRESTUR Í  AÐFÖNGUM 

Bakgrunnur 
 
Norska hagkerfið er lítið og opið. Það byggir á því að framleiða það sem náttúrulegar for-
sendur eru fyrir í Noregi eða hægt er að framleiða á ódýrari og betri veg en aðrir gera. Eins 
byggir það á því að flytja inn vörur og þjónustu að utan sem ekki er samkeppnisgrundvöllur 
fyrir framleiðslu á í Noregi. 

Með tímanum hefur samfélagið þróast frá mikilli sjálfsbjargarviðleitni, í gegnum sívaxandi 
sérhæfingu, yfir í núverandi aðstæður þar sem vöruflæði og virðiskeðjur eru að mestu al-
þjóðlegar. Þróunin hefur stuðlað að hagkvæmari nýtingu auðlinda og gefið hagvöxt um stóra 
hluta heimsins. Með þessari þróun hefur breytt mynd af viðkvæmni einnig fylgt; frá því að 
samfélagið sé viðkvæmt fyrir sveiflum og brestum í innlendri framleiðslu er það nú háðara 
því að þær vörur (og þjónusta) sem það þarf séu tiltækar á alþjóðlegum markaði og því að 
alþjóðleg flutningskerfi virki. Fyrir sumar vörur eru virðiskeðjur langar og flóknar sem erfitt 
er að halda utan um. Því fylgir hætta á að yfirsjást eða vanmeta viðkvæmni. 

Undanfarna áratugi hefur minnkun birgða verið önnur mikilvæg þróun. Vörugeymslur binda 
fjármagn og eru efnahagslega óhagkvæmar. Tækniþróun hefur gefið allt aðra möguleika en 
áður var, til að halda utan um eftirspurn eftir mismunandi vöruflokkum og auðveldara er að 
laga framleiðslu að eftirspurn á hverjum tíma. Ákjósanlegast er að vörur komist á útsölustaði 
rétt í tæka tíð ( e. „just in time“) til að koma í veg fyrir tómar hillur. Samt sem áður þýðir 
samdráttur í vörubirgðum einnig að ákveðin vörn gegn brestum í framleiðslu og flutningi 
veikist og hefur í för með sér verulega aukna viðkvæmni. 

Alþjóðavæðing nær ekki yfir allar vörur í sama mæli. Afhendingar sem tengjast eigin inn-
viðum hafa sterkari tengingu staðbundið, svæðisbundið eða landsbundið. Vatnsveita og 
fráveitustjórnun fara oft fram á vegum sveitarfélaga. Rafveita og fjarskiptaþjónusta eru 
tengdar innviðakerfi landsins og í Noregi tengjast þær einnig sambærilegum kerfum í ná-
grannalöndunum. 

Landbúnaður er að öðru leyti eina atvinnugreinin sem hefur nokkra vernd gegn alþjóðlegri 
samkeppni. Þetta er að hluta til réttlætt með viðbúnaðarsjónarmiðum. 

Áhætta 
 

Brestur í aðföngum getur stafað af eftirfarandi þáttum: 
• Eftirspurnaráhlaupi 
• Framboðsbresti 
• Skorti á vöruflutningum 

Aðfanga- og flutningskerfi nútímans eru aðlöguð að eðlilegum sveiflum í eftirspurn. Eftir-
spurnaráhlaup á sér stað þegar skyndileg aukning er á eftirspurn sem er umfram þann 
breytileika sem markaðurinn tekst venjulega á við. Afleiðing af eftirspurnaráhlaupi getur 
verið að skortur verður á vörum eða þjónustu en aðstæður sem geta komið af stað eftir-
spurnaráhlaupi innan ákveðinna vöru- og þjónustuflokka eru t.d. alþjóðlegar farsóttir, bráð 
og umfangsmikil flóttamannakrísa, öryggispólitísk krísa og stríð. 179 

Framboðsbrestur á sér stað ef framleiðsla á vöru og þjónustu fellur niður. Sumar vörur eru 
framleiddar á sérstökum svæðum eða af fáum framleiðendum og í því felst viðkvæmni. Þar 
sem Noregur hefur tiltölulega sérhæft framleiðsluskipulag og er lítill aðili á heimsmarkaði, 
finnur samfélagið þar ekki síst fljótt fyrir alþjóðlegum skorti. Brestir í alþjóðlegu framboði á 
vörum geta t.d. stafað af náttúruhamförum á svæðum sem hafa mikla þýðingu fyrir 
heimsmarkaðinn eða eftirspurnaráhlaupi í öðrum heimshlutum.180 

Skortur á vöruflutningum innanlands getur komið upp vegna ónothæfra stofnbrauta og 
járnbrautatenginga, óaðgengilegra eða ónothæfra hafna eða bilunar í stjórnkerfi flutninga 
hjá verslunarkeðjum eða flutningsaðilum. Heildsala og dreifing byggist í dag að miklu leyti á 
stöðugum upplýsingaskiptum með aðstoð upplýsingatækni. Brestir í þessum netkerfum 
valda því að kostnaður við dreifingu, vörugeymslu og innkaup eykst verulega. Í kjölfarið 
minnkar framboð á vörum hratt og á sumum svæðum getur afhending einstakra vöruteg-
unda stöðvast alveg. 

Alvarlegur skortur á vöruflutningum innanlands getur fyrst og fremst myndast vegna bresta 
í kerfishlutum flutninga og í flutningskerfum á landi. Hins vegar getur krísa einnig átt rætur 
í skorti á vöruflutningum í nágrannalöndunum. Aukin tilhneiging er til að dreifa vörum beint 
frá öðrum Evrópulöndum á norskan markað.181 

Á sama hátt er hægt að meta viðkvæmni birgða sem byggjast á innviðum út frá þrískipting-
unni eftirspurnaráhlaup, framboðsbrestur og skortur á vöruflutningum. Raforka er vara 
sem er notuð á því augnabliki sem hún er framleidd, þ.e.a.s. á hverjum tíma þarf að vera 
samræmi á milli eftirspurnar eftir raforku og framleiðslunnar. Ef ójafnvægi myndast getur 
það haft alvarlegar afleiðingar fyrir allt kerfið. Ójafnvægi getur myndast vegna eftirspurnar-
áhlaups, fræðilega (t.d. vegna mikilla kulda) eða vegna framboðsskorts, (t.d. vegna þrálátra 
þurrka sem valda því að lón vatnsaflsvirkjana tæmast), samhliða skertum möguleikum á inn-
flutningi frá nágrannalöndum. Ástand þar sem eftirspurnaráhlaup og framboðsbrestur eiga 
sér stað samtímis er sérstaklega alvarlegt. Sökum þess hve háð þessi verkefni eru innviðum, 

 

179 Prop. 111 L (2010–2011) 
180 Prop. 111 L (2010–2011) 
181 Prop. 111 L (2010–2011) 

getur efnislegt tjón af völdum óveðurs og annarrar náttúruvár, bruna, skemmdarverka o.fl. 
eða annarra bilana í dreifikerfinu valdið bilun á stærri eða minni svæðum. 

Veturinn 2010–2011 var hluti Noregs nærri orkuskorti. Veturinn á undan var kaldur og þurr 
en auk lítillar kjarnorkuframleiðslu í Svíþjóð, leiddi það til þess að lónfylling í upphafi vetrar 
2010–2011 var í lágmarki og mjög kalt veður fyrir áramót leiddi til enn frekari tæmingar. 
Fram í apríl 2011 var fylling lóna lægri en það lægsta sem áður hafði mælst. Milt veður og 
snemmbúin snjóbráð björguðu hins vegar ástandinu í byrjun apríl.182  

Forvarnir og viðbúnaður 
 
Báðar heimsstyrjaldirnar á síðustu öld leiddu til mikilla áskorana í aðföngum í Noregi. Hluti 
af ástæðunni var skortur á flutningum, þ.e. frjálst flæði á milli Noregs og umheimsins var 
hindrað (í fyrri heimsstyrjöldinni) eða stöðvað (í síðari heimsstyrjöldinni). Fram til um 1990 
var almannanvarnastarf í Noregi miðað við stríð og krísur af sambærilegu umfangi og alvar-
leika. 

Reynslan frá fyrri stríðsaðstæðum og örum aðstæðum þar sem hömlur hafa verið viðvarandi 
gerði það einnig að verkum að allt til loka kalda stríðsins var búist við að birgðakrísur yrðu 
langvarandi. Sömuleiðis var búist við að um væri að ræða afleiðingu þess að ekki væri hægt 
að komast að auðlindum og mörkuðum eða að um raunverulegan vöruskort væri að 
ræða.183 Eftir 1990 hefur smám saman verið dregið úr fyrirkomulaginu frá kalda stríðstím-
anum og því hætt. Þrátt fyrir að spennustigið í Evrópu hafi aftur hækkað eftir innlimun Rússa 
á Krím árið 2014, er hindrun á innflutningi til Noregs ekki talin hluti af heildarmyndinni af 
þeirri ógn. 

Almennt er hægt að koma í veg fyrir birgðakrísur með því að koma upp millilager í formi 
vörugeymslna og koma á umfremd með því að koma upp öðrum lausnum á flutningi. Fyrir-
tæki sem flytja inn mikilvægar vörur geta – að því marki sem hægt er – einnig dreift pönt-
unum á nokkra birgja eða birgja frá nokkrum svæðum til að draga úr viðkvæmni. Engin til-
búin kerfi fyrir skömmtun á vörum eru lengur til staðar í Noregi, þó að hluta af lagaheimild-
um til skömmtunar sé viðhaldið.184  Í kringum 1990 var því fyrirkomulagi sem komið var upp 
á tímum kalda stríðsins hætt. Við skömmtun raforku eru úrræði og kröfur um forgangsröðun 
tilgreind í reglugerð um þá skömmtun, t.d. með áætlun um að ákveðin svæði séu aftengd í 
tiltekinn tíma.185 

Fyrirtæki sem bera ábyrgð á samfélagslega mikilvægum verkefnum eru sjálf ábyrg fyrir því 
að geta skilað af sér vörum og þjónustu á hverjum tíma.186 Áætlanir um órofinn rekstur þarf 
að byggja á greiningu á eigin viðkvæmni, þ.m.t. viðkvæmni sem tengist misbresti í aðgengi 
að mikilvægum aðföngum eins og orku, fjarskiptum, vörum sem eru hluti af framleiðsluferli 

 

182 Norges vassdrags- og energidirektorat (NVE) (2011) 
183 Direktoratet for samfunnssikkerhet og beredskab (DSB) (20172) 
184 Prop. 111 L (2010–2011)  
185 Forskrift (2001)  
186 Direktoratet for samfunnssikkerhet og beredskab (DSB) (20163) 

og varahlutum. Byggt á niðurstöðum greiningarinnar þarf að gera ráðstafanir til að draga úr 
viðkvæmni. Fyrirtæki sem eru mjög háð raforku þurfa að hafa nægjanlegt eigið varaafl. 

Tilgangur laga um viðbúnað atvinnulífsins187 er að ráða bót á afleiðingum krísu á framboð 
með því að efla vöru- og þjónustuframboð og tryggja nauðsynlega forgangsröðun og 
endurdreifingu vöru og þjónustu með samvinnu opinberra aðila og fyrirtækja. Lögin heimila 
stjórnvöldum að setja reglur, m.a. um forgangsröðun, endurdreifingu, geymslu og förgun 
vöru, framkvæmd þjónustu og skyldu fyrirtækja til samstarfs við opinbera aðila til að finna 
árangursríkar lausnir svo hægt sé að bregðast við skorti á vörum og þjónustu. Áður en 
yfirvöld nýta þá lagaheimild sem kveðið er á um í regluverkinu, þarf þó að reyna að leysa úr 
áskorunum með viðskiptalegum ráðstöfunum og frjálsu samstarfi. 188 

Viðskipta- og sjávarútvegsráðuneytið (Nærings- og fiskeridepartementet, NFD) ber mikil-
væga ábyrgð á afhendingaröryggi á sviðum sem varða matvæli, eldsneyti, siglingar, 
byggingar og mannvirki. Komi upp birgðakrísa sem snertir heimili, geta sveitarfélög þurft að 
gegna mikilvægu hlutverki þar sem þau bera ábyrgð á félagslegum viðbúnaði. 189 

Matvælaviðbúnaðarráðið (Rådet for matvareberedskap) er ráðgefandi aðili fyrir viðskipta- 
og sjávarútvegsráðuneytið (NFD) við gerð viðbúnaðaráætlana og vettvangur upplýsinga-
skipta um málefni sem skipta máli fyrir matvælaframboð í landinu. Ráðið á einnig að þjóna 
hlutverki NFD við viðbragð við krísu innan matvælageirans. Í ráðinu sitja fulltrúar matvæla-
dreifingaraðila en NFD hefur komið á fót neyðarbirgðum af matvælum. Vöruhúsin eru stað-
sett á mismunandi stöðum í landinu og þar eru m.a. þurrkuð og niðursoðin matvæli. Að auki 
hefur NFD samninga við ráðið fyrir matvælaviðbúnað um uppbyggingu stærri vöruhúsa 
innan málaflokksins þegar þörf krefur. 190 

Stofnuð var sérstök nefnd um viðbragð vegna lyfja (Nasjonal legemiddelberedskapskomite) 
til að stuðla að góðum venjum í samvinnu og samskiptum þeirra aðila sem koma að við-
búnaði til að tryggja aðgengi að lyfjum. Þátttakendur í nefndinni eru fulltrúar allra aðila 
virðiskeðjunnar. Í heilbrigðisstofnunum í héraði starfa lyfjanefndir á hverjum stað en í þeim 
eiga sjúkrahúsapótekin fulltrúa. 

Fram til ársins 2015 hafði norska landlæknisembættið (Helsedirektoratet) umsjón með 
neyðarlyfjabirgðum í landinu, bæði fyrir sérfræði- og grunnheilbrigðisþjónustu. Hins vegar 
var hvorki raunhæft né fjárhagslega mögulegt að hafa lyfjabirgðir í Noregi sem næðu öllum 
hugsanlegum aðstæðum þar sem lyfjaskortur gæti orðið. Þegar hætt var að halda neyðar-
birgðir á landsvísu, var heilbrigðisyfirvöldum í héraði falin aukin ábyrgð á bráðaviðbúnaði 
lyfja sem notuð eru af sérfræðilæknum.191 

Lyfjaskortur er vaxandi vandamál á heimsvísu, og fjöldi tilkynninga um brest í aðföngum á 
lyfjum í Noregi hefur margfaldast á undanförnum árum. Heilbrigðisstofnanirnar eru með 
samning við heildsala um afhendingu lyfja. Samkvæmt samningnum þarf heildsalinn að vera 
með aukinn lager af lyfjum sem skráð eru á lista sjúkrahúsapóteka yfir mikilvæg lyf; alls 660 

 

187 Prop. 111 L (2010–2011) 
188 Direktoratet for samfunnssikkerhet og beredskab (DSB) (20162) 
189 Lov om helsemessig og sosial beredskap (2000) 
190 Direktoratet for samfunnssikkerhet og beredskab (DSB) (20172) 
191 Meld. St. 28 (2014-2015) 

tilgreind lyf. Fyrir grunnheilsugæslu er gerð krafa um að lyfjaheildsalar sem afhenda vörur 
til apóteka skuli eiga varabirgðir mikilvægra lyfja sem samsvara tveggja mánaða venjulegri 
sölu. 192Norska vatna- og orkumálastofnunin (Norges vassdrags- og energidirektorat, NVE) 
ber ábyrgð á að samræma viðbragðsáætlanir og þarf að leiða orkuöflun og -dreifingu 
landsins við viðbragð og í stríði. Í því skyni hefur verið efnt til samstarfs á landsvísu – svo-
kallaðs neyðarsamstarfs raforkukerfisinsviðbúnaðarins (Kraftforsyningens beredskaps-
organisasjon, KBO) – sem samanstendur af NVE og þeim fyrirtækjum sem sjá um orkuöflun 
og -dreifingu. Allir sem eiga aðild að KBO hafa sjálfstæða skyldu til að tryggja virkt öryggi og 
viðbúnað og framkvæma ráðstafanir til að koma í veg fyrir, takmarka og bregðast við áhrif-
um óvenjulegra aðstæðna.193 Gera þarf áætlanir um hvernig á að bregðast við brestum í 
rafmagnsöflun og -dreifingu, þ.á m. áætlanir um skömmtun. 

  

 

192 Direktoratet for samfunnssikkerhet og beredskab (DSB) (20182) 
193 Forskrift (2012) 

14.1.  Langvarandi skömmtun rafmagns 

Öll samfélagsleg mikilvæg verkefnu eru að meira eða minna leyti háð stöðugri raforkuaf-
hendingu. Ólíkt því sem gerist í öðrum löndum, byggist verulegur hluti upphitunar bygginga 
í Noregi á raforku. Brestur í rafmagnsdreifingu er því atvik sem gæti hugsanlega haft miklar 
afleiðingar. Árið 2010 var gerð greining á hættusviðsmynd með langvarandi skömmtun 
rafmagns í Mið–Noregi. Greiningin var uppfærð árið 2018. 

Lýsing 

Tvö tímabil með lítilli úrkomu hafa gert það að verkum að fylling lóna er lítil. Fyrir þetta áfall hafði eigin framleiðsla þegar dregist 
saman vegna þess að vatnsmagn í lónunum hafði verið ranglega metið. Innflutningsmöguleikar erlendis frá eru mjög takmarkaðir 
vegna stöðvunar á kjarnorkuframleiðslu í Svíþjóð og línubilana. Vetur sem kemur snemma og er kaldur leiðir til mikillar 
orkunotkunar strax fyrir jól. 

Tímabilið frá 1. mars einkennist af lágum hita og meðalhita. Það er óhemjukalt fyrri hluta mánaðarins, síðan færist hitastigið í 
eðlilegt horf. Frá 1. mars er öllum stórnotendum gert að loka sinni starfsemi samhliða því er kvótaskömmtun til neytenda tekin 
upp. Frá og með 15. mars er rafmagn skammtað til neytenda þannig að ákveðin svæði fá rafmagn á ákveðnum tíma en að 
undanskildum forgangsfyrirtækjum fá áskrifendur aðgang að rafmagni fjóra tíma í senn, tvisvar sinnum á sólarhring. 

Staðsetning: Landssvæði í Noregi þar sem búa 600.000 íbúar. 

 

Tími Umfang Sambærileg atvik 

Aðgerðir koma til framkvæmda frá 
1.  mars. Skömmtun lýkur 15. maí. 

Skömmtun tekur til orkusvæðis194 NO3 í 
Mið–Noregi, þ.e. Þrændalög (Trøndelag), 
Mæri og Raumsdalur (Møre og Romsdal) 
og hluta af Sogni og Firðafylki (Sogn og 
Fjordane), Upplöndum (Oppland) og 
Heiðmörk (Hedmark). 

 

• Aðþrengd staða orkubúskapar með 
lítilli lónsfyllingu veturinn 2010/11 

• Rafmagnsleysi í sveitarfélaginu 
Steigen á Norðurlandi (Nordland), 
24. – 30. janúar 2005 

  
  

 

194 Árið 2018 skiptist Noregur í fimm svokölluð orkusvæði (nor. elspotområder). 

Mat á viðkvæmni 
 

Afhendingaröryggi raforku er almennt gott í Noregi og afhendingaráreiðanleiki þar er al-
mennt talinn yfir 99,98%. 195 Noregur er á alþjóðavettvangi talinn bestur í heimi á sviði 
orkuaðgangs og -öryggis. 196 

Árið 2015 voru 96% af norskri raforku framleidd í vatnsaflsvirkjunum. Auknir möguleikar á 
orkuflutningi milli landshluta og samtengingu við raforkukerfi nágrannalanda gera það að 
verkum, að dregið hefur úr því hve háð orkuöflunin er nægilegri úrkomu og innstreymi 
vatns á hverju svæði. 

Samfélagið er mjög viðkvæmt fyrir rafmagnsleysi. Öll samfélagslega mikilvæg verkefni eru 
háð raforku til að virka en það er langt frá því að öll fyrirtæki sem bera ábyrgð á mikilvægri 
þjónustu og afhendingu hafi aðgang að varaafli. Við svæðisbundna skömmtun rafmagns skal 
tiltækri orku forgangsraðað á grundvelli lífs og heilsu, lífsnauðsynlegra samfélagslegra hags-
muna og atvinnulífs sem og efnahagslegra hagsmuna. 197 Verulegur hluti raforkunotkunar í 
Noregi fer til húshitunar en rúmlega 20% heimila í Noregi eru algjörlega háð rafmagni til 
upphitunar.198  

Mat á líkum 
 

Á þessum grundvelli eru líkur á þessu tiltekna atviki í Mið–Noregi metnar í neðri hluta flokks-
ins mjög lágar (þ.e. 2% líkur á 100 árum). Statnett áætlar líkur á að grípa þurfi til skömmtunar 
á einu eða fleiri svæðum vera á bilinu 5% til 50% á 50 árum. Þetta á þó við um skömmtun 
almennt. Styttri og umfangsminni skömmtun er mun líklegri en sú skömmtun sem lýst er í 
þessari hættusviðsmynd. Líkur á þessari tilteknu hættusviðsmynd á einu af virkjunar-
svæðunum fimm eru taldar vera 10% á 100 árum eða m.ö.o. litlar. 
 

Mat á afleiðingum 
 

Samfélagslegar afleiðingar þeirrar hættusviðsmyndar sem lýst er eru taldar miklar. Hættu-
sviðsmyndin ógnar fyrst og fremst samfélagslegu verðmætunum Lífi og heilsu, Efnahagi og 
Stöðugleika. 

 

Líf og heilsa 
 

Ef ekki er hægt að viðhalda eðlilegu hitastigi innandyra geta afleiðingarnar verið alvarlegar 
að vetri til, sérstaklega fyrir aldraða og sjúka. Fleiri brunar verða vegna víðtækari notkunar 
opins elds, fleiri umferðaróhöpp verða vegna skorts á lýsingu og alvarlegri afleiðingar verða 
vegna þeirra slysa sem verða vegna bresta í móðurstöðvum (e. Base stations) í farsímanet-
um með tilheyrandi erfiðleikum með að komast í samband við neyðarþjónustu. Gert er ráð 

 

195 Norges vassdrags- og energidirektorat (NVE) (2017) 
196 Prop. 1 S (2017–2018) 
197 Forskrift (2001) 
198 Norges vassdrags- og energidirektorat (NVE) (2014) 

fyrir að heildarfjöldi beinna og óbeinna dauðsfalla verði allt að 100. Talið er að fjöldi 
alvarlega veikra eða slasaðra sem bein eða óbein afleiðing skömmtunar verði á bilinu 300 til 
500. Óvissan sem fylgir matinu er talin mikil.  

Afleiðingar í formi dauðsfalla verða í meðallagi og miklar hvað varðar alvarlega slasaðra og 
sjúka. 

Náttúra og menning 
 

Á ekki við. 

Efnahagur 
 

Beint tjón af völdum atviksins tengist auknum fjölda eldsvoða vegna meiri notkunar opins 
elds. Einnig þarf að taka efnahagslegt tjón sem tengist t.d. vatns- og frostskemmdum með í 
reikninginn og eins getur orðið tjón á tæknibúnaði vegna rafmagnsleysis. Heildartjónið er 
talið vera á bilinu 100 til 150 milljónir norskra króna (NOK). 

Beinar efnahagslegar afleiðingar eru litlar. 

Búist er við að óbeint tjón vegna atviksins verði mikið, sérstaklega fyrir iðnað og fyrirtæki 
sem og rafmagnsframleiðendur og -dreifendur sjálfa.Óbeint efnahagslegt tjón er talið vera 
á bilinu 10 til 20 milljarðar norskra króna (NOK) en óvissan er mikil. 

Óbeinu efnahagslegu afleiðingarnar eru miklar. 

Stöðugleiki 
 

Sjúkrahús og önnur samfélagslega mikilvæg verkefni hafa forgang en aðrir viðskiptavinir fá 
aðgang að rafmagni í mjög takmarkaðan tíma sólarhringsins (þ.e. tvisvar sinnum á sólar-
hring, í fjórar klukkustundir í senn). 

Svæðisbundin skömmtun hefur ólík áhrif á áskrifendur þó henni sé í grundvallaratriðum 
ætlað að þjóna öllum á sama hátt. Áskrifendur sem eru í sömu hringtengingu og starfsemi 
sem nýtur forgangs (t.d. sjúkrahús og vatnsveitur) munu njóta góðs af því en það, ásamt 
umfangi og lengd skömmtunar, leiðir til viðbragða eins og óróleika og gremju. 

Rafmagnsleysi kemur sérstaklega illa við viðkvæma hópa og það getur talist félagslega óvið-
unandi. Gert er ráð fyrir að bæði atvinnulíf og íbúar hafi væntingar um að hægt sé að komast 
hjá raforkuskömmtun og atvikið leiðir því til skerts trausts til stjórnvalda. 

Þegar á heildina er litið eru félagsleg og sálræn viðbrögð mikil. 

Aftenging raforku hefur miklar afleiðingar fyrir fjölda samfélagslegra verkefna og leiðir til 
mikils álags á daglegt líf íbúa. UT-kerfi, þ.á m. greiðslukerfi og hraðbankar verða sérstaklega 
fyrir slæmum áhrifum vegna þessa. Kælikerfi, eldsneytisdælur og umferðarstjórnun bæði 

fyrir lestir og umferð á vegum eru dæmi um önnur kerfi sem verða fyrir áhrifum að meira 
eða minna leyti. Áætlað er að nokkur hundruð þúsund manns muni lenda í verulegum vand-
ræðum á nokkrum þessara sviða á meðan skömmtun stendur yfir. Óvissan er talin vera mikil. 

Rafmagnsskömmtun mun að mjög miklu leyti skapa álag á daglegt líf. 

Lýðræðisleg gildi og stjórnunarhættir 
 
Hættusviðsmyndin sem fjallar um skömmtun rafmagns hefur í för með sér þörf fyrir mjög 
yfirgripsmikla og langvarandi krísustjórnun. Viðbragð vegna hennar krefst svo mikils að af 
starfseminni að það bitnar í öllum tilvikum að einhverju leyti á öðrum verkefnum sýslu-
manna (Fylkesmenn) og sveitarfélaga. 

Afleiðingar á starfsgetu sem varðar stjórnunarhætti eru engu að síður taldar litlar þar sem 
atvikið nær ekki til alls landsins og fastar verklagsreglur eru um hvernig skömmtun rafmagns 
skuli háttað. 

Mat á óvissu 
 

Þekking á endurkomutímabilum ýmissa loftslagsfyrirbæra er mjög góð. Mikið er til af sögu-
legum gögnum um úrkomu, hitastig og aðrennsli í lón. Þekking á rekstraröryggi í raforku-
vinnslu í nágrannalöndum okkar og á raforkunetum er góð. Á þeim grundvelli er þekking 
við mat á líkum á óæskilega atburðinum metin mjög góð og óvissan lítil. 

Áætlanir og verklagsreglur fyrir svæðisbundna aftengingu rafmagns liggja fyrir. Í þeim skiln-
ingi er góð þekking á slíku ástandi, þó svo að eitthvað slíkt hafi ekki átt sér stað í Noregi. 
Beinu afleiðingarnar eru tiltölulega fyrirsjáanlegar en afleiddu afleiðingarnar fela í sér meiri 
óvissu. Ólík samfélagslega mikilvæg verkefni eru háð hvert öðru á mörgum sviðum og erfitt 
er að hafa fulla yfirsýn yfir allar tengingar þeirra. Í greiningarvinnunni kom þrátt fyrir það 
ekki fram mikill ágreiningur á milli sérfræðinga. Óvissa í mati á áhrifum er talin í meðallagi 
þegar á heildina er litið. 

Líkur á að atvikið eigi sér stað eru viðkvæmar fyrir breytingum á forsendum um fyllingarstig 
vatnslóna og möguleika um innflutning erlendis frá. Afleiðingarnar eru viðkvæmar fyrir 
breytingum á hitastigi á tímabilinu þegar atvikið á sér stað og lengd tímans sem skömmtunin 
varir. Þegar á heildina er litið er næmi niðurstaðna talin í meðallagi. Heildaróvissa á þessum 
bakgrunni er í meðallagi. 

Hugsanlegar úrbætur 
 

Í skjalinu Kraft til endring. Energipolitikken mot 2030 sem þýða mætti sem Vald til breytinga. 
Orkustefna til ársins 2030199 bendir ríkisstjórn Noregs á fjölmargar aðgerðir til að efla af-
hendingaröryggi með endurbótum á raforkukerfinu. Almennt geta eftirfarandi ráðstafanir 
dregið úr líkum á að þörf fyrir skömmtun rafmagns myndist: 

• aukin framleiðslugeta 
• styrking afkastagetu flutningskerfisins innanlands og gagnvart útlöndum.  

Hægt er að takmarka afleiðingar hugsanlegrar skorts með eftirfarandi þáttum: 

o Fyrirtæki sem eru mjög háð raforku ættu að tryggja sér varaafl í meira mæli. 
o Heimili ættu að gera ráðstafanir til að efla eigin viðbúnað. 
o Æfingar ættu að fara fram í héraði.  

▪ Mikilvægt er að sveitarfélög og sýslumenn (Fylkesmenn) séu 
meðvitaðir um hversu krefjandi það getur verið að framfylgja og búa 
við skömmtun rafmagns til langs tíma. 

Innleiðing snjallmæla (e. Advansed meetering infrastructure, AMI) gefur meiri möguleika á 
að stjórna orkunotkun þegar skortur er, með virkri notkun verðlagningar eftir álagi og með 
betur aðlagaðri og markvissari skömmtun. 
  

 

199 Meld. St. 25 (2015–2016)  

Tafla 23: Yfirlit yfir niðurstöður áhættugreiningarinnar – Hættusviðsmynd 14.1 – Langvarandi 
skömmtun rafmagns 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Það atvik sem er greint í greiningunni   
    

2% líkur á 100 árum 

Líkur á að sambærilegt atvik eigi sér stað annars 
staðar í Noregi 

 
 

   
10% líkur á 100 árum 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í 
MEÐALLAGI 

MIKLAR MJÖG 
MIKLAR 

 

Líf og heilsa 

Fjöldi látinna      Allt að 100 látnir sem bein eða 
óbein afleiðing. 

Fjöldi alvarlega slasaðra 
og veikra 

   
 

 300–500 alvarlega slasaðir eða 
veikir sem bein eða óbein 
afleiðing. 

Náttúra og menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum,  
-starfsemi eða -minjum 

     
Á ekki við. 

Efnahagur 

Beint efnahagslegt tjón 
 

 
   100–150 milljónir NOK vegna 

aukins fjölda eldsvoða og 
umferðarslysa og nokkurra 
skemmda á tæknibúnaði. 

Óbeint efnahagslegt tjón 
   

 
 

10–20 milljarðar norskra króna 
(NOK) 

Stöðugleiki 

Félagsleg og sálræn 
viðbrögð 

   

 

 Mjög mikið umfang og langur 
tími, viðkvæmir hópar verða 
fyrir áhrifum, spurningar um 
ábyrgð, viðbrögð eins og reiði, 
örvænting, vantraust. 

Truflanir á daglegu lífi  
    

 
Mikilvæg þjónusta og 
afhending vöru verða fyrir 
miklum áhrifum, varir í langan 
tíma. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

 

 

   Setur stjórnsýsluna undir 
mikið álag bæði á landsvísu og 
í héraði og á staðnum Mikil 
röskun á eða brottfall samfé-
lagslega mikilvægra verkefna. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

     
 Samfélagslegar afleiðingar eru 

taldar vera miklar. 

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG  
NÆMI 

   
 

  Óvissan í tengslum við þekk-
ingargrunninn og næmi er 
þegar á heildina er litið í með-
allagi. 

14.2. Alþjóðlegur brestur í kornuppskeru 

Stöðugt og öruggt aðgengi að matvælum sem uppfyllir grunnþarfir er mikilvægt út frá sjón-
armiðum samfélagslegs öryggis. Árin 2016–2017 gerði Almannavarnadeild í Noregi (Dir-
ektoratet for samfunnssikkerhet og beredskap, DSB) áhættu- og viðkvæmnigreiningu á 
norsku matvælaframboði fyrir hönd viðskipta- og iðnaðarráðuneytisins (Nærings- og fiskeri-
departementet, NFD)) og landbúnaðar- og matvælaráðuneytisins (Landbruks- og mat-
departementet, LMD). Greiningin er skjalfest í eigin skýrslu en hún felur í sér hættusviðs-
mynd með bresti í framboði á korni til matar á heimsmarkaði ásamt uppskerubresti í Noregi. 

200 Hættusviðsmyndin var aðlöguð að nokkru leyti, svo hægt væri að taka hana inn í Greiningu 
hættusviðsmynda 2019 (GHS 2019). 

Lýsing 

Lítil úrkoma á monsúntímanum veldur samdrætti í hveitiuppskeru á Indlandi og hefur einnig áhrif á kínverska uppskeru. Á sama tíma 
eyðileggst stór hluti vetrarhveitis í löndunum við Svartahaf vegna kuldabylgju í kjölfarið á mikilli veðurblíðu um vorið. Rússland og 
Úkraína setja á útflutningshömlur vegna þessa. Snemma sumars byrja þurrkar í Norður-Ameríku og þeir halda áfram allt sumarið. 

Hveitiuppskera Vestur–Evrópu brestur einnig sem afleiðing af hitabylgju og þurrkum sem eykur enn á neikvæða þróun í framboði á 
korni til matar. Þurrkarnir sem hafa áhrif á evrópsku hveitiuppskeruna hafa einnig áhrif á uppskeruna í austurhluta Noregs 
(Østlandet). Mikil úrkoma á uppskerutímanum veldur auk þess lélegum gæðum á korninu. Landsframleiðsla þessa árs nær aðeins 
10% af innlendri þörf fyrir hveiti til matreiðslu. 
 
Staðsetning: Uppskerubrestur verður um allan heim. 

 

Tími Umfang Sambærileg atvik 

Krísan hefst að hausti og þróast yfir 
veturinn. 
Hún stendur til næsta hausts. 

Hættusviðsmyndin lýsir mjög 
umfangsmiklum bresti í korn- og 
fóðurframleiðslu sem á sér stað á sama 
tíma um allan heim. 

• Alþjóðlega matvælakrísan 1972–1974 
leiddi til mikillar minnkunar á 
kornbirgðum og mikillar hækkunar á 
markaðsverði. 

• Minni uppskera á hrísgrjónum, hveiti, 
maís og soja árin 2007 og 2008 leiddi til 
umtalsverðra verðhækkana á mikil-
vægum landbúnaðarvörum. 

• Uppskerubrestur í Rússlandi og 
Austur–Evrópu árin 2010 og 2011 leiddi 
til verðhækkana á korni. 

 
  

 

200 Direktoratet for samfunnssikkerhet og beredskap (DSB) (20172) 

Mat á viðkvæmni 
 

Viðkvæmni í framboði á korni til matar tengist því hve háð samfélagið er innflutningi. Jafnvel 
þegar það árar vel er samfélagið háð vel virkum alþjóðlegum viðskipta- og flutningskerfum. 
Dregið er úr viðkvæmni með innlendri matvælaframleiðsl en hluti norskrar framleiðslu af 
kornsneyslu til matar getur verið mjög breytilegur frá ári til árs vegna veðurs. Árið 2016 var 
hlutfallið 58% samanborið við 67% árið 2015 og 48% árið 2014. Árið 2012 var hlutfallið 
komið niður í 19,3%.201  

Korn er matvæli sem uppfyllir grunnþarfir manna og brestur í framboði á korni til matar 
hefur merkjanlegar afleiðingar fyrir íbúa. Það er þó hægt að skipta út kornvörum með öðrum 
matvælum við heimilishald. Brestur í kornframboði þarf því ekki endilega hafa verulegar 
næringarfræðilegar afleiðingar.  

Mat á líkum 
 

Hönnun hættusviðsmyndarinnar og mat á líkum byggir að miklu leyti á breskri rannsókn á 
því hvernig loftslagsbreytingar og aftakaveður geta haft áhrif á tíðni uppskerubrests og 
hvernig það hefði áhrif á heimsmarkaðinn.202 

Hættusviðsmyndin byggir á að saman fari uppskerubrestur á Indlandi, í Kína, á Svartahafs-
svæðinu, í Norður–Ameríku og í Vestur–Evrópu á sama ári en breska rannsóknin lýsir því 
sem atviki með hundrað ára endurkomu í loftslagi nútímans. Léleg uppskera á korni til matar 
í Noregi kemur fyrir á u.þ.b. fimm ára fresti. Á þeim grundvelli má áætla að hættusviðsmynd-
in sem greind hefur verið, með núverandi forsendum, hafi árlegar líkur upp á 0,2% eða 20% 
líkur á að það gerist innan 100 ára. Líkurnar eru því litlar samkvæmt þeim viðmiðum sem 
notuð eru í Greiningu hættusviðsmynda 2019. Vegna loftslagsbreytinga gætu líkurnar á at-
vikinu aukist, á nokkrum áratugum, allt í að vera 60% líkur á að atvikið gerist innan 100 ára. 

Mat á afleiðingum 
 

Alþjóðleg viðskiptakerfi virka þannig að ójafnvægi milli framboðs og eftirspurnar jafnast út 
með verðmyndun á markaði. Brestur í uppskeru á heimsvísu veldur því að kornverð á 
heimsmarkaði hækkar. Svo lengi sem heimsmarkaðurinn virkar mun atburður sem þessi 
fyrst og fremst hafa efnahagslegar afleiðingar í Noregi. 

Heildarafleiðingar eru taldar mjög litlar. 

Líf og heilsa 
 

Alþjóðlegur skortur á korni leiðir ekki til skorts á matvælum í Noregi. Jafnvel þótt breyting 
verði á vöruúrvali geta neytendur valið önnur matvæli og breytt mataræði. Í Noregi ver 

 

201 Norsk institutt for bioøkonomi (NIBIO) (2018) 
202 Rannsóknin er hluti af bresku rannsókninni: Global Food Security (e.d.) 

hvert heimili tiltölulega litlum hluta af tekjum sínum í mat og hefur þar með líka ákveðið 
svigrúm til að jafna álag af verðhækkunum. 

Mjög léleg kornuppskera í Austur–Noregi (Østlandet) sem er hluti af hættusviðsmyndinni 
verður krefjandi fyrir suma bændur og getur haft heilsufarslegar afleiðingar fyrir þá. 

Þegar á heildina er litið er talið að atvikið hafi mjög litlar afleiðingar fyrir líf og heilsu í Nor-
egi. 

Náttúra og menning 
 

Á ekki við. 

Efnahagur203 
 

Gert er ráð fyrir að heimsmarkaðsverð fjórfaldist á meðan á krísunni stendur og að verð á 
norsku korni fylgi heimsmarkaðsverði. Í Noregi er árleg neysla á hveiti til matar rúmlega 
250.000 tonn og þar af er norsk framleiðsla að jafnaði með 40–60% hlutdeild. 

Í útreikningum á efnahagslegum afleiðingum er miðað við að neyslu í Noregi á árinu sem 
krísan gengur yfir sé mætt með 25.000 tonnum af norskframleiddu hveiti til matar, 125.000 
tonnum af hveiti sem flutt er inn í venjulegu árferði og 100.000 tonnum af innfluttu hveiti í 
stað þess hveitis sem í venjulegu árferði væri framleitt í Noregi. 

Óbeint efnahagslegt heildartjón samfélagsins vegna hækkaðs kornverðs er talið vera u.þ.b. 
950 milljónir norskra króna (NOK). Ekki hefur verið tekið tillit til afleiddra afleiðinga verð-
hækkunarinnar né hefur verið tekið tillit til minni eftirspurnar eftir korni vegna hærra verðs. 

Stöðugleiki 
 

Þótt verðhækkun á mjöli, brauði og öðrum matvælum kunni að hafa áhrif á viðkvæma hópa, 
verða áhrifin mjög lítil. Íbúar hafa einnig töluvert svigrúm til að geta ráðið við ástandið sjálfir 
með breytingum á neyslu. Talið er að atvikið hafi mjög litlar félagslegar og sálrænar 
afleiðingar fyrir almenning. Að undanskilinni einhverri endurskipulagningu með tilliti til 
vöruúrvals veldur atvikið aðeins mjög litlu álagi í daglegu lífi. 

Afleiðingar á sviði félagslegra og sálrænna viðbragða og álag á daglegt líf eru taldar mjög 
litlar. 

 

203 Áhættu- og viðkvæmnigreining fyrir Viðskipta- og sjávarútvegsráðuneytið (Nærings- og fiskeridepartementet, NFD) inniheldur ekki 
útreikninga á efnahagslegum afleiðingum og því hefur norska landbúnaðarstofnunin (Landbruksdirektorate) gert þessa útreikninga eftir 
að sú greining var gerð. 

Mat á óvissu 
 

Reynsla af fyrri sveiflum á matvörumarkaði gefur þekkingu á því hvernig markaðir virka undir 
álagi og hversu sveigjanlegir þeir eru, er varðar hæfni til að aðlagast aðstæðum. 

Yfirvöld, fagfélög og samtök sem tengjast landbúnaði og sjávarútvegi eru að mestu sam-
mála um að mikið þurfi til að hrun verði í matvælaviðskiptum heimsins. 

Matið er næmt fyrir þeirri forsendu að verðlag tryggi jafnvægi milli framboðs og eftirspurn-
ar. Ef mörg fleiri lönd en Rússland og Úkraína setja einnig á útflutningshömlur gætu afleið-
ingar slíks atviks orðið meiri en í þeirri hættusviðsmynd sem hér er greind. 

Hættusviðsmynd með alþjóðlegri krísu í matvælaframboði sem stæði í mörg ár væri mun 
meiri áskorun fyrir matvælaöryggi Norðmanna en eins árs krísa. Við núverandi aðstæður 
er slíkt atvik mjög ólíklegt en þó er ekki hægt að líta fram hjá því að eftir 15–20 ár gæti 
áhættan virst vera meiri. 

Þegar á heildina er litið er þekkingin við núverandi aðstæður talin góð og næmni mats á 
afleiðingum lítil. Óvissan í matinu er því lítil, bæði er varðar líkur og afleiðingar. 

Hugsanlegar úrbætur 
 

Sérfræðingarnir sem tóku þátt í greiningarvinnunni voru ósammála um, hvort sú áhætta sem 
metin var, væri ásættanleg eða ekki. Sumir töldu líkurnar á því að Noregur gæti ekki fengið 
korn til matar af heimsmarkaði svo litlar á þeim tíma sem greiningin var gerð, að ekki væri 
þörf á sérstökum neyðarviðbúnaðaraðgerðum, á meðan aðrir töldu að taka þyrfti slíkar 
hættusviðsmyndir með í reikninginn þrátt fyrir það. 

Byggt á þeirri óvissu sem tengist framtíðarþróun á þessu sviði er bent á eftirfarandi sem 
mögulegar ráðstafanir til úrbóta fyrir áhættu- og viðkvæmnigreininguna á norsku matvæla-
framboði: 

• Aukið eftirlit með líkum á alþjóðlegum bresti í framboði 
• Athugun á því hvaða ráðstafanir eru nauðsynlegar til að hægt sé að koma aftur á 

geymslu matarkorns, ef mat á þörf fyrir slíkt breytist 
• Könnun á þeim möguleikum sem felast í breytingum á framleiðslu- og neyslumynstri 

á krísutímum 
• Strangar aðgerðir og aðferðir til að tryggja varðveislu ræktarlands 

Tafla 24: Yfirlit yfir niðurstöður áhættugreiningarinnar – Hættusviðsmynd 14.2 - Alþjóðlegur brestur í korn-
uppskeru 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í 
MEÐALLAGI 

MIKLAR MJÖG 
MIKLAR 

 

Það atvik sem er greint í greiningunni  
 

 
   20 % líkur á að atvikið gerist innan 100 ára 

miðað við loftslag eins og það er í dag.  

Líkur á að sambærilegt atvik eigi sér stað 
annarsstaðar í Noregi 

      

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í 
MEÐALLAGI 

MIKLAR MJÖG 
MIKLAR 

 

Líf og heilsa 

Fjöldi látinna      Ólíklegt er að dauðsföll verði sem bein eða 
óbein afleiðing atviksins. 

Fjöldi alvarlega slasaðra 
og veikra  

    Andlegt álag fyrir þá bændur sem atvikið hefur 
bein áhrif á.  

Náttúra og menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum,  
-starfsemi eða -minjum 

     
Á ekki við. 

Efnahagur 

Beint efnahagslegt tjón 
     

Á ekki við. 

Óbeint efnahagslegt tjón 
  

 
  Aukinn kostnaður fyrir neytendur, tap fyrir 

bændur o.s.frv. Samtals af stærðargráðunni 
u.þ.b. 950 milljónir NOK. 

Stöðugleiki 

Félagsleg og sálræn 
viðbrögð  

    Engin marktæk félagsleg og sálræn viðbrögð hjá 
almenningi. 

Truflanir á daglegu lífi   
    

Engin veruleg byrði í daglegu lífi. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum 

 
 

    
Þegar á heildina er litið mjög litlar afleiðingar.  

Heildarmat á óvissu     

  MJÖG LÍTIL LÍTIL Í 
MEÐALLAGI 

MIKIL MJÖG 
MIKIL 

 

ÞEKKING OG   
NÆMI 

  
 

   
Óvissan í matinu er talin lítil. 

14.3. Lyfjaskortur 
Lyfjaskortur er vaxandi vandamál á heimsvísu og fregnir af misbresti í afhendingu lyfja í 
Noregi hafa margfaldast á undanförnum árum. Aðfangakeðja lyfja er löng, erfitt er að hafa 
yfirsýn yfir hana auk þess sem hún er markaðsdrifin og Noregur hefur takmarkaða möguleika 
til áhrifa utan landamæra landsins. Áhættugreining á lyfjaskorti fór fram á árunum 
2017/2018 og er hún skjalfest í eigin skýrslu. 204 
 

Lýsing 

Í verksmiðju í Asíu sem framleiðir virk efni fyrir sýklalyf, kemur upp stórbruni. Eigendur tilkynna ekki um rekstrartruflanir og atvikið 
uppgötvast ekki fyrr en sýklalyfjaskortur verður mörgum vikum síðar.  
Á sama tíma á einn stærsti framleiðandi insúlíns í Evrópu í framleiðsluvandamálum vegna þess að verksmiðjan verður fyrir mengun 
af völdum bakteríu og þarf að loka um tíma.  

Eftir stuttan tíma stöðvast afhending á insúlíni og sumum tegundum sýklalyfja í apótek um alla Evrópu. Skorturinn leiðir til þess að 
kaupendur hamstra lyfin og apótekin í Noregi tæmast af þessum lyfjum innan fárra daga. 
 
Staðsetning: Allur Noregur sem og afgangurinn af Evrópu 

Tími Umfang Sambærileg atvik 

Apótek eiga ekki insúlín og sumar tegund-
ir sýklalyfja í þrjár vikur. 

Evrópa í heild verður fyrir barðinu á fram-
boðsskorti og stóra hópa sjúklinga skortir 
lífsnauðsynleg lyf. Í Noregi einum og sér 
eru u.þ.b. 30.000 manns með sykursýki 1 
sem eru háðir insúlíni. 

 Lyfjaverksmiðja í Kína varð 
eldsvoða að bráð árið 2016 og það 
leið hálft ár þar til norsk yfirvöld 
fengu það staðfest að þetta væri 
orsök lyfjaskorts sem fylgdi í 
kjölfarið á brunanum.  

  
  

 

204 Direktoratet for samfunnssikkerhet og beredskap (DSB) (20182) 



GREINING HÆTTUSVIÐSMYNDA 2019 

 221 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

Mat á viðkvæmni 
 

Ferlar framleiðslu og dreifingar í alþjóðlegum lyfjaiðnaði eru langir og ruglingslegir. Virk 
innihaldsefni lyfja eru aðallega framleidd í Asíu og stærstu útflytjendur lyfja á heimsvísu eru 
Kína og Indland. Lyfjaiðnaðurinn er markaðsdrifinn og einkennist af mikilli leynd. Öll 
flutningakeðjan er mjög háð UT og afhendingar fylgja þeirri meginreglu alla leið að vörur 
komist á útsölustaði rétt í tæka tíð ( e. „just in time“). 

Norski markaðurinn er lítill og í lágum forgangi hjá alþjóðlegu lyfjafyrirtækjum. Takmarkaður 
lager af mikilvægum lyfjum er til hjá heildsölunum og innlend framleiðsla er nánast engin. 
Noregur er því algjörlega háður því að alþjóðlegur lyfjaiðnaður virki vel og landið er ber-
skjaldað fyrir hvers kyns verndaraðgerðum framleiðslulandanna. Við brest í afhendingu eru 
engar fyrirframskilgreindar leiðbeiningar um skiptingu og forgangsröðun lyfja milli sjúklinga 
og sjúklingahópa. Lyfjaskortur hefur verið leystur með nokkurs konar deilihagkerfi innan 
ákveðinna sjúklingahópa fram að þessu þar sem fólk sem notar sömu lyf hjálpast að við að 
brúa bilið en það fyrirkomulag er ófullnægjandi í alvarlegri krísum. 

Norska lyfjastofnunin (Legemiddelverket) skráði 358 tilfelli lyfjaskorts í Noregi árið 2017 sem 
er tvöföldun frá 2016. Á síðustu tíu árum hefur fjöldi tilfella lyfjaskorts tífaldast. 

Mat á líkum 
 

Norsk yfirvöld hafa viðbúnað gegn lyfjaskorti innanlands en litla stjórn á alþjóðlegri fram-
leiðslu og flutningum. Birgðir heildsala gefa ákveðið svigrúm, ef brestir verða í aðföngum 
sem gefur yfirvöldum smá tíma til að finna aðra valkosti til að afla lyfja þegar skorturinn varir 
í skamman tíma. Hins vegar leysa slíkar birgðir ekki framleiðsluvandamál sem standa yfir í 
lengri tíma. Forsendur þess að lyfjaframboð til Noregs geti brugðist eru því taldar vera til 
staðar í miklum mæli. Aukinn fjöldi skráðra tilfella af lyfjaskorti í Noregi á milli ára styður 
þetta einnig. 

Árlegar líkur á lyfjaskorti eins og lýst er í sviðsmyndinni eru taldar vera 1–2%. Líkur á að 
atburðarásin eigi sér stað á 100 ára tímabili eru taldar miklar (75%). Líkur á alvarlegum skorti 
þar sem aðrar tegundir lyfja eiga í hlut heldur en tilgreindar eru í hættusviðsmyndinni eru 
taldar mjög miklar í 100 ára samhengi (þ.e. meira en 90% líkur). Umfang og alvarleiki 
atviksins ræðst þó af því um hvaða tilteknu lyf er að ræða. 

Mat á afleiðingum 
 

Þegar á heildina er litið eru afleiðingar lyfjaskortsins í hættusviðsmyndinni taldar miklar í 
samanburði við aðrar sviðsmyndir í Greiningum hættusviðsmynda 2019 (GHS 2019). Það er 
einkum fjöldi dauðsfalla og alvarlega veikra sem stuðlar að þessum miklu afleiðingum. 

Líf og heilsa 
 

Hættusviðsmyndin hefur mjög miklar afleiðingar fyrir líf og heilsu. 

Án insúlíns og sýklalyfja í þrjár vikur er áætlað að um 2.500 manns deyi og 8.000 manns verði 
alvarlega veikir. Matið byggir á því að það séu u.þ.b. 30.000 manns í Noregi með sykursýki 
1 sem eru háðir daglegri notkun insúlíns. Í hverri viku eru um 3.000 sjúklingar sem þurfa að 
sækja nýja skammta af insúlíni í apótek. Ef insúlín er ekki til staðar í þrjár vikur, hefur það 
því áhrif á um 9.000 sjúklinga. Gert er ráð fyrir að 2/3 þeirra kaupi insúlín strax eftir að 
skorturinn kemur í ljós en 1/3 (þ.e. um 3.000 manns) verði uppiskroppa með insúlín á þeim 
þremur vikum sem skortur varir. Meira en 90% þeirra fengju því ketósa og annað hvort dæju 
eða yrðu alvarlega veikir á mjög skömmum tíma. 

Margir sjúklingar með sykursýki 2 eru einnig háðir insúlíni. Áætlað er að um 20% þeirra (þ.e. 
u.þ.b. 7.000 manns) veikist alvarlega og þurfi á sjúkrahúsmeðferð að halda, komi til slíks 
lyfjaskorts. Skortur á sýklalyfjum myndi einnig leiða til margra dauðsfalla og versnandi sjúk-
dóms meðal sjúklinga með alvarlegar sýkingar. 

Hættusviðsmyndin hefur mjög miklar afleiðingar fyrir líf og heilsu. 

Náttúra og menning 
 

Á ekki við. 

Efnahagur 
 

Hættusviðsmyndin hefur miklar efnahagslegar afleiðingar. Beinn kostnaður vegna innlagna 
á sjúkrahús einn og sér er áætlaður um 2,2 milljarðar norskra króna (NOK). Í greiningunni er 
gert ráð fyrir að 8.000 manns veikist alvarlega og þurfi á sjúkrahúsvist að halda. Áætlaður 
meðaldvalartími á sjúkrahúsi er sjö sólarhringar og kostnaður á hvern sólarhring er 40.000 
norskar krónur (NOK), þ.e. á gjörgæslu. Auk þess er kostnaður sem fylgir aukinni mönnun á 
sjúkrahúsum og hjúkrunarheimilum. Óbeint efnahagslegt tjón í formi tapaðrar framleiðslu 
vegna veikindaleyfa er áætlað u.þ.b. 200 milljónir norskra króna (NOK). Upphæðin er byggð 
á sjö daga veikindafjarvistum fyrir 15.000 manns. 

Hættusviðsmyndin leiðir til mikils beins kostnaðar og lítils óbeins kostnaðar. 

Stöðugleiki 
 

Félagsleg og sálræn viðbrögð íbúa eru talin vera mikil. Mikill lyfjaskortur er óþekkt vandamál 
fyrir flesta sem kemur mjög óvænt og hefur áhrif á viðkvæma sjúklinga. Skortur á lyfjum 
hefur áhrif á alla Evrópu og ekki er hægt að komast undan lyfjaskortinum. 

Slíkt ástand leiðir til örvæntingar og vantrausts á heilbrigðisyfirvöld. Atvikið leiðir til óvissu 
meðal íbúa um getu yfirvalda til að takast á við atvikið, hversu lengi krísan vari og hvaða 
afleiðingar hún hafi. 

Hættusviðsmyndin leiðir til mjög mikilla félagslegra og sálrænna viðbragða hjá íbúum. 

Mat á óvissu 
 

Heilbrigðisgeirinn hefur reynslu af því að takast á við tilfallandi lyfjaskort en minni reynsla er 
af umfangsmiklum skorti á lífsnauðsynlegum lyfjum. Fáir sérfræðingar hafa ítarlega þekk-
ingu á aðfangakeðju lyfja en fyrir aðra í heilbrigðisgeiranum og samfélaginu almennt er lyfja-
skortur frekar óþekkt fyrirbæri. 

Litlar breytingar á forsendum hættusviðsmyndarinnar ― þá aðallega með tilliti til hvaða lyf 
eiga í hlut ― hafa áhrif á afleiðingar, sérstaklega fyrir líf og heilsu. Fjöldi látinna og veikra er 
því viðkvæmur fyrir breytingum á forsendum. 

Á sama tíma getur skortur á öðrum tegundum lyfja en þeim sem greind eru í hættusviðs-
myndinni einnig haft alvarlegar afleiðingar, jafnvel við skort sem varir einungis í nokkrar vik-
ur. 

Óvissan er talin í meðallagi. 

Hugsanlegar úrbætur 
 
Hugsanlegar úbætur gætu t.d. falist í eftirfarandi þáttum: 

 
• Að gera gagnkvæma bindandi samninga milli Norðurlanda/Evrópuríkja (svokallað 

sýndarvöruhús). 
• Að setja kröfur um meiri birgðir af lyfjum hjá aðilum í innlendu aðfangakeðjunni (s.s. 

heildsalar, apótek, sjúkrahús).Að koma á formlegum lagagrundvelli fyrir því að 
heilbrigðisyfirvöld geti tekið upp sölustöðvun að hluta eða öllu leyti fyrir apótek og 
heildsala til að forðast að hægt sé að hamstra lyf. 

• Að koma á formlegu kerfi fyrir forgangsröðun við lyfjaskort. 
• Að skoða mögulegar leiðir fyrir beinar tilkynningar og upplýsingar frá 

heilbrigðisyfirvöldum til viðkomandi sjúklingahópa. 

Tafla 25: Yfirlit yfir niðurstöður áhættugreiningarinnar – Hættusviðsmynd 14.3 – Lyfjaskortur 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  
MJÖG 
LITLAR 

LITLAR 
Í MEÐAL-
LAGI 

MIKLAR 
MJÖG 
MIKLAR  

Það atvik sem er greint í greiningunni       75% líkur á 100 árum 

Líkur á að sambærilegt atvik eigi sér stað annars 
staðar í Noregi 

     
Meira en 90% líkur innan 100 ára. Alvarleiki 
afleiðinga getur verið minni en í þeirri hættu-
sviðsmynd sem greind er.  

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR 
Í MEÐAL-
LAGI 

MIKLAR 
MJÖG 
MIKLAR 

 

Líf og heilsa 

Fjöldi látinna      
Talið er að 2.500 dauðsföll tengist atvikinu 
aðallega vegna skorts á insúlíni og 
sýklalyfjum. 

Fjöldi alvarlega slasaðra 
og veikra 

     Talið er að atvikið muni valda um 8.000 
manns skertu heilsufari. 

Náttúra og menning 

Langtímaskemmdir í 
náttúrulegu umhverfi 

     Á ekki við. 

Óbætanlegur skaði á 
menningarverðmæti,  
-starfsemi eða -minjar 

     Á ekki við. 

Efnahagur 

Beint efnahagslegt tjón      Um 2,2 milljarðar NOK tengdir sjúkrahúsdvöl. 

Óbeint efnahagslegt tjón      200 milljónir norskra króna (NOK) í tapaðri 
framleiðslu vegna veikindaleyfa. 

Stöðugleiki 

Félagsleg og sálræn 
viðbrögð 

     Skortur á mikilvægum lyfjum skapar mikla 
ólgu, ótta og vantraust á yfirvöld. 

Truflanir á daglegu lífi       Á ekki við. 

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Á ekki við. 

Tap yfirráða yfir 
landsvæði 

     Á ekki við. 

Heildarmat á 
afleiðingum       Fjórir af tíu flokkum afleiðinga verða fyrir 

áhrifum sem eru mikl eða mjög mikil.  

Heildarmat á óvissu     

  
MJÖG  
LÍTIL 

LÍTIL 
Í MEÐAL-
LAGI 

MIKIL 
MJÖG 
MIKIL  

ÞEKKING OG  
NÆMI       Þekking sem þykir í meðallagi og mikil næmi 

gefa í óvissu í meðallagi. 
 
  



GREINING HÆTTUSVIÐSMYNDA 2019 

 225 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

15. HRYÐJUVERK AF 
PÓLITÍ SKUM HVÖTUM 

15.1. Hryðjuverk í þéttbýli 
 
Í vinnslu.   

Tafla 26: Yfirlit yfir niðurstöður áhættugreiningarinnar – Hættusviðsmynd 15.1 – Hryðjuverk í þéttbýli 

Mat á líkum     Skýring 

Líkur á viljandi atvikum eru ekki metnar í GHS 2019. Árið 2018 taldi PST árás sem er beint undir stjórn hryðjuverkasamtaka, eða þar sem margir gerendur 
taka þátt, ólíklega. 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna      100–150 látnir. 

Fjöldi alvarlega slasaðra 
og veikra 

   
 

 Um 400 – 500 alvarlega slasaðir 
eða veikir vegna árásarinnar eða 
síðari áhrif vegna hennar. 

Náttúra og menning 

Langtímaskemmdir í 
náttúrulegu umhverfi 

     
Á ekki við. 

Óbætanlegur skaði á 
menningarverðmætum, -
starfsemi eða -minjum 

 
 

   Skemmdir á byggingum sem eru 
menningarverðmæti, þó aðeins 
að litlu leyti óbætanlegar 

Efnahagur 

Beint efnahagslegt tjón 
  

 
  Um 0,5–1 milljarður norskra 

króna (NOK); skemmdir á bygg-
ingum og hreinsunarstarf 

Óbeint efnahagslegt tjón 
   

 
 Um 2–5 milljarðar norskra króna 

(NOK); viðbragð, tap á veltu, nýjar 
öryggiskröfur o.s.frv. 

Stöðugleiki 

Félagsleg og sálræn 
viðbrögð 

    
 Ótti, ólga, reiði og tímabundið 

vantraust á yfirvöld og lögreglu 

Truflanir á daglegu lífi  
 

 
   Takmarkanir í stuttan tíma á 

framboði þjónustu í almennings-
samgöngum.  

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn 

     Ógn við sameiginleg menningar-
leg og lýðræðisleg gildi 

Tap yfirráða yfir 
landsvæði 

     Á ekki við. 

Heildarmat á 
afleiðingum 

      Samfélagslegar afleiðingar teljast 
miklar.  

Heildarmat á óvissu     

  MJÖG LÍTIL LÍTIL Í 
MEÐALLAGI 

MIKIL MJÖG 
MIKIL 

 

ÞEKKING OG  
NÆMI 

   
 

  Óvissan í tengslum við þekkingu 
og næmi er almennt talin vera 
miðlungs mikil. 

16. HRYÐJUVERK SÖ KUM 
HEFNDAR  

16.1. Skólaskotárás 
 
Í vinnslu.  

17. ÁTÖK VEGNA 
Ö RYGGISSTEFNUTÖK VEGNA 
FÖRYGGISSTEFNU 

Í vinnslu.  

 

18. NETÁRÁSIR 

18.1. Netárás á fjármálakerfið 
 
Í vinnslu.  
 
 

18.2.  Netárás á samskiptainnviði 
 
Í vinnslu.  

19. SAMANTE KT Á 
NEIÐURSTÖÐUM GREININGA 

Atvikin 25 sem greind eru í þessari samantektarskýrslu eru mjög ólík en þrátt fyrir það, eru 
allar hættusviðsmyndirnar greindar á sama hátt, að því undanskildu að líkur fyrir hryðjuverk 
eru ekki metnar. Það er því rökrétt að sýna þær í samhengi í samantektarkafla, eins og 
myndirnar í þessum kafla gera en þær geta veitt okkur upplýsingar um hvaða atvikum 
samfélagið þarf að huga sérstaklega að í forvarna- og viðbúnaðarstarfi. Þar að auki getur 
samantektin sagt til um hvar tækifærin eru mest fyrir áhættuminnkun: Eiga miklar líkur eða 
miklar afleiðingar mesta hlutdeild í áhættunni? 

Þrátt fyrir að viðbúnaður og forvarnir vegna ólíkra atvika séu aðallega hjá fagráðuneytum og 
yfirvöldum á viðkomandi málefnasviðum, getur samantekt þvert á ábyrgðarsvið gefið betri 
yfirsýn og gert samanburð við áhættumyndir annarra landa möguleg-an. Samt sem áður 
gefur heildaráhættumynd fyrir samfélagið ekki neina sjálfgefna forgangsröðun. félagið getur 
ekki forgangsraðað auðlindum sínum eingöngu út frá mati á mikilli eða lítilli áhættu. Annar 
mikilvægur þáttur í ákvarðanatökuferlinu er, hvort til séu áhrifaríkar áhættuminnkandi 
úrbætur. Er t.d. yfirhöfuð hægt að draga úr áhættunni með tiltækum úrræðum og er það 
innan raunhæfra ramma? 
 

19.1. Yfirit yfir líkur hættusviðsmyndanna 
Líkur á því 21 óviljandi atviki sem greint er í skýrslunni, eru mjög mismunandi. Þrjú atvik 
hafa mjög miklar eða miklar líkur á meðan sjö atvik teljast hafa mjög litlar líkur. Mikilvægt 
er að muna að jafnvel atvik með miklar líkur í Greinungum hættusviðsmynda 2019 
(GHS 2019) eru tiltölulega sjaldgæf miðað við önnur atvik sem venjulega eru talin alvarleg, 
s.s. umferðarslys og eldsvoðar. Mjög miklar líkur í GHS 2019 þýðir að a.m.k. 90% líkur séu 
taldar að atvikið gerist innan hundrað ára, sbr. aðferðarlýsingu í 2. kafla. Þrjár af líklegustu 
hættusviðsmyndunum eru heilsutengdar: Matarborið smit, Heimsfaraldur og Lyfjaskortur. 
Fjögur náttúruváratvik eru einnig með tiltölulega miklar líkur: Flóð í þéttbýli vegna regn-
vatns, Sólgos, Gróður- og skógareldar og Stormur innst í Óslóarfirði. Náttúruváratvik eru 
ráðandi hjá líkindum sem teljast í meðallagi. Meðal ólíklegustu atvika er að finna stórslys 
og þá aðallega iðnaðarslys. Af hættusviðsmyndunum sem falla undir stórslys eru Eldsvoðar 
í jarðgöngum líklegastir. 

Mynd 21: Líkur fyrir öll óæskilegu atvikin (alls 21) í skýrslunni – Þær sex hættusviðs-
myndir sem hafa verið greindar eftir 2014 eru merktar með dekkri lit. 

Sértækar líkur hættusviðsmynda eru eðlilega alltaf litlar þar sem tiltekin atburðarás á til-
teknum stað er greind. Stundum getur sama atburðarás einnig gerst annars staðar á landinu 
eða það geta verið nokkur afbrigði af sömu atburðarás (t.d. skortur á öðrum lyfjum en þeim 
tveimur sem eru í þeirri hættusviðsmynd sem er greind). Með því að taka tillit til þessa fást 
mismunandi líkur á sams konar atvikum á landsvísu. Yfirfærðar líkur á landsvísu verða meiri 
en líkurnar fyrir sértæku hættusviðsmyndina. Þetta geta verið gagnlegar upplýsingar fyrir 
yfirvöld sem þurfa að sinna forvörnum og viðbrögðum við atvikum, sama hvar á landinu þau 
eiga sér stað og óháð þeirri hættusviðsmynd sem notuð er við greininguna. 

Atvikin Eldsvoði í jarðgöngum, Flóð í þéttbýli vegna regnvatns og Lyfjaskortur hafa mestu 
yfirfærðu líkurnar. 
 
Þegar skoðaðar eru líkur á eldi í einum af u.þ.b. þrjátíu jarðgöngum undir sjávaryfirborði í 
Noregi, eru þær miklu meiri en líkur fyrir eldsvoða í göngunum undir Óslóarfjörð (Oslofjord) 
sem telst sem sértækt atvik. 

Önnur atvik sem geta komið upp á fleiri stöðum og fá þ.a.l. meiri líkur á landsvísu, eru stórar 
skriður og flóð í stórum vatnsföllum. Alls 14 af 21 atviki sem hefur verið greint, hafa líkur í 
meðallagi eða hærri á landsvísu en aðeins 9 af þeim staðbundnu hættusviðsmyndum hafa 
jafnmiklar líkur sem sértækt atvik. 

Mynd 22: Líkur á að tegundir atvika gerist á landsvísu í Noregi – Nýjustu greiningarnar 
eru merktar með dekkri lit. 

 

Mynd 23: Slökkvistarf – Björgunaraðilar vinna hörðum höndum að því að slökkva 
gróðureld í Heiðmörk . 

Mynd 24: Við vinnu – Þjónustumiðstöð Almannavarna eftir skriðuna á Seyðisfirði 2020. 

 

19.2.  Yfirlit yfir afleiðingar  
Þessi samanburður á afleiðingum felur einnig í sér greiningarnar fjórar sem gerðar eru á 
hryðjuverkaatvikum, svo að í raun felur hann alls 25 hættusviðsmyndir í sér. Heildarafleið-
ingin er summa einkunna fyrir hvern af tíu flokkum afleiðinga, þar sem mismunandi stig 
alvarleika er vegið og metið. Heildarafleiðingar eru sýndar með hæð súlna í skýringarmynd-
inni 25. 

Fimm hættusviðsmyndir falla í flokkinn mjög miklar afleiðingar: 
Heimsfaraldur, Jarðskjálfti í þéttbýli, Kvikleirskriður í þéttbýli, Kjarnorkuslys og Netárás á 
samskiptainnviði. Fyrir utan Heimsfaraldur, teljast öll þessi atvik hafa mjög litlar líkur, svo 
að heildaráhættan er ekki endilega mikil.205 Á hinum enda kvarðans eru sex hættusviðsmynd-
ir með mjög litlar eða litlar afleiðingar. Öll sex atvikin með litlar afleiðingar hafa tiltölulega 
miklar líkur. 

Litakóðarnir á súlunum sýna hlutdeild mismunandi flokka afleiðinga í heildarafleiðingum 
hættusviðsmyndarinnar. Afleiðingartegundirnar Félagsleg og sálræn viðbrögð, Alvarleg 
meiðsli og sjúkdómar og Beint og óbeint fjárhagslegt tjón leggja mest til í heildarafleiðing-
um. Tap á lýðræðislegum gildum og stjórnunarháttum hefur minnst að segja fyrir 
heildaráhrifin , en það á aðeins við um viljandi atvik. Tap yfirráða yfir landssvæði kemur ekki 
fram í neinum af þessum greiningum. 

Heimsfaraldur, Kjarnorkuslys og Lyfjaskortur eru þær sviðsmyndir sem hafa sérstaklega 
miklar afleiðingar fyrir samfélagslega verðmætið Líf og heilsu. Þrjú náttúruváratvik hafa 
mestar afleiðingar fyrir menningarumhverfi, þ.e. Jarðskjálfti í þéttbýli, Kvikleirskriður í 

 

205 Líkur eru ekki metnar fyrir hryðjuverk. 

þéttbýli og Skriður í Åknes. Mestar afleiðingarnar fyrir náttúrulegt umhverfi hafa hættusviðs-
myndirnar Kjarnorkuslys, Olíu- og gaslosun og Sjóslys við strendur Vestur–Noregs. 

Stór slys og náttúruhamfarir hafa u.þ.b. jafnar fjárhagslegar afleiðingar, en hryðjuverk og 
brestur í aðföngum hafa tiltölulega litlar fjárhagslegar afleiðingar (fyrir utan netárásir á sam-
skiptainnviði). Hryðjuverk og brestir í aðföngum hefur hins vegar almennt mestar afleiðingar 
fyrir stöðugleika. 

 

Mynd 25 Heildarafleiðingar eftir sviðsmyndum deilt á mismunandi flokka afleiðinga 

 

19.3.  Áhætta tengd hættusviðmyndunum 

Hægt er að gefa einfalda mynd af áhættu sem tengist hættusviðsmyndunum í áhættufylki. 
Matið er sértækt fyrir hverja sviðsmynd. Þetta þýðir að líkurnar á viðkomandi sviðsmynd eru 
lagðar til grundvallar. Í fylkinu hér að neðan hafa báðir ásarnir fimm þrepa kvarða frá mjög 
litlum upp í mjög miklar afleiðingar, í sömu línu, og dálkarnir gefa til kynna líkur frá mjög 
litlum til mjög mikilla. Fylkinu er skipt í reiti (5x5), þar sem atburðir í hverjum reit hafa um 
það bil sömu áhættu. 

Þessi framsetning gerir ráð fyrir að sá skilningur sé lagður í áhættu að hún sé blanda af líkum 
og afleiðingum og óvissa kemur ekki fram. Fylkið er lesið þannig að atburðirnir neðst til 
vinstri í fylkinu hafa minnstu áhættuna en atburðirnir efst til hægri hafa mestu áhættuna. 
Þessa framsetningu á áhættu er ekki hægt að nota eina og sér sem forgangslista yfir fyrir 
hvaða atvik ætti að framkvæma úrbætur. Það eru nokkur önnur sjónarmið sem yfirvöld 
þurfa að taka tillit til við ákvarðanir sínar um mögulegar áhættuminnkandi aðgerðir. 

Mynd 26 Áhættufylki með 21 óviljandi atviki í Greiningu hættusviðsmynda 2019 
(GHS 2019) – Vísvitandi atvikum er sleppt í fylkinu en áhætta atvika í sama reit er u.þ.b. 
jafnmikil. 

 
Fylkið sýnir að sviðsmyndirnar Heimsfaraldur og Lyfjaskortur hafa mestu heildaráhættuna. 
Þar á eftir fylgir Matarborið smit. 
 

19.4.  Möguleg áhættuminnkun 

Við forgangsröðun á áhættuminnkandi aðgerðum verður bæði að taka mið af hvaða áhættu 
atvikin hafa í för með sér og hvort til séu áhrifaríkar úrbætur sem eru praktískar og 
fjárhagslega mögulegar í framkvæmd. Þetta felur í sér mat á áhættuminnkandi áhrifum og 
hagkvæmni úrbótanna. Í sumum tilfellum getur verið skynsamlegt að framkvæma hag-
kvæmar úrbætur gegn atvikum með tiltölulega litla áhættu frekar en að framkvæma mjög 
kostnaðarsamar úrbætur vegna atvika með meiri áhættu. 
 
Hættusviðsmyndirnar Jarðskjálfti í þéttbýli, Kvikleirskriða í þéttbýli, Kjarnorkuslys, Sjóslys við 
strendur Vestur–Noregs, Stormur innst í Óslóarfirði, Sólgos og Flóð í þéttbýli vegna regnvatns 
liggja á ská eftir miðju fylkinu og eru metin þannig að þau hafi u.þ.b. sömu – og í meðallagi 
mikla – áhættu. Alþjóðlegur brestur í kornuppskeru sker sig úr með minnsta áhættu. 

Ein aðferð til að meta mögulega áhættuminnkun vegna úrbóta er að kortleggja: 

 hversu mikið til er af nýjum áhættuminnkandi úrbótum. 
 hvort til séu fleiri úrbætur sem eru óháðar öðrum ráðstöfunum. 
 hversu mikil áhættuminnkandi áhrif úrbæturnar hafa. 
 hversu dýrar úrbæturnar eru. 
 hvaða aðrar jákvæðar og neikvæðar afleiðingar úrbæturnar hafa. 
 hversu mikið yfirvöld geta sjálf ákveðið úrbæturnar eða hvort þær séu háðar 

ákvörðunum annarra. 
 hversu varanlegar og áreiðanlegar úrbæturnar eru, þegar horft er til lengri tíma. 

 
Þegar borin er saman möguleg áhættuminnkun og áhætta vegna atvikanna, fæst blæbrigða-
ríkari nálgun á forgangsröðun aðgerða en skoðun á áhættunni einni og sér. Mat á úrbótum 
sem tengt er áhættustigi, stuðlar að viðeigandi eftirfylgni áhættugreiningarinnar og er 
verkfæri í áhættustjórnun. Þetta gefur yfirvöldum betri grundvöll til að taka ákvörðun um 
mögulegar áhættuminnkandi úrbætur en áhættufylkið gefur þeim eitt og sér. 

Jafnvel þótt markmiðið sé að draga úr áhættu með því að koma árangursríkum úrbótum til 
framkvæmda, stendur eftir áhætta sem samfélagið í raun og veru sættir sig við, þar sem 
kostnaður við frekari minnkun áhættu er talinn of mikill. Þetta er ekki aðeins fjárhagslegur 
kostnaður, heldur einnig kostnaður í formi skerts frelsis og annarra grundvallarréttinda og 
gæða. 

 
  



GREINING HÆTTUSVIÐSMYNDA 2019 

 236 

A
L

M
A

N
N

A
V

A
R

N
A

R
D

E
IL

D
 R

ÍK
IS

L
Ö

G
R

E
G

L
U

S
T

JÓ
R

A
  

 
VIÐAUKI 
 

Viðauki 1: Hjálparspurningar vegna mats í áhættugreiningum 

MAT 
ÁHÆTTUÞÆTTIR 

MÖGULEG 
ÁHÆTTUMINNKUN  Líkur Afleiðingar Viðkvæmni 

(seigla) 
Óvissa 

Aðalspurningar Hversu líklegt er 
að atvikið gerist 
innan hundrað 
ára? 

Hvaða afleiðingar 
hefur atvikið fyrir 
samfélagsleg 
verðmæti? 

Að hve miklu 
leyti getur kerfið 
hindrað (þ.e. 
komið í veg fyrir) 
að atvikið gerist 
eða að það hafi 
alvarlegar 
afleiðingar? 

Hve góð þekking 
liggur að baki 
greiningunni?  
 
Hversu viðkvæmar 
eru niðurstöðurnar 
fyrir breytingum á 
forsendum? 

Eru til (ónotaðar) 
áhættuminnkandi 
aðgerðir? 

Hjálparspurningar Hvaða 
forsendur 
þurfa að vera 
til staðar til að 
atvikið geti 
gerst?  
 
Að hve miklu 
leyti eru þessar 
forsendur til 
staðar? 

Til hvaða tjóns 
leiðir atvikið fyrir 
hvern af 
afleiðingaflokk-
unum tíu? 

Hverju er kerfið 
háð til að virka? 
 
Hversu 
áreiðanlegar eru 
afhendingar þeirra 
þátta? 
 
Hversu flókið er 
kerfið (þ.e. 
virðiskeðjan?) 
  
Að hve miklu leyti 
eru til áhrifaríkar 
forvarnir (eða 
hindranir) og 
umfremd í kerfinu? 
 
Leiðir atvikið til 
afleiddra atvika, 
hugsanlegra bresta 
í samfélagslega 
mikilvægu 
verkefni? 
 
Í hversu miklu 
mæli hefur kerfið 
hæfileika til að 
viðhalda starfsgetu 
sinni? 

Hversu góður 
skilningur er á því 
fyrirbæri sem verið 
er að gera greiningu 
á? 
 
Hversu góð gögn 
eru að baki matinu? 
 
Eru sérfræðingar 
sammála? 
 
Að hve miklu leyti 
munu litlar 
breytingar á 
forsendum hafa 
áhrif á niðurstöður 
greiningarinnar? 

Hvaða forvarnir 
eru til staðar? 
 
Hvaða áhrif hafa 
þær? 
 
Virka úrbætur 
óháð hver annari? 
 
Hversu raunhæft 
er að framkvæma 
úrbæturnar (þ.e. 
með tilliti til 
kostnaðnaðar 
o.s.frv.)? 
 
Að hve miklu leyti 
getur ábyrgt 
yfirvald sjálft 
ákveðið um 
framkvæmd 
úrbóta?  

Einkunnagjöf  Líkur í 
prósentum yfir 
100 ár 

Fjöldi, umfang, 
tímalengd, vísar 

Áhrif á líkur og 
afleiðingar 

Frá mjög lítilli til 
mjög mikillar 

Frá að mjög litlu 
leyti til að mjög 
miklu leyti  

Skali 1–5 1–5  1–5 1–5 

Viðauki 2: Uppgefnar líkur fyrir atvik í Greiningu hættusviðsmynda 2019 (GHS 2019) 

STAÐSETNING HÆTTUSVIÐSMYNDANNA Í 
ÁHÆTTUFYLKI ÁRLEGAR LÍKUR (%) LÍKUR 

100 ÁR (%) 

MIÐGILDI 
OGNÁMUNDUN (%) FLOKKUR (1-5) 

Heimsfaraldur 1,5 75,1 75 Miklar 

Lyfjaskortur 1,5 75,1 75 Miklar 

Flóð í þéttbýli vegna regnvatns 1,5 75,1 75 Miklar 

Matarborið smit 1 63,4 65 Í meðallagi 

Sólgos 1 63,4 65 Í meðallagi 

Skógareldur á þremur stöðum samtímis 1 63,4 65 Í meðallagi 

Óveður innst í Óslóarfirði 1 63,4 65 Í meðallagi 

Eldsvoði í jarðgöngum  0,5 39,4 40 Í meðallagi 

Sýklalyfjaónæmi  0,3 24,9 25 Litlar 

Heimsmarkaðsskortur á korni 0,2 18,1 20 Litlar 

Eldgos sem varir lengi 0,2 18,1 20 Litlar 

Flóð í Lågen og Glámu (Glomma) 0,15 13,8 15 Litlar 

Eldur í olíubirgðastöð í þéttbýli 0,1 9,5 10 Litlar 

Sjóslys við  Vesturstönd Noregs 0,1 9,5 10 Litlar 

Kvikleirskriður í þéttbýli 0,04 4 4 Mjög litlar 

Jarðskjálfti í þéttbýli 0,03 3 3 Mjög litlar 

Skriður í Åknes 0,02 2 2 Mjög litlar 

Kjarnorkuslys 0,02 2 2 Mjög litlar 

Langvarandi skömmtun rafmagns 0,02 2 2 Mjög litlar 

Gasleki frá iðnaði 0,01 1 1 Mjög litlar 

Olíu og gaslosun  0,0002 0,02 0,02 Mjög litlar 

SKALI FYRIR LÍKUR INNAN 100 ÁRA BIL FJÖLDI HÆTTUSVIÐSMYNDA Í HVERJUM FLOKKI  

Mjög miklar 90–99 % 0 

Miklar 70–89 % 3 

Í meðallagi 40–69% 5 

Litlar 10–39% 6 

Mjög litlar 0–9% 7 

  

REGLUR UM NÁMUNDUN  

Undir 10 Ekki námundað 

Yfir 10 Námundað að næstu 5 

Tafla 27: Yfirlit yfir niðurstöður áhættugreiningarinnar. 

Mat á líkum     Skýring 

LÍKUR Á AÐ ATVIKIÐ GERIST INNAN 100 ÁRA  MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Atvik sem greint er í greiningunni   
    

 

Líkur á að sambærilegt atvik eigi sér stað 
annarsstaðar í Noregi 

 
 

   
 

Mat á afleiðingum     

SAMFÉLAGSLEGT 
VERÐMÆTI 

FLOKKUR AFLEIÐINGA 
MJÖG 
LITLAR 

LITLAR Í MEÐAL-
LAGI 

MIKLAR MJÖG 
MIKLAR 

 

Líf og heilsa 

Fjöldi látinna       

Fjöldi alvarlega slasaðra 
og veikra      

 

Náttúra og menning 

Langtíma skemmdir í 
náttúrulegu umhverfi       

Óbætanlegur skaði á 
menningarverðmætum, 
-starfsemi eða -minjum 

      

Efnahagur 

Beint efnahagslegt tjón      
 

Óbeint efnahagslegt tjón      

 

Stöðugleiki 

Félagsleg og sálræn 
viðbrögð      

 

Truflanir á daglegu lífi        

Lýðræðisleg gildi og 
stórnunarhættir 

Tap á lýðræðislegum 
gildum og þjóðstjórn       

Tap yfirráða yfir 
landsvæði       

Heildarmat á 
afleiðingum 

 
      

Heildarmat á óvissu     

  MJÖG LÍTIL LÍTIL Í MEÐAL-
LAGI 

MIKIL MJÖG 
MIKIL 

 

ÞEKKING OG   
NÆMI 

